
رووداو – هەولێر
بەپێــی راپۆرتێكی لیژنەی چاودێری دارایــی لە ئەنجوومەنی وەزیران، ئەنجوومەنی باڵای خانمان پارەیەكی زۆریان 
بەهەدەر داوە، لەوانەش سێ ملیۆن دیناریان بە كەمالیات و سووراو داوە. سێ ملیۆن دیناریشیان داوەتە بەڕێوەبەرێكی 

خۆیان بۆ وەرگێڕانی راپۆرتێك.
بەشــێك لــە ناوەڕۆكــی راپۆرتەكە لەلایەن هــەردوو پەرلەمانتاری بزووتنەوەی گۆڕان دابان محەممەد و ئاشــنا 
عەبدوڵڵاوە بڵاوكراوەتەوە. ئاشنا عەبدوڵڵا، پەرلەمانتاری فراكسیۆنی گۆڕان بە )تۆڕی میدیایی رووداو(ی گوت: 
"بەهەدەردانی پارە لەء ئەنجوومەنەدا زۆرن، تەنیا بەشێكیان ئاشكرا بوون، بۆ نموونە 90 هەزار دینار دراوەتە 
ســێتێك كۆكا كۆلا، نزیكەی 3 ملیۆن دینار دراوەتە كەمالیات و ســووراو". ئاشــنا عەبدوڵڵا دەشــڵێت: "بۆ 
وەرگێڕانی راپۆرتێك زیاتر لە 3 ملیۆن دینار دراوە بە كۆمپانیایەك، كۆمپانیاكە ئیشی گەیاندن و بازرگانیی 
گشــتیە، بەڕێوەبەری راگەیاندن خۆی كاری وەرگێڕانی بۆ خۆیان كردووە، بۆ هەر لاپەڕەك نزیكەی 35 
دۆلاری وەرگرتــووە، لە كاتێكدا بەپێی یاســا فەرمانبەر بۆی نییــە كاری فەرمانگەكەی خۆی بە پارە 

بكات".
پەخشــان زەنگەنــە، ئەمینــداری گشــتی ئەنجوومەنی بــاڵای كاروباری خانمــان لە هەرێمی 
كوردســتان، هەمــوو ئەو تۆمەتانە رەتدەكاتــەوە كە دەدرێنە پــاڵ ئەنجوومەنەكەیان. ئەو 
دەڵێت: "ئێستا سەرقاڵین بە هەڵمەتی 16رۆژەی بەرەنگاربوونەوەی توندوتیژیی دژی 
ژنــان، بۆیە كاتــی وەڵامدانەوەمان نییە. لە داهاتوودا قســەی زیاترمان بۆیان 

دەبێت".

سكانداڵەكەی وەزیری بەرگریی عێراق
لە سوێد گەورەتر دەبێت

"ئەنجوومەنی خانمان پارەی بە هەدەر داوە"

پەرلەمانتارانی یەکێتیی ئەوروپا لە دیبەیتێکی )رووداو(دا:

ناکرێ هەرێمی دژەفڕین بۆ کوردی سووریا 
دابمەزرێت

مامۆستایەك 
لەسەر سناپێك 

فەسڵ دەكرێ

12 ژنان

2 راپۆرتە هەواڵ

8ئابووری

11 تاراوگە

بازرگانێك هەشت 
جۆری نایابی ترێ 

دێنێتە كوردستان 

"ناندێن"ی 
كوردی پاڵێوراوی 
خەڵاتی باشترین 

رێستورانت

ئافرەتێك شەش 
مانگە شوێنبزرە

نزیكن لە رێككەوتن

ئێران مەشقی بە 30 
پێشمەرگەی كاكە حەمە 

كردووە

ئێران لەناو
سەركردایەتی داعشدا 

سیخوڕی هەبووە

لە كۆبوونەوەی سوننەكاندا لە 
هوتێلەكانی هەولێر سیخوڕی 

ئێرانی بەشداریی كردووە

هەندێك لە ئەمیرەكانی داعش 
پەیوەندییان بە پارتییەوە كردووە 
بۆ ئەوەی نەكەونە دەست شیعە

سیاسییەكی كورد لە فایلەكانی ئیتڵاعاتی ئێراندا

یەكێتی لە كۆنگرە سێ ئەنجوومەن دادەمەزرێنێ
سكرتێر نامێنێ و دەبێتە كۆنسەیەكی شەش كەسی

هەولێر 250 هەزار بەرمیل نەوت رادەست 
دەكات و بەغداش 900 ملیۆن دۆلاری دەداتێ

رووداو - هەولێر

ســەرۆكی نوێنەرایەتیــی حكومەتــی هەرێمــی 
كوردســتان لە بەغدا زانیاری لەبــارەی كۆبوونەوەی 
شاندی هەرێمی كوردستان لەگەڵ بەغدا و رێككەوتنی 
نێوانیان ئاشــكرا دەكات و دەڵێت پشــكی كورد لە 
بودجەی گشــتیی عێــراق بۆ ســاڵی 2020 جێگیر 

دەكرێ. 
هەرێمــی  شــاندێكی   2019/11/23 رۆژی 
كوردستان سەردانی بەغدای كرد كە پێكهاتبوون لە 
ئاوات شــێخ جەناب، وەزیری دارایی، ئومێد ســەباح 
سەرۆكی دیوانی ئەنجوومەنی وەزیران، خالید شوانی 
وەزیری هەرێم و ئامانج رەحیم سكرتێری ئەنجوومەنی 

وەزیران. شــاندەكە ئێوارەی یەكشــەممە ســەردانی 
بەغدای كردەوە و ئەمڕۆ دووشــەممە لەگەڵ لێژنەی 

دارایی ئەنجوومەنی وەزیرانی عێراق كۆدەبێتەوە.
فــارس عیســا كــە ســەرۆكایەتی نوێنەرایەتیی 
حكومەتی هەرێمی كوردستان لە بەغدا دەكات، رۆژی 
شــەممەی رابردوو لەگەڵ شاندەكەی هەرێم بووە لە 
بەغــدا بە )رووداو(ی گوت: "شــاندەكە لەگەڵ عادل 
عەبدولمەهدی، سەرۆكی ئەنجوومەنی وەزیرانی عێراق 
و وەزیرانی دارایی، پلاندانان و نەوتی و عێراق و دوو 
بەڕێوەبەری گشــتی لە وەزارەتەكانی دارایی و نەوت 
كۆبوونەوە. فارس عیسا كۆبوونەوەكەی بە "ئەرێنی 

و زۆرباش" وەسفكرد.
 ئامــاژەی بــە ناوەڕۆكــی كۆبوونەوەكەش كرد و 

گوتی: "كۆبوونەوەكە ســەبارەت بە بەشــە بودجەی 
حكوومەتی هەرێمی كوردستان لە بودجەی 2020ـی 
عێراق بوو، هەروەها ئەو نەوتەی پێویستە رادەستی 
عێــراق بكرێ. بۆ ئەوەش مەبدەئیەن لەســەر چەند 
خاڵێــك رێككەوتن، لەوانەش حكومەتی هەرێم 250 
هــەزار بەرمیل نەوت رادەســتی كۆمپانیای ســۆمۆ 
بكات، لە بەرامبەریشــدا حكومەتی عێراق گەرەنتی 

بەشە بودجەی هەرێمی كوردستان بكات".
هیڤیــدار ئەحمــەد پەرلەمانتــاری پارتــی لــە 
پەرلەمانی كوردســتان بــە )رووداو(ی گوت "بەغدا 
و هەولێــر رێككەوتوون لەســەر ئــەوەی حكومەتی 
هەرێمی كوردســتان رۆژانە 250 هەزار بەرمیل نەوت 
رادەســتی كۆمپانیای سۆمۆ بكات، لە بەرامبەریشدا 

بەغــدا مانگانــە 900 ملیــۆن دۆلار بداتــە هەرێمی 
كوردســتان. ئــەو 200 هــەزار بەرمیــل نەوتەشــی 
دەمێنێتەوە حكومەتی هەرێمی كوردستان دەیفرۆشێ 

و دەستحەقی كۆمپانیاكانی پێدەدات".
ئەو پەرلەمانتارەی پارتی ئاماژەی بەوەشــدا كە 
لە پرۆژە یاســای بودجەدا ئەو بڕە پارەیە بە چەند 
بڕگەیەك و بەنــاوی جۆراوجۆر جێگەی دەكرێتەوە. 
سەبارەت بە قەرزەكانی سەر هەرێمی كوردستانیش 
هیڤیــدار ئەحمــەد دەڵێــت "قەرزەكانــی حكومەتی 
هەرێمــی كوردســتان دەخرێنە چوارچێــوەی قەرزە 

سیادییەكانی عێراق".
ســەبارەت بــە خەرجــی پرۆژەكانیــش هیڤیدار 
ئەحمــەد گوتی "لەگەڵ بەغــدا رێكەوتن دەكرێ كە 

داهاتەكانی هەرێمی كوردستان كە مانگانە 200 ملیار 
دینارە نەچێتەوە بەغــدا و لێرە بۆ پرۆژەكان خەرج 

بكرێ".
فارس عیسا گەشــبینە بە كۆبوونەوەكەی رۆژی 
دووشەممە و دەڵێت: "ئەو شاندەی رۆژی دووشەممە 
دێنــە بەغدا لە تیمێكــی وزاری و تیمێكی تەكنیكی 
پێكدێن، ســەعات نۆی بەیانی لەگەڵ وەزیری دارایی 
و لێژنەی تایبەتمەند بۆ ئامادەكردنی پرۆژەی یاسای 
بودجەی گشــتیی عێراق كۆدەبنەوە و كۆبوونەوەكە 
تاوەكــو چواری ئێوارە بەردەوام دەبێ". گوتیشــی: 
"دوای كۆبوونەوەكــە هەواڵــی خــۆش دەبیســتین 
لەبارەی دیاریكردنی چوارچێوەی یاسایی بۆ پشكی 

هەرێمی كوردستان لە بودجەی عێراقدا".

سیروان رەحیم:

یورگەن هۆپە
مرۆڤە جوانەکەی نێوان

 رۆژهەڵات و رۆژئاوا

ناسر عەلی
رووداو – دهۆك

لە قوتابخانەیەكی سنووری ناحیەی دێرەلووكی 
ســەر بە قــەزای ئامێدی، مامۆســتایەك بەهۆی 
تۆماركردنی گرتەیەكی ڤیدیۆیی قوتابییەكی خۆی 
و دواتریــش بڵاوكردنەوەی لەڕێی ســنابچاتەوە، 
فەسڵ كرا. كەسێكی نزیكی ئەو مامۆستایە دەڵێت 
ئەو مەبەســتی نەبووە ڤیدیۆكە بڵاوبكاتەوە و لە 

دەستی دەرچووە.
رۆژی 19ی ئەم مانگە ســناپی مامۆستایەكی 
قوتابخانــەی بنــاری بنەڕەتی لەگــەڵ یەكێك لە 
قوتابییەكانی تۆڕە كۆمەڵایەتییەكانی تەنی. ئەو 
مامۆستا ئافرەتە لە سناپەكە لەگەڵ قوتابییەكی 
پۆلی سێی بنەڕەتی دەردەكەوێ، مامۆستا داوای 
لێدەكات دەرســەكەی بخوێنێ، بەڵام قوتابییەكە 
نازانێ دەرسەكەی بخوێنێ، مامۆستاكەش دەڵێت 
بە دایك و باوكت دەڵێم، قوتابییەكە كە ترسێكی 
زۆری پێــوە دیــارە، دەســت بە گریــان دەكات. 
ڤیدیۆكە كاردانەوەی توندی بەكارهێنەرانی تۆڕە 
كۆمەڵایەتییەكانی لێكەوتەوە و هێرشــیان كردە 

سەر مامۆستاكە. 
كەســێكی نزیكی ئــەو مامۆســتایە چیرۆكی 
بڵاوبوونەوەی ئەو گرتەیەی مامۆســتا )ش.ح(ی 
بۆ )رووداو( باســكرد و گوتی: "ئەو وانەبێژ بووە 
لە قوتابخانەی بناری بنەڕەتی لە سەنتەری شاری 
دێرەلووك )سەر بە قەزای ئامێدی(. ئەو قوتابییە 
)د.ن( لــە وانەكانی خراپ بووە، مامۆســتاكەش 
ڤیدیــۆی كاتــی خوێندنەكەی تۆمار كــردووە بۆ 
ئەوەی پێشانی دایك و باوكی قوتابییەكەی بدات، 
بەڵام بە هەڵە دەستی كەوتووەتە سەر سناپەكەی 

و بــاوی كردووەتــەوە. دواتر ڤیدیۆكــە بە تۆڕە 
كۆمەڵایەتییەكاندا بڵاوبووەوە".

كەسە نزیكەكەی ئەو مامۆستایە كە نەیویست 
ناوی بڵاوبكرێتەوە، دەڵێت: "ئەو مامۆستایە قەت 
لــەو باوەڕەدا نەبووە كە ڤیدیۆكەی بەو جۆرە لە 
تــۆڕە كۆمەڵایەتییەكاندا بڵاوبێتەوە و بە هەزاران 
قســەی پێ بگوترێ. بۆیە هەر زوو پەیوەندی بە 
دایــك و باوكی ئەو قوتابییــەوە كرد و چۆنیەتی 
بڵاوبوونــەوەی ڤیدیۆكــەی بــۆ گێڕانــەوە، بەڵام 
مەســەلەكە گەیشــتە وەزیری پەروەردە، ئەویش 

داوای كرد بەدواداچوون بكرێ".
مامۆســتا تەحســین نێروەیــی، بەڕێوەبەری 
قوتابخانەی بناری بنەڕەتی لە ناحیەی دێرەلووك 
بە )رووداو(ی راگەیاند: "هەر دوای بڵاوبوونەوەی 
ڤیدیۆكــە، بانگی دایــك و باوكی ئەو قوتابییە و 
مامۆســتا كچەكەمان كرد، مامۆســتاكە چیرۆكی 
بڵاوبوونــەوەی ڤیدیۆكــەی بــۆ دایــك و باوكــی 
قوتابییەكــە گێڕایــەوە، ئەوانیش هــەر لەوێ لە 
مامۆســتاكە خــۆش بــوون، بــەڵام هەمــان رۆژ 
لێژنەیەكــی تایبەت لە پەروەردەی ئامێدی هاتنە 
لامان و بڕیاریان دا مامۆســتاكە فەسڵ بكەن كە 
ئەمساڵ وەكو وانەبێژ هاتبووە قوتابخانەكەمان".

مامۆستا تەحسین رەخنەی لەو كەسانە گرت 
كە لە سۆشــیالمیدیادا قســەیان بەو مامۆستایە 
گوتووە: "ئەو مامۆســتایە بەهۆی ئەو هێرشــەی 
كرایە ســەری بــاری دەروونی تێكچــوو، چونكە 
یەكــەم ســاڵی بــوو دەســتی بــە وانەگوتنەوە 
كردبوو". گوتیشــی: "ئەو مامۆســتایە دەرچووی 
بەشــی ئینگلیزی كۆلێژی پــەروەردەی بنەڕەتی 
بوو، زۆر پێویســتمان پێی بــوو، بەڵام بەداخەوە 

فەسڵیان كرد".

رووداو - هەولێر

هەفتــەی رابــردوو 16 كۆچبــەری كــورد لــە 
بارهەڵگرێكــدا دۆزرانــەوە كــە بەنیــاز بــوون لە 
فەرەنساوە خۆیان بگەیەننە وێكسفۆرد لە كۆماری 
ئێرلەندا. بەڵام هێزە ئەمنییەكانی ئێرلەندا دەڵێن 
نۆ لەو كۆچبەرانە لە بەرەبەیانی رۆژی هەینییەوە 

دیار نەماون. 
بەگوێــرەی راپۆرتێكــی رۆژنامەی )ســاندەی 
تایمــز(ی بەریتانــی، ئــەو كۆچبەرانــە دەبووایە 
لەگەڵ ئۆفیسی پاراستنی نێودەوڵەتیی پەنابەرانی 
حكومەتی كۆمــاری ئێرلەندا چاوپێكەوتن بكەن. 
هێزی پۆلیسی كۆماری ئێرلەندا، ناسراو بە گاردە، 

پێیوایە ئــەو كۆچبەرانە كە لە دبلن رایانكردووە، 
دەبێ بە رێگای بەریتانیاوە بن.

رۆژی چوارشــەممەی رابردوو، بارهەڵگرێك كە 
لە كەشتییەكی بازرگانیدا بوو، لە بەندەری رۆسلێ 
لە باشووری رۆژهەڵاتی ئێرلەندا دەستی بەسەردا 
گیرا. بارهەڵگرەكە 16 كەسی تێدا بوو كە 15یان 
كەسانی پێگەیشتوو بوون و یەكێكیان منداڵ بوو. 
پۆلیســی ئێرلەندا رایگەیاندبــوو كە خەڵكانی ناو 
بارهەڵگركە لە "دۆخێكی تەندروســتیی باشدان". 
بارهەڵگرەكــە ســەر بە كۆمپانیایەكــی ئێرلەندی 

بووە.
ئێرلەنــدا،  میدیاكانــی  راپۆرتــی  بەپێــی 
هەمــوو كۆچبەرەكان ســەرەتا داوای پاراســتنی 

نێودەوڵەتییــان كردبــوو، بەو پێیــەش دەبووایە 
ناویان بۆ كەیسی پەناخوازی تۆمار بكرێ. سەرەتا 
گومان دەكرا دوو لە سەرنشینەكانی بارهەڵگرەكە 
منداڵ بن، بەڵام دواتر تەنیا یەكێك لەوان بە منداڵ 
لە قەڵەم درا و رەوانەی ئاژانسی پاراستنی منداڵ 
و خێزانەكانی ئێرلەندا كرا كە بە توسلا ناسراوە.

هێزە ئەمنییەكانی ئێرلەندا پێیانوایە كۆچبەرە 
شوێنبزرەكان بە هاوڕێكانیان گوتووە كە نایانەوێ 
لــە ئێرلەندا بمێننەوە و دەیانەوێ بەرەو بەریتانیا 
كۆچ بكەن، چونكە لەوێ كەســوكار و ناسیاویان 
هەیە. هێزی گاردە نازانێ ئەو كۆچبەرانە پێكەوە 
بەرەو بەریتانیا دەچن یان لە یەكدی دابڕاون، بەڵام 
گومان دەكرێ بەرەو سنوورەكانی نێوان ئێرلەندای 

باكوور و كۆماری ئێرلەندا چووبن.
ئێرلەنــدای باكــوور بەشــێكە لــە بەریتانیا و 
پۆلیســەكەی لە ئەگەری هاتنی ئەو نۆ كۆچبەرە 
ئاگاداركراوەتەوە. لە ساڵی 2005ـەوە، رێوشوێنە 
ئەمنییــە توندەكان لەســەر ســنووری هــەردوو 
ئێرلەنداكە هەڵگیراوە. سنووری نێوان ئێرلەنداكان 
یەكێــك لــە پرســە گەرمەكانــی دانوســتاندنی 
جیابوونەوەی بەریتانیا لە یەكێتیی ئەوروپایە. لە 
حاڵەتی رێككەوتنی بەریتانیا و یەكێتی ئەوروپا، 
چاوەڕێ دەكرێ هاتوچۆی نێوان ئەو دوو ناوچەیە 

سەختتر بكرێ. 
بەگوێــرەی راپۆرتەكەی )تایمــز(ی بەریتانی، 
 16 گواســتنەوەی  چۆنێتــی  لــە  لێكۆڵینــەوە 

كۆچبەرەكــە بــۆ نــاو كەشــتییەكە بەردەوامــە. 
كۆچبەرەكان بە بەرپرسانی فەرمانگەی كۆچبەرانی 
ئێرلەندایــان گوتووە كە پێنــج رۆژ پێش ئەوەی 
بگەنە بەندەرەكە، لەلایەن كۆمەڵێك قاچاخچییەوە 

لە بەلجیكا سواری بارهەڵگرەكە كراون.
پۆلیســی ئێرلەندا گومانی لەو قســەیە هەیە، 
لەبەرئەوەی لە كاتی دۆزینەوەیاندا، كۆچبەرەكان 
پــاك و خاوێــن و تەندروســت بــوون و ریــش و 
سمێڵیان پاك تاشرابوو. هێزی گاردە پێیوایە رێك 
پێش ئەوەی بارهەڵگرەكە ســواری كەشــتییەكە 

بكرێ، كۆچبەرەكان خۆیان تێخزاندووە.
ســەرچاوەیەك لە پۆلیســی كۆماری ئێرلەندا 
بە رۆژنامــە بەریتانییەكە دەڵــێ: "رەنگە ئەوانە 

كۆمەڵێك كەس بووبن كە خۆیان شاردووەتەوە و 
دواتر دەستیان بەو بارهەڵگرە راگەیشتووە. ئەوان 
لە ناو )بارهەڵگرەكەی ناو كەشتییەكە( دەستیان 
بە تەپەتەپ كرد. رەنگە وایانزانیبێ كەشــتییەكە 
بــەرەو بەریتانیا چووە، نەیانزانیوە كەشــتییەكە 

بەرەو ئێرلەندا هاتووە".
حــەوت كۆچبەرەكەی دیكە رایانگەیاندووە كە 
دەیانــەوێ لە ئێرلەنــدا داوای مافــی پەنابەرێتی 
دۆزینــەوەی  ســەرەتای  لــە  بكــەن.  سیاســی 
بارهەڵگرەكــەدا، دیار نەبوو ئەو 16 كوردە ســەر 
بــە كام پارچەی كوردســتانن، بەڵام راپۆرتەكەی 
)تایمز( ئاماژە بۆ ئەوە دەكات كە ئەو كۆچبەرانە 

خەڵكی هەرێمی كوردستانن. 

مامۆستایەك 
لەسەر سناپێك 

فەسڵ دەكرێ

نۆ كۆچبەری كورد شوێنبزرن

باوكێك هەوڵی فرۆشتنی گورچیلەی كچەكەی دەداتراپۆرتە هەواڵ
رووداو - هەولێر

ژنێكی تەمەن 37ساڵان، دوای ئەوەی هاوسەرەكەی لەماڵ دەریكردووە دەگەڕێتەوە لای باوكی، بەڵام بێئاگابووە لەوەی باوكی خەریكە گورچیلەكانی دەفرۆشێ تاوەكو پارەی 
دەستبكەوێت.ژنە قوربانییەكە كە ناو و ناسنامەی لەلای رووداو پارێزراوە لەبارەی پلانەكەی باوكی دەڵێت "گوتی پێویستە گورچیلەت بفرۆشم، پێشتر بە هەمانشێوە گورچیلەی 

خوشكێكی بچووكمی بەنەشتەرگەری دەرهێنابوو كە ئێستا هاوسەرگیری كردووە، دواتر خوشكم گوتی زۆر ئاگاداربە وا رێككەوتووە لەگەڵ پزیشكەكان دوو گورچیلە بفرۆشێت". 
بەپێی ئاماری دەزگا ئەمنییەكانی كەركووك لە هەشت مانگی ئەمساڵدا 170 حاڵەتی دیكەی توندوتیژی بەرامبەر ئافرەتانی شارەكە تۆماركراون.

ئاسۆ سەراوی
رووداو – هەولێر

بەپێــی راپۆرتێكی لیژنەی چاودێــری دارایی لە 
ئەنجوومەنــی وەزیــران، ئەنجوومەنی باڵای خانمان 
پارەیەكــی زۆریان بەهــەدەر داوە، لەوانەش ســێ 
ملیــۆن دیناریــان بــە كەمالیــات و ســووراو داوە. 
ســێتێك كۆكا كۆلایان بە 90 هــەزار دینار كڕیوە. 
ســێ ملیــۆن دیناریشــیان داوەتــە بەڕێوەبەرێكی 
خۆیــان بۆ وەرگێڕانــی راپۆرتێك. بەڵام ئەمینداری 
ئەنجوومەنەكــە دەڵێــت: "ئەوانــە تۆمەتــن ء لــە 

داهاتوودا قسەمان دەبێت".
بەشێك لە ناوەڕۆكی راپۆرتەكە لەلایەن هەردوو 
پەرلەمانتــاری بزووتنەوەی گــۆڕان دابان محەممەد 
و ئاشــنا عەبدوڵــاوە بڵاوكراوەتــەوە. بە گوێرەی 
راپۆرتەكــە، لە داهاتی نــەوت زیاتر لە 720 ملیۆن 
دینار دراوەتە ئەنجوومەنی باڵای كاروباری خانمان، 
ئەمــە جگــە لە وەرگرتنــی ســولفەی جۆراوجۆری 
حكومەت و بەخشــینە ناحكومییەكانی وەك یوئێن 

و رێكخراوەكانی دیكە.
ئاشنا عەبدوڵڵا، پەرلەمانتاری فراكسیۆنی گۆڕان 
بە )تۆڕی میدیایــی رووداو(ی گوت: "بەهەدەردانی 
پــارە لەء ئەنجوومەنــەدا زۆرن، تەنیا بەشــێكیان 
ئاشــكرا بوون، بۆ نموونە 90 هــەزار دینار دراوەتە 
سێتێك كۆكا كۆلا، نزیكەی 3 ملیۆن دینار دراوەتە 

كەمالیات و سووراو".
ئاشــنا عەبدوڵــا دەشــڵێت: "بــۆ وەرگێڕانــی 

راپۆرتێــك زیاتــر لــە 3 ملیــۆن دینــار دراوە بــە 
كۆمپانیایــەك، كۆمپانیاكــە ئیشــی گەیانــدن و 
بازرگانیــی گشــتیە، بەڕێوەبــەری راگەیاندن خۆی 
كاری وەرگێڕانی بۆ خۆیان كردووە، بۆ هەر لاپەڕەك 
نزیكــەی 35 دۆلاری وەرگرتووە، لە كاتێكدا بەپێی 
یاسا فەرمانبەر بۆی نییە كاری فەرمانگەكەی خۆی 

بە پارە بكات".
لــەو  دەڵێــت  گــۆڕان  پەرلەمانتــارەی  ئــەو 
ئەنجوومەنــەدا چەندین كەس بە پلەی بەڕێوەبەری 
لــە 200  زیاتــر  ســاڵانە  ء  دامــەزراون  گشــتی 
ملیــۆن دینــار مووچەكەیانــە. گوتیشــی: "بەپێی 
بەدواداچوونەكانمــان پســولەی خەرجكردنــی 75 
ملیۆن دینار بێ سەروشوێن بووە ء كەس نەیزانیوە 

چۆن هاتووە و چۆن خەرج كراوە".
"خەرجییــەكان ســەیرن،  دەڵێــت:  هەروەهــا 
بەڕێوەبەری گشــتی خۆی ســەرۆكی لیژنەی كڕین 
بووە، لەیەكێك لە پسولەكاندا لە كۆی زیاتر لە یەك 

ملیۆن دینار، 720 هەزاری دراوە بە 8 ســێت كۆكا 
كۆلا، هەر سێتێك 90 هەزار دینار كەوتووە".

سەرباری خەرجكردنی ئەو هەموو پارەیە، بەڵام 
بە قســەی پەرلەمانتارەكەی گۆڕان، ئەنجوومەنەكە 
كەمتریــن كار ء چالاكــی هەیە، تەنیا لە هەشــتی 
مــارس ء 25ی نۆڤەمبــەر چەنــد چالاكییەكــی 
ســنوورداریان هەیــە: "ئــەوەی ئــەو ئەنجوومەنــە 
دەیكات بە رێكخراوێكی ناحكومیش دەكرێت، كەواتە 

نەبوونیان لە بوونیان باشترە".
نەبوونــی یاســایەك تایبــەت بــە ئەنجوومەنی 
خانمــان، بەبــڕوای ئــەو پەرلەمانتــارە گرفتی بۆ 
ئەوانیش دروســت كردووە "تەنیا پەیڕەوێك هەیە، 
لە هەمووشــی سەیرتر كار بە پەیڕەوەكەش ناكەن، 
بەپێــی پەیڕەوەكە دەبێت هەر چوار ســاڵ جارێك 
ئەنجوومەنەكــە خۆی نوێ بكاتەوە، بەڵام لە 2011 
وە كــە دامەزراون، نوێكردنەوە نەبووە، تەنیا چەند 

ئەندامێك خۆیان وازیان هێناوە". 
پەرلەمانتارەكەی گۆڕان ئاماژە بۆ ئەوەش دەكات 
كە بەشــێك لە ئەندامەكانی ئەنجوومەنەكە ئاگایان 

لــە بەهەردەردانی ئــەو پارەیە نییە "لەنێوان چەند 
كەسێكدا كارەكە كراوە". 

پەخشان زەنگەنە، ئەمینداری گشتی ئەنجوومەنی 
بــاڵای كاروبــاری خانمان لە هەرێمی كوردســتان، 
هەمــوو ئەو تۆمەتانە رەتدەكاتەوە كە دەدرێنە پاڵ 
ئەنجوومەنەكەیــان. ئەو دەڵێت: "بەفیڕۆدانی ماڵی 
گشــتی رەت دەكەینەوە، لەگەڵ ئەوەشــدا ئێســتا 
سەرقاڵین بە هەڵمەتی 16رۆژەی بەرەنگاربوونەوەی 
توندوتیژیی دژی ژنــان، بۆیە كاتی وەڵامدانەوەمان 
نییە، بۆ ئێستا ئەوەندە بەسە ء لە داهاتوودا قسەی 

زیاترمان بۆیان دەبێت".
ئەنجوومەنــی بــاڵای كاروبــاری خانمــان كــە 
نوێنــەری حیزبــە  دامــەزراوە،  لــە 2011/6/15 
ســەرەكییەكانی كوردســتانی تێدایە. بــە گوتەی 
پەخشــان زەنگەنەش نەسریەی مانگانەیان كەمترە 

لە 7 ملیۆن دینار.

بەپێی راپۆرتێكی لیژنەی چاودێری دارایی لە ئەنجوومەنی وەزیران:

ئەمڕۆ ئینیجلێك بە بادینی بڵاودەكرێتەوە

ئەنجوومەنی خانمان 3 ملیۆن 
دیناری بە كەمالیات و سووراو داوە

"لە كوردستان 400 كەس 
بوونەتە مەسیحی"

تێچووی وەرگێڕانی 
راپۆرتێك 3 ملیۆن 

دینار بووە

سێتێك كۆكا كۆلا 
بە 90 هەزار دینار 

كڕدراوە

گەنجێك كە بووەتە مەسیحی:

هەموو 
یەكشەممەیەك 
دەچمە كەنیسە

پەخشان زەنگەنە: 

ئەوانە تۆمەتن

ناسر عەلی
رووداو – دهۆك

دوای 10 ســاڵ كاركردن لەســەر وەرگێڕانی 
ئینجیلێك بۆ كوردی، بڕیارە ئەمڕۆ دووشــەممە 
ئینجیلەكــە بــە ئامادەبوونــی ژمارەیەكــی زۆر 
كەســایەتی ئاینیــی كریســتیان بڵاوبكرێتەوە. 
موســوڵمانێكیش كە بووەتە مەسیحی، لەبارەی 
ژمارەی ئەو كەسانەی لە كوردستان ئاینی خۆیان 

گۆڕیوە دەڵێت: نزیكەی 400 كەس دەبن. 
بڕیــارە ئەمڕۆ دووشــەمممە 25ی تشــرینی 
دووەمــی 2019 بــە ئامادەبوونــی ژمارەیــەك 
كەســایەتی كە 80 لەوانە لــە دەرەوەی وڵاتەوە 
هاتوون، مەراســیمێك بۆ بڵاوكردنەوەی ئینجیل 
بــە زمانی كــوردی )بادینی( لە شــاری دهۆك 

بەڕێوەبچێ.
د.مایكڵ مالیچ، بەرپرسی رێكخراوی بیبلیكا 
ئای بی ســی لە شــاری دهۆك بــە )رووداو(ی 
راگەیاند: "لە نەوەتەكانەوە بیرۆكەیەك هەبوو كە 
ئینجیل بە زمانی كوردی )بادینی( چاپ بكەین، 
بەڵام لە ســاڵی 2010 دەســتمان بــە پرۆژەكە 

كرد، ئێســتا وەرگێڕانی ئینجیلەكە تەواو بووە و 
بڕیارە لە دهۆك مەراســیمێك بۆ بڵاوكردنەوەی 
رێكبخەین". بــە گوتەی د.مایكڵ 5000 دانەیان 
لە پەرتووكەكە چاپ كردووە و دوای مەراسیمەكە 

دابەشی دەكەن.
د.مایكڵ كە خەڵكی ئەمریكایە و نزیكەی 15 
ساڵە لە كوردستانە و فێری زمانی كوردی بووە، 
دەڵێت: "خەڵكی كوردستان خۆشەویستییەكی 
زۆریــان بــۆ ئاینــی مەســیحی هەیە، ســەرەتا 
بەشێك لە خەڵكی كوردستان بە هەڵە لە ئێمە 
دەگەیشتن، بەڵام خەڵكانێكیش هەبوون لەگەڵ 

پرۆژەكــەی ئێمەدا بوون، بە تایبەتی 
لە شاری دهۆك".

كەســانەی  بــەو  ســەبارەت 
لــە رێگــەی ئەوانــەوە بوونەتــە 
دەڵێــت:  د.مایــكڵ  مەســیحی، 
"كاری رێكخراوەكــەی ئێمــە لە 
هەموو جیهان تەنیا وەرگێڕانی 
پەرتووكی پیرۆزە، ئێمە كاری 
تەبشــیری ناكەیــن، راســتە 
كوردســتان  لــە  دەزانیــن 
خەڵك بوونەتە كریســتیان 
و كەنیســەی خۆیان هەیە، 
كارە  ئــەو  زیاتــر  بــەڵام 

كاری كەنیســەیە و كەنیســە 
پشتگیرییان دەكات".

رێكخــراوی بیبلیكا ئای بی ســی لە زۆربەی 
وڵاتانــی جیهــان ئۆفیســی هەیە، لــە هەرێمی 
كوردســتانیش لە شــارەكانی دهۆك، هەولێر و 
ســلێمانی ئۆفیســیان هەیە، بەپێ ئاماری ئەو 
رێكخراوە، هەتا ئێستا ئینجیل بۆ نزیكەی 1500 

زمان وەرگێڕدراوە.

ســەبارەت بە هەڵبژاردنی شێوەزاری بادینی 
بۆ وەرگێڕانی ئینجیل، د.مایكڵ دەڵێت: "سەرەتا 
لێكۆڵینەوەمان كرد كە چەند كورد بەشێوەزاری 
بادینی و چەندیش بە شــێوەزاری سۆرانی قسە 
دەكــەن، دەركەوت ئەوانەی بە كرمانجی قســە 

دەكەن زیاترن، بۆیە بڕیارمان دا بەو شــێوەزارە 
وەریبگێڕیــن، بۆ ئەوەی زۆرترین كورد ســوودی 

لێ ببینن".
عەبدولقــادر حەســەن، ئەندامــی رێكخراوی 
بیبلیكا ئای بی سی كە دانیشتووی دهۆكە، زیاتر 
لــە حەوت ســاڵە بووەتە كریســتیان و دەڵێت: 
"دوای ئەوەی بەدواداچوونم بۆ ئاینی مەســیحی 

كرد، بڕیارم دا ببمە مەسیحی". 
گوتیشــی: "هەر من نا، نزیكەی 200 كەسی 
دیكە لە دهۆك بوونەتە مەســیحی. كەنیســەی 
خۆمان هەیە و هەموو رۆژانی یەكشەممە دەچینە 

كەنیسە".
عەبدولقادر ژمارەی ئەو كەسانەی ئاشكرا كرد 
كە لە هەرێمی كوردســتان بوونەتە مەسیحی و 
دەڵێت: "تا ئێســتا نزیكەی 400 كەس بوونەتە 

مەسیحی".
ئەگەرچــی هەندێــك رایــان وایــە كــە هــەر 
موســوڵمانێك ئاینەكەی گــۆڕی دەبێ بكوژرێ، 
بــەڵام عەبدولڕەحیــم بەربوهــاری، بانگخــوازی 
ناســراوی شــاری دهۆك دەڵێت: "هەر كەسێك 
لە ئاینی ئیســامەوە بچێتە سەر ئاینێكی دیكە 
ناكــوژرێ، هــەر كەس ئــازادە پەیــڕەوی لە چ 

بیروباوەڕێك دەكات".

بانگخوازێكی ئیسلامی:

 ئەوەی ئاینی خۆی 
بگۆڕێ ناكوژرێ

ئامادەكارییەكانی حیزبە تەمەن 44 ساڵییەكە بۆ 
بەستنی چوارەمین كۆنگرەی خۆی بەردەوامن، بەڵام 
هێشــتا یەكلایی نەبووەتەوە بازی سكرتێری حیزب 
كە بۆ ماوەی 42 ساڵ لەسەر شانی مام جەلال بوو، 

لەسەر شانی كەسێكی دیكە دەنیشێتەوە یان نا؟
یەكێتــی نیشــتمانیی كوردســتان كە لە ســاڵی 
1975 دامــەزراوە، تاوەكــو ئێســتا ســێ كۆنگرە و 
دوو كۆنفرانس و پێنج پلینیۆمی بەســتووە. دوایین 
كۆنگرەی یەكێتی لــە 2010/6/1 بوو. دەبووایە لە 
مانگــی ئــاداری 2013 چوارەمین كۆنگــرەی خۆی 
ببەســتێ‌، بەڵام لەبــری كۆنگرە لــە 2013/10/10 
پلینیۆمی بەســت و دواتر بڕیار بــوو لە 2018/3/7 
كۆنگرە ببەستێ‌، بەڵام بەهۆی كێشە ناوخۆییەكانی 
یەكێتی كۆنگرەكــە نەكرا. دواجار لــە كۆبوونەوەی 
ســەركردایەتی لــە رۆژی 2019/9/7 لە ســلێمانی، 
بڕیــار درا رۆژی 2019/12/7 چوارەمیــن كۆنگرەی 

خۆی ببەستێ.
هەفتەی رابردوو كۆنفرانسی كۆمیتەكان كۆتاییان 
هات و ژمارەیەك لە ئەندامانی كۆنگرە دیاری كران. 
رۆژی 23ی ئەم مانگەش كۆنفرانســی مەكتەبەكانی 
كۆنفرانســی  تەنیــا  و  هــات  كۆتاییــان  یەكێتــی 

مەڵبەندەكان ماوە بەڕێوەبچێ.
زۆربەی سەركردەكانی یەكێتی لە لێدوانەكانیاندا 
جەخت لە بەســتنی كۆنگرە لــە وادەی دیاریكراوی 
خــۆی دەكەنــەوە و دەڵێن هیچ پاســاوێك نییە بۆ 

دواخستنی.
ســەعدی ئەحمــەد پیــرە، ئەندامــی مەكتەبــی 
سیاســی یەكێتــی بــە )رووداو(ی گــوت: "كۆنگرە 
هەنــگاوە  دەبەســترێ،   2019/12/7 رۆژی  لــە 
هونەرییەكانــی وردە وردە بــەرەو كۆتایــی دەڕۆن. 
هەفتەی رابردوو كۆنفرانسی كۆمیتەكان كران. رۆژانی 
دووشەممە و سێشەممەش هەڵبژاردنی مەڵبەندەكان 

دەستپێدەكات".
سەبارەت بە ژمارەی ئەندامانی كۆنگرە، سەعدی 
ئەحمــەد پیــرە گوتــی: "بەپێی پەیــڕەوی ناوخۆی 
یەكێتــی كە لە كۆنگرەی پێشــوو دانــراوە، ژمارەی 

ئەندامانی كۆنگرە 1000 كەس دەبن".

بەپێــی پەیــڕەوی نێوخــۆی یەكێتــی، زیاتر لە 
500 كــەس لــە ئەندامانی كۆنگــرە وەك ئەندامانی 
مســۆگەرن. ئەوانیش: ئەندامانی مەكتەبی سیاسی، 
سەركردایەتی، ئەنجوومەنی ناوەند و پەرلەمانتارانی 
یەكێتی، تێكۆشەرە دێرینەكان و ئەندامانی پێشووی 

سەركردایەتین.
لــە كۆنگرەكانــی رابــردوودا جــەلال تاڵەبانــی، 
ســكرتێری بــێ چەنــد و چوونــی یەكێتی بــووە و 
تەنانەت ركابەریشــی نەبووە، بەڵام ئەوەی تا ئێستا 
ســەركردەكانی یەكێتــی خــۆی لــێ بەدووردەگرن، 

قسەكردنە لەسەر سكرتێری داهاتووی یەكێتی.
دەگوترێ هەریەك لە كۆسرەت رەسوڵ، جێگری 
یەكەمــی ســكرتێری یەكێتــی و بەرهــەم ســاڵح، 
جێگــری دووەمی ســكرتێر چاویان لەو پۆســتەیە، 
ئەگەر سیستمی بەڕێوەبردنی یەكێتی نەگۆڕدرێ بۆ 

هاوسەرۆكی یان ئەنجوومەنێكی بەڕێوەبردن.
محەممەد وەتمان، ئەندامی سەركردایەتی یەكێتی 
كە نزیكە لە كۆســرەت رەسوڵ بە )رووداو(ی گوت: 
"ئێستا كاك كۆسرەت بەرپرسی یەكێتییە، تەمەنێكی 
زۆری لەپێنــاو حیزبەكــەی بەڕێكــردووە، ئــەوە لە 
دەســەڵاتی كۆنگرەدایە وەك سكرتێر دەستنیشانی 
بكەن، بەڵام من لەلای خۆمەوە كاك كۆسرەت بۆ ئەو 

پۆستە بە شیاو دەزانم".
ئــەو ئەندامەی ســەركردایەتی یەكێتی بە دووری 
زانی هیچ رێككەوتنێكی پێشــوەخت لەسەر پۆستی 
ســكرتێر و جێگرانــی ســكرتێری یەكێتــی كرابێ و 
پێیوایە هەر رێككەوتنێك بكرێ، كاریگەری لەســەر 

كۆنگرە دەبێ.
كۆنفرانسی كۆمیتەكان بەبێ كێشە بەڕێوەنەچوو، 
تەنانەت لە هەندێك ناوچە تەقەشی تێكەوت. ئەحمەد 
قەدەفەری، جێگری لێپرسراوی مەڵبەندی شارەزوور 
و ئەندامی ئەنجوومەنی ناوەندی یەكێتی بە )رووداو(
ی گــوت: "هەموو ئــەو تێكچوونانە زیان بە یەكێتی 
دەگەیەنن. لێت نەشارمەوە برادەرێكی سەركردایەتی 
پێیگوتم بۆچی لیست بۆ ئەندامەكان دروست ناكەن، 
واتە خۆمان كەسەكان دیاری بكەین. منیش پێمگوت 
بــا یەكێتی نەكەوێتە ناو لیســت و لیســتكارییەوە، 
ئەوەی دەردەچێت با دەنگی پێبدەین و لەناو كۆنگرە 
موناقەشــە بۆ چاككردنی پەیــڕەو و پرۆگرام بكات، 
نەك كەسانێك ببەینە پێش لە پێناوی ئەوەی دەنگ 

بە كۆمەڵێك كاك بدەن، هەنگاوەكان بۆ هەڵبژاردنی 
ئەندامان زۆر باش نییە، بەڵام خراپیش نییە، پێموایە 
دەســتی خێر زیاترە وەك لەو دەســتانەی دەیانەوێ 

كۆنگرە تێكبدەن".
ئەو ئەندامەی ئەنجوومەنی ناوەندی یەكێتی ئاماژە 
بەوە دەدات كە دەبێ لەو كۆنگرەیە راشــكاوانە قسە 
لەسەر هەندێك بابەت بكرێ، بۆ نموونە ئەوانەی واز 
لە یەكێتی دێنن و دواتر دەگەڕێنەوە: "پێویســتە لە 
كۆنگرەدا بڕیارێك بدرێت ئەو كەســانەی لە یەكێتی 
جیادەبنــەوە جارێكــی دیكــە وەرنەگیرێنــەوە، یان 
نەهێنرێنــەوە پێشــەوە، بۆ نموونە مــەلا بەختیار، 
بەرهەم ســاڵح و قــادر عەزیز جیابوونــەوە و دواتر 
هاتنەوە، ئــەم جیابوونەوانە یەكێتی پێ لاواز بووە. 
هەموو ئەوانەشــی وازیان لە یەكێتی هێنا لە پێناوی 

جێگە و پێگە رۆیشتن نەك بەرنامە و سیاسەت".
هەر لەبارەی كۆنگرەكە بڵێســە جەبار فەرمان، 
ئەندامی سەركردایەتی یەكێتی بە )رووداو(ی گوت: 
"تــا رۆژی پێنجشــەممە 2019/11/28 هەڵبژاردنی 
مەڵبەنــدەكان كۆتاییــان دێــت و ئامادەكارییەكان 
تەواو دەبن، تەنیا هەنگاوی كۆتایی دەمێنێتەوە كە 
بەستنی كۆنگرەیە، بەدڵنیاییەوە لە مانگی داهاتوودا 
كۆنگرەی چوارەمی یەكێتی دەبەســترێ، هەڤاڵانی 
كۆنگــرەش بڕیار لەســەر دانانی ســكرتێر دەدەن، 
ئێمە كەسمان ناتوانین لە ئێستاوە هیچ لەسەر ئەوە 

بڵێین".

بەڵام سەرچاوەیەكی نزیك لە بنەماڵەی تاڵەبانی 
دەڵێــت: "ئەمجارە كۆنگرەی یەكێتی جیاواز دەبێت 
و تێیدا شتێكی هاوشێوەی كۆنسە دروست دەكرێ، 
هەریــەك لە كۆســرەت رەســوڵ و مــەلا بەختیار و 
بەرهەم ســاڵح وەك بەتەمەنترین و بە ئەزموونترین 
كــەس لــە پێگــەی یەكــەم دادەنرێــن كــە كاریان 
راوێژكارییە و دەبنە مەرجەعی یەكێتی، هەروەها سێ 
كەسی دیكەش لەناو كۆنسەكە دادەنرێن كە كاریان 
تەنفیزی دەبێت، بۆ ئەوەش لاهور شــێخ جەنگی و 
پاڤــڵ تاڵەبانی ململانێیانە كە یەكێك بن لەو ســێ 
كەســە، چونكــە ناكرێــت دوو كەس لــە بنەماڵەی 
تاڵەبانی لە ئاســتی ســەرەوەبن، بەڵام لاهور شێخ 

جەنگی هەموو شــتێكی بۆ ئەوە كــردووە تا ببێتە 
یەكێك لە بڕیاربەدەســتەكانی یەكێتی و بۆ ئەوەش 
جەماعەتــی كەركووكییــەكان و چەمچەماڵییەكانی 

لەگەڵدایە".
هەر بەگوتەی ئەو ســەرچاوەیە، جگە لە كۆنسە 
ســێ ئەنجوومەنی دیكەش دادەنرێت: ئەنجوومەنی 
بەڕێوەبــردن كە ژمارەیەك ئەندامی ســەركردایەتی 
و كادیرانــی تازە ســەركەوتووی گەنج لەخۆدەگرێ. 
ئەنجوومەنــی راپەڕانــدن و هەروەهــا ئەنجوومەنی 
پاراســتنی بەرژەوەندییەكانــی یەكێتی كە ئەمەیان 

زۆرتر سەركردە كۆنەكانی یەكێتی لەخۆدەگرێ.
ئــەو ســەرچاوە ئــاگادارە هەروەهــا گوتی: "بۆ 

دەڤــەری بادینــان و شــنگالیش ئەنجوومەنێكــی 
ســەركردایەتی دادەنرێــت كە یەكێك لــە ئەندامانی 

كۆنسە سەرپەرشتی دەكات".
ســەرچاوە نزیكەكــەی ماڵــی تاڵەبانی جەختی 
لەوە كردەوە كە ســكرتێر بۆ یەكێتی هەڵنابژێردرێ 
و شــێوازە كۆنەكە جارێكی دیكە كاری پێ ناكرێت. 
بە دووریشی نازانێ لەو كۆنگرەیە ململانێیەكی توند 
لــە نێوان لاهــور تاڵەبانی و بافــڵ تاڵەبانی هەبێ. 
ئــەو پێیوایە لاهور تاڵەبانی كاری زۆری بۆ كۆنگرە 

كردووە و دەنگێكی زۆری كۆنگرەش دەهێنێ.
ســەبارەت بە پێگەی قوبــاد تاڵەبانیش، گوتی: 

"رەنگە لەنێو ئەنجوومەنی بەڕێوەبردن دابنرێ".

سكرتێر نامێنێ و دەبێتە كۆنسەی سەرۆکایەتی

یەكێتی لە كۆنگرە سێ ئەنجوومەن 
دادەمەزرێنێ

رووداو: ئامادەكارییەكانــی یەكێتــی بۆ 
بەستنی كۆنگرە چۆن بەڕێوەدەچن؟

مەحموود سەنگاوی: من هەموو جارێك 
گوتوومە، هــەر كاتێك یەكێتــی بكەوێتە 
مەترســییەوە خۆمانــی بــۆ دەكەیــن بە 
قوربانی. ئێســتاش كۆنگرەمان لە پێشە. 
پێموایە كۆنگرەیەكی ســەركەوتوو دەبێت 
بەســتنی  ئامــادەكاری  قۆناغەكانــی  و 
كۆنگــرەش بــە باشــی دەچنــە پێــش. 
هەڵبــژاردن لــە كۆمیتــە و مەكتەبــەكان 
كــراوە، ماوەتــەوە لەنــاو مەڵبەنــدەكان 
هەڵبــژاردن بكرێــت و ئەندامانــی كۆنگرە 

دیــاری بكرێــن. ئومێــد دەكەیــن كۆنگرە 
لە كاتــی خۆیدا ببەســترێ. ئەگەر چەند 
رۆژێكیش پێــش بكەوێ یــان دوابكەوێت 
لــەو وادەیــەی بۆی دیاری كــراوە، رەنگە 

نەبێتە كێشە.
رووداو: هەڵبژاردنــی ئەندامانی كۆنگرە 
لــە كۆمیتەكانی ســنووری قــەزای كفری 
و چەمچەمــاڵ توندوتیژیــی لێكەوتــەوە و 

خەڵك كوژرا، ئەمە بۆ روویدا؟
مەحموود سەنگاوی: لە كفری لە نێوان 
دوو خزم كێشەیەك هەبووە كە یەكێكیان 
پێشمەرگەی كۆنە و بە تەبیعەت پیاوێكی 

تووڕەیــە و ئێســتا پەیوەندییــان باشــە، 
بەداخــەوە دوو كەســیش كــوژران، بەڵام 
ئەمــە كێشــەی كۆمەڵایەتــی كــۆن بوو، 

رووداوەكە لەو رۆژە روویدا.
رووداو: كــەی هەڵبژاردنــی ئەندامانــی 

كۆنگرە لە مەڵبەندەكان دەستپێدەكات؟
مەحموود ســەنگاوی: لــەم دوو رۆژەدا 
یەكێتــی  مەكتەبەكانــی  هەڵبژاردنــی 
كۆتاییــان دێت، دوای ئەوەش هەڵبژاردنی 

مەڵبەندەكان دێت.
رووداو: لەو ئۆرگانانــەی هەڵبژاردنیان 
تێدا كراوە، پرۆسەكە شەفاف بووە؟ هیچ 

تێبینییەكتان هەبووە؟
مەحموود ســەنگاوی: تــا ئەمڕۆ كەس 
و خەڵــك  نەكــردووە  تێــدا  تەدەخولــی 
بــە ئــازادی دەڕوات دەنــگ دەدات بــە 
نوێنــەری خۆی، لەگــەڵ ئەوەشــدا ئەمە 
ململانێی سیاسییە لەناو هەموو حیزبێكی 
سیاسیدا لە كاتی كۆنگرەدا هەیە، خەڵك 
كۆببێتــەوە و دەنگەكەی بگــۆڕێ بیدا بە 

كەسێكی دیكە.
ســەنگاوی  مەحمــوود  وەك  رووداو: 
بــۆ  خــۆت  دیكــە  جارێكــی  بەنیــازی 

سەركردایەتی كاندید بكەیت؟
مەحموود ســەنگاوی: لەم ســەردەمەدا 
یەكێتــی بەجێناهێڵم. پێشــتر بە حوكمی 
تەمەنەكــەم بڕیارم دابــوو بەهیچ جۆرێك 
خۆم هەڵنەبژێرم، بۆ ئەوەی خەڵكی گەنج 
بێنە پێشــەوە، بەڵام ئەم ســەردەمە هی 
ئەوە نییــە حیزبەكەمان بەجێبهێڵم، خۆم 
كاندید دەكەمەوە ئەگەر خەڵك دەنگم پێ 
بدەن سوپاسیان دەكەم، ئەگەر دەنگیشم 
پــێ نــەدەن دیارە لــە ئاســتێكی دیكەی 

بەرپرسیارێتییەوە بیر دەكەنەوە.
رووداو: دەنگــۆی دواخســتنی كۆنگرە 

هەیە، پێتوایە دوابخرێت؟
مەحمود ســەنگاوی: زۆربەی ئەندامانی 
یەكێتی پێموایە داوایــان ئەوەیە لە كاتی 
خۆیدا كۆنگرە بكرێت، هەموو كارەكانیش 
كۆتاییــان هاتــووە، مەگــەر چەند رۆژێك 

پاش و پێش بێ، ئەگەرنا دەكرێ.
رووداو: شــاناز ئیبراهیــم ئەحمــەد لە 
رۆژانی رابــردوودا پەیامێكــی بڵاوكردەوە 
كــە تێیدا باســی هەوڵێك بۆ دواخســتنی 
كۆنگــرە دەكات، ئەم قســانە لە چییەوە 

سەرچاوە دەگرێت؟
مەحموود ســەنگاوی: مــن پەیامەكەیم 
نەخوێندووەتەوە، بەڵام ئەوە رای خۆیەتی 

و قسەكردنیش ئاسانە.
رووداو: باســی رێككەوتنێــك لەنێــوان 
باڵەكان دەكرێت كە كۆسرەت رەسوڵ ببێ 
بە ســكرتێری گشــتی و هەریــەك لە مەلا 
بەختیار، پاڤڵ تاڵەبانی و بەرهەم ســاڵح 
بكرێن بە جێگری، ئەمە تا چەند راستە؟

وام  شــتی  ســەنگاوی:  مەحمــوود 

نەبیستووە و ئاگاداری ئەوە نیم.
رووداو: بڕیارتانداوە سكرتێر دابنرێتەوە 
حیــزب  ســەرۆكایەتی  سیســتەمی  یــان 

دەگۆڕن؟
مەحمــوود ســەنگاوی: لەنــاو كۆنگرە 
ئەندامانی كۆنگرە بڕیاری لەســەر دەدەن، 
چونكە ئەو كارە بە دەســت كەس نییە و 
پرۆژەیــە، رەنگە دەیان پــرۆژەی دیكەش 
هەبێــت تەقدیــم بكرێــت، بۆیــە زۆرینەی 
ئەندامانی كۆنگرە دەنگ لەسەر كام پرۆژە 
بدەن ئەوە دەچێتە ناو پەیڕەوی ناوخۆوە، 
واتە تــا ئێســتا قســەیەكی یەكلاكەرەوە 
لەسەر ئەوە نەكراوە سكرتێر دابنرێت یان 

سیستەمەكە بگۆڕێت.
رووداو: كەسی دیاریكراو لەناو یەكێتیدا 
هەیە بۆ پۆســتی ســكرتێر خــۆی كاندید 
بكات، یان هاتبێتە پێش بۆ ئەو پۆستە؟

مەحمــوود ســەنگاوی: خەڵــك لەنــاو 
كۆنگــرە خــۆی كاندیــد دەكات، بەخەیاڵ 
هەموو كەسێك بۆ ئەو پۆستە خۆی كاندید 
دەكات، بەڵام ئایا لەناو كۆنگرە كێ خۆی 

كاندید دەكات و كێ دەردەچێت؟

مەحموود سەنگاوی، ئەندامی مەكتەبی سیاسی یەكێتی نیشتمانیی كوردستان بۆ )رووداو(: 

سەردەمەكە هی ئەوە نییە 
خۆم كاندید نەكەمەوە

مەحموود سەنگاوی، ئەندامی مەكتەبی سیاسی 
یەكێتی نیشتمانیی كوردستان لەم هەڤپەیڤینەدا 

لەگەڵ )رووداو( باسی ئامادەكارییەكان بۆ كۆنگرەی 
چوارەی حیزبەكەی دەكات كە بڕیارە لە 7ی كانوونی 

یەكەمی داهاتوو ببەسترێ و دەڵێت ئەو سەرەتا 
بڕیاری دابوو خۆی بۆ سەركردایەتی كاندید نەكاتەوە 

و رێگە بۆ گەنجانی یەكێتی خۆش بكات، بەڵام 
دەڵێت سەردەمەكە هی ئەوە نییە جێیبهێڵێت و خۆی 

كاندید نەكاتەوە.

هەڤپەیڤین: زریان حاجی
رووداو – هەولێر

وو

رەنگە كۆنگرە 
چەند رۆژێك 

دوابكەوێ

وو

تا ئێستا قسە 
لەسەر دانانی 

سكرتێری 
یەكێتی نەكراوە

وو

نەمزانیوە هیچ 
رێككەوتنێك بۆ 
دانانی سكرتێر 

و جێگرەكانی 
كرابێ

كۆنگرەی ئەمجارە 
جیاواز دەبێت و 

شتێكی هاوشێوەی 
كۆنسە دروست 

دەكرێ

سەرچاوەیەك

 )فۆتۆ: رووداو(كۆنگرەی سێیەمی یەکێتی نیشتیمانی کوردستان 2010/6/1

رووداو - هەولێر

كۆمپانیــای  دووەم،  تشــرینی  15ی  رۆژی 
هەرێمــی  حكومەتــی  نەرویجــی  )DNO(ی 
كوردستانی ئاگادار كردەوە كە لە باشیك بڕێكی 
زۆر نــەوت و غازیــان دۆزیوەتــەوە. هەرچەندە 
خەمڵاندنــی كێڵگەكە لــە قۆناغــی بەراییدایە، 
بــەڵام نەوتی ئەو كێڵگەیە كە لە ناوچە كێشــە 
لەســەرەكان هەڵكەوتووە، دەتوانــێ هەناردەی 

نەوتی هەرێمی كوردستان بەرز بكاتەوە.
كۆمپانیــا نەرویجییەكــە لــە ســاڵی 2017 
نیوەی پشــكەكانی ئیكســۆن مۆبیلی ئەمریكی 
لــەو ناوچەیــە هەڵگرتــەوە. ئــەوكات كۆمپانیا 
ئەمریكییەكە 64%ی پشكەكانی ئەو كێڵگەیەی 
هەبوو. ئێســتا كۆمپانیــا نەرویجییەكە 32% و 
ئیكسۆن مۆبیل 32% و كۆمپانیای وزەی توركیا 
16% و هەرێمی كوردســتان 20%ی پشكەكانی 

ئەو كێڵگەیەیان هەیە.
كاركردن لە بیرەكانی ئەو ناوچەیە لە 2014 
راوەســتان، كاتێــك چەكدارانــی داعــش بوونە 
هەڕەشــە لەسەر ناوچەكە. پێش ئەو رووداوانە، 
ئیكســۆن مۆبیــل و كۆمپانیــای وزەی توركیــا 
مەزندەیــان كردبــوو لەو ناوچەیــە 580 ملیۆن 
بەرمیل نەوت هەیە. بەڵام كۆمپانیا نەرویجییەكە 
لــە راگەیەندراوەكــەی 15ی تشــرینی دووەمی 

خۆیدا ئاماژە بۆ بڕی نەوتی ئەو كێڵگەیە ناكات.
 1971 ســاڵی  لــە   )DNO( كۆمپانیــای 
لەســەر  كارەكانــی  فۆكەســی  و  دامــەزراوە 

رۆژهەڵاتــی نێوەڕاســت و باكــووری ئەفریقایە، 
بــەڵام لە ژمارەیەك پڕۆژەی گەڕان و پەرەپێدان 
لــە  وزە  ســەرچاوەكانی  بەرهەمهێنانــی  و  و 

نەرویج، بەریتانیا، هۆڵەندا، ئێرلەندا و یەمەنیش 
وەبەرهێنانــی هەیە. ئــەو كۆمپانیایە لە 2004 
ـــەوە هاتووەتە كوردســتان و لە نێو یەكەمین 

كۆمپانیا بیانییەكاندا بوو كە هەوڵی پەرەپێدانی 
كەرتی نەوتی كوردستانی داوە.

كۆمپانیای ئیكســۆن مۆبیل لە 2011 لەگەڵ 
حكومەتی هەرێمی كوردستان رێككەوت لەسەر 
كاركــردن لە كێڵگــەی باشــیك، رێككەوتنەكە 
مشــتومڕێكی زۆری لێكەوتــەوە، لەبــەر ئەوەی 
ناوچەی باشــیك دەكەوێتە پارێزگای نەینەوا و 
بەشێكە لەو ناوچانەی كە دەبێ چارەنووسیان لە 
چوارچێوەی مادەی 140ی دەســتووری عێراقدا 
یەكلایی بكرێتــەوە. ئــەوكات حكومەتی بەغدا 
داوای لە كۆمپانیا ئەمریكییەكە كردبوو لە نێوان 
رێككەوتنەكەی لەگەڵ هەولێر و كێڵگەی قوڕنەی 

یەك لە باشووری عێراق یەكێكیان هەڵبژێرێ.
كێشــەی بەرهەمهێنانی نەوت و غاز لە نێوان 
هەرێمــی كوردســتان و بەغــدا هەتا ئێســتاش 
بەردەوامــە، بەشــێكی ســەرەكی لە كێشــەكە 
پەیوەندی بە مافی حكومەتی هەرێمی كوردستان 
بۆ كاركردن لە كێڵگەكانی ناو هەرێمی كوردستان 
و چۆنێتی دابەشكردنی داهاتەكەی لەگەڵ بەغدا 
هەیــە. دواییــن چارەســەر كە ئێســتا بەغدا و 
هەولێر تاوتوێی دەكەن، ئەوەیە هەولێر مانگانە 
داهاتی 250 هەزار بەرمیل نەوت بە بەغدا بدات 
و حكومەتــی فیدراڵیــش لە بەرامبەردا بەشــە 

بودجەی هەرێمی كوردستان بنێرێ.
ئیكســۆن مۆبیــل دواتــر كۆمپانیــای وزەی 

)DNO( ی نەرویجی لە باشیك 
كێڵگەیەكی نەوت و غاز دەدۆزێتەوە

توركیا )TEC(ی هێنایە ناو پڕۆژەكەی باشیك. 
توركیــا لە 2015 و بەبێ وەرگرتنی رەزامەندیی 
بەغدا بنكەیەكی ســەربازی لە باشیك دانا. ئەو 
ناوچەیەی كاری گەڕانی تێدا كراوە 60 كیلۆمەتر 
لە رۆژئاوای هەولێر و 20 كیلۆمەتر لە رۆژهەڵاتی 

مووسڵەوە دوورە.
هەتا ئێســتا دیار نییــە ئەو كێڵگانە لەڕووی 
داراییەوە چەندە قازانجیان هەیە، بەڵام گۆڤاری 
)میس( بۆ كاروبــاری نەوت و غاز پێیوایە هەر 
هەوڵێــك بۆ بەرهەمهێنانی نــەوت لەو ناوچەیە 
ململانێیەكی سیاســی لە نێوان بەغدا و هەولێر 
هەڵدەگیرســێنێ، هەرچەندە وجوودی ئیكسۆن 
مۆبیلــی ئەمریكی دەتوانێ ئاگــری ململانێكان 

كزتر بكاتەوە.
كۆمپانیــا نەرویجییەكــە ئاماژە بــۆ ئەوەش 
دەكات كــە لــەو ناوچەیە "رێژەیەكــی گۆڕاو لە 
نەوتی سووك و غازی ترش دەرچووە". ئاماژەی 
بــۆ ئەوەش كــردووە كــە تاقیكردنــەوەكان لە 
ناوچەیە بەردەوامن و لە داهاتوودا هەنگاوەكانی 
دواتر و خەمڵاندنی نوێ لەبارەی رێژەی قازانجی 

دارایی ئەو كێڵگانە دەخرێنەڕوو. 
بــە گوێــرەی راگەیەندراوەكــە، لێدانی بیری 
باشــیك2- لــە مانگــی شــوباتی ئەمســاڵەوە 
دەستیپێكردووە و قووڵایی بیرەكە 3204 مەترە.
راپۆرتەكــەی )میس( ئاماژە بۆ ئەوە دەكات 
كە )DNO( بە چاوێكی ئەرێنییەوە لە قازانجی 
كێڵگەكــەی باشــیك دەڕوانێ، لــە كاتێكدا ئەو 
كۆمپانیایە لە هاوینی 2018 وە پلانێكی گەورەی 
بۆ ئەو كێڵگەیــە ئامادە كردووە كە پرۆگرامێك 
بۆ گەڕانێكی بەرفراوان لە ســێ كێڵگەی نەوتی 

لەخۆدەگرێ.
 بارانی زۆری سەرەتای ئەمساڵ تاقیكردنەوەی 
كێڵگــەی باشــیك1-ی بــۆ ناوەڕاســتی 2019 

دواخست.

ناسر عەلی
رووداو - دهۆك

تەنیــا شــەش مانــگ بــوو وەكــو پارێــزگاری 
نەینەوا دەســتبەكار بووبــوو، لــە هەڤپەیڤینێكدا 
لەگەڵ )رووداو( باســی كۆمەڵێك بەرنامەی خۆی 
كــرد بۆ ئاوەدانكردنەوەی مووســڵ، بەڵام هەفتەی 
رابردوو نووســراوی دەستلەكاركێشانەوەی گەیشتە 
ئەنجوومەنی پارێزگا و هەر زوو پەسەند كرا. دوای 
هەڵبژاردنــی پارێزگارێكی نوێ، مەنســوور مەرعید 
لە دەستلەكاركێشانەوەكەی پەشیمان بووەتەوە و 

دەڵێت: "ئێستاش هەر من پارێزگارم".
رابــردوو  سێشــەممەی  رۆژی  ئــەوەی  دوای 
مەنســوور مەرعید، پارێزگاری پێشــووی مووســڵ 
 2019/11/24 رۆژی  لەكاركێشــایەوە،  دەســتی 
پارێزگارێكی تازە بۆ پارێزگاكە دانرا، ئەویش نەجم 
جبوورییە كە فەرماندەیەكی ســەربازییە و پێشتر 

فەرماندەی ژووری عەمەلیاتی نەینەوا بووە.
دوای دەستلەكاركێشانەوەی مەنسوور مەرعید، 
پارێــزگای  ئەنجوومەنــی   2019/11/20 رۆژی 
نەینــەوا بــۆ ماوەی ســێ رۆژ دەرگای خۆپاڵاوتنی 
بۆ پۆســتی پارێــزگاری نەینەوا كــردەوە. تاوەكو 
23ی مانــگ هەریەك لــە عەبدولحەكیم محەممەد، 
نەجــم جبووری و عەلی خزەیر خۆیان كاندید كرد. 

رۆژی 24ی مانــگ نەجــم جبووری بــە دەنگی 23 
ئەندامی ئەنجوومەنی پارێزگا بە پارێزگاری نەینەوا 

هەڵبژێردرا.
ئەنجوومەنــی  لــە  ئــاگادار  ســەرچاوەیەكی 
پارێــزگای نەینەوا دەڵێت لایەنی ئەمریكی و عادل 
عەبدولمەهدی، ســەرۆكوەزیرانی عێراق لە گۆڕینی 

پارێــزگاری نەینەوا ئــاگادار كرابوونەوە، بۆچوونی 
ئەمریكا و ســەرۆكوەزیرانیش لەســەر دانانی نەجم 

جبووری ئەرێنی بووە.
ئەو ســەرچاوە ئــاگادارە باســی نهێنیی دانانی 
پارێــزگاری پێشــوو دەكات و دەڵێــت: "لە دانانی 
مەنسوور مەرعید نهێنییەك هەبووە، رێككەوتنێك 

لــە نێــوان 13 ئەندامــی ئەنجوومــەن لــە چــوار 
كوتلەی جیاواز هەبوو، ئەوان پشتگیرییان دەكرد، 
نووسراوی دەستلەكاركێشانەوەكەشی كە پێدەچێ 

پێشتر ئامادە كرابێ، مێژووی لەسەر نەبوو".
نووســراوی  پەســەندكردنی  دوای 
دەستلەكاركێشــانەوەی مەنسوور مەرعید، ناوبراو 
پەشــیمان بووەوە و ئێستاش خۆی بە پارێزگاری 
نەینــەوا دەزانێ. بــەڵا ئەو ســەرچاوەیە دەڵێت: 
"ناڕازیبوونەكــەی تەنیــا قســەیە، ناتوانێت هیچ 
بكات، چونكە خۆی ئەو نووسراوەی واژۆ كردووە، 
لەوانەیە كۆن بێت، بەڵام بە دەســتی خۆی واژۆی 

كردووە".
ســەبارەت بــە دانانــی فەریقــی خانەنشــین 
نەجــم جبووری، ئەو ســەرچاوەیە دەڵێت: "نەجم 

هــەم نزیكە لــە ئەمریــكا و هەمیــش رەزامەندی 
ســەرۆكوەزیرانی عێراقی لەســەرە. ماڵیشــی لە 
هەولێرە و پەیوەندی باشــی لەگــەڵ كورد هەیە، 
بۆیــە رەزامەندی هەموویانی لەســەر بوو ببێ بە 

پارێزگار".
هاشــم بریفكانی، ســەرۆكی لێژنەی ئەمنی لە 
ئەنجوومەنــی پارێــزگای نەینەوا بــە )رووداو(ی 
گوت: "نەجم جبووری بەلای كوردیشەوە كەسێكی 
قبوڵكــراوە، چونكە پەیوەندی لەگــەڵ كورد زۆر 

باشە".
سەیدۆ چەتۆ، سەرۆكی ئەنجوومەنی پارێزگای 
هەڵبژاردنــی  كۆبوونــەوەی  بەشــداری  نەینــەوا 
پارێزگاری نەینــەوای نەكرد، بــەڵام رەتیكردەوە 

كە هۆكاری سیاســی لە پشت بەشدارینەكردنەكە 
هەبــێ و گوتی "لەبــەر قەرەباڵغی رێگا نەمتوانی 
بگەمــە كۆبوونەوە، بەڵام بەپێی یاســا، نورەدین 
یونس، جێگری ســەرۆكی ئەنجوومەنی پارێزگای 
نەینــەوا كۆبوونەوەكەی بەڕێوەبــرد، لە كۆی 39 
ئەنــدام، 23 ئەندام ئامادەی كۆبوونەوەكە بوون و 

هەر 23یان دەنگیان بە نەجم جبووری دا".
سەیدۆ چەتۆ زیاتر باسی رێكارە یاساییەكانی 
دانانی پارێزگاری كرد و گوتی: "بڕیاری ئەنجوومەن 
دەنێردرێــت بــۆ ســەرۆكایەتی كۆمــاری عێراق، 
پێویســتی بە دەركردنی مەرســومی سەرۆكایەتی 
كۆمارە، دواتر وەكو پارێزگاری نەینەوا دەستبەكار 

دەبێت".
نامــەی  پەســەندكردنی  ســەرەڕای 
مەنســوور  بــەڵام  دەستلەكاركێشــانەوەكەی، 
مەرعیــد بە )رووداو(ی راگەیاند كە ئەو دەســتی 
لەكارنەكێشــاوەتەوە. مەرعیــد دەڵێــت: "بڕیاری 
ئەنجوومەنی پارێزگای نەینەوا بۆ پەســەندكردنی 
نامەی دەستلەكاركێشانەوەكەم نایاساییە، چونكە 
ئەنجوومەنی پارێزگاكان بــە بڕیاری ئەنجوومەنی 
نوێنەرانی عێراق ســڕكراون، بۆیە تا ئێستاش من 
هەر پارێزگارم و دەبێت بە بڕیاری سەرۆك كۆمار 
لەســەر كارم لابدەن، نەك ئەنجوومەنی پارێزگای 

نەینەوا".

ماڵی لە هەولێرە

فەرماندەیەكی سەربازی بووە پارێزگاری نەینەوا
تا ئێستاش خۆم بە 

پارێزگای نەینەوا 
دەزانم

مەنسوور مەرعید

نەجم جبووری لای 
كورد كەسێكی 

قبوڵكراوە

سەرۆكی لێژنەی ئەمنی 
ئەنجوومەنی پارێزگای نەینەوا 

نوێنەری حكومەتی هەرێم لە بەغدا:

رێككەوتن لەسەر 
رادەستكردنی 250 
هەزار بەرمیل نەوت 

بە بەغدا كراوە

زریان حاجی
رووداو - هەولێر

ســەرۆكی نوێنەرایەتیــی حكومەتــی هەرێمی 
كوردستان لە بەغدا زانیاری لەبارەی كۆبوونەوەی 
شــاندی هەرێمــی كوردســتان لەگــەڵ بەغــدا و 
رێككەوتنــی نێوانیــان ئاشــكرا دەكات و دەڵێــت 
پشــكی كورد لە بودجەی گشتیی عێراق بۆ ساڵی 
2020 جێگیر دەكــرێ. پەرلەمانتارێكیش دەڵێت 

بەغدا و هەولێر نزیكن لە رێككەوتن.
هەرێمــی  شــاندێكی   2019/11/23 رۆژی 
كوردســتان سەردانی بەغدای كرد كە پێكهاتبوون 
لە ئاوات شــێخ جەنــاب، وەزیــری دارایی، ئومێد 
ســەباح ســەرۆكی دیوانی ئەنجوومەنــی وەزیران، 
خالیــد شــوانی وەزیــری هەرێم و ئامانــج رەحیم 

سكرتێری ئەنجوومەنی وەزیران. 
فارس عیســا كــە ســەرۆكایەتی نوێنەرایەتیی 
حكومەتی هەرێمی كوردســتان لــە بەغدا دەكات، 
لەگەڵ شــاندەكە بووە و دەڵێت شــاندەكە لەگەڵ 
ئەنجوومەنــی  ســەرۆكی  عەبدولمەهــدی،  عــادل 
وەزیرانــی عێــراق و وەزیرانــی دارایــی، پلاندانان 
و نەوتــی و عێــراق و دوو بەڕێوەبەری گشــتی لە 
وەزارەتەكانــی دارایی و نــەوت كۆبوونەوە. فارس 
عیسا كۆبوونەوەكە بە "ئەرێنی و زۆرباش" وەسف 

دەكات.
 ئامــاژەی بە ناوەڕۆكی كۆبوونەوەكەش كرد و 
گوتی: "كۆبوونەوەكە سەبارەت بە بەشە بودجەی 
حكوومەتــی هەرێمــی كوردســتان لــە بودجــەی 
2020ـی عێــراق بــوو، هەروەهــا ئــەو نەوتــەی 
پێویســتە رادەســتی عێــراق بكرێ. بــۆ ئەوەش 
مەبدەئیــەن لەســەر چەنــد خاڵێــك رێككەوتــن، 
لەوانــەش حكومەتــی هەرێم 250 هــەزار بەرمیل 
نــەوت رادەســتی كۆمپانیــای ســۆمۆ بــكات، لە 
بەرامبەریشــدا حكومەتــی عێراق گەرەنتی بەشــە 

بودجەی هەرێمی كوردستان بكات".
وا بڕیــارە ئەمــڕۆ دووشــەممە 25ی تشــرینی 
دووەم، شــاندەكەی هەرێمی كوردســتان دووبارە 
ســەردانی بەغدا بكات، بە گوتەی فارس عیســا، 
شــاندەكە لەگەڵ لێژنەی ئابووری لە ئەنجوومەنی 
وەزیرانــی عێــراق كۆدەبنــەوە بــۆ ئامادەكردنــی 
پرۆژە یاسای بودجەی 2020 كە "پشكی هەرێمی 
كوردســتان لە چوارچێوەی ئەو بودجەیەدا دەبێت 

و جێگیر دەكرێت".
كــورد هەموو ســاڵێك لە كاتــی ئامادەكردنی 
پرۆژە یاســای بودجەی گشــتیی عێراق پێداگیری 
لەســەر 17%ی پشكی خۆی لەو بودجەیە دەكات، 

بەڵام عێراق پێیوایە مافی كورد لەوە كەمترە. 
فارس عیســا دەڵێت: " تا ئێستا پرۆژە یاسای 

بودجە ئامادە نەكراوە تا بزانین پشــكی كورد لەو 
بودجەیە چەند دەبێ، بودجەی ســاڵی رابردوو بە 
123 تریلیــۆن دینــار خەمڵێنرابوو، بــەڵام رەنگە 
ئەمجــارە 150 ترلیــۆن دینار بێت، پێشــبینیش 
دەكرێــت 50 تریلیــۆن دینار كورتهێنــان هەبێت، 
لەبەر ئەوەی هێشــتا ئەمانە نەخراونەتە دووتوێی 
كاغەز و رێككەوتنی لەســەر نەكراوە، بۆیە نازانین 

بەشی كورد چەند دەبێ".
هەرێمــی  شــاندی   2019/11/24 رۆژی   
كوردســتان بۆ گفتوگۆ لەگەڵ حكومەتی فیدراڵی 
لە بەغدا تایبەت بە پرسی نەوت و بودجەی 2020 
لەگــەڵ مەســروور بارزانــی، ســەرۆكی حكومەتی 
هەرێمــی كوردســتان و قوبــاد تاڵەبانی، جێگری 

سەرۆكی حكومەت كۆبوونەوە.
جووتیار عــادل، گوتەبێژی حكومەتی هەرێمی 
كوردســتان دوای كۆبوونەوەكــە لــە كۆنگرەیەكی 
رۆژنامەڤانیدا رایگەیاند: "شاندەكە ئاماژەی بەوەدا 
كە گفتوگۆكانی نێــوان هەردوولا قۆناغێكی گرنگ 
و پێشــكەوتووی بڕیــوە و لــە كەشــێكی ئەرێنی 
بەڕێــوە دەچــن. شــاندەكە ئەو پرەنسیپانەشــی 
خستەڕوو كە لە ئەنجامی سەردانەكە گەڵاڵە بوون 
و دەبنە بنەمایەك بۆ رێككەوتنی كۆتایی لەســەر 
بابەتەكانی پرۆژەیاســای بودجەی فیدراڵی ساڵی 
2020، بــە جۆرێــك كــە بەرژەوەندی هاوبەشــی 

هــەردوولا لەبەرچــاو بگیرێت و مافــە داراییەكانی 
هەرێمــی كوردســتان دابیــن بكرێت". گوتیشــی: 
"رۆژی دووشــەممە 2019/11/25 بۆ درێژەدان بە 

گفتوگۆكان شاندەكە دەچێتەوە بەغدا".
هیڤیــدار ئەحمــەد پەرلەمانتــاری پارتــی لــە 
پەرلەمانی كوردســتان بە )رووداو(ی گوت "بەغدا 
و هەولێــر رێككەوتوون لەســەر ئەوەی حكومەتی 
هەرێمی كوردستان رۆژانە 250 هەزار بەرمیل نەوت 
رادەستی كۆمپانیای سۆمۆ بكات، لە بەرامبەریشدا 
بەغــدا مانگانــە 900 ملیــۆن دۆلار بداتە هەرێمی 
كوردســتان. ئــەو 200 هەزار بەرمیل نەوتەشــی 

كوردســتان  هەرێمــی  حكومەتــی  دەمێنێتــەوە 
دەیفرۆشێ و دەستحەقی كۆمپانیاكانی پێدەدات".

ئەو پەرلەمانتارەی پارتی ئاماژەی بەوەشدا كە 
لە پرۆژە یاسای بودجەدا ئەو بڕە پارەیە بە چەند 
بڕگەیەك و بەناوی جۆراوجۆر جێگەی دەكرێتەوە. 
سەبارەت بە قەرزەكانی سەر هەرێمی كوردستانیش 
هیڤیــدار ئەحمەد دەڵێــت "قەرزەكانی حكومەتی 
هەرێمی كوردســتان دەخرێنە چوارچێوەی قەرزە 

سیادییەكانی عێراق".
ســەبارەت بە خەرجــی پرۆژەكانیــش هیڤیدار 
ئەحمــەد گوتی "لەگــەڵ بەغدا رێكەوتــن دەكرێ 
كــە داهاتەكانی هەرێمی كوردســتان كــە مانگانە 
200 ملیــار دینــارە نەچێتــەوە بەغــدا و لێرە بۆ 
پرۆژەكان خەرج بكرێ". هیڤیدار ئەحمەد پێیوایە 
بــە رێككەوتنی هەولێر و بەغدا "ئابووریی هەرێمی 
كوردســتان لــە ســاڵی 2020 دەگەڕێتــەوە بــۆ 

ئابووریی سەردەمی پێش ساڵی 2014".
بە گوتەی فارس عیسا، لە كۆبوونەوەی یەكەمی 
شــاندی هەرێمــی كوردســتان لەگــەڵ حكومەتی 
فیــدراڵ، هیچ خاڵێكی "ناكۆك" نەبووە و دەڵێت: 
"بابەتەكانــی رۆژی 2019/11/23 كــە لەنێــوان 
شــاندەكەی هەرێم و بەغدا گفتوگۆی لەســەر كرا 
هیــچ خاڵێكی ناكۆكی تێدا نەبوو، بەڵام بۆچوونی 
جیــاواز هەبوو، لەگەڵ ئەوەشــدا لەو خاڵەدا كۆك 

بــوون كــە 250 هــەزار بەرمیــل نەوتــی هەرێمی 
كوردستان رادەستی كۆمپانیای سۆمۆ بكرێ".

كورد هیچ نوێنەرێكی لە كۆمپانیای سۆمۆ نییە، 
ســەرۆكی نوێنەرایەتیی حكومەت لە بەغدا دەڵێت 
لە كۆبوونەوەكە قســە لەسەر ئەو بابەتە نەكراوە، 
چونكــە ئەوە پەیوەندی بە لێژنــەی تەوازن هەیە 
و لــە چوارچێوەی ئەو لێژنەیە باســی ئەو بابەتە 

دەكرێ.
ســەبارەت بــە ئەندامانی ئەو شــاندەی ئەمڕۆ 
ســەردانی بەغــدا دەكــەن، فارس عیســا دەڵێت: 
"هەمــان ئەندامانــی پێشــوون و لەوانەیە وەزیری 

پلاندانیشیان لەگەڵ بێت".
فــارس عیســا گەشــبینە بــە كۆبوونەوەكەی 
رۆژی دووشــەممە و دەڵێت: "ئەو شــاندەی رۆژی 
دووشەممە دێنە بەغدا لە تیمێكی وزاری و تیمێكی 
تەكنیكــی پێكدێن، ســەعات نــۆی بەیانی لەگەڵ 
وەزیری دارایی و لێژنەی تایبەتمەند بۆ ئامادەكردنی 
پرۆژەی یاسای بودجەی گشتیی عێراق كۆدەبنەوە 
و كۆبوونەوەكــە تاوەكو چواری ئێــوارە بەردەوام 
دەبــێ". گوتیشــی: "دوای كۆبوونەوەكــە هەواڵی 
خۆش دەبیستین لەبارەی دیاریكردنی چوارچێوەی 
یاسایی بۆ پشكی هەرێمی كوردستان لە بودجەی 

عێراقدا".

نزیكن لە رێككەوتن

هەولێر 250 هەزار بەرمیل نەوت رادەست دەكات و 
بەغداش 900 ملیۆن دۆلاری دەداتێ

لە كۆبوونەوەی 
سوننەكاندا لە 

هوتێلەكانی هەولێر 
سیخوڕی ئێرانی 

بەشداریی كردووە

رووداو - هەولێر

ەوە، ئێران و ئەمریكا بە جیا  لە هاوینی 2014 ـ
شــەڕی دوژمنێكی هاوبەشــیان دەكرد كە دەستی 
بەسەر ناوچەیەكی زۆری عێراق و سووریادا گرتبوو. 
ئەمریكا بە هێرشی ئاسمانی و ئێران لە رێگەی چەك 
و تەقەمەنی، راوێژ و راهێنانی سەربازی و هەڵمەتی 
هەواڵگــری، هەوڵــی بەرگرتن بە پێشــڕەوییەكانی 
داعشــیان دەدا. نزیكبوونــەوە لە كــورد و عەرەبە 

سوننەكان بەشێك بووە لە هەوڵەكانی ئێران.

ئێران و كاكە حەمە

هەفتــەی رابــردوو، ماڵپــەڕی )ئینتەرســێپت( 
ئەمریكــی  تایمــز(ی  )نیویــۆرك  رۆژنامــەی  و 
فایلــی  زۆر  ژمارەیەكــی  هەواڵــی دەستخســتنی 
وەزارەتــی ئیتڵاعاتــی ئێرانیان راگەیاند. بەشــێك 
لــە فایلەكان پەیوەندییان بــە هەوڵەكانی ئێران بۆ 
بەرەنگاربوونەوەی داعشــەوە هەیە. لەو بەشەشــدا 
محەممــەدی  و  ئێــران  پەیوەندییەكانــی  باســی 
حاجی مەحموود، ســكرتێری پارتی سۆسیالیستی 

دیموكراتی كوردستان دەكرێ.
لــە كۆتایــی تشــرینی دووەمــی 2014، عەتای 
كوڕی كاكە حەمە لە بەرەكانی شــەڕی دژی داعش 
لــە كەركووك شــەهید بــوو. بەپێــی راپۆرتەكەی 
)ئینتەرسێپت(، بەرەبەیانی رۆژی حەوتی كانوونی 
یەكەمــی 2014 ، شــاندێكی هەواڵگریی ئێران، بۆ 
سەرەخۆشــی ســەردانی بارەگای حیزبەكەی كاكە 

حەمەیان كردووە.
بەپێــی راپۆرتێكی نهێنیی هەواڵگریی ئێران كە 
دەســت ماڵپەڕەكە كەوتووە "شــاندێكی هاوكارانی 
كۆنسوڵخانە سەردانی ئۆفیسی پارتی سۆسیالیست 
دیموكراتی كوردستانیان كرد، فاتیحەیان خوێند و 

سەرخۆشــی و رێزی ئێمەیــان بە محەممەد حاجی 
مەحموود راگەیاند....".

شــەش هەفتە دوای ئەو ســەردانە و لە مانگی 
كانوونــی دووەم، بەرپرســانی وەزارەتــی ئیتڵاعات 
جارێكــی دیكــە لەگەڵ كاكە حەمــە كۆبوونەتەوە. 
بەپێی ئەو فایلانەی دەســت ماڵپەڕەكە كەوتوون، 
سەركردە كوردەكە سوپاسی ئێرانییەكانی كردووە 
كــە "راهێنانــی تایبەتــی ســەربازی و ئەمنی"یان 
پێشــكەش بــە 30 پێشــمەرگەی حیزبەكــەی لە 
ســلێمانی كردووە. مەشــقەكان لەســەر شــەرەفی 
عەتــای كوڕی كاكە حەمە بــووە و كاكە حەمە بە 
ئێرانییەكانــی گوتووە: "ئەوان رۆڵێكی باشــیان لە 
تێكشــكاندنی تەكفیرییەكاندا گێڕاوە و ئەو وانانەی 

فێری بوون بەكاریان هێناوە".
ئــەو ئۆفیســەرەی ئیتڵاعــات كــە راپۆرتەكەی 
نووسیوە، بە قسەكانی كاكە حەمە دڵخۆش بووە و 
نووسیویەتی: "خوا یار بێ، لە داهاتوودا بۆ راهێنان 
لە عێراق و بۆ شەڕی دژی داعش سوود لەو برایانە 

دەبینین".

كورد و ئێران

هاوینــی 2014 ، چەكدارانــی داعش بە گرتنی 
شارۆچكەی مەخموور هەرێمی كوردستانیان خستە 
مەترســییەوە، بەڵام مەخموور یەكەم شــار بوو كە 
پێشــمەرگە لە دەســتی داعشــی دەركرد و یەكەم 
ناوچــەش بوو كە تێیــدا ئێران و ئەمریكا هەڵمەتی 

خۆیان لە دژی داعش دەستپێكرد.
لــە كاتی هێرشــەكەی مەخمــووردا ئێران پێش 
ئەمریكا هاتە ســەر هێڵ و پێشڕەوییەكانی داعشی 
راگرت، بەڵام ئەوەی كە باڵانسی شەڕەكەی بە لای 
پێشمەرگەدا شكاندەوە هێرشی ئاسمانیی ئەمریكا 

بوو.
بەگوێرەی راپۆرتێكی ئەیلوولی 2014، ئیتڵاعاتی 
ئێران دڵگران بووە لەوەی ئەمریكا "پێداگری دەكات" 
لەســەر ئەوەی لە شــەڕی دژی داعشــدا هاوكاریی 
ئێران نەكات، بەگوێرەی راپۆرتە نهێنییەكە، ئێران 

پێیوابووە هەڵوێســتی ئەمریكا، وڵاتانی رۆژئاوایی 
و عەرەبــی لەبارەی ئێرانەوە "كاریگەریی نێگەتیڤی 

هەبووە".
ســێ ساڵ دوای رزگاركردنی مەخموور لەدەست 
داعش، لە ناوەڕاستی ئۆكتۆبەری 2017 دا سوپای 
عێراق و حەشدی شەعبی بە هاریكاریی ئێرانییەكان 
هێرشــیان كردە ســەر ناوچە ناكۆكی لەسەرەكان، 
یەكێك لــەو ناوچانەش مەخموور بوو. هێرشــەكە 
كەمتر لە مانگێك دوای گشتپرســی ســەربەخۆیی 
كوردســتان لــە ئەیلوولی 2017 هــات. ئەمریكا لە 

ئاست ئەو هێرشانە دەستەوەستان بوو.
لــە راپۆرتەكــەی ئەیلوولــی 2014دا، وەزارەتی 
ئیتڵاعــات پێشــبینی تێكچوونــی پەیوەندییەكانی 
ئێــران لەگەڵ كوردی كردبوو، بەڵام هۆكارەكەی بۆ 

ئــەوە گەڕاندبووەوە كە بەو پێیەی ئێران تووشــی 
گۆشــەگیریی نێودەوڵەتــی بــووە، لــە حاڵەتــی 
تەواوبوونــی شــەڕی دژی داعــش "كــورد خــۆی 
لە ئێــران بەدووردەگــرێ". ئەوكات ئێران هێشــتا 
لەگەڵ رۆژئاواییەكان لەسەر بەرنامە ئەتۆمییەكەی 
رێكنەكەوتبــوو، بۆیە ســزای ئەمریــكا و یەكێتیی 

ئەوروپای لەسەر بوو.

سیخوڕی بەسەر 
داعش و سوننەكانەوە

لــە  هــەر  ئێــران  و  كوردســتان  هەواڵگریــی 
ســەرەتاكانی هێرشــی داعشــەوە دزەیان كردبووە 
ریزەكانی داعشــەوە. یەكێــك لە حاڵەتەكان كە لە 

راپۆرتەكانی ئیتڵاعاتدا هاتــووە بۆ 18ی ئەیلوولی 
2014 دەگەڕێتــەوە، كاتێــك كەســێكی ئیتڵاعات 
لــە هەولێر چاوی بە كەســێك لە هەولێر كەوتووە، 
ئامانج لە كۆبوونەوە نهێنییەكە كۆكردنەوەی زانیاری 
لەســەر بۆچوونی ســەركردە ســوننەكان لەبارەی 
داعش و كۆكردنەوەی زانیاریی ورد لەسەر ژیاننامەی 

ئەبوبەكر بەغدادی بووە.
بەگوێــرەی راپۆرتەكــەی )ئینتەرســێپت(، لە 
كانوونی یەكەمی 2014 كەسێكی دیكەی ئیتڵاعات 
لە ســلێمانی چاوی بە "جێگری بەرپرسێكی باڵای 
هەواڵگریی عێــراق" كەوتووە و فلاش میمۆرییەكی 

لێوەرگرتووە كە زانیاری لەسەر داعش تێدا بووە.
بــەڵام ئێــران لەنــاو ســەركردایەتی داعشــدا 
ســیخوڕی هەبووە. ســەرچاوەیەك لە مووســڵەوە 
زانیاری لەبارەی ناوەڕۆكی كۆبوونەوەیەكی كانوونی 
یەكەمی 2014ی سەركردەكانی داعش بە ئیتڵاعات 
داوە، ئــەوكات داعش خۆی چاوەڕێی كردووە هێزە 
كوردییەكان، میلیشیا شیعەكان و سوپای عێراق بە 

هاوكاریی ئێران و ئەمریكا هێرشیان بكەنە سەر. 
ئەو هێرشــە هەمەلایەنەیە ترسی لەناو بەشێكی 
زۆری ئەمیرەكانی داعشدا دروستكردبوو. لە یەكێك 
لــە راپۆرتەكانــی ئیتڵاعاتــدا كە دەســت ماڵپەڕە 
ئەمریكییەكــە كەوتــووە، هاتــووە: "هەندێــك لە 
ئەمیرەكانی داعش كە پێشــینەی بەعســیبوونیان 
هەیــە، پەیوەندییــان لەگــەڵ پارتــی دیموكراتــی 
كوردســتاندا دروســتكردووە بــۆ ئــەوەی رابكەنە 
هەرێمــی كوردســتان و نەكەونە دەســت ســوپای 

شیعەی عێراق".
لــە هەمــان راپۆرتــدا بــاس لــەوە دەكــرێ كە 
فەرماندەكانــی داعــش لــە دوو ناوچــەی باكووری 
مووســڵ پەیوەندییان بــە ئەمریكییــەكان و هێزە 
كوردییەكانەوە كردووە و بە جی پی ئێس شــوێنی 
چەكدارانی داعش و پلانی هێرشەكانی داعشیان بۆ 
ئاشــكرا كردوون. هەر ئــەوەش دواتر وایكرد داعش 
پەیوەندیی نێوان فەرماندەكانی یەكجار ســنووردار 

بكات.
ئێران دەیزانی داعش هاوشێوەی قاعیدە پشتی 

بە هۆزە عەرەبە سوننەكانی ناوەڕاستی عێراق قایمە 
كــە لە سیاســەتەكانی حكومەتی عێــراق ناڕازین، 
بەڵام مەرج نییە لە رووی ئایدیۆلۆژییەوە ســەر بە 
بیركردنــەوەی تەكفیری بن. تاران دەیویســت ئەو 
درزە بــۆ لاوازكردنــی ریزەكانی داعش بەكاربهێنێ، 

هەڵبەت بێ ئەوەی متمانەی تەواوی پێیان هەبێ.
بەڵام ئێــران چاودێرییەكی وردی سیاســەتڤانە 
سوننەكانیشی كردووە، لەوانەش كۆبوونەوەكانیان 
كــە لە هۆتێلەكانی شــیراتۆن و رۆتانــا لە هەولێر 

كراون.
بەگوێــرەی راپۆرتــی ماڵپــەڕە ئەمریكییەكــە، 
ســیخوڕێكی ئێرانی كە بەشــداری كۆبوونەوەیەكی 
دوو رۆژەی لە هۆتێل شــیراتۆن كــردووە، راپۆرتی 
بۆ تاران نووســیوە كە ئەندامێكی پێشووی حیزبی 
بەعــس و نیشــتەجێی واشــنتن بــە پەیامێكــەوە 
هاتووەتــە كۆبوونەوەكە: "ئەمریكا ئامادەیە لەگەڵ 
تەواوبوونی شەڕ، پشتگیری لە ئۆتۆنۆمیی سیاسیی 
ناوچە زۆرینە ســوننەكانی عێراق بكات". ئێران بە 

نیگەرانییەوە لەو پەیامەی روانیوە.

فایلەكانی ئیتلاعات بڵاودەبنەوە

سیاسییەكی كورد لە فایلەكانی ئیتڵاعاتی ئێراندا

رووداو – ستۆكهۆڵم

لە سوێد بەناوی نەخۆشیی لەبیرچوونەوە مۆڵەتی 
وەرگرتووە، لە عێراقیش پۆستی یەكێك لە وەزارەتە 
هەســتیار و ســیادییەكانی وەرگرتووە كە وەزارەتی 
بەرگرییــە. دۆســیەی "وەزیــرە نەخۆشــەكە" وەكو 
ســكانداڵی ســەدە لە ســوێد تەقیوەتەوە و رۆژنامە 
بەنێوبانگەكانی ئەو وڵاتە هێشتا لەسەری دەنووسن. 
نەجاح حەسەن عەلی، ناسراو بە نەجاح ئەلعادلی 
لــە ســوێد و نەجاح شــممەری لــە عێــراق، بەپێی 
تۆمارەكانی لە فەرمانگەی باجی سوێد كە بە تایبەتی 
 1967/1/20 رۆژی  كەوتــووە،  )رووداو(  دەســت 
لەدایكبــووە. ســاڵی 2009 چووەتە ســوێد و لەوێ 
وەكــو پەناخوازێكی سیاســی خۆی ناســاندووە، لە 

ساڵی 2015 وڵاتینامەی سوێدی وەرگرتووە.
لەكاتــی وەرگرتنی وڵاتینامە، دەتوانی داوا بكەی 
ناوی وڵاتی یەكەمت لەســەر پاسپۆرتەكەت هەبێت، 
بەڵام شــممەری ئەوەی رەتكردووەتــەوە. وەزیرەكە 
حــەوت ســاڵ لەگەڵ هاوژین و كــوڕە گەنجەكەی لە 
شوقەیەكی ســێ ژووری لە گەڕەكی ڤۆربی ناوچەی 
هودینگــە لە باكووری رۆژئاوای شــاری ســتۆكهۆڵم 

نیشتەجێ بووە. 
بەپێــی ئــەو راپۆرتانەی لــە مێدیاكانی ســوێد 
بڵاوكراونەتەوە، شــممەری وەك "نەخۆش" مۆڵەتی 
درێژخایەنــی هەبــووە و بەوجــۆرەش لــە كاركردن 
بەخشــراوە. بەگوێــرەی ئەو راپۆرتە پزیشــكیانەی 
پێشكەشــی كردوون، ناوبراو بە پاساوی "نەخۆشیی 
درێژخایەنــی لەبیرچوونەوە" كە بە نەخۆشــییەكی 
عەقڵی دادەنرێ، بۆی نییە كار بكات. لەو حاڵەتەدا 
خەرجی خۆی و نەخۆشییەكەی و كرێی خانووەكەی 

دەكەوێتە ئەستۆی حكومەت.
بەگوێرەی راپۆرتەكان، هێشتا مۆڵەتەكەی تەواو 
نەبووە كە سوێدی جێهێشتووە و گەڕاوەتەوە عێراق، 
تەنانــەت ئەو كاتەی بووەتە وەزیــر، مانگانە 8400 
كرۆنی سوێدی )850 دۆلار( چووەتە سەر هەژماری 

بانكەكەی. 550 دۆلاریش كرێی خانووی بۆ دراوە.

راپۆرتی پزیشكیی ساختە

 لوئەی شــممەری، ناوی خــوازراوی یەكێك لەو 
پزیشــكە ســوێدیانەیە كە راپۆرتی نەخۆشییەكەی 
بۆ كردووە، ئەگــەری هەیە ئەویش دادگایی بكرێت. 
)رووداو(ی  پەیوەندییەكانــی  وەڵامــی  دكتۆرەكــە 
نەدایەوە، كارمەندێكی نۆڕینگەی شــممەریش گوتی 

نەخۆشێك بەو ناوە لای ئێمە نییە. 
بەڵام سەمەر، ســكرتێری پێشووی ئەو پزیشكە 
عەرەبــە دەڵێــت: "چەندیــن جار نەجاح شــممەری 
بینیوە هاتووەتە نۆڕینگەكە و راپۆرتە پزیشكەكەی 
بــۆ ئامــادە كردووە. ســەمەر كــە ناوی خــوازراوی 
ســكرتێرەكەیە، بە )رووداو(ی گوت: "شممەری زۆر 
دەهاتــە لای لوئــەی، هاوڕێ بوون. دوای ســەردانی 
رۆژانە و هەفتانەی پزیشك )وەك سەردان(، زۆربەی 

كات لە نێرگەلەخانەكەی مەیدانی شارهۆڵمن، كاتی 
بەسەر دەبرد. من شۆك بووم كە زانیم بووەتە وەزیر، 

هیچ نا وەزیری بەرگری!".
كارمەندێكــی كــوردی دامــەزراوەی )بــاج( كــە 
دامەزراوەی ســەرەكی تۆماری هاووڵاتییانی سوێدە، 
بــە)رووداو(ی گــوت: "نەجاح ســوێدییەكی باشــی 
نەدەزانی. خوێندنی زمان و كاری تەواو نەكردووە كە 
پێویســتە هەموو كۆچبەرێك بیكات، هیچ تۆمارێكی 

كاری نییە".
ئەو كارمەندەی باج كە لەبەر هەستاریی دۆسیەكە 
و لەبەر ئەوەش كە بۆی نییە زانیاری بدات نەیویست 
نــاوی بڵاوبكرێتــەوە، گوتیشــی: "ماوەیەكــی زۆر 
مووچەی بێكاری و نەخۆشی وەرگرتووە، جگە لەوەی 
كرێی بۆ دراوە. لەو ماوەیە زیاتر لە 80 هەزار دۆلاری 
لە حكومەتی ســوێد وەرگرتووە. ئاگاداربووم لەوەی 

بە شێوەی رەش )نایاسایی( بەشێكی خانووەكەشی 
بە كرێ داوەتەوە".

هــەر بەپێــی زانیارییــەكان شــممەری چەندین 
دۆســیەی داواكاری هاوكاری و دەرماڵەی نەخۆشــی 
زۆرینــەی  كــە  هەبــووە  )تامیــن(ی  دڵنیایــی  و 
رەتكراوەتەوە، بەڵام بەهۆی ئەوەی "نەخۆش" بووە، 
چەندیــن هــاوكاری دیكەی وەرگرتــووە كە هەمووی 
دەچنە خانەی هاوكاریی )سۆسیال(ـــەوە و شمولی 

تەنیا كەسانی هەژار دەكات. 
پارێزەرێكی شارەزا لە تاوانە ئابوورییەكان دەڵێت 
تەنیا بە كارە نایاســاییە ئابوورییەكان و فێڵكردن، 
چەندیــن ســزای قورســی ماڵی و كەســی چاوەڕێی 

شممەری دەكات.
هێژا مەنگوڕی بە )رووداو(ی گوت :"جگە لە سزا 
ئابوورییــەكان بەهۆی فێڵ و ســاختەكارییەوە، ئەو 
كەســە خاوەنی دۆســیەیەكی هەستیاریشە، ئەویش 
كاركردنە لەگەڵ دامەزراوەیەكی ئەمنی و ســەربازی 

لە دەرەوەی سوێد".
بەپێی یاساكانی سوێد، هاووڵاتیی سوێدی دەكرێ 
وڵاتینامەی دیكەشــی هەبێ، بەڵام كاتێك ئەو وڵاتە 
بەجێدێڵێت، دەبێ لایەنە پەیوەندیــدارەكان ئاگادار 
بكاتەوە كە وەك ســوێدییەك دەیــەوێ لە دەرەوەی 
سوێد بژی. لە كاتی كاركردنیش لە دەرەوەی سوێد، 
دەبــێ باج بداتە حكومەتی ســوێد. لەو كاتانەی لە 
دەرەوە دەژی، یــان كار دەكات، بــۆی نییە لە هیچ 
دەرماڵــە و هاوكارییەكــی ســوێد ســوودمەند بێت. 
هەروەها كاركردن لە دامەزراوەی سەربازی و ئەمنیی 

دەرەكی قەدەغەیە.
هێــژا دەڵێــت: "هاوشــێوەی ئــەو ســوێدیانەی 
هــاوكاری و مامەڵەیــان لەگەڵ داعش كــردووە، یان 
تەنانەت دژی داعش شەڕیان كردووە، لێپێچینەوە و 

دادگایی چاوەڕێی شممەری دەكات".
ئەو دۆســیانەی كە دەكرێ بخرێنە پاڵ شممەری 
و  كارمەنــد  هەڵخەڵەتاندنــی  و  درۆ  لــە  بریتیــن 
دامەزراوەكانــی دەوڵــەت، تەزویــر و ســاختەكاری، 
بەهەدەردانــی ســامانی گشــتی، جێهێشــتنی وڵات 
لەكاتــی مۆڵەتی نەخۆشــی و وەرگرتنــی هاوكاریی 

سكانداڵەكەی وەزیری بەرگریی عێراق 
لە میدیای سوێدیدا دەنگدەداتەوە

ئێران مەشقی بە 30 
پێشمەرگەی كاكە 

حەمە كردووە

ئێران لەناو 
سەركردایەتی 

داعشدا سیخوڕی 
هەبووە

هەندێك لە 
ئەمیرەكانی داعش 

پەیوەندییان بە 
پارتییەوە كردووە 

بۆ ئەوەی نەكەونە 
دەست شیعە

فەرماندەی 
داعش زانیارییان 
بە پێشمەرگە و 

ئەمریكییەكان داوە

حكومــی. كاركردن لــە دەرەوەی وڵات بێ ئاگاداری 
و تۆمــار، هەماهەنگی لەگەڵ دامــەزراوەی ئەمنی و 

سەربازیی دەرەكی....
عێراقییەكان چی دەڵێن؟

هاوپەیمانــی نیشــتمانیی عێراقــی، ئــەو كاتەی 
دۆســیەی شــممەری بۆ وەرگرتنی پۆســتی وەزیری 
بەرگری پێشكەش كردووە، ئاماژەی بە رەگەزنامەی 
دووەمی شممەری نەداوە. لە كاتێكدا كەسانی خاوەن 
دوو رەگەزنامە بۆیان نییە پۆستی ئەمنی و سەربازی 

وەربگرن.
لەیس زیائەدین، چالاكڤانی عێراقیی نیشــتەجێ 
ســوێد دەڵێــت، دەبێت لــە عێراقیش هاوشــێوەی 
ســوێد بەدواداچوون بكرێت و سزا بدرێت. گوتیشی: 
"كەسانی لەم شێوەیە نەك پێشێلكاری بەرامبەر بە 
سوێد دەكەن، بگرە ئابڕووی ئێمەشیان وەك عێراقی 
و رۆژهەڵاتی و موسوڵمان و پەنابەر لەكەدار كردووە". 
لەیس دەڵێت واز لەو دۆسیەیە ناهێنن تا شممەری 

رووبەڕووی لێپرسینەوە دەكەنەوە.
بــەڵام ســەفا رەعــد كــە عێراقییەكــی دیكــەی 
نیشتەجێی ســوێدە، پێیوایە دەستێكی سیاسی لە 
پشــت بابەتەكەیــە و دەڵێت: "هەمــوو كۆچبەرێك 
بەهۆی رۆتینی ســەختی ئــەم وڵاتە ناچارە هەندێك 

شت بكات، بەڵام هی ئەم كەسە گەورە كرا". 
گوتیشــی: "خەڵكانێك كەیفیان بە ســوننەكان 
و خــودی ئەم حكومەتەی ئێســتای عێــراق نایەت، 
دەیانەوێ كەســایەتییە بەهێزەكانی لەكەدار بكەن. 
زانیاریــم هەیە ســەتان هــەزار یۆرۆیان بۆ كەیســی 
لەم شــێوەیە خەرج كردووە و بە پارە لە مێدیاكانی 

ئەوروپا بڵاوی دەكەنەوە".
 

لە ساختەوە بۆ سزای توند
دۆســیەی شممەری یەكەم حاڵەت نییە لە سوێد 
روویدابێ، بەڵكو پێشــتریش دۆســیەی لەو شێوەیە 
هەبــووە. لەوانە دادگایی ســوێدییەكی بەڕەچەڵەك 
رواندایی و سزادانی بە بەندكردنی هەتاهەتایی بەهۆی 
ئەوەی دەســتی لە كۆمەڵكوژی لــە وڵاتی یەكەمیدا 
هەبــووە. هەروەهــا دادگایی چەند كەســێكی دیكە 
بەهۆی شــەڕ و تاوانكاری و ســیخوڕی كە دواینییان 
دەستگیركردنی ئیرەج موسەدەقی بوو. موسەدەقی 
تۆمەتبــارە بــە كوشــتنی دەیان گەنج لــە ئێران لە 

هەشتاكانی سەدەی رابردوودا.
ئیگنیتا یۆهانســن، چالاكڤانی مافەكانی مرۆڤ و 
ئەندام لە كەمپینی )دادگایی سوێدییەكانی تاوانبار 
بــە تاوانەكانی جەنگ لە جیهــان(، دەڵێت: "رۆژانی 
داهاتوو كار لەسەر دۆسیەی نەجاح دەكەین و زانیاری 
لەو بارەیەوە بڵاودەكەینەوە، بەتایبەت ئەگەر رۆڵی لە 
كوشتن، یان گرتندا هەبووبێت. ئەگەر تاوانەكانیشی 
تەنیا ساختەكاری و شتی دیكە بن، ئەوە كاری ئێمە 

نابێ، دەزگاكانی حكومەت كاری لەسەر دەكەن".

شممەری مووچەی 
نەخۆشی و بێكاری 

وەرگرتووە

كارمەندێكی فەرمانگەی 
باجی سوێد بۆ )رووداو(

بەناوی نەخۆشیی لەبیرچوونەوە مۆڵەتێکی درێژخایەنی وەرگرتووە

وەزیری بەرگریی عێراق و پاسپۆرتە سوێدییەکەی

كاكە حەمە و کوڕەکەی کە لە شەڕی دژی داعش لە سنووری کەرکووک شەهید بوو

راپۆرت

رووداو - هەولێر

پەیمانگــەی  راپۆرتەكــەی  بەشــی  دواییــن 
توێژینەوەی جەنــگ لەبارەی گەڕانــەوەی دووەمی 
داعــش بۆ مەیدانی شــەڕ كــە )رووداو( بە زنجیرە 
بڵاوی كردەوە، هۆشــداری دەداتە ئەمریكا و دەڵێت 
ئەگەر ستراتیژێك بۆ كۆتاییهێنان بە داعش دانەنێ، 
ئەوە ئەگەری گەڕانەوەی داعش بۆ گۆڕەپانی شــەڕ 
بەهێزتــر دەبێ. چەند پەلامارێكی داعش بە نموونە 
دەهێنێتەوە كە رێكخراوەكە وەكو تێســت كردوونی 
بۆ ئەوەی بزانێ تا چەند دەتوانێ ئەزموونی گرتنی 

مووسڵ دووبارە بكاتەوە و پارێزگاری لێ بكات.

شكاندنی گرتووخانەكان

لــە كۆتایی 2018 ـــەوە داعش بەشــێوەیەكی 
ســنووردار دەســتی بــە شــكاندنی گرتووخانەكان 
كــردووە. رۆژی 29ی ئەیلوولی 2018 بەلانیكەمەوە 
10 چەكــداری داعــش لــە گرتووخانەیەكــی ژێــر 
چاودێریــی ئۆپۆزیســیۆن لــە ئەلباب لــە باكووری 
ســووریا رایانكرد. رۆژی 11ی كانوونی یەكەمیش، 
گرتووخانــەی  لــە  داعــش  دەستبەســەری   21
سووســێ لە هەرێمی كوردســتان رایانكــرد. رۆژی 
12ی ئاداری 2019 و دوای هێرشــێكی ئاســمانیی 
رووســیا، نزیكەی هەشــت بەندكراو، لە نێویشیاندا 
ژمارەیەك چەكداری داعش، لە گرتووخانەیەكی ژێر 
چاودێریی هەیئەی تەحریری شــام لە شاری ئیدلب 
رایانكرد. دواتر ژمارەیەك چەكداری دەستبەسەری 
داعــش هەوڵیاندا بنكەیەكی دەستبەســەركردن لە 
دێــرك لە باكووری پارێزگای حەســەكە بشــكێنن 
كە نزیكەی 400 چەكداری بیانیی داعشــی تێدایە. 
بەگوێرەی ئەو بەڵگانەی بەردەستن، روون نییە ئایا 
راكــردن لە گرتووخانەكان بــە هاوئاهەنگیی داعش 
كــراون یان هەر كۆمەڵێك دەستپێشــخەری كادیرە 
دەستبەســەرەكانی داعش بووە. ژمارەیەكی زۆر لە 
چەكدارە راكردووەكان دواتر دستگیركرانەوە، بەڵام 
رێــی تێدەچێــت داعش لە چەند مانگــی داهاتوودا 

هێرشی دیكە رێكبخات بۆ سەر گرتووخانەكان.
ئەگەری ئەوەش هەیە هێرش بكاتە سەر كەمپی 
ئــاوارەكان بۆ ئەوەی خەڵكی هاوســۆزی خۆی لەو 
كەمپانە رزگار بكات كە بە كردەوە بوونەتە كەمپی 
دەستبەسەری. پێشتر لە رۆژی 11 و 12ی تشرینی 
یەكەمی 2018، هێرشێكی لەو چەشنەی كردە سەر 
كەمپێكی ئاوارەكان لە دۆڵی نێوەڕاســتی رووباری 
فورات و 130 خێزانی ئازاد كرد. رەنگە داعش بیەوێ 
دانیشتووانی پێشتری خەلافەت وەربگرێتەوە، بۆیە 
ئەگەری ئەوە هەیە هێرش بكاتە ســەر كەمپەكانی 

دیكەی ئاوارەكان لە عێراق و سووریا. 

قۆناغی دووەمی دروێنەی سەرباز

ســەركەوتنی داعش لە بنیاتنانەوەی خۆی وەك 
هێزێكی هێرشكار گۆڕانكارییەكە هێندەی راگەیاندنی 
خەلافــەت گرنگە. لە رۆژی 29ی نیســانی 2019، 
بەغــدادی بە بڵاوكردنەوەی دووەم پەیامی ڤیدیۆیی 
خۆیــدا لەكاتی دامەزراندنی خەلافەتەوە، تیشــكی 
خستە سەر ئەو گۆڕانكارییە. سەركردەكەی داعش 
بە ئەنقەســت لاســایی ڤیدیۆ بەنێوبانگەكەی ئەبو 
موســعەب زەرقاوی، ئەمیری رێكخــراوی قاعیدەی 
عێراقی كردەوە، بەوەش جەختی لەسەر رۆڵی خۆی 
وەك فەرماندەی سەربازیی داعش كردەوە. بەغدادی 
وێنەی خۆی وەك سەركردەیەكی ئایینی بەهێز كرد، 
لەكاتێكــدا ریشــەكەی بە خەنە ســوور كردبوو كە 
وەك نەریت دەگەڕێتەوە بۆ ســەردەمی پێغەمبەری 
ئیســام. گوتارەكــەی بەغــدادی بــە شــێوەیەكی 
سەرەكی فۆكەسی خستە ســەر ئۆپەراسیۆنەكانی 
لــەو  عێــراق،  و  دەرەوەی ســووریا  لــە  داعــش 

رێگەیەشەوە دەیویست هەست و سۆزی چەكداران و 
لایەنگرانی داعش لە سەرتاسەری جیهان بجوڵێنێ.

ڤیدیۆكەی بەغدادی ســەرەتای قۆناغێكی نوێی 
داعــش بــوو. رێكخراوەكــەی بەغدادی لــە مانگی 
رەمەزانــی 2019دا، هەڵمەتێكــی لەســەر ئاســتی 
جیهان دەستپێكرد، بۆ نموونە هێرشێكی وێرانكەری 
لــە ماوەی جەژنی هەڵســانەوە لە ســریلانكا كرد، 
ســێ ویلایەتی نوێی لە كۆماری دیموكراتی كۆنگۆ، 
هیندســتان و پاكســتان دامەزراند. لــە ڤیدیۆكەی 
بەغدادیدا بۆ یەكەمجار بە ئاشكرا ئاماژە بۆ ویلایەتی 
داعــش لــە توركیا كرا )كە دوور نییە پێشــتریش 
هەبووبێــت(. فراوانبوونــەوەی بەردەوامی داعش لە 
جیهاندا توانای ئەوە دەداتە رێكخراوەكە كە هەڵمەتی 
دەستوەشاندن لە عێراق و سووریا بەهێزتر بكات، لە 
رێگەی دابینكردنی پشتگیری دارایی و كەرەستە و 

هێزی جوڵە و دەنگدانەوەی جیهانییەوە.
لە حوزەیرانی 2019 ـــەوە، داعش هەڵمەتێكی 
توندتری هێرشی لە عێراق و سووریا دەستپێكردووە، 
بۆ ئەوەی هەلومەرجی پێویست بۆ ئۆپەراسیۆنەكانی 
داهاتووی بۆ كۆنترۆڵكردنەوەی زەوی بڕەخســێنێ. 
داعــش لــە رۆژی 31ی ئایــار هەڵمەتــی جیهانیی 
"شــەڕی پەرتكردن"ی دەستپێكرد. راگەیاندنی ئەو 
هەڵمەتە ئاماژەیە بۆ قۆناغێكی نوێی ئۆپەراســیۆن 
و كۆتایی قۆناغی دروێنەی سەرباز )كە هەڵمەتێك 
بــوو بــۆ كۆكردنــەوەی شــەڕكەر(. لــە هەفتــەی 
یەكەمی راگەیاندنی "شــەڕی پەرتكــردن"دا، داعش 
بەرپرسیارێتی ژمارەیەك هێرشی لە سووریا، عێراق، 
ئەفغانســتان، ئەفریقــای رۆژئاوا، لیبیا، ســۆماڵ، 
نێوەڕاســتی ئەفریقا، پاكســتان و نیمچە دوورگەی 

سینا گرتە ئەستۆ.
داعش لە داهاتووشدا هێرشی ئاڵۆز و فرەلایەنی 
دیكە لە چوارچێوەی ئــەم قۆناغەدا دەكات. رۆژی 
18ی نیسانی 2019، دەستەی نووسەرانی رۆژنامەی 
)ئەلنەبــا( رێنمایی دایە هێزەكانی داعش كە هێزە 
دژبەرەكان لاواز بكەن، تاوەكو بتوانن زەوی كۆنترۆڵ 
بكــەن. لــە بەیاننامەكەی دەســتەی نووســەراندا 
هاتبــوو: "موجاهیدین لــە عێراق، بــە پێچەوانەی 
بۆچوونــی هەندێــك كەس و لایەن، بە یەك شــەو 
دەســتیان بەســەر ناوچەكاندا نەگرت و كۆنترۆڵی 
ناوچەكانیان نەكرد. هەروەها بەوشــێوەیەش نەبوو 
كە بڵێی ســوپای خەلافەتیان دامەزراند و یەكسەر 
چوونە بەرەكانی شــەڕی دژی موشــریكین. بەڵكو 
ئــەوان بۆ چەندین ســاڵ لە شــەڕێكی تاقەتكوژی 
پەرتكردنــدا بەردەوامبــوون. ئەگــەر خــوا بیەوێ، 
سەربازانی یەكەكانی شــەڕی پارتیزانیی خەلافەت 

لە وڵاتــە جیاجیاكان دەتوانن جارێكی دیكە وانەی 
"گرتنی مووســڵ" دووبارە بكەنــەوە و )تۆوی( ئەو 

ئەزموونە پیرۆزە لە هەموو خاكێكدا بچێنن".
بڵاوكراوەكانــی دیكــەی داعش ئامــاژە بۆ ئەوە 
دەكەن كە لەوانەیــە دووبارە بیر لە كۆنترۆڵكردنی 
خاك بكەنەوە، تاوەكو توانا سەربازییە نوێیەكەی لە 
عێراق و سووریا تاقیبكاتەوە و هێزەكانی دژی ناچار 
بكات لەسەر ئاستێكی بەرینتر بڵاوە بە هێزەكانیان 
بكەن. لە نیسان تاوەكو ئایاری 2019، رۆژنامەكەی 
داعش زنجیرەیەكی چوار بەشــی بڵاوكردەوە لەژێر 
ناونیشانی "كەوتنی كاتیی شارەكان وەك میتۆدی 
كاركردنــی موجاهیدیــن". لــەو زنجیــرە بابەتەدا، 
رێنمایــی تایبــەت بە ئۆپەراســیۆنی گرتنی كاتیی 
شــارە بچووكــەكان خراوەتەڕوو كــە ئامانج لێیان 
ســەلماندنی توانا، پەرتكردنی هێــزە ركابەرەكان، 
بەدەســتهێنانی ســەرچاوە و دروســتكردنی هێزی 
جوڵــە مەیدانییەكانــی شــەڕە. ئەلنەبــا نموونەی 
هێرشــێكی داعش لە ناوچەیەكی گوندنشینی لیبیا 
لە نیســانی 2018 دەهێنێتەوە كە تێیدا داعش بۆ 
چەندین كاژێر شارۆچكەیەكی گرت و دواتر هێزەكانی 

لێ كشاندەوە.
فۆكەســی داعــش لەســەر شــەڕی پەرتكــردن 
نــەك هەر نیشــانەی لاوازیی ئەو رێكخــراوە نییە، 
بەڵكــو نیشــانەیەكی مەترســیدارە بۆ ئاڵــۆزی و 
فرەلایەنبوونــی هەڵمەتــی رێكخراوەكــە. پێدەچێ 
داعــش لــە حوزەیرانــی 2019ەوە توانــای گرتنی 
شارێكی گەورەی لە سووریا و عێراق هەبێت، بەڵام 
بڕیاری داوە هەوڵی رەخساندنی هەلومەرجە سیاسی 
و ئەمنییەكانی گرتن و راگرتنی ناوچەیەكی گەورەتر 
بدات كە شــیانی ئەوەی تێدابێ بۆ ماوەیەكی زیاتر 

لەژێر دەستی خۆیدا بیهێڵێتەوە.
دوور نییــە لــە عێراق و ســووریا یەكەمجار ئەو 
تەكتیكە دژی ئەو هێزانە بەكاربێنێ كە هاوبەشــی 
ئەمریكا نین، لەوانەش حەشــدی شــەعبی، رژێمی 
ئەســەد و قاعیدە. دەشــێ لەو هەڵمەتەدا ســوود 
لە هێرشــی ئۆتۆمبێلە بۆمبڕێژكراوەكان وەربگرێت 
بۆ شــێواندنی ئاسایشــی ئەو شــارانە كە دەیەوێ 
بــۆ ماوەیەكی كاتی لــە داهاتوودا بیانگرێ، یان بۆ 
ئەوەی كەلێنی ئەمنیی هێزە دژبەرەكانی بقۆزێتەوە 
بــۆ ناردنەوەی هێز بۆ شــارەكان. لــە رۆژی 30ی 
ئایاری 2019، شەش بۆمبی چێنراوی لە كەركووك 
تەقاندەوە. ئەم گۆڕانكارییە ئاماژەیە بۆ ئەوەی كە 
ئەو رێكخراوە دەتوانێ یەكەم هێرشی لەو جۆرە بۆ 

سەر كەركووك بكات. 
لــە عێــراق، داعــش درێــژە بــە فراوانكردنــی 

هەوڵەكانی بۆ وەرگرتنی ســەرانە و كۆنترۆڵكردنی 
گوندەكان دەدات. دەشێت لە داهاتوودا دەستبكات 
لــە  هاوســۆزانی  و  چەكــداران  ئازادكردنــی  بــە 
گرتووخانەكان و كەمپی ئاوارەكان و دووریش نییە 
هەڵمەتەكــەی لــە پارێزگای ئەنبــار بەهێزتر بێت، 
لەكاتێكدا ئەو رێكخراوە هەر ئێســتا سەرچاوەكانی 
خۆڕاگــری و بەرگریی ناوچەكــەی بنبڕ كردووە. لە 
رۆژی 2ی حوزەیرانــی 2019، لە عێراق ڤیدیۆیەكی 
بڵاوكردەوە كە تێیدا هێرشێكی شەوی 12ی تشرینی 
دووەمــی 2018 نیشــاندەدرێت، لەو هێرشــەدا نۆ 
سەركردەی میلیشیای هۆزەكانی باكووری رۆژئاوای 
ــەوە،  فەللوجە دەكرێنە ئامانج. لە نیسانی 2017 ـ
ئــەوە یەكەمجــار بــوو ڤیدیۆیــەك لــە فەللوجەوە 

بڵاوبكاتەوە.
لە ســووریاش، درێژە بە بەرزكردنەوەی ئاستی 
هەڵمەتەكــەی لە دژی هەســەدە دەدات، بۆ ئەوەی 
ناكۆكی لەنێوان كورد و عەرەبەكانی باكووری سووریا 
دروستبكات. ئەگەر داعش لەو هەوڵەیدا سەركەوێت، 
ئەوا جارێكی دیكە چانسی ئەوەی لەبەردەست دەبێ 
لە دۆڵی رووباری فورات ناوچە كۆنترۆڵ بكات. دوور 
نییە داعش درێژە بە هێرشــەكانی بدات بۆ قووڵایی 
ناوچەكانی ژێر دەســەڵاتی هەســەدە لــە باكووری 
ســووریا و هەوڵی ئەوە بدات كــە ئەوەندە زیان بە 
هێزەكانــی یەپەگە بگەیێنێ، ئەو هێزە ناچار بكات 
لە نێوەڕاســتی دۆڵی رووباری فــورات لە پارێزگای 

دێرەزوور بكشێتەوە.
داعــش لــە هەوڵەكانــی بــەردەوام دەبێــت بۆ 
بەرزكردنەوەی ئاســتی هێرشەكانی بۆ سەر رژێمی 
ئەســەد لە ســووریا. لە داهاتوودا هێرشی ئاڵۆز و 
فرەلایەن لە نێوەڕاســتی سووریا دەكات، بۆ ئەوەی 
كێشــە بۆ هێڵی گواستنەوەی نێو بیابانی ناوەندی 
سووریا دروســتبكات و ئازادییەكی زیاتری مانۆڕی 
هەبێت لە رۆژئاوای سووریا. دەشێ داعش دەست بە 
هێرشە ئاڵۆز و فرەلایەنەكانی بكات دژی هێزەكانی 
لایەنگری رژێمی ئەســەد لە دۆڵی رووباری فورات، 
بۆ ئەوەی هەلومەرج بۆ گرتنی ناوچە لە رۆژهەڵاتی 

سووریا بڕەخسێ. 
داعــش جموجوڵەكانــی لــە دیــوی رۆژئــاوای 
چــواری  رۆژی  لــە  كــردووە.  زیاتــر  ســووریاش 
حوزەیرانی 2019، بەرپرســیارێتی هێرشــێكی بۆ 
ســەر هێزەكانی لایەنگری ئەسەد لە پارێزگای درعا 
لەئەســتۆ گرت. لەكاتی كشــانەوەی لە ناوچەكانی 
نزیــك بەرزاییەكانی جــۆلان لە تشــرینی دووەمی 
2018ەوە، ئــەوە یەكەمجــار بــوو بەرپرســیارێتی 
هێرشــێك لە پارێزگای درعا بگرێتە ئەســتۆ. دوور 

نییە لە چەند مانگی داهاوودا هێرشــی دیكە بكات 
بۆ ئەوەی ناسەقامگیریی نوێ لە باشووری سووریا 

دروستبكات و بیقۆزێتەوە. 

ئەنجام

ئەمریكا خەریكە جارێكی دیكە ئەو هەڵەیە دووبارە 
بكاتەوە و لە ســاتەوەختێكی گرنگدا ئەولەویەت لە 
دوژمن بســتێنێتەوە، لەكاتێكدا دەستكەوتەكان لە 
لاوازتریــن ئاســتی خۆیاندان، هەر ئــەو هەڵەیەش 
رێگەی خۆشكرد بۆ ئەوەی داعش بتوانێ لە 2012 
بۆ 2014 سەرهەڵبدات. داعشی ئێستا لە رێكخراوی 
قاعیــدەی عێراقــی پاش دروســتكردنی ســەحوە 
بەهێزترە. هەڵمەتی داعش لە عێراق و ســووریا بۆ 
ســەر كۆمەڵگە بــە رواڵەت رزگاركــراوەكان ئەوەی 
سەلماندووە كە ئەوان پارێزراو نین، ئەوەش دۆخی 
ترس و بێ متمانەیی درێژ دەكاتەوە و دەبێتە هۆی 
ئەوەی دامەزراندنی ســتروكتوری ئەمنی و سیاسی 
درێژخایەن و مەشــرووع لە سەرتاســەری عێراق و 
ســووریا كارێكی ســەخت بێ. هەڵمەتی داهاتووی 
داعــش دەكرێ خێراتر و تەنانەت وێرانكارتر بێ لە 

هەڵمەتەكەی 2014 . 
دەســتێوەردانێكی ســنوورداری دیكــە بــەس 
نییە بــۆ بنبڕكردنی داعش، بەڵكــو ئەمریكا دەبێ 
ســتراتیژێكی درێژخایــەن بۆ تێكشــكاندنی داعش 
دابنێت و هەلومەرجەكانــی رووخانی دەوڵەت بنبڕ 
بكات، چونكــە ئەو دۆخــە وادەكات داعش بتوانێ 
لە عێــراق و ســووریا لەدایك ببێتــەوە. لە مانگی 
شــوباتی 2019 فەرماندەیــی ناوەندیــی هێزەكانی 
ئەمریــكا CENTCOM هۆشــداری دا كــە ئەگــەر 
"حكومەتــە ناوەندی و خۆجێییەكان چارەســەری 
گونجــاو بــۆ نەهامەتیــی كۆمەڵایەتــی ـ ئابووری، 
سیاســی و تایفــی"ی عەرەبی ســوننە نەدۆزنەوە، 
ئــەوە دوور نییە داعش هەلی ئەوەی بۆ بڕەخســێ 
لــە داهاتوودا بێتــەوە مەیدان. ئەمریــكا دەبێ دان 
بەوەدا بنێ كە هاوبەشە خۆجێییەكانی ناتوانن بەبێ 
هاوكاری دەرەكی ئەو نەهامەتییانە چارەسەر بكەن، 
لەكاتێكدا لایەنەكانی دیكەی وەك ئەسەد و رووسیا 

و ئێران نەهامەتییەكان سەختتر دەكەن.
ئەمریكا دەبێ كشــانەوەی هێزەكانی لە سووریا 
رابگرێت كە دۆناڵد ترەمپ لە مانگی كانوونی یەكەمی 
2018 رایگەیاند. لە مانگی شوباتی 2019، ناوەندی 
هێزەكانــی ئەمریكا لە هاوپەیمانێتــی نێودەوڵەتی 
دژی داعــش مەزنــدەی ئــەوەی كــرد كــە بەبــێ 
پشــتیوانی هێزی ئاسمانی، هەسەدە "ناتوانێ هیچ 

ئۆپەراسیۆنێكی بەرچاوی هێرشكردن ئەنجامبدات"، 
لەكاتێكدا رەنگە ئەنجوومەنی عەرەبیی ســووریاش 
نەتوانــێ ئەو كارە بكات ئەگەر هێزەكانی یەپەگەی 
لەگەڵ نەبێت. تا ئێســتا پشتگیرییەكانی ئەمریكا، 
هەسەدەی بە یەكگرتوویی هێشتووەتەوە، لەكاتێكدا 
دەكــرێ بەهــۆی گوشــارە جۆراجۆرەكانــی داعش 
و توركیــا و كەمبوونــەوەی هێزەكانــی ئەمریكاوە 
پارچەپارچــە ببێت. ئەگەر ئەمریــكا لە رۆژهەڵاتی 
ســووریا بكشــێتەوە، دەكرێ بگوترێت گەڕانەوەی 

داعش دەبێتە حەتمی. 
توركیــا دژی زیادكردنی پشــتگیریی ئەمریكایە 
بــۆ هێزەكانــی هەســەدە. بۆیــە ئەمریــكا دەبــێ 
فۆكەســی هەوڵەكانــی لەســەر زیادكردنــی هێز و 
توانای عەرەبەكانی ناو هەســەدە بێت كە هێندەی 
هێزە كوردییەكان هەڕەشــە نین بۆ ســەر توركیا. 
هاوكاری و پشتگیریی ئەو گرووپە عەرەبانە وادەكات 
ئەمریكا باشــتر بتوانێ بەرەنگاری داعش ببێتەوە، 
لەكاتێكــدا ناوچە عەرەبییەكان ئــەو ناوچانەن كە 
داعــش زۆرترین هێزی تێیانــدا هەیە. ئەم هەنگاوە 
دەبێتە هۆی كەمبوونەوەی وابەستەیی عەرەبەكانی 
هەســەدە بە لایەنی كوردی كــە توركیا دژایەتییان 
دەكات. ئەمریكا دەبێ هاوكاری و پشتگیریی خۆی 
بۆ هەســەدە مەرجدار بكات بەوەی كە چاكســازی 
لە هەڵســوكەوتی خۆیدا بكات، بۆ ئەوەی گەرەنتی 
ئــەوە بكرێت كــە ئەو هێزانــە نوێنەرایەتی عەرەب 
و كــورد دەكەن، لەو هەوڵەشــدا نابــێ بایەخ بەوە 
بدرێت ئاخۆ ئەو گرووپانە لایەنگری لە ئایدیۆلۆژیای 
سیاسیی هەسەدە دەكەن یان نا. ئەم هەنگاوانە بە 
تەنیــا بەس نین بۆ هێوركردنــەوەی توركیا، بەڵام 
هــەر ئەو هەنگاوانــە ئەگەری ئــەوە كەمدەكەنەوە 
كــە هەوڵە بەردەوامەكانی ئەمریــكا بۆ دۆزینەوەی 
رێگەچارەیەكی درێژماوە بۆ كێشەی داعش لە عێراق 
و سووریا ململانێیەكان زیاتر بكات و مەترسی شەڕ 

و پێكدادان بێنێتە ئاراوە.
ئەمریــكا دەبێ زۆر بە توندی دۆخی وێرانكاریی 
مرۆیــی لە سەرتاســەری عێــراق و ســووریا بخاتە 
سەرەوەی لیستی كارەكانیەوە. لە چوارچێوەی ئەم 
هەوڵەدا دەبێ كار لەگەڵ هاوبەشــە خۆجێییەكاندا 
بكــرێ بۆ ئــەوەی دۆخی ســەختی ژیانــی كەمپی 
ئاوارەكان لە هەردوو وڵات چارەسەر بكرێ. لەلایەكی 
دیكەوە دەبێ گوشاری دیپلۆماسی بەكاربهێنرێت بۆ 
لێكۆڵینــەوە و لێپرســینەوە لە هێــزە ئەمنییەكان 
لەســەر پێشــێلكردنی یاســا نێودەوڵەتییــەكان. 
هاریكارییــە داراییــەكان بــۆ بنیاتنانەوەی شــارە 
وێرانكراوەكان زیاتــر بكرێن، هاریكاری زیاتری ئەو 
رێكخراوانــە بكرێت كە كەرەســتەی بنەڕەتیی ژیان 
پێشكەشی دانیشتووە تۆقیوەكان دەكەن. هاوبەش 
و هاوپەیمانانی ئەمریكا دەبێ لەو هەوڵەدا بەشداربن، 
بــەڵام ئەمریــكا دەبێ ئــەوە بزانێ كــە تاكە وڵاتە 
لــەڕووی توانا و ویژدانییەوە بتوانێ ســەركردایەتی 

ئەو هەڵمەتە بكات لە عێراق و سووریا.

گەڕانەوەی دووەمی داعش بۆ گۆڕەپانی شەڕ...

بەشی دەیەم و كۆتایی

ئەگەری هەیە 
داعش هێرش 

بكاتە سەر كەمپی 
ئاوارەكان 

پاش دوایین 
دەركەوتنی 

بەغدادی داعش 
سێ ویلایەتی 
نوێی دامەزراند

 ئەمریكا دەبێ 
ستراتیژێكی 

درێژخایەن بۆ 
تێشكاندنی داعش 

دابنێ 

داعشی ئێستا 
بەهێزترە لە 

قاعیدەی عێراقی 
پاش دروستكردنی 

سەحوە 

هەڵمەتی داهاتووی 
داعش دەكرێ 

وێرانكارتر بێ لە 
هەڵمەتەكەی 2014

رێی تێدەچێت داعش لە داهاوودا هێرش 
بكاتە سەر گرتووخانەكان

 پشتگیریی ئەمریكا 
هەسەدەی تا ئێستا 

بە یەكگرتوویی 
هێشتووەتەوە

ئەمریكا دەبێ بە 
مەرج پشتگیریی 

هەسەدە بكات

ئەمریكا دەبێ 
فۆكەسی لەسەر 
زیادكردنی هێز و 

توانای عەرەبەكانی 
ناو هەسەدە بێت

دەستێوەردانی 
سنووردار بەس 

نییە بۆ بنبڕكردنی 
داعش

گرتووخانەیەکی چەکدارانی داعش لە حەسەکە

سوێد مافی 
مانەوەی دایە 

خێزانەكەم و نەیدا 
بە من

لە رۆژهەڵاتی 
ناوەڕاست تەنیا من 
و عەرەبێك خەڵاتی 
لینینمان وەرگرتووە

كۆبوونەوەكانی 
سەركردایەتی 
حیزبی شیوعی 

عێراق لە كوردستان 
دەكران

لە زۆربەی 
كۆبوونەوەكانم لە 
یەكێتیی سۆڤیەت 
باسی دۆزی كوردم 

دەكرد

بۆ كۆنگرەیەكی 
شیوعییەكانی 
یۆنان چوومە 

دەرەوە و لە ترسی 
لەسێدارەدان 

نەگەڕامەوە عێراق

مەعقول نییە 
كوردستان جێی 

عەبدوڵڵا ئۆجەلانی 
تێدا نەبێتەوە و 

لە كینیا دەستگیر 
بكرێ

عەزیز محەممەد، لە هەڤپەیڤینێكدا بەر لە كۆچی دوایی:

سوێد مافی پەنابەری سیاسی نەدامێ
عەزیز محەممەد، كەسایەتی دیاری سیاسیی 

عێراق و كوردستان و سكرتێری پێشووتری حیزبی 

شــیوعی عێراق، لەم بەشــەی ئەم هەڤپەیڤینە 

درێژەی كە هاوكارمان ســیروان رەحیم لە ساڵی 

2000 لەگەڵــی كــردووە، باســی ســەردەمی 

شــەڕی ناوخۆی پارتی و یەكێتی دەكات كە ئەو 

نێوانیان.  كەوتــە  نێوبژیوانێك  وەكــو  چەندینجار 

هەروەها باســی ئــەوە دەكات كە چۆن ســوێد 

مافــی پەنابەریی بــە خێزانەكــەی داوە، كەچی 

بەوی نەداوە.

هەڤپەیڤین: سیروان رەحیم

رووداو- ستۆكهۆڵم

بەشی چوارەم

رووداو: لە ژیانی سیاسیتدا چەند ساڵ لە 
چیا بوونە و سەركردایەتی حیزبی شیوعیتان 

كردووە؟
عەزیــر محەممەد: مادام پێشــمەرگەمان 
لە چیا بووبــێ، ئێمەش لە چیا بووین. من 
ئەگــەر لــە وڵات بووبم هاتوچــۆم كردووە. 
تەنانــەت لەو ماوەیەی كە لە بەغداش بووم 
ســەری ئەوێمــان دەدا. كاتێــك لــە بەغدا 
بووم وتووێژیشــمان هەبــوو لەگەڵ بەغدا و 
پێشمەرگەشــمان هەبوو. لە كاتی شۆڕشی 
ئەیلوول چەندینجار چوومەتە كوردســتان و 
ماومەتەوە، ئەوســا زۆربەی كۆبوونەوەكانی 
ســەركردایەتی هــەر لە كوردســتان بوون، 

چونكە قاعیدەمان هەبوو.
رووداو: ئەی چەند ساڵ لە دەرەوەی وڵات 

بوون؟
عەزیــر محەممەد: ئەویــش نازانم، من لە 
ســەرەتای نیســانی 1978 چوومە دەرەوە 
بۆ كۆنگرەی حیزبی شــیوعی یۆنانی، لەوێ 
هەواڵــی ئەوەیــان پێدام لەلایــەن حیزبەوە 
كە لەســێدارەدان دەستیپێكردووە، باشترە 
نەگەڕێمــەوە. تاوەكــو ئــەو رۆژەی ئێمــە 
چووینــەوە كوردســتان هــەر لــە دەرەوە 
بووم. ئەوســا كە دەچووینە كوردســتانیش 
زۆربەی جاران لە رێی ئێرانەوە دەچووینەوە 
كوردستان، رێگاكە ئاسانتر بوو، لە شامەوە 
دەچووینــە تــاران و لەوێشــەوە بــە پاس 
دەچووینە ورمێ و لەوێشــەوە دەڕۆیشتینە 

كوردستان.
رووداو: ئــەی چەنــد ســاڵ لــە یەكێتی 

سۆڤیەت بوون؟
عەزیــر محەممەد: زۆرجار چــووم، بەڵام 
ماوەی چەند لەوێ بووم ئەوە زۆر زەحمەتە 
دەستنیشــان بكرێت، جــاری وا هەبووە بۆ 
ئەركێكــی دیاریكراو چــووم و چەند رۆژێك 
ماومەتــەوە، جــاری وا هەبووە بــۆ ماوەی 
مانگێك لــەوێ بووم، جــاری واش هەبووە 

زیاتر لە مانگێك لەوێ ماومەتەوە.
رووداو: ئێــوە یەكێكــن لــەو كەســانەی 
كە خەڵاتــی )لینین(تان وەرگرتــووە، ئەو 
خەڵاتــە چییە؟ دەكرێت باســی وەرگرتن و 

بەدەستخستنی ئەو خەڵاتەمان بۆ بكەی؟
عەزیــر محەممەد: مــن لە كێ بزانم چۆن 
ئــەو خەڵاتەیان بە من دا، خۆ پرســیان بە 

من نەكردووە.
رووداو: ئەو خەڵاتە بۆ كێیە؟

عەزیــر محەممەد: ئــەوان بە خەمڵاندنی 
خۆیان ئەو خەڵاتە بۆ یەكێك دەستنیشــان 
دەكەن. من لە تەمەنی 50 ســاڵیدا خەڵاتی 
)الصداقە بین الشــعوب(یان پێدام، ئەویش 
خەڵاتێكــی بەناوبانگــە. لــە ســاڵی 1960 
خەڵاتــی لینینیان پێــدام. هەر لەو ســاڵە 
خەڵاتی )جۆرجی دیمیترۆف(یان پێبەخشیم 
لە بولگاریا، بەخشــینی ئەو خەڵاتانە بەمن 
هیچ رۆژێك لەو روانگەیەوە سەیرم نەكردووە 
كە ئــەو خەڵاتانــە بۆ خودی منــە، بەڵكو 
هەمیشــە بــۆ حیــزب و چالاكییەكانی ئەو 
حیزبە بووە. لە جیهانی عەرەبیدا رەنگە من 

و خالید بەگداش ئەو خەڵاتەمان وەرگرتبێت. 
خالیــد بەگداش جار جــارە دەیگوت من لە 
1970 ئــەو خەڵاتەم وەرگــرت تۆ لە 1960 

وەرتگرت.
رووداو: ئەوكاتەی دەچوون بۆ ســۆڤیەت 
و وڵاتانــی دیكــەی سۆسیالیســتی، كــە 
لەگــەڵ ســەركردە و كاربەدەســتانی ئــەو 
وڵاتانە كۆدەبوونەوە باســی پرســی كورد و 

كوردستان دەكرا؟
عەزیــر محەممــەد: بــاس دەكــرا، چۆن 
بــاس نەدەكرا. تەنانــەت لە هەندێك بۆنەدا 
كە گوتارم پێشكەش دەكرد، بەشێوەیەكی 
ئاشــكرا بەناوی گەلی كوردەوە پێشكەشــم 
دەكــرد، لە ئەرمینیا كوردەكانی ئەرمینیا و 
لایەنی دیكە دەیانگوت خۆشحاڵین كە باسی 

كــوردت كــردووە، بەڵێ باســی دۆزی كورد 
دەكــرا، چونكــە دۆزی كورد بووە بەشــێك 
لە بزووتنەوەی گشــتیی عێراق، ئەگەر هەر 
لە بەر هیچ نەبێت لەبەر ئەوە دەبوو باســی 

بكەین.
رووداو: یەكێك لە گرێ كوێرەكانی كێشەی 
كورد، شــەڕی براكوژی بوو، دیارە شــەڕی 
براكوژی ئێوەشــی گرتەوە. دیارترینیشیان 
لــە مێژووی نوێدا شــەڕی یەكێتی و حیزبی 

شیوعی بوو. ئەو شەڕە بۆچی كرا؟
عەزیر محەممەد: لەڕاســتیدا ئەو شەڕەی 
كــە لەنێوان ئێمە و یەكێتی روویدا لە كاتی 
خــۆی لە پشتئاشــان، یــان ئەو شــەڕەی 
لەنێــوان پارتی و یەكێتی، لەنێوان پارتی و 
پەكەكــە، لە نێوان پەكەكــە و یەكێتی، بە 
بڕوای من ئەمە كارەساتێكی میللەتی كوردە، 
ناویشی لێنانێم برا كوژی، بەڵكو ناوی دەنێم 

خۆكوژی.
من لەگەڵ كاك مەسعود و مام جەلالیش 
ئــەوەم گوتــووە، كە هەر چییــەك هەبێت 
دەبێــت شــەڕ نەبێــت. من لەكاتــی خۆیدا 
ئــەو  گەورەیــە  زۆر  تاوانێكــی  گوتوومــە 
كوردســتانەی لەبەردەستی ئێمەیە دابەشی 
بكەین، بەڵام لەو تاوانەش گەورەتر شــەڕە. 
بــە بۆچوونــی من ئــەو خوێنە لە لاشــەی 
بزووتنەوەی شۆڕشگێڕی كوردستانی دەڕوا، 
هێــز و توانــای ئێمەیە لەبەرمــان دەڕوات، 
لەبری ئەوەی شەڕی دوژمنانی میللەتی كورد 

بكەین. دژایەتی خۆمان دەكەین... تاد.
دوژمنانــی ئێمە دەیانەوێــت لە دۆخێكی 
ئەوتۆدا بین خەڵكەكە بڵێ هەزار رەحمەت لە 
كفندز. واتە ئەوەی دوێنێ و پێرێ سەدامی 
لا ناشــرین بــوو، بڵــێ بەڵكــو خــوا بكات 

بگەڕێتەوە. ئەمــە مانای وایە ئەگەر خەڵك 
ئەو قســەیەی كــرد، كەواتــە جەنگەكەمان 

دۆڕاندووە.
ئێمە دژی شــەڕی نێون پارتی و یەكێتی 
و پەكەكــە، پەكەكــە و یەكێتی، پەكەكە و 
پارتی بووین. دەبێت ئەو پرسانە بە دیالۆگ 
چارەســەر بكرێن، دابنیشــین و دوو قسەی 
گونجاو بكەین، بۆ نەتوانین دوو قسە لەگەڵ 
یەكــدی بكەین، ئیلا و بیلا دەبێت دەمانچە 

لەیەك هەڵكێشین؟
شتێكم خوێندەوە دەڵێ میری بابان دوو 
برا بوون، چەندینجار سلێمانییان ئەودەست 
و ئەودەست كردووە، یەكێكیان بە هاوكاری 
لەگــەڵ حكومەتی ئێران، ئــەوەی دیكە بە 
هاوكاری لەگەڵ والیی تورك لە بەغدا. گەلۆ 
ئەو كارەســاتەمان بە میرات بۆ ماوەتەوە؟ 
ناكرێت بــە جۆرێكی دیكــە دیالۆگ لەگەڵ 
یەكــدی بكەین؟ من لەگەڵ جەنابت قســان 
بكەم هەرچەندی رەخنەشت لێ بگرم، بەڵام 
سبەی كە هاتم لەگەڵت دانیشم شەرم لەخۆم 
نەكەم كە قسەی وام بەتۆ گوتووە. من پێت 
بڵێــم خیانەتــكار و واو وا... ئێ بەیانی بێم 
لەگەڵت دابنیشــم چــۆن تەماشــای چاوت 

بكەم؟
پاشان شتێكی دیكە هەیە، ئەگەر من تۆ 
بە دوژمنی سەرەكی خۆم دابنێم، تۆش من 
بە دوژمنی ســەرەكی خۆت دابنێی، هەرگیز 
دەســت بۆ دوژمنی راستەقینەت نابەی، من 
و تــۆش لــە خۆمان حەرام ناكەین دەســت 
بۆ دوژمنی راســتەقینەی كورد درێژ بكەین 
تاوەكــو یارمەتــی مــن بــدات دژی تۆ یان 

یارمەتی تۆ بدات دژی من.
ئێــران یارمەتی مــن نادات كــە كوردم، 
ئەگــەر یارمەتی من دەدات، دەبێت یارمەتی 
ئەو كوردە بدات كە لە دیوی ئێرانە، ئەوسا 
دەڵێم تۆ راســت دەكــەی. هەروەها توركیا 
لەكاتێكــدا دان بە بوونی كورددا نانێ، بێت 
و یارمەتــی مــن بــدات! نەخێر ئەو شــەڕە 
سوودی كەسی تێدا نییە. جارێكیان لەگەڵ 
برادەرانی پەكەكەش دانیشتم، گوتم بابە ئەو 
شەڕەتان لەچییە؟ ئەوسا رێككەوتن كرابوو، 
خەڵكیان دەگواســتەوە بۆ ناوچەی زەڵێ و 
ئەو شوێنانە، گوتم نەدەكرا ئەو رێككەوتنە 
بكەن پێش ئەوەی شەڕ بكەن؟ گوتیان با.

رووداو: تــۆ زۆر لەگــەڵ ئــەو دوو لایەنە 
دانیشتووی و هاتوچۆت لە نێوانیاندا كردووە، 

ئومێدت هەیە پێكبێن؟
عەزیــر محەممــەد: مەســەلەیەك هەیــە 
زۆرجــار دەڵێم "پیاو كردە پەشــیمان بێت، 
نەكردە پەشــیمان نەبێــت". واتە تۆ ئەگەر 
كارێــك بكەی كە تێیدا ســەركەوتوو نەبی، 
دەڵێــی كردم و ســەركەوتوو نەبووم، بەڵام 
كە نەیكەی دیار نییە كە تێیدا ســەركەوتوو 
نەدەبــووی ئەگەر بتكردبایــە. دووەمینیان 
رەنگە هەندێــك زەرف و زەمان هەڵكەوێت 
رەگەزی گوشــاربێت لەســەر ئەو لایەن یان 
ئــەو لایەن، دەبێــت ئێمە دەســت لە هیوا 
بەرنەدەیــن، وای بۆدەچم ئێمــە لەو بابەتە 
كەمتەرخەمیمان هەیە، بــۆ نموونە زۆرجار 
تەســەور دەكەی باشــە ئەو هەموو شــەڕە 
دوورودرێــژەی نێوان پەكەكــە و پارتی بۆ؟ 
ئیمكانیەت هەیە هاوكاری بكرێت، برادەرانی 
پارتــی و پەكەكە یارمەتــی یەكدییان دەدا 
و رێككەوتنیــان لەنێواندا هەبوو، بۆ دەبێت 
سەربكێشــێت بۆ ئــەو مەدایە؟ هــەر لەبەر 
ئــەوەی چونكــە قاعیدەیــەك پەیدابــوو لە 
كوردستانی باشوور! لە كوردستانی باشوور 
ئەگــەر قاعیدەیــەك پەیدابووبێــت ئەگــەر 
دەســتكەوتێك بێــت ئەوە دەســتكەوتێكی 
دەســتكەوتێكی  بەڵكــو  نییــە،  لۆكاڵــی 

نەتەوایەتییە.
یــەك  كوردســتان  دەڵێــم  گەلێكجــار 
كوردســتانە، شــك و گومانم لــەوەدا نییە، 
بەڵام بەهۆی ئەو دابەشكردنەی كە دەمێكە 
خانەخوێــی  رۆژهــەڵات  كــوردی  كــراوە، 
كوردســتانی رۆژهەڵاتــە، كوردی باشــوور 
خانەخوێی كوردســتانی باشــوورە، كوردی 
باكوور خانەخوێی كوردستانی باكوورە. ئێمە 
برایــن بەڵام ئەمە ماڵی منە و ئەوەش ماڵی 
تۆیە.. دەبێت بگەینە ئەو ئەنجامە، چونكە 
ئەگەر لەو روانگەیەوە مامەڵە لەگەڵ یەكدی 

بكەین، زۆر شت چارەسەر دەبێت.
تەعبیرێكــی دەوروبــەری هەولێــر هەیە 
دەڵێ: "دەبێت بزانی كوێ نیســكان دێنێ". 
رەنگە تەركیز لەســەر ئەو شوێنە )هەرێمی 
كوردســتان( بكەین، تاوەكو شتێكی لەسەر 
شــین بێت و ببێتە قاعیدەیــەك بۆ هەموو 
دۆزەكــە، بــە بۆچوونــی من ئەو پرســانە 
حیسابێكی زۆر جددیی دەوێت، هەر چۆنێك 
بێــت نەیگەیێنینە شــەڕ. ئەمە بەنســبەت 

دۆخەكە لە كوردستان.
ئێستا دابەشكردنێك روویداوە، هەر هیچ 
نەبێ هەماهەنگی بكەن، هەماهەنگی لەبواری 
پەروەردە، دەرەوە، تەندروستی، بارزگانی و 
بوارەكانــی دیكە. كۆمەڵێك خاڵی هاوبەش 
هەیە ئەوانە بكەن و دەستەی بۆ پێكبهێنن، 
كــێ دەڵێ ئەوە لــە ئامانجەكانمــان نزیك 
ناكاتــەوە. "یان هەموو شــتێك یــان هیچ" 
بۆ دەبێت؟ سیاســەت وانییە، یان هەموویم 

بدەرێ یان هیچیم ناوێ. 
تەعبیرێكــی كوردی هەیــە دەڵێ "ئەگەر 
دز و ماخــۆ یەك بن، گا لە كولانكە دەبەنە 
دەر". مــن ناڵێــم كامــە دزن و كامە ماخۆ، 
هەردووكیان ماخۆن، بەڵام كامەیان خاوەنی 
ئەو بەشــەی كوردســتانە و كامەی خاوەنی 
بەشەكەی دیكەی كوردستانە؟ ئێمە ئەگەر 
هــاوكاری لەگەڵ یەكــدی بكەین و زمانێكی 
هاوبەش بدۆزینەوە گا لە كولانكەی دەبەینە 
دەر. ئێســتا ئەو هێزەی كە هەمانە، بەشی 
زۆری بــۆ ناوخۆ ئامادەكــراوە. گەلێك جار 
هەیە قســە دەكرێت، دەڵێــن ئەمریكا وا و 
فڵان وا، من دەڵێم كاكە دوو قســە لەســەر 
خۆمان بكەین، ئێمــە چیمان كردووە؟ چی 
دەبوو بیكەین و نەمانكــردووە؟ چی دەبوو 
نەیكەین و كردوومانە؟ بەڵام ها ئەوە ئەمریكا 
تەگەرەیــە، هــا ئــەوە توركیــا تەگەرەیە، 

با دەستنیشــانی بكەین بزانیــن دەردەكە، 
كۆســپەكە لەكوێیــە چارەســەری بكەین.. 
ئەمریــكا بانگمــان دەكات دەڵــێ تەفاهوم 
بكەن، ئەی كەواتە بۆ باسی دەرەوە بكەین؟ 
كاك عەبدوڵــا )عەبدوڵــا ئۆجــەلان( بــۆ 
دەبێت بچێت لە كینیا بگیرێت؟ ئێمە ئەگەر 
زەلامێكمان پێ نەشــاردرێتەوە، چۆن شتی 
وا ناكرێت؟ ئەو هەموو هەرایە لە كوردستان 
كرا و پێشمەگەری تێدا بوو سەركردایەتیشی 
تێدابوو. دەبێت لەخۆمان بپرسین خەلەلەكە 
لە كوێیە؟ من بە جددی پێت دەڵێم جەرگم 
دێشێ.. ئێستاش بەناوی مەسئولیەت و ئەو 

شتانە قسە ناكەم.
لەگەڵ مام جەلال دانیشتووم، هەزار جار 
تەئكیــدی كردووەتەوە كە شــەڕی پەكەكە 
ناكەین، ئێستا تەماشــا دەكەم لە قەرەداخ 
برادەرانــی پەكەكــە لــەوێ، یەكێتی چیت 
دەوێ لەوان؟ شــاندێك بنێرن بڵێن بوونتان 
لێرە كێشــەی ئەوە و ئەوەمان بۆ دروســت 
دەكات، ئێوە دۆستی ئێمەن و برای ئێمەن، 
ئــەو خاكــەش خاكــی ئێوەیە، بــەڵام ئەو 
دابەشــكردنەش هەیە، ئێستا ئێوە دەتوانن 
بچنــە فڵانە شــوێن هەتا پێشــمان بكرێت 
یارمەتیتــان دەدەیــن، بــەڵام بوونتان لێرە 
كێشەیەكی گەورە بۆ ئێمە دروست دەكات.

وا دانــێ یەكێتــی نایەوێــت راســتەوخۆ 
لەبــەر توركیــا گفتوگۆیان لەگــەڵ بكات با 
بێن بڵێن قادر، بەكر، فڵان ئێمە لەگەڵ ئەو 
رایەین، بەڵام ئێوە ناوی ئێمە مەهێنن بڕۆن 
دانوستاندنیان لەگەڵ بكەن. جا مەبەست لە 

دز و ماخۆیەكە ئەوەیە.
بەهۆی ئەو شەڕەوە، خزمەتی سەداممان 
كــردووە لــەو چەنــد ســاڵەدا، رەنگــە بە 
ملیۆنانی خەرج بكردایــە ئەو خزمەتەی بۆ 
نەكرێت. ئێستا خەڵكێك هەیە بە ئاشكرا لە 
مەجلیسێك رەنگە بڵێت خۆ زەمانی سەدام 

وانەدەكرا، ئــەی كەواتە ئێمە چیمان كرد؟ 
پاشان ئێمە خۆمان سووتەمەنی سیاسەتی 
سەدامین، چۆن دەبێت هەمان شت دووبارە 

بكەینەوە؟
زیاتــر لــە 100 تاوەكــو 200 ئەندامــی 
دیموكــرات لە دیوی ئێمە كوژراون كە ناوی 
سیانییان بە لیســت بڵاوكراوەتەوە، رەنگە 
یەك ئێرانــی ئەوانەی نەكوشــتبێت. بەس 
منیــان كەســب كــردووە بۆ ئــەوەی ئەوان 
بكــوژم، بەڵام ئــەوە جەنگی ئەوانە جەنگی 
من نییە، من بۆ خەباتكارێكی ئێرانی بكوژم؟ 
تاكەی دەبێت ئێمە وابین؟ تەســەور ناكەم 
عەقڵێكــی ســەلیم بێت، رەنگە جــار جارە 
عەقڵ لە ئیجــازە بێت، ئیجازەیەكی دوور و 
درێژیش.. بە نیسبەت ئەو شەڕە هیچ ئەولاو 
ئەولای ناوێت بۆ ئیدانەكردنی، نابێت شــەڕ 
ببێــت، چۆن دەبێت كورد كــورد بكوژێت؟ 

بۆچی بیكوژێت؟
رووداو: حەزدەكــەم دوور لــەو بابەتانــە 
دەربــارەی دۆخــی ئێوە، دۆخــی پەنابەری 
بدوێــن.. ئایــا راســتە وڵاتی ســوید مافی 

پەنابەری سیاسی بە ئێوە نەداوە؟	 
عەزیــر محەممــەد: بێگومان، هــەر ئەوە 

نا، كافیەی خێزانم بووە ســوێدی، ئێســتا 
خێزانەكــەم ســوێدیە، بەس خــۆم بەڵگەم 
نییە كە هاووڵاتی چ وڵاتێكم، لەوەش زیاتر، 
كاتێك هاتم پاســپۆرتێكی مرۆییان پێدام، 
ئەوە كێشە نییە بەلای منەوە، من دەمویست 
ئیقامەیەكی سیاسی بێت، چونكە 3 منداڵم 
هەیــە، كافیــە دەزانێــت ئێمە لــە ژیانێكی 
سروشــتیدا نەژیاوین، ئەوان لە بەغدا بوون 
منیش لە بەغدا بووم، من جارجارە ســەرم 
لێــدەدام، كچێكم بە كوڵ دەگریا و دەیگوت 
نابێــت ئەو كابرایە بێتە ئێرە. لەگەڵ كافیە 

بــۆ مــاوەی درێژ هەر یەكدیمــان نەبینیوە. 
ســێ منداڵم هەیــە یەكێكیان لــە لەندەنە، 
كچێكــی دیكەم لە بەرلینە، كوڕەكەشــم لە 
هۆڵەندایــە، گوتــم ئەگەر ئــەوە مۆركێكی 
سیاســی بدەنێ یارمەتی ئەوەم دەدا بتوانم 
هاتوچــۆی منداڵەكانــم بكــەم، ئێســتا لە 
هۆڵەنــدا ڤیــزام نادەنــێ، لــە ئەڵمانیاش، 
بەڵام ئینگلیزەكان دەیدەن. پێمگوتن جگە 
لە سیاســەت مومارەسەی شــتێكی دیكەم 
نەكردووە. جا لەوە گەڕێ چۆنم مومارەســە 
كــردووە، لــە لاپــەڕەی چوارەم نووســراوە 
بەڵگەی ئەوتۆی پێ نییە كە هاووڵاتیبوونی 
بسەلمێنێ، بێگومان نووسراوە لەدایكبووی 
هەولێر و عێراق و فڵان و ئەوانە، پاسپۆرتی 
بەدیلی دیپلۆماســی عێراقیــم پێبوو كەس 
ئاوڕی لێنەدامەوە، چونكە كافیە هاتبوو هی 
ئەویان وا لێكردبوو، منیشــیان هاوتای ئەو 
كرد. بەڵام من گوێم لێ نییە، گرنگ ئەوەیە 

كێشەی ئەو چارەسەر بوو.
رووداو: بۆخۆت چۆنی لێكدەدەیتەوە كە 

مافی پەنابەرییان پێنەدای؟
عەزیــر محەممــەد: نازانم، پێشــمگوتن. 
چوومــە لای پارێزەر و خاڵەكانم نووســی و 
گوتم دوو جــاری دیكەش هاتوومەتە ئێرە، 
بە ئیســتیعانە لەگــەڵ خێزانــم نەهاتووم، 
ڤیزام هەیە، چوون گەڕان ڤیزایان دۆزییەوە 
گوتیان راست دەكەی، تەنانەت گوتم ڤیزای 
دیپلۆماســیم هەیە، هاتوومەتە ئێرە دیدارم 
كردووە و كۆڕ و كۆبوونەوەم كردووە، گوتیان 

دەزانین و ئاگامان لێیە، بەڵام هەر وایە.
رووداو: راســتە گوایە داوای پشتگیرییان 

لێكردووی، كە تەئید لە حیزبێكەوە بێنی؟
عەزیــر محەممــەد: نەخێــر، برادەرانــی 
خۆمــان یەك دوو جار گوتیان ئەگەر 20 بۆ 
25 كەســێك كە عێراقی بن و رەگەزنامەی 
ســوێدییان پێدراوە شــتێك بڵێــن، رەنگە 
كاریگــەری هەبێــت، نازانم وازمــان لێهێنا، 
ئێستا كافیە بووە بە سوێدی، هەشت ساڵی 
تەواو كرد و بووە ســوێدی، ئێستا كەشخە 

بەسەر ئێمەدا لێدەدا.

هێندە دوور بووم لە 
خێزانەكەم، كچێكم 
منی نەدەناسی و 
دەیگوت نابێ ئەو 

پیاوە بێتە ماڵمان

ئەوەی لە 
كوردستان روویدا 

شەڕی براكوژی 
نەبوو، شەڕی 

خۆكوژی بوو

پارەی گەنمی ئەمساڵی جووتیاران دابەشدەكرێت
رووداو ـ هەولێر

گوتەبێژی وەزارەتی بازرگانی ‌و پیشەسازیی هەرێمی كوردستان رایگەیاند دەست بە دابەشكردنی پارەی گەنمی ئەمساڵی جووتیاران كراوە.
فەتحی محەممەد، گوتەبێژی وەزارەتی بازرگانی ‌و پیشەســازیی هەرێمی كوردســتان بە )رووداو(ی راگەیاند: "دوای گەیشــتنی چەكی پارەی گەنمی ئەمســاڵی 

جووتیاران، ئێستا جووتیاران دەتوانن بۆ وەرگرتنی پارەكانیان سەردانی بانكەكان بكەن. بڕی تەواوی پارەكەش 27 ملیار ‌و 500 ملیۆن دینارە". گوتەبێژی وەزارەتی 
بازرگانی ‌و پیشەسازیی هەرێمی كوردستان گوتیشی زۆربەی پارەكە بۆ سنووری سلێمانی دەبێت كە 19 ملیار ‌و 500 ملیۆن دینارە ‌و پارێزگاكانی هەولێر‌ و دهۆكیش 

هەریەكەیان 4 ملیار دیناریان بەردەكەوێت.

رەوا عەبدوڵڵا
رووداو - هەولێر

چانــدن و بەدەســتهێنانی جۆری تــازەی ترێ 
بووەتــە حــەزی بازرگانێكــی ســلێمانی. بەهۆی 
ئــەو هەوڵ و كۆششــەی لــەم بــوارە داویەتی لە 
كێڵگەكــەی، بووەتە خاوەنی 8 تەرزی نایابی ترێ 
كە هەندێ جۆریان لەسەر ئاستی جیهان دەگمەنن، 
بۆیە لە ئوردن، سووریا، ئێران، سعودیە، جەزائیر، 
مەغریــب، یەمــەن و ئۆكراینــاوە داوای نەمامــی 

لێكراوە. 
چاندنــی داری مێو لە كوردســتان مێژوویەكی 
درێــژی هەیە. لە كۆنەوە هەندێ تەرز بەشــێوەی 
خۆڕســك رواون، بۆیــە بەپێــی توێژینــەوەكان 
دەركەوتــووە چیاكانــی كوردســتان نیشــتمانی 

رەسەنی 70 تەرزی نایابی ترێیە. 
شێخ سدیق باراوی، هەرچەندە كاری سەرەكیی 
خۆی بازرگانیی قوماشــە، بــەڵام بەهۆی خولیای 
زۆری بــۆ بەدەســتهێنانی تــەرزە نایابەكانی ترێ 
و چاندنــی، ماوەی چەند ســاڵێكە بووەتە ناوێكی 
دیاری بەرهەمهێنانی ترێ لە كوردستان ، بەجۆرێك 
نەمامــی تەرزە نایابەكانی كێڵگەكەی، لە هەرێمی 
كوردستان و تەنانەت وڵاتانی عەرەبی خواستێكی 

زۆری لەسەرە.
شــێخ ســدیق بــە)رووداو(ی گــوت: "حــەز و 
خولیــام ئەوەبوو جۆرێك لە تازەگەری لە چاندنی 
مێودا بكــەم و هەندێ تەرزی نایابــی تازەی ترێ 
لــە دەرەوە بهێنــم كە لە رەنگ و تام و شــێوە لە 
تەرزە باشــەكانی ترێ لە كوردســتان جیاواز بن و 

تاقیكردنەوەیان لەسەر بكەم".
بــۆ بەجێهێنانی خولیاكەی، ئــەم بازرگانە 11 
ســاڵ بەر لە ئێســتا پارچە زەوییەك لە ناوچەی 

ســیتەكی ســلێمانی دەكــڕێ. لــە چین بــەدوای 
نایابتریــن تەرزەكانی ترێــدا دەگەڕێت، 25 تەرزی 
نایــاب لەوێوە دەهێنێ، بــەڵام دوای تاقیكردنەوە 
دەركەوت تەنیا هەشــتیان بۆ كەشوهەوا و خاكی 

كوردستان دەگونجێن.
ئەو تەرزانەی شــێخ ســدیق پەسەندی كردوون 
بریتین لە بخور، ســوبریار، شــیری، مكیاج، مۆن 
دروپی رەش و سوور، گوڵاوی و پەنجەی سیحراوی.
شێخ سدیق باراوی دەڵێت: "تازەترین تەرز كە 
هێناومە، تەرزی مۆن دروپە كە ئوســترالییە و لە 
كەنەدا و ئەمەریكا گەشەی پێدراوە، تەرزێكی زۆر 
نایاب و دەگمەنە و ناوكی نییە. لە چین كیلۆیەكی 
بــە 56 دۆلارە. تــەرزی شــیری كــە بە رەســەن 
ژاپۆنییە، لە چین كیلــۆی بە 113 دۆلارە، تەرزی 
گوڵاوی نیشتمانی رەسەنی چینە، تامی زۆر خۆشە 
و بۆنی گوڵاوی لێدێ، بخورەكەش زوو پێدەگات و 

جۆر و تامەكەی زۆر نایاب و دەگمەنە".
شــێخ سدیق دەڵێت كێبڕكێیەكی زۆر لە نێوان 
كۆمپانیاكانــدا هەیە بۆ بەدەســتهێنانی تازەترین 
تەرزی ترێ، نموونــە بە تەرزێكی خۆی دێنێتەوە 
و دەڵێــت: "هەتا تەرزی مۆن دروپم دەســتكەوت 
پارەیەكــی زۆرم خــەرج كــرد، 5 جــار نەمامیان 
بەتــەرزی مۆن دروپ پێ فرۆشــتم و هیچیان ئەو 
نەبــوون. دواتر لە كێڵگەیەكی چین، پاش ئەوەی 
چەندینجار تەلەفۆنم بۆ كردن و ئێمەیڵم بۆ كردن 
و دیارییــم پێــدان، ئینجــا رازی بوون ســەردانی 
كێڵگەكەیان بكەم و پەنجا نەمامم لێكڕین، چونكە 
ئەو كێڵگەیە نایەوێ تاوەكو 2031 نەمامەكانی بە 

جیهاندا بڵاوببنەوە".
شــێخ ســدیق گوتیشــی: "تەرزی مــۆن دروپ 
بەهۆی نایابی و دەگمەنییەكەی خواستێكی زۆری 
لەسەرە، بۆیە لە ئوردن، سووریا، ئێران، سعودیە، 

یەمەن، جەزائیر، مەغریب و ئوكراینا داوای نەمامیان 
لێكردووم، بەڵام تا ئێستا پێم نەفرۆشتوون".

شــێخ سدیق ســاڵی رابردوو 1000 نەمامی بە 
12 هەزار و پێنج ســەد دینار بۆ هەر نەمامێك بە 
جووتیارانی كوردستان فرۆشتووە. بۆ وەڵامدانەوەی 

خواســتی جووتیارانیش ئەمســاڵ لە چین پارچە 
زەوییەكــی بە كــرێ گرتووە و 10 هــەزار نەمامی 

تێدا چاندووە.
بەڕێوەبەرایەتی توێژینەوەی كشتوكاڵی سلێمانی 
لــە بنكەكانی توێژینەوە خاوەنی 37 تەرزی ترێیە 

رەوا عەبدوڵڵا
رووداو - هەولێر

بەپێی توێژینەوەی پرۆفیســۆرێكی زانكۆی 
ســەلاحەددین، ئەو مریشــكەی لــە ئەنجامی 
لێكدانی ســێ جۆر مریشــك پەیدابووە، وەك 
جۆرێكی تازەی مریشــك بە ناوی كوردســتان 

دەناسرێ.

لــە  مریشــكەكە  تایبەتمەندیانــەی  ئــەو 
مریشــكەكانی دیكەی جیادەكاتــەوە بریتییە 
لــە كڵاوێكی گەورە، گوپ، ردێن و ســێ جۆر 
پۆپیتــە، هەروەهــا شــاپەڕ و پــەڕی زیادە. 
جگە لەو تایبەتمەندیانە قەبارەی مریشــكەكە 
گەورەیــە و كێشــی لە تەمەنی یەك ســاڵیدا 
دەگاتــە نزیكەی ســێ كیلۆگرام و ســاڵانەش 
كێشــی  دەكات.  هێلكــە  تاوەكــو 100   60
كەڵەبابەكەشی دەگاتە سەرووی 4 كیلۆ، واتە 
دەتوانرێت بۆ مەبەستی گۆشت و هێلكە و 

جوانی بەخێوبكرێت.
بەرهەمهێنانــی  بیرۆكــەی 
بــۆ  ئــەم مریشــكە ســەرەتا 
پیاوێكــی تەمەن 68 ســاڵەی 
دانیشتووی ناحیەی قوشتەپەی 
شــاری هەولێــر بەنــاوی رەشــید 
محەممەد قادر دەگەڕێتەوە، دواتر 
بەهــۆی جوانییەكەیــەوە لەلایــەن 
بەخێوكەرێكی دیكە بەناوی مام یاسین 
گەشــەی پێــدراوە، ئێســتا زۆر كــەس 

بەخێوی دەكەن.
ســێ ســاڵ لەمەوبــەر دوای راپۆرتێكی 
مریشــكە،  ئــەو  لەســەر  )رووداو( 
فێستیڤاڵێك بۆ هەڵبژاردنی جوانترین 
جــۆری ئــەو مریشــكە كــرا. لــەوێ 
شــاجوانەكەیان نرخەكەی گەیشــتە 

5000 دۆلار.
رەشــید محەممــەد، لە ســەرەتای 
ساڵانی حەفتاكاندا كەڵەبابێكی ئەمریكی 
كڕیبوو، پاشان چەند مریشكێكی كوردی و 
چوار مریشكی بولگاری، لە ئەنجامی لێكدانی 
ئەوانە جۆرە مریشــكێكی دەســتكەوتبوو كە 
شــاپەڕ و پەڕی ئانیشــكی هەبووە. رەشــید 
بەردەوام دەبێ لە لێكدانی نەوەی مریشكەكان، 
هەرجــارە و تایبەتمەندییەكی بــۆ زیاد دەبێ 
تا دواجار هەشــت تایبەتمەندی لە مریشكێك 
كۆدەكاتــەوە كە بریتین لە كڵاو، گوپ، ردێن، 

شاپەر و پەڕی ئەنیشك و 3 جۆر پۆپیتە.
ئێســتا لە كوردســتان بەگشــتی و شاری 

هەولێــر بەتایبەتــی خواســتێكی زۆر لەســەر 
بەخێوكردنی ئەو جۆرە مریشكە هەیە، بۆیە بە 
سەتان كەس بوونەتە خاوەنی جۆری نایابی ئەو 

مریشكە و داهاتێكی باشیان دەستدەكەوێت.
ئیبراهیــم حــەداد، یەكێكــە لەبەخێوكەرە 
دیارەكانی ئەم مریشــكە، بەهۆی شارەزاییشی 
لە تایبەتمەندیەكانی مریشكەكە یەكێك بووە لە 
سەرپەرشتیارانی یەكەم فێستیڤاڵی هەڵبژاردنی 

شاجوانی مریشك.
ئیبراهیم حەداد دەڵێت: "بەخێوكردنی ئەو 
مریشــكە زۆر ئابووریانەیــە، چونكە بە ماوەی 
ســاڵێك كێشی دەبێتە ســێ كیلۆ، ساڵانەش 
نزیكــەی 100 هێلكــە دەكات". ســەبارەت بە 
نرخەكەشــی، ئیبراهیم دەڵێت: "ئەگەر چەند 
تایبەتمەندییەكی تێدابێت لە 100 دۆلار كەمتر 
نییە، جۆرە نایابەكەشی بەپێی خواست نرخی 
لەنێــوان 500 تاوەكــو 750 دۆلاردایە، هەندێ 
جاریش دەگاتــە 1000 دۆلار، نرخی جووتێك 
هێلكەشی 5 تاوەكو 10 هەزار دینار دەكات و 
جووجەڵەی تەمــەن هەفتەی نرخی 10 هەزار 

دینارە". 
ئــەم مریشــكە 6 رەنگی هەیــە كە بریتین 
لە شــینی جنجڕی تۆخ، شینی جنجڕی كاڵ، 
رەش، رەش و سپی، سپی، سووری تێكەڵ كە 
بەدەگمەن دەردەكەوێت، بەڵام رەنگی یەكەم و 
سێیەمیان زیاتر لە رەنگەكانی دیكە خواستی 

لەسەرە. 
ئەو مریشكە سەرەتا بە هۆڵەندی و بەلجیكی 
ناســرابوو، بــەڵام بەپێی ئــەو توێژینەوەیەی 
لەبــارەی مریشــكەكە كــراوە، دەركەوتــووە 
مریشكەكە جۆرێكی سەربەخۆیە و دەكرێ وەك 

مریشكێكی كوردی تۆمار بكرێ. 
پرۆفیســۆر د.یوســف بەرزنجی، سەرۆكی 
بەشــی ســامانی ئاژەڵ لە كۆلێژی كشتوكاڵی 
"لــەڕووی  دەڵێــت:  ســەلاحەددین  زانكــۆی 
زانستییەوە لێكدانی چەند جۆرێكی مریشك و 
هەڵبژاردنــی وەچەی نوێ و دووبارە لێكدانیان 
تا ئەو كاتەی جۆرێكی تازەی مریشك دروست 
دەبێت كە هەڵگری تایبەتمەندییە باشــەكانی 
ســەرجەم جۆرە لێكدراوەكانــە، بە یەكێك لە 
رێگا زانستییەكانی دروستكردنی جۆرێكی تازە 

لە مریشك دادەنرێ". 
د.یوســف بەرزنجــی كاتێك ئــاگادار بووە 
لەوەی كۆمەڵێك بەخێوكەری مریشك گرنگی 
بەو جۆرە مریشكە دەدەن و جۆرە مریشكێكی 
نایابیــان بەرهــەم هێنــاوە، بڕیــاری داوە بە 
هاوكاریی رێكخراوی داكۆكی لە ئاژەڵان و چەند 
 DNA بەخێوكەرێــك، لــە رێگەی پشــكنینی

توێژینەوەی لەسەر بكەن.
 DNA ئــەم پســپۆڕە ســەرەتا لەڕێگــەی
جیاوازی و لێكچوونی لە نێوان رەنگی رەشــی 
ســادە، جنجــڕی شــین، رەش و ســپیی ئەم 
مریشــكە دیاری كــردووە. دواتریش لە رێگەی 

وەرگرتنــی خوێنــی 5 جــۆری مریشــكی 
دیكــەی هاوردەكــراو كــە لــە بــازاڕ بە 
مریشكی ئەمریكی، بەلجیكی، هۆڵەندی، 
فەرەنســی و ئەڵمانی ناسراون، لەگەڵ 

DNA ی مریشــكە كوردییەكە بەراوردی 
كردوون.

توێژینەوەكــە  "بــۆ  دەڵێــت:  بەرزنجــی 
لەڕێگــەی DNA كارمــان لەســەر 12 جین لە 
مریشــكە خۆماڵییەكان و جــۆری لامبۆرك و 
ســوڵتانەی بەلجیكی، فینكســی فەرەنسی و 
ئەڵمانــی و جۆرێكــی دیكــەی هۆڵەندی كرد. 
بەپێی جینەكان مریشكەكان بوون بە دوو لق، 
لە لقی یەكەم بۆمان دەركەوت رەشی سادەی 
مریشــكە خۆماڵییەكــە لەگەڵ جــۆری رەش 
و ســپیە خۆماڵییەكە تــاڕادەی 75% لەڕووی 
فینۆتایب لێكنزیكن، دواتر لە ئەنجامی لێكدان 
بەڕێژەی25% جیاوازی لەنێوانیان دروستبووە، 
ئەم دوو جۆرەش لەگەڵ جۆری هۆڵەندییەكە و 

فینێكسی ئەڵمانی بە رێژەی 35% جیاوازن".
ســەبارەت بــە لقــی دووەمیــش، دەڵێت: 
"لــە هێڵــی دووەم بۆمان دەركــەوت جنجڕی 
شــینی خۆماڵــی لەگــەڵ جنجــڕی هۆڵەندی 
50% لێكجیــاوازن، بەپێچەوانەی بۆچوونەكان 
دەركەت 83% لەگەڵ براهمای سپیی ئەمەریكی 
لێك نزیكن، بە گشتی هەر سێ رەنگی مریشكە 
كوردییەكــە بەرێــژی ســەرووی 25% لەگــەڵ 
مریشــكەكانی دیكەی جوانی لێــك جیاوازن، 
ئەم دەرئەنجامە ئەوەمان بۆ دەســەلمێنێ ئەو 
مریشكە خۆماڵییە لە ئەنجامی لێكدان بوونەتە 
جۆرێكی ســەربەخۆ و دەكرێت وەك جۆرێكی 

تازەی مریشك بناسرێن".
ئــەو توێژینەوەیەی لەســەر ئەو مریشــكە 
كــراوە، بە گوتــەی د.یوســف بەمنزیكانە لە 
گۆڤارێكی نێودەوڵەتیی زانستی بڵاودەكرێتەوە. 
د.یوسف دەڵێت: "ئەگەر توێژینەوەی زیاتر 
لەبارەی مریشــكەكە بكرێت، دواجار دەتوانین 
وەك جۆرێكی تازەی مریشك بەناوی مریشكی 
كوردی یان كوردستان لە جیهاندا بیناسێنین". 

بازرگانێك هەشت جۆری نایابی ترێ 
دێنێتە كوردستان 

كوردستان زێدی 
رەسەنی 70 جۆر ترێیە
مامۆستایەكی زانكۆ

لە هەشت وڵاتەوە 
داوای نەمامی 

باخەكەمیان كردووە و 
پێم نەفرۆشتوون

تازەترین تەرزی ترێ 
كە هێناومە لە چین 

كیلۆیەكی بە 56 دۆلارە

ئێران و توركیا 
دەیانەوێ 

مریشكەكە بكەنە 
موڵكی خۆیان

رێكخراوی داكۆكی لە ئاژەڵان

دەتوانین وەك 
مریشكێكی 

كوردی بیناسێنین

پرۆفیسۆرێك

135 جۆر ترێ لە كوردستان تۆماركراون 

مریشكێكی نوێ لە هەولێر پەیدا دەبێ

- شەش رەنگی هەیە
 100 نزیكــەی  ســاڵانە   -

هێلكە دەكات
گەورە  كڵاوێكی  خاوەنی   -

و ردێن و سێ پۆپیتەیە
- شاپەڕ و پەڕی زیادەی لە 

ئانیشكەكانی هەیە
نەخۆشــی  بۆ  بەرگــەی   -

بەهێزە
- بە ساڵێك كێشی دەبێتە 

سێ كیلۆ

تایبەتمەندییەكانی 
مریشكە نوێیەكە:

كــە هەندێكیان خۆماڵین و هەندێكی دیكەشــیان 
ئەوروپی و ئەمەریكین.

توێژینــەوەی  بەڕێوەبــەری  محەممــەد،  زانــا 
كشتوكاڵی سلێمانی دەڵێت: "زۆربەی ئەو تەرزانەی 
لە باخەكەی شــێخ سدیق هەن لە جۆری نایابن و 
تازەن لە كوردســتان. تەنیا توێژینەوەمان لەسەر 
جۆری گوڵاوییەكەی كردووە، دەركەوتووە ترێیەكی 
نموونەییە، بۆیە لای خۆمان پەسەندمان كردووە".

دوو جۆر دار مێوی سەرەكی هەن )ئەوروپی و 
ئەمریكــی(. 90%ی تەرزە چێنراوەكانی جیهان لە 
جۆری ئەوروپین. ئێستا نزیكەی 2000 تەرزی ترێ 
لەجیهاندا هەن، بەڵام لە هەرێمی كوردستان تەنیا 

135 تەرز تۆماركراون.
وەزارەتــی كشــتوكاڵ بۆ گەشــەپێدانی تەرزە 
كلاســیكە خۆماڵییەكان و هێنانی تەرزی نوێ لە 
ســاڵی 2001 لەڕێگــەی شــارەزایەكی بواری مێو 
بەناوی زوهێر ئەلعاملی، بــە هاوكاری كارمەندانی 
لــە  كشــتوكاڵی  توێژینــەوەی  بەڕێوەبەرایەتــی 
پارێــزگاكان، جۆرەكانــی مێویــان لــە باخێكــدا 

كۆكردووەتەوە.
ئــازوز ئەحمــەد، بەڕێوەبــەری توێژینــەوەی 
كشتوكاڵی لە هەولێر دەڵێت: "لە ئەنجامی گەڕان 
و بەدواداچوون لەگەڵ ئەم پسپۆڕە، توانیمان 128 
تەرزی ترێ بەدەســت بهێنین كە بەشــێكیان هی 
كوردســتان بوون و بەشێكیشیان تەرزی ئەوروپی 
و ئەمەریكی بوون، ئامانجیشمان لە كۆكردنەوەیان 
ئەوە بوو باخەكە بكەینە بانكی ترێ لە كوردستان".
ئــازوز ئەحمــەد گوتیشــی: "هەرچەنــدە لــە 
چەند ســاڵی رابــردوودا بەهۆی كەمیــی بودجەوە 
نەمانتوانیــوە تــەرزی تــازە بهێنیــن، بــەڵام بــە 
ســوودوەرگرتن لەو تەرزانەی جووتیاران لەڕێگەی 
تایبــەت بەدەســتیان هێنــاوە، دوای توێژینــەوە 
لەســەر تــەرزە هێنــراوەكان توانیمــان ژمــارەی 
تەرزە پەســندكراوەكانمان لە بنكەكانی توێژینەوە 

بگەیەنینە 135 تەرز".
جووتیارێكــی  ســاكە،  ســەردار  ســەلوان 
پێشــكەوتووی شــاری هەولێرە، ماوەی 21 ساڵە 
لەگەڵ باوكی لە باخە 10 دۆنمییەكەی لە عەنكاوە 
مێو دەچێنن. سەرەتا بە حەوت تەرز دەستیپێكرد، 

ئێستا 54 تەرزی ترێی هەیە.
ســەلوان ســاكە دەڵێــت: " ئەو 54 تــەرزەی 

لە باخەكەم هەن بەشــێكیان لــە بەڕێوەبەرایەتی 
توێژینــەوەی كشــتوكاڵی هەولێــر وەرمگرتوون، 
بەشێكیشیان بە رێگەی تایبەت لە ئەمەریكاوە بۆم 
هاتووە، هەندێكیشــم لە وڵاتانی دەوروبەر هێناوە، 
ســاڵانە 50 تاوەكو 60 تۆن ترێ دەخەمە بازاڕ و 
بە هەزاران نەمامیش بە جووتیاران و نەمامگەكان 

دەفرۆشم".
گرفتی ســەرەكیی ســەلوان ئەوەیــە لێرە زۆر 
گرنگی بە ترێی نایاب نادرێ و دەڵێت: "بۆ نموونە 
جۆرە ترێیەكم هەیە بە ناوی كریمسون، بێ دەنكە 
و زۆر نایابە و لە ئەوروپا كیلۆی بە حەوت یۆرۆیە، 
بەڵام لە كوردســتان كیلــۆی لە 1000 دینار زیاتر 

ناكات".
د.شــەبەق حەوێــزی، كــە دكتــۆرای لەســەر 
بەرهەمهێنان و گەشەپێدانی تەرزەكانی ترێ هەیە، 
دەڵێت: "كوردستان نیشتمانی رەسەنی 70 تەرزی 
نایابی ترێی جیهانە كە لەكۆندا بەشێوەی خۆڕسك 
لــە چیاكانــی كوردســتان رواون، بــەڵام دواتر بۆ 
وڵاتانی ئەوروپی گوازراونەتەوە و ناویان گۆڕدراوە 

و بە تەرزی ئەوروپی تۆماركراون". 
گوتیشی: "خاكی كوردســتان زۆر گونجاوە بۆ 
چاندنی داری مێو، جووتیارانیش شارەزایی باشیان 
لە چاندن و پەروەردەكردنی مێودا هەیە، دەكرێت 
لــە رێگــەی توێژینــەوە و هێنانی تــەرزی نوێ و 
لێكدانیان لەگەڵ تەرزە خۆماڵییەكان كوردستانیش 

ببێتە خاوەنی دەیان تەرزی تازەی ترێ". 

یەکێک لەو جۆرە ترێیانەی کە شێخ سدیق باراوی لەباخەکەی خۆیدا چاندوویەتی

ئەمریكا و 
هاوپەیمانانی 

ناوچەكە لەسەر 
بنەمای نەخشەی 

وزە دابەش 
دەكەنەوە

رووسیا و ئەمریكا، 
هاوشێوەی 

رۆژگاری دوای 
رووخانی خەلافەتی 
عوسمانی، خەریكی 

رێكخستنەوەی 
ناوچەكەن

ئەگەر پلانی 
"ناوچەی ئارام" 
سەربگرێ 70 

%ی نەوت و گازی 
رۆژئاڤا دەكەوێتە 
بندەستی توركیا

گونجاوترین وڵات 
بۆ رێڕەوی نوێی 

گواستنەوەی نەوت 
و گازی عێراق و 

سووریا، ئوردنە

وزە

پێنج ساڵە رووسیا 
هەوڵدەدات بگاتە 

سێگوشەی سنووری 
سووریا، توركیا و 

هەرێمی كوردستان

ئەمریكا و ئەوروپا 
هەوڵدەدەن 

رێڕەوێكی دیكەی 
هەناردەكردنی 

نەوت و گاز )لە جیاتی 
توركیا( بدۆزنەوە

سعود هاشم*

دوای جەنگی یەكەمی جیهانی، شانشینەكان و 
وڵاتە گەورەكانی وەك )رووسیا، ئەڵمانیا، نەمسا، 
هەنگاریا و خەلافەتی عوسمانی ( هەڵوەشێنرانەوە 
و چەنــد دەوڵەتێكی تازە لەســەر بنەمای نەتەوە 

)جگە لە نەتەوەی كورد( دامەزران.
میراتی خەلافەتی عوسمانی "پیاوە نەخۆشەكە" 
لە نێوان زلهێزەكاندا بەشــكرا، ناوچەی رۆژهەڵاتی 
ناوەڕاست لە چوارچێوەی رێكەوتننامەیەك لە دوای 
جەنگی یەكەمی جیهانی كە بە )سایكس – پیكۆ( 
ناســراوە، لــە 1916 دابەشــكرا، دوای هەمــواری 
دووەمــی ئــەو رێكەوتننامەیە، ئەم نەخشــەیەی 
ئێســتای وڵاتانی عەرەبی و ئیسرائیلی لێ بەرهەم 
هــات، لەگەڵ هەندێك شــوێنی دیكە كە گرنگیی 

جیۆپۆلیتیك و ئابووریی تایبەتیان هەبوو. 

 مانگی بە پیت

 بۆ یەكەمجار شوێنەوارناسی ئەمریكی )جێمس 
هنری برستد( لە ساڵی 1900 ئەم دەستەواژەیەی 
بەكارهێنا. مانگی بە پیت ئاماژەیەكە بۆ ئەو خاك 
و شوێنەی كە گرنگترین و بەپیتترین شوێنە لەسەر 
ئاســتی جیهان لــەڕووی )كشــتوكاڵ، بازرگانی، 
ســامانی سروشــتی، ئاو، مێژوو، شارستانیەت و 
جیۆپۆلیتیك و...( سنووری ئەم مانگە بەپیتە لە 
بەشی باشووری رۆژهەڵاتی ئێران، عێراقی ئێستا، 
ســووریا، ئوردن، فەڵەستین و ئیسرائیل و لوبنان 

پێكدێت.
بەهۆی گرنگیی شوێنەكە، ئەم ناوچەیە لەلایەن 
زلهێزەكانــەوە گرەوێكــی زۆری لەســەر كراوە. لە 

سەروبەندی دابەشكردنی ناوچەكەش، بەریتانیا و 
فەرەنسا دانوستاندنی چڕیان لەسەر دابەشكردنەكە 
كــرد تا گەیشــتن بــەو فۆرمەڵــە و دیزاینەی كە 

رۆژهەڵاتی ناوەڕاستی ئێستای لێ دروست بووە.
 بەهــۆی ئەوەی كوردســتانی گەورە دەكەوێتە 
ناوەڕاســتی ئەم مانگە و ویستی دابەشكردن لای 
زلهێزەكان بۆ میراتی عوســمان كاری لەپێشینەی 

زلهێزەكان بــوو، بەبێ لەبەرچاوگرتنی خواســتی 
كــورد بۆ دروســتكردنی دەوڵەت لەســەر بنەمای 
نەتــەوە، كوردســتان بۆ چــوار پارچە بەشــكرا، 
دابەشكردنەكەش بەهۆی پێگە ستراتیژییەكەی و 

دۆزینەوەی نەوت بوو تێیدا )لە كەركووك(.
و  گرنگــی  و  كەركــووك  نەوتــی  بەهــۆی 
)نەینــەوا،  مووســڵ  ویلایەتــی  دەوڵەمەندیــی 
كەركووك، هەولێر و ســلێمانی( بــۆ جاری دووەم 
رێككەوتننامەی )سایكس پیكۆ( لە نێوان بەریتانیا 
و فەرەنســا هەمــوار كرایەوە و ویلایەتی مووســڵ 
لە فەرەنســا ســەندرایەوە و كەوتە ژێر هەژموونی 
بەریتانیــا، چونكــە بەریتانیا لــە رێگەی تیمێكی 
شــارەزای جیۆلۆژی و وەبەرهێنەرێكــی گەورەوە 
ئــاگاداری  لێكۆڵینــەوەی لەناوچەكــە كردبــوو، 
دەوڵەمەندیــی ناوچەكــە بوو، دركــی بە گرنگیی 
ناوچەكــە و كەركووك بەتایبەتــی كردبوو لەڕووی 

نەوت و سامانی سرووشتییەوە.
 
 

رۆڵی نەوت لە دابەشكردنەوەی 
كوردستاندا

دوای سەرهەڵدانی داعش و دەستبەسەرداگرتنی 
خاكێكــی زۆر و دەوڵەمەنــد بــە نــەوت و گاز لە 
)ســووریا و عێــراق(، داعش لــە میدیای خۆیەوە 
نێــوان  ســنووری  بەربەســتی  لادانــی  وێنــەی 
)ســووریا و عێراق(ی بڵاوكــردەوە و رایگەیاند كە 
"رێككەوتننامەی ســایكس پیكــۆ كۆتایی هات" و 
خەلافەت راگەیەنــدرا، خەلافەتەكە بەو جوگرافیا 
و خاكــەی بەردەســتی ئەگەر مابایــەوە، دەچووە 
ریزی وڵاتانی خاوەن یەدەگی گەورەی نەوتی وەك 

ئەندامانی رێكخراوی ئۆپێك.
 رۆژئاوا و ئەمریكا زوو دركیان بەو مەترســییە 
كــرد و هاوپەیمانییەكــی نێودەوڵەتییان راگەیاند 
بــۆ دوورخســتنەوەی داعش لە بیــرە نەوتەكانی 
)سووریا و عێراق(، چونكە ئاستی بازرگانیی نەوت 
و پێگەی ئابووریی داعش بەشــێوازێك گەشــەی 
كردبوو، چەند وڵاتێك بووبوونە كڕیاری نەوتەكەی 

و وەك دەوڵەت مامەڵەیان لەگەڵ دەكرد.

ئەمریــكا و هاوپەیمانانــی بــە لەبەرچاوگرتنی 
نەخشــەی وزەی ناوچەكــە، هەوڵەكانیــان بــەو 
ئاراســتەیە دەبــەن كە دیســان ناوچەكە لەســەر 
بنەمای نەخشەی وزە دابەشبكرێتەوە و رۆڵی ئەم 
فاكتەرە لە سەپاندنی هەژموونی وڵاتانی زلهێز بە 

ناوچەكانەوە دیارە.
و  ئەمریــكا  لــە دەســتپێكی هەڵمەتەكانــی 
هاوپەیماناندا، هێڵی سوور كێشرا و بە )سووریا، 
ئێــران، داعــش و ئۆپۆزیســیۆنی ســووری(یش 
راگەیەندرا كە رووباری فورات )ناوچەی رۆژهەڵاتی 
فورات( هێڵی سوورە، ئەمە یەكەم بڕیاری ئەمریكا 

بوو لەسەر بنەمای پاراستنی ناوچە نەوتییەكان.

رۆژئاوای كوردستان و 
رێككەوتنەكانی دابەشكردن

ســتریت  "وۆڵ  رۆژنامــەی   2018 كۆتایــی 
جورنــاڵ"ی ئەمریكــی رایگەیانــد كــە ئەمریــكا 
نەخشــەیەكی هاوشــێوەی نەخشــەكەی سایكس 

پیكــۆی ئامادە كــردووە بۆ ســووریا و ناوچەكە. 
لە ســەردانی جــۆن بۆڵتن )راوێژكاری پێشــووی 
ئاسایشی نەتەوەیی ئەمریكا( بۆ توركیا، توركیای 
لــە ناوەڕۆكی نەخشــەكە ئاگاداركردووەتەوە و لە 
نەخشــەكەدا ئەو شوێنانە دیاری كراوە كە توركیا 
بــۆی نییــە بچێتە نــاوی، بــەڵام رەجــەب تەیب 
ئەردۆگان، سەرۆك كۆماری توركیا لە سەردانەكەی 

بۆڵتن و نەخشەكەی ئەمریكا نیگەران بوو. 
رۆژنامە ئەمریكییەكە ئەوەشی ئاشكرا كردبوو 
كە ئامادەكار و دیزاینەری نەخشەكە جەیمز جێفری 
)نێردەی تایبەتی ئەمریكا بۆ كاروباری سووریا(یە.

نەخشەی ئەمریكا و پلانی توركیا

توركیــا بــە داگیركردنــی پانتایی رۆژئــاوا بە 
قووڵایــی 32 كیلۆمەتر، دەســت بەســەر 70%ی 
نەوتی رۆژاوای كوردستان و 50%ی نەوت و گازی 

سووریادا دەگرێ .
ناوچەی ئارام كە توركیا بانگەشەی بۆ دەكات، 

سایكس- پێترۆ
دەكرێ دابەشكردنی ئەمجارە ناوبنێین  

)سایكس پێترۆ( لەبری )سایكس پیكۆ(

)Fertile Crescent( - )مانگی بە پیت )هلال الخصیب   

شــوێنێكی دەوڵەمەندە بە ســامانی سرووشتی و 
خاوەن یەدەگێكــی گەورەی نەوت و گازە. بەپێی 
راپۆرتێكی "زە ناشــناڵ ئینترێست" كە پشتی بە 
زانیارییەكانی زانكۆی دیمەشق بەستووە، یەدەكی 
نەوتــی ئەو ناوچەیە بە 3.15 ملیار بەرمیل نەوت 

دەخەمڵێنرێت )یەدەكی پشتڕاستنەكراوە(.
پلانەكــەی توركیــا بــۆ ناوچــەی ئــارام واتا 
دەســتگرتنە بەســەر بیــرە نەوتەكانــی رمێــان 
و ســوەیدا و مالیكیــە كە كێڵگــە نەوتەكانی ئەو 
ناوچەیە توانای بەرهەمهێنانی 200 هەزار بەرمیل 
نەوتیــان لە رۆژێكدا هەیــە. ناوچەكە 1322 بیرە 

نەوت و 25 بیری گاز لەخۆدەگرێ.
ئەگەر ئەو پلانەی توركیا نەخشــەی بۆ داناوە 
سەربگرێ، ئەوە كارتی وزە لەژێر دەستی رۆژاوای 
كوردستان دەردێت و هەرێمی كوردستانیش لەگەڵ 
رۆژاوا دادەبــڕێ، بەڵام بەپێــی گۆڕانكارییەكان و 
هەڵوێستی ئەمریكا كە رایگەیاندووە پارێزگاری لە 
ناوچەكە و كێڵگە نەوتییەكان دەكات، توركیا تەنیا 
لە ناوچەكانی )ســەرێكانی و گرێ سپی( و چەند 
شــوێنێكی دیكەی ســنووری دەتوانێ جێگیربێ. 
هێڵــی گواســتنەوەی M4 و M5 كــە ترانزێتــی 
نێودەوڵەتین، وەك هێڵی ســوور بۆ توركیا دیاری 

كراوە.
 بەمــەش لە دەروازەی ســنووری ســێمالكاوە 
)سێگۆشەی ســنووری عێراق، توركیا و سووریا( 
تاوەكــو كێڵگــە نەوتییەكانــی پارێــزگای رەققە 
دەكەونە ژێر هەژموونی ئەمریكا، بە واتایەكی دیكە 
تەواوی ســەرچاوەی سروشــتی بە نەوت و گازی 

سووریاوە دەكەوێتە ژێر دەستی ئەمریكا.

سێگۆشەی سنووری و نەوت

ناوچەی ســنووری نێوان هەرێمی كوردســتان 
)عێراق( و توركیا و سووریا، ستراتیژیترین شوێنی 
ناوچەكەیە، هەر یەك لە ئەمریكا و رووسیا هەوڵی 
نزیكبوونــەوە لەو شــوێنە دەدەن، مانگی رابردوو 
رژێمــی رووســیا و وەزیــری دەرەوەی رووســیا 
بــە فەرمــی رایانگەیاند كە دەبێ هێزی ســووری 

بگەڕێتەوە دەروازەی نافەرمیی سێمالكا.
بەپێــی توێژینــەوە جیۆلۆژییــەكان، ناوچەی 
سێگۆشەی ســنووری ناوچەیەكی دەوڵەمەندە بە 
نەوت و گاز لە دیوی سووریا و هەرێمی كوردستان، 
بە ســەدان بیر لەم ســنوورە لێدراون و تا ئێستا 

نەوتیان لێ دەردەهێنرێ. 
بەهــۆی   ،2017 ئۆكتۆبــەری  16ی  دوای 
گرنگیی ئەم ناوچەیە، ســوپای عێراق و حەشدی 
شــەعبی هەوڵێكی زۆریان دا دەســت بەسەر ئەو 
ناوچەیەدا بگرن، بەڵام شكســت بە هەوڵەكانیان 
هێنرا، بەمەش هەرێمی كوردستان لە گەمارۆیەكی 
مەترسیدار رزگاری بوو كە وای دەكرد كارتی وزە و 

جیۆستراتیجی لەبەردەست بێتە دەرەوە .
مــاوەی پێنــج ســاڵە رووســیا هەوڵــدەدات 
بگاتە سێگۆشــەی ســنووری ســووریا، توركیا و 
هەرێمی كوردســتان، چەند جارێكیش شارەزایانی 
رووســنێفت  كۆمپانیــای  نەوتــی  و  جیۆلۆجــی 
سەردانی سێگۆشەی سنوورییان كردووە و گەڕانی 

مەیدانییان لە ناوچەكەدا هەبووە.
كۆمپانیــا نەوتییەكانی رووســیا بە تایبەتیش 
رووسنێفت داوای چەند كێڵگەیەكی نەوتی سنووری 
ناوچەكــەی لــە حكومەتــی هەرێمی كوردســتان 
كردووە، بەڵام تا ئێستا لەسەر هیچ رێككەوتنێك 
بۆ وەبەرهێنان لە كێڵگە ســنوورییەكانی هەرێمی 
كوردستان لەگەڵ سووریا و ناوچەكانی دیكەی ژێر 

دەسەڵاتی عێراق رێكنەكەوتوون. 

دەروازە و رێڕەوە نەوتییەكان لە 
نەخشە تازەكەدا

 توركیا ئێستا رۆڵێكی گرنگی لە گواستنەوەی 
وزەی جیهانیــدا هەیە، وەك شــوێنێكی ترانزێتی 
و  دەكرێــت  لەگــەڵ  مامەڵــەی  نێودەوڵەتــی 
دەروازەیەكــی گرنگــی وزەی جیهانــە لــە نێوان 
ئەوروپا و رۆژهەڵاتی ناوەڕاست، رۆژانە نەوت و گاز 
بەناو خاكی توركیادا بۆ ئەوروپا هەناردە دەكرێت.
 توركیا هەوڵێكی زۆر دەدات تاوەكو خۆی وەك 
دەروازەی گواســتنەوەی نەوت و گازی سروشــتی 
بهێڵێتەوە و پێگە ستراتیژییەكەی لەدەست نەدات، 
چونكە هەر ئەم پێگە ستراتیژییەیەتی كە وایكردووە 
بەرامبەر ئەوروپا و ئەمریكا سەقفی داواكارییەكانی 
بەرز بكاتەوە و پێداگرییەكانی توندتر بكات لەسەر 
پرسە نێودەوڵەتی و هەرێمییەكان بەرامبەر رۆژئاوا 

و ئەمریكا بە تایبەت.
ئەمریكا و وڵاتانی ئەوروپا هەوڵدەدەن رێڕەوێكی 
دیكەی هەناردەكرنی نەوت و گاز بەدەر لە توركیا 
بدۆزنــەوە، بۆ ئەمەش تەنیا ئــوردن دەتوانێ ئەم 
رۆڵە بگێڕێ، چونكە سیستەمی سیاسی ئەو وڵاتە 
جێگیرە و خاوەن پێگەیەكی بەهێزی هەرێمییە و 
سیاسەتی دەرەوەی هاوســەنگە لەگەڵ ئەمریكا، 
بەریتانیا، ئیسرائیل و وڵاتانی ئەوروپی، بۆیە عێراق 
خەریكی زیندووكردنەوەی پڕۆژەیەكی لەوجۆرەیە، 

بەتایبەت دوای كێشەكانی گەرووی هورمز لە نێوان 
)ئێران، ئەمریكا و سعودیە( و دروستكردنی گرفت 

بۆ تانكەرەكانی نەوت. 
پرۆژەی گواســتنەوەی نەوتی عێراق و هەرێمی 
كوردستان رۆڵێكی گرنگ دەگێڕێ لە دابینكردنی 
وزەی جیهانی و دوورخستنەوەی هەژموونی توركیا 
و سەربەخۆیی زیاتر لە هەناردە و فرۆشتنی نەوت 

و گاز.
 لەلایەكی دیكەوە رووسیا هەوڵی جدی دەدات 
كە لە داهاتوودا هەژموونی بەسەر هەناردەی گازی 

سروشتیی عێراقدا هەبێ .
دوای نەمــان و تێكشــكاندنی داعــش وێنەكە 
روونتر بووەتەوە كە بۆچی ململانێكان فۆكەسیان 
خســتبووە سەر شوێنە ســتراتیژییەكان و ناوچە 
دەوڵەمەنــدەكان، رەنگە ئێســتا تۆزێــك وێنەكە 
روونتر بووبێتەوە كە بەشێكی ململانێكان شەڕێكی 
ســتراتیژی بــووە بــۆ دۆزینــەوەی رێڕەوەكانــی 
هەناردەكــردن و بــە تایبــەت هەنــاردەی گازی 
سرووشــتی كە دەمێكە قەتــەر هەوڵی گەیاندنی 
گازی سروشتی دەدات بۆ ئەوروپا بەڕێگەی بۆری، 
چونكە گواستنەوەی گاز بە رێگەی تانكەر خەرجی 

زۆرە و قازانجی كەمە.
 رەنگە ئەم ویســتەی قەتەر بۆ هەناردەكردنی 
گازی سرووشتی هەوێنی ئەو پلانە بێ كە لەنێوان 
)توركیا و ئێران و قەتەر( هەیە، هەر ئەوەش وای 
كردووە لەڕووی سیاسیەوە نزیكبوونەوەیەكی زۆر 
لــە نێوانیان هەبێت، بــەڵام ئەم پرۆژەیە تا چەند 
دەچێتە بواری جێبەجێكردن؟ ئەوە پەیوەستە بە 
پێگەی ئێران و توركیا لە ناوچەكە و گۆڕانكاری لە 

هاوكێشە سیاسییەكان . 
دەكــرێ بڵێیــن دوای نەمانی داعــش، وڵاتانی 
وەكــو رووســیا و ئەمریكا، هاوشــێوەی رۆژگاری 
دوای رووخانــی خەلافەتــی عوســمانی، دووبارە 
خەریكی رێكخســتنەوەی نەخشــەی ناوچەكەن، 
بەڵام ئەمجارە دابەشكرنەكە بەپێی نەخشەی وزەی 
ناوچەكەیــە و بەپێــی یەدەگی نەوتی و ســامانی 
سرووشــتیی ناوچەكانــە و هەریــەك لــە وڵاتانی 
زلهێز پشــكی خۆیان لە كێكەكە دەبەن و دەكرێ 
نەخشەی ئەمجارە ناو بنێین )سایكس پێترۆ( لە 

بری )سایكس پیكۆ(.

* بەڕێوەبەری پەیمانگەی كوردستان بۆ وزە

سێگۆشەی سنووری 
هەرێمی كوردستان 

و توركیا و سووریا، 
ستراتیژیترین 

شوێنی ناوچەكەیە

نووسەری ئەم وتارە لە کێڵگەیەکی نەوتی لەسێگۆشەی سنووری عێراق، سووریا و تورکیا

تاراوگە فەرەنسا 102 كوردی ئێزدی وەردەگرێهونەری یەكەمین دیداری كورتەفیلمی ئەنیمیشن لە هەولێر بەڕێوەدەچێت
رووداو - هەولێر

حكومەتی فەرەنسا تا ئێستا ژمارەیەكی زۆر لەو كوردە ئێزدیانەی وەرگرتووە كە لەلایەن چەكدارانی داعشەوە دەستدرێژیان كراوەتەسەر.
هەفتەی رابردوو، 27 كوردی ئێزدی لە هەرێمی كوردستانەوە گەیشتنە فەرەنسا، بەو پێیەش حكومەتی فەرەنسا بەڵێنەكەی خۆی بۆ وەرگرتنی زیاتر لە 100 

كوردی ئێزدی بەردە سەر. حكومەتی فەرەنسا لە مانگی كانوونی یەكەمی پارساڵەوە 102 كوردی ئێزدی وەرگرتووە. ئیمانوێل ماكرۆن، سەرۆككۆماری فەرەنسا، لە 
تشرینی یەكەمی پارساڵ بەڵێنی دابوو حكومەتەكەی 100 ئێزدی وەربگرێ كە لەلایەن چەكدارانی داعش دەستدرێژییان كراوەتە سەر.

رووداو - هەولێر
بڕیارە رۆژی 26-11-2019 یەكەمین دیداری نێودەوڵەتی كورتەفیلمی ئەنیمیشــن لە شــاری هەولێر بەڕێوەبچێ. دیدارەكەش ســێ رۆژ دەخایەنێ. شــاخەوان 

مستەفا، بەڕێوەبەری هونەری سینەما لە هەولێر بە)رووداو(ی راگەیاند: "لەم دیدارەدا 55 كورتەفیلمی ئەنیمیشن لە 17 وڵاتەوە بەشداریان كردووە، لەگەڵ ئەوەشدا 
چوار پانێل لەســەر گرنگی فیلمی ئەنیمیشــن لە چوارچێوەی دیدارەكەدا بەڕێوەدەچن". شــاخەوان مستەفا گوتیشــی" ئەنیمەیشن هونەرێكی تازەیە و لە فیستیڤاڵە 

ســینەماییەكان، گرنگی زۆری پێدەدرێت، بۆیە ئێمەش وەك كورد گرنگییەكی باشــمان بە بوارەكە داوە بە چەند كورتە فیلمێك ســەركەوتنی گەورە و بەرچاومان لە 
فێستیڤاڵەكان بەدەستهێناوە".

نووری.. لە كەمپی
ئاوارەییەوە بۆ بینەری ملیۆنی

رووداو - هەولێر

نــاوی خــۆی )ڤیڤیــان نووری(یە و ئێســتا هەر 
بــە )نووری- Nouri( دەناســرێ، ئەم ناوبانگەشــی 
لەماوەی هەشــت مانگــدا بەدەســتهێناوە. گۆرانیی 
)Where Do We Go From Here( لــە ئــاداری 
ئەمســاڵ یەك ملیۆن بینەری هەبوو، ئێستا بۆ زیاتر 
لــە ملیۆنێــك و 165 هــەزار بینــەر بەرزبووەتەوە. 
دواتریش لە ریزبەندەكانی سعودیە، كوەیت، عێراق و 
فەڵەستین بووە پێشەنگی ئەو گۆرانییانەی زۆرترین 
بینــەر و گوێگریــان هەبــووە. بــەڵام گۆرانییەكەی 
پێشــتری )Favorite Goodbye( هــەر تەنیا 260 

هەزار بینەری لەسەر یوتیوب تێپەڕاند.
نووری ســاڵی 1993 لە ســووریا و لە ئاوارەییدا 
لەدایكبــووە. دوو ســاڵ پێشــتر دایــك و باوكی لە 
باشــووری كوردســتانەوە چووبوونــە ســووریا. 
ئەوكاتــە تەمەنــی ســێ ســاڵ بــووە كــە 
حكومەتــی نیوزیلەنــد رەزامەندی لەســەر 
وەرگرتنی خێزانەكەی دەربڕی، یەكێك لە 
خوشكەكانی پێویســتی بە چارەسەری 
پزیشكیی خێرا هەبووە، ئەوەش هۆكار 
بووە بۆ ئەوەی حكومەتی نیوزیلەند 
بڕیــاری وەرگرتنیــان وەك پەنابەر 
بــدات. نــووری و خێزانەكــەی لە 
ساڵی 1995 گەیشتنە نیوزیلەند.

لــە تەمەنی منداڵیــدا گوێی 
بــۆ گۆرانییەكانی كریســتینا 
ئەگویلێــرا، بریتنی ســپێرز، 
مایــكڵ جاكســن و ویتنــی 
و  رادەگــرت  هیوســتن 
بــە  ئــەوان  ئێســتاش 
یەكەمی  ئیلهامبەخشــی 
خــۆی دەزانێ. نووری بە 
)Arabnews( رۆژنامەی
ی سعودی دەڵێ: "تەمەنم 
كــە  بــوو  ســاڵ  حــەوت 

گۆرانییەكانی ئەوانم دەگوتەوە، بەڵام هیچكات دڵنیا 
نەبووم لاساییكردنەوەكەم رێك دەردەچێ یان نا".

لــە تەمەنــی نــۆ ســاڵیدا لــە بەهــرەی خــۆی 
دڵنیابــووەوە، كاتێــك بــۆ یەكەمجار لە شــۆیەكی 
تاقیكردنــەوەی بەهرەكاندا بەشــداری كرد و گۆرانی 
)When YOU Blieve(ی گوتــەوە. ئــەو گۆرانییە 
یەكەمجار بە دوێت لەلایەن ویتنی هیوســتن و ماریا 
كاری بــۆ فیلمی ئەنیمەیشــنی "شــازادەی میســر" 
گوترابوو. نووری هەرگیز چەپڵەڕێزانی جەماوەری لەو 

رۆژەدا بیر ناچێتەوە. 
 لە زانكۆ زانســتی كۆمپیوتــەر دەخوێنێ، بەڵام 
هــەر زوو بــۆی دەركــەوت ئەوە ئەو بــوارە نییە كە 
ئــەو دەیەوێ ژیانی خۆی لەســەر دابمەزرێنێ، بۆیە 
لــە 2017 مۆڵەتــی وەرگــرت و رووی لــە ئەمریــكا 
كــرد، ســەرەتا دەیویســت بەخت و بەهــرەی خۆی 
تاقیبكاتەوە و ئەگەر ســەركەوتوو نەبوو بگەڕێتەوە 

سەر خوێندنەكەی. 
ســەرەتای ئەمســاڵ، بــە یەكجاری چــووە لۆس 
ئەنجلس لە ئەمریكا. ئەو لەبارەی كارە هونەرییەكانی 
دەڵێ: "ئەگەر بە خۆت بێ هیچكات نازانی كارەكەت 
كەی تەواو دەبێ، بۆیە باشترین كار ئەوەیە بیدەیتە 
دەست كەسێكی دی و ئەو پێت دەڵێ كەی ئامادەی 
بڵاوكردنەوەیە. یەكێك لە باشــترین شتەكانی لۆس 
ئەنجلس ئەوەیە دەتوانی لەگەڵ ئەو پرۆدیوسەرانەدا 
كار بكەی كە خەڵاتی گرامییان بردووەتەوە، هەروەها 
ئەوانــەش كە تــازە خەریكە شــوێنپێی خۆیان قایم 

دەكەن".
ژیــان و كاری هونــەری لــە شــارێكی وەك لۆس 
ئەنجلس كارێكی ئاســان نییە، لە كاتێكدا ئەو شارە 
بە مۆڵگەی هونەرمەند و براندە جیهانییەكانی هونەر 
دادەنرێ. بەڵام گۆرانیبێژە كوردەكە لە خۆی رادەبینێ 
دەرەقەتی گوشاری ئەو شارە زەبەلاحە بێت و دەڵێ: 

"لە لۆس ئەنجلس هەموو رۆژێك ئەزموونێكی نوێیە، 
خەریكــم لەبارەی موزیكی نوێیەوە شــت فێر دەبم، 
فێری كۆنســێپتی نوێ دەبم و چاوم بە خەڵكانێكی 
نوێ دەكەوێ، ئەوە جگە لەوەی لەگەڵ كولتوورێكی 

نوێش ئاشنا دەبم".
پێش گەشــتەكەی بۆ لــۆس ئەنجلس، ئەزموونی 
كاركردن لەگەڵ هونەرمەندانی ئەو شارەی هەبووە. لە 
 Daddy Home( ساڵی 2017 گۆرانییەكی كۆمیدی
2( ی گوتووە، لەو كاتەشــەوە كە لە لۆس ئەنجلس 
نیشــتەجێ بووە، لــە چەند یارییەكــی خولی تۆپی 
باسكەی نیشتمانیی ئەمریكادا گۆرانی گوتووە، بەڵام 

هەر ئەوەندە بەس نییە بۆ ئەوەی بگاتە نێوبانگ. 
نووری بڕوای بە بیرۆكە و گۆڕانكاریی خۆبەخۆیە، 
ئەوە لە شێوازی كاركردنیشیدا رەنگدانەوەی هەبووە، 
بۆیە بە رۆژنامە ســعودییەكە دەڵــێ: "پێش ئەوەی 
بچمــە ســتۆدیۆ یــان دەســت بــە نووســین بكەم، 
كۆنسێپتێك لە مێشــكمدایە لەبارەی ئەو شتەی كە 
دەمــەوێ وەك گۆرانــی بیڵێم. بەڵام ئــەو بیرۆكەیە 
هەندێكجــار گۆڕانــی بەســەردا دێ و لــەو حاڵەتەدا 

دەبێ نەرمی بنوێنم. دەكرێ لە ســتۆدیۆ بم و گوێم 
لــە نەبرەیەك بێ و ئەو نەبرەیە موزیكەكەم بگۆڕێ. 
هەندێكجــار لــە میلۆدییەكــەوە دەســتپێدەكەین و 

هەندێكجار لە لیریكەكەوە".
پــەروەردەی خێزانی كاریگەرییەكــی گەورەی لە 
ســەركەوتنی ڤیڤیــان نووریدا هەبــووە، وەك خۆی 
دەڵــێ: "دایكم دیســیپلینی فێــری هەموومان كرد، 
سەرەتا زۆر سەخت بوو قەناعەت بە دایكم بهێنم كە 
دەمەوێ ببمە گۆرانیبێژ، بەڵام كاتێك بینی من چەند 
بە سەختی كار دەكەم بۆ ئەوەی بەو ئاواتەم بگەم، 

بیركردنەوەی گۆڕا".
نووری رۆژگارێكی سەختی بڕیوە هەتا بەو رۆژەی 
ئێستا گەیشتووە، وەك خۆی دەڵێ خێوەتەكەیان لە 
كەمپی پەنابەران لە سووریا ئەوەندە بچووك بووە كە 
دایكی ناچار بووە قاچی بەرێتە دەرەوەی خێوەتەكە.
ئێستا هونەرمەندە كوردەكە خەونی گەورەی هەیە 
و دەڵێ: "دەمەوێ رۆژێك ببمە گەورەترین هونەرمەند. 
دەمەوێ شــتێك لە پاش خــۆم جێبهێڵم كە خەڵك 
لەیادیان بێ. پیشەســازیی موزیك پڕە لە ركابەری، 
بەڵام من دەمەوێ براوە بم. من پێش هەموو كەسێك 
لەگەڵ خۆمدا كێبڕكێ دەكەم. چیرۆكی من چیرۆكی 
چەندین ملیۆن كەسی دیكەیە و دەمەوێ ئەو چیرۆكە 
ببیســترێ. بێگومان كۆمەڵێك ئامانجــی دیاریكراوم 
هەیــە، وەك بردنــەوەی گرامــی و دواتــر بردنەوەی 
ئۆسكار و ئەوجار دروستكردنی دۆكیۆمێنتارییەك لە 

نێتفلیكس".
ســتایلی موزیكی نووری لەو جۆرە ســتایلەیە كە 
جەماوەرێكی زۆری هەیە و هونەرمەندەكەش دەیەوێ 
هونەرەكەی گوزارشــت لە هەســت و ســۆزی خەڵك 
بكات. بۆیە بە رۆژنامە ســعودیەكە دەڵێ: "دەمەوێ 
موزیكــی من لــە یەككاتدا خەڵك بهێنێتە ســەما و 
گریانیش. خۆم كاتێك قسە دەكەم زۆر بە زەحمەت 
دەتوانم گوزارشــت لە خۆم بكــەم، بۆیە لە موزیكدا 
ئەوەندە كراوەم. من لە رێگەی موزیكەوە گوزارشت لە 
خۆم دەكەم. لە رێگەی لیریكەكانمەوە شتانێك دەڵێم 

كە خەڵك ناوێرن باسیان بكەن".

دەمەوێ بە میوزیك خەڵك بهێنمە سەما و گریاندەمەوێ ببمە گەورەترین گۆرانیبێژ

چاوم لە خەڵاتی 
گرامی و ئۆسكارە

بە لیریكەكانم ئەو 
شتانە دەڵێم كە خەڵك 

ناوێرن باسی بكەن

رووداو: چۆن هونەری شێوەكاریت هەڵبژارد؟
شایان: من هەر لە منداڵییەوە وێنەم كێشاوە، 
باوكم یەكێك بوو لە شێوەكارە باشەكانی شاری 
هەولێر، رۆژانە كاری جوانی لە بواری شێوەكاری 
فێردەكردم، هاندرێكی زۆر باشی من بوو، بەڵام 
بە داخەوە كاتێك تەمەنم نۆ ســاڵ بوو، كۆچی 
دوایی كرد، لەدوای ئەو دایكم و مامم زۆر هاندەرم 
بــوون، كاتێك بۆ خوێندنی ماســتەر لە بواری 
كارگێــڕی رووم لــە ئەمریكا كرد، لە تەنیشــت 
كۆلیژەكــەی من كۆلیژی هونــەر هەبوو، لەوێ 
دووبــارە حەز و خولیای من بۆ هونەر ســەری 
هەڵدایەوە، لە جیاتی خوێندنی كارگێڕی هەموو 
رۆژێ دەچوومــە بەشــی شــێوەكاری، ئەمەش 
بووە هۆكار بۆ ئەوەی بەشــێوەیەكی ئەكادیمی 
هونــەری شــێوەكاری بخوێنــم، كــە گەڕامەوە 
هەولێر لەگەڵ مامۆستا فەیسەڵ عوسمان زیاتر 

خولی فێركردنی شێوەكاریم وەرگرت.
رووداو: ئێستا وێنەكانت بەشێوەی دیجیتەڵی 

دەكێشیت، چۆن بوو ئەم ستایلەت هەڵبژارد؟
شــایان: ئەو كەســانەی لە كوردســتان لەم 
بــوارە كاردەكــەن لــە پەنجەی دەســت تێپەڕ 
ناكەن. چونكە ئەم ســتایلە هێشتا لە جیهاندا 
نوێیە، لە كوردستانیش لەم ماوەی دوایی كاری 
لەســەر كراوە، هەســت دەكەم لەم شێوازە زۆر 
ســەركەوتووم، لەگەڵ ئەوەشــدا ئــەم هونەرە 

كاتی كەمتــر دەوێــت و ماندووبوونی كەمترە، 
بەڵام ســەلیقە و خولیایەكــی تایبەتی دەوێت، 
مــن لە ئەمریــكا و ئیتاڵیا لەم بوارە كۆرســی 
تایبەتــم وەرگرتووە، هەوڵمداوە ئەم هونەرە لە 
كوردستان بەشێوەیەكی بەرفراوان بڵاوبكەمەوە.
رووداو: تاوەكــو ئێســتا لە چەند پێشــانگا 

بەشداریت كردووە؟
شایان: لە سێ پێشانگای هاوبەش بەشداریم 
كــردووە، دواییــن پێشانگاشــم چەنــد رۆژێك 
پێش ئێســتا بوو كە پەیمانگەی فەرەنســی لە 
هەولێر پێشــانگایەكی تایبەتی بــۆ كردمەوە و 
ژمارەیەكی زۆر لە تابلۆكانی خۆم نمایش كرد و 
داهاتەكەشی بۆ منداڵانی كەمپی ئاوارەكان بوو.
رووداو: لە بەشــێكی زۆری تابلۆكانتدا هێما 
و رەنگ و ســیمبوڵی كوردەواری بەرجەستەیە، 

ئەمە چ مانایەكی هەیە؟
شایان: خۆم كوردم و شانازی بە كوردبوونی 
خۆم دەكەم، دەخــوازم فەرهەنگ و كولتووری 
كوردی لە نێو كارەكانم رەنگبداتەوە، تاوەكو لە 
رێگەی هونەرەكەمەوە ئەم فەرهەنگ و كولتوورە 
بە هەموو جیهان بناسێنم، پێمخۆشە ئەو رەنگ 
و هێمایانەی كۆنی كــوردەواری دووبارە زیندوو 
بكەینــەوە، هیوادارم زیاتر ئــاوڕ لە كولتوور و 
نەریتی كۆنی كوردەواری بدەینەوە و بە نەوەی 

نوێی ئاشنا بكەین.

چیدی تابلۆكانم 
نابەخشم و دەیانفرۆشم

شایان شەهیر، خانمە شێوەكاری كورد بۆ )رووداو(:

شــایان، هونەری شــێوەكاری لە باوكییەوە فێربووە. كاتێك تەمەنی نۆ ساڵ بوو، باوكی 
ماڵئاوایی لە هونەر و لە شــایان كرد، بەڵام شایان شــەهیر، رێچكەی باوكی ون نەكرد. ئەو 
ئەگەرچی لە ئەمریكا ماستەر لە بواری كارگێڕی دەخوێنێ، بەڵام هەمیشە خەون و خەیاڵی 
لەلای وێنەكێشــان بووە، لــەم هەڤپەیڤینەدا چیرۆكی هۆگربوونی بــە هونەر بۆ )رووداو( 

دەگێڕێتەوە.
هەڤپەیڤین: هیوا سەڵاح
رووداو - هەولێر

ئەم ستایلی 
كاركردنەی من لە 

جیهاندا هێشتا 
نوێیە

وێنەكێشانی 
دیجیتەڵی كات 
و ماندووبوونی 

كەمترە

داهاتی 
پێشانگاكەم بۆ 

منداڵانی كەمپی 
ئاوارەكان بوو

رووداو: ئەو تابلۆیانەی دەیانكێشیت 
دواتر دەیانفرۆشیتەوە، لە رێگەی ئەم 

تابلۆیانــە دەتوانیت بژێــوی ژیانت دابین 
بكەی؟

شایان: پێشتر هەموو تابلۆكانم وەكو 
دیــاری بــە خــزم و دۆســت و هەڤاڵانم 
بەخشــیوە، بــەڵام ئیتــر هەوڵــدەدەم 
تابلۆكانــم بفرۆشــم و دەســتم بەو كارە 
كــردووە، ئێســتا داواكاری لەســەر ئەم 
تابلۆ دیجیتەڵیانە هەیە، بەڵام هێشــتا 

سەرەتایە.
رووداو: كاركــردن لەســەر شــێوەكاری بــە 
دیجیتەڵ ئاسانتر و خۆشترە یان شێوەكاری بە 

فڵچە و بۆیە و كاغەز؟
شــایان: بێگومــان بە دیجیتەڵ ئاســانتر و 
خۆشترە و كاتی كەمتری دەوێت و زووتر تەواو 
دەبێت، لەگەڵ ئەوەشــدا ئەگەر تابلۆیەك باش 
دەرنەچوو، دەتوانی رەشی بكەیتەوە و دووبارە 
بیكێشیتەوە، بەڵام ئەمە بە بۆیە و فڵچە لەسەر 
كاغــەز ناكرێت، دیــارە هەردووكیان خۆشــیی 
خۆیان هەیە و من كار لە هەردووكیان دەكەم.

رووداو: لــە تابلۆكانتدا هەمیشــە ژن هەیە، 
ئەمە بۆچی دەگەڕێتەوە؟

شــایان: هەر لە منداڵییەوە لەسەر ژن كارم 
كــردووە، بەشــێكی زۆر لە تابلۆكانــی من ژن 
تێیدا باڵادەستە، ئەگەر بگەڕێتەوە بۆ مێژووش، 
هەموو شــێوەكارەكان وێنەی ژنیان كێشــاوە. 
پەیامی منیش لە تابلۆكانمدا ئەوەیە كە دەبێت 
ژنان هەمیشە پاڵپشتی یەكدی بن و هێز بدەنە 
یەكــدی. وێنەكانم باس لە ئازادیی ژن دەكەن، 
دەمەوێت ئەو كۆت و بەندەی لەســەر ژن هەیە 
بشــكێنرێت، پێشــتر مافی ژن لە كوردســتان 
پێشێل كرابوو، بەڵام ئێستا هەست دەكەم ژن 
مافیــان زیاتر بووە، بەڵام لە ئاســت داواكاریی 

ئێمەی ژن نییە.
رووداو: بۆچی رووت لە فۆتۆگرافی كردووە، 
ئایا هونەری شــێوەكاری بەشــی ئــەوە ناكات 

پەیامەكانت بگەیەنیت؟
شایان: من لە كۆنەوە حەز و خۆشەویستی 
زۆرم بۆ فۆتۆگرافی هەبووە، فۆتۆگرافەریشم بە 
قەد هونەری شێوەكاری خۆشدەوێت، هەست 
دەكەم فۆتــۆ پەیامەكان زووتــر دەگەیەنێت، 
ژیان زیندووتر نیشاندەدات، بەڵام ئەوە مانای 
ئەوە ناگەیەنێت كە شــێوەكاری پەیامی خۆی 

نییە.

رووداو: ئاســتی پەیمانگە و كۆلیژەكانی 
هونــەر لە كوردســتان چۆنــە، بەتایبەت لە 

هونەری شێوەكاری؟
شــایان: دەمەوێت ئەو راستیە بڵێم كە من 
لە ئەمریكا و ئیتاڵیا و هەولێر كۆرسم لە بواری 
شــێوەكاری وەرگرتووە، هیــچ جیاوازییەك لە 
نێــوان مەنهەج و شــێوازی گوتنەوەی وانەكان 
نییە، مامۆستاكانی ئێرەش توانای زۆر باشیان 
هەیــە، بەڵام من زۆر سەرســامی شــێوەكارە 

ئیتاڵییەكانم، دەخوازم بگەمە ئاستی ئەوان.

زۆر سەرسامی 
شێوەكارە ئیتاڵییەكانم 

و دەمەوێ بگەمە 
ئاستی ئەوان

ئەگەر ئەو ناندێنە 
لە نیویۆرك بووایە، 

ئێستا خەڵك نۆرەیان 
بۆ گرتبوو

شارەزایەكی خواردن

 رێستورانتی ناندێن لە ساڵی 2016 لە لەندەن كراوەتەوە و ئێستا سێ لقی لەو شارە هەیە

 ئەمساڵ 4100 بەریتانی وڵاتینامەی سوێدیان وەرگرتووە

رووداو - هەولێر

رێســتورانتی ناندێن لــە باشــووری لەندەن، 
وەك یەكێك لە چوار باشــترین رێستورانتەكانی 
لەنــدەن پاڵێوراوە و رەنگە لــە مانگی داهاتوودا 
خەڵاتی باشترین رێســتورانتی 2019 وەربگرێ. 
رێســتورانتەكە لەلایــەن خێزانێكــی كــوردەوە 
لەندەنییەكانــی  ســەرنجی  و  بەڕێوەدەبــردرێ 

راكێشاوە. 
رێســتورانتی ناندێــن )Nandine( لەلایــەن 
پــەری بابــان و پــۆڵای هاوژینــی و رەنــج و 
رامانی كوڕییانــەوە بەڕێوەدەبــردرێ. خێزانەكە 
لە ســاڵی 2016 لەســەر شــەقامی ڤێستری لە 
لەنــدەن دەســتیان بەو پڕۆژەیە كــرد و هەر زوو 
ناوبانگی دەركرد و ئێستا بە یەكێك لە باشترین 

رێستورانتەكانی لەندەن هەژمار دەكرێ. 
رێستورانتە كوردییەكە لە ئێواران مەزە دادەنێ 

كــە لە بەریتانیا ئاماژەیە بۆ قاپێك لە بڕی كەم 
خواردنــی جۆراوجــۆری لەســەرە. قاپی مەزەی 
ناندێن كوبە، دۆڵمەی پیاز و قاورمە، زەیتوون و 

سەوزەوات لەخۆدەگرێ.
خەڵاتــی باشــترین رێســتورانتەكانی لەندەن 

لەلایەن ماڵپەڕی ئیتەر )Eater( دابەشــدەكرێ 
كــە دوای مانگێــك بەدواداچــوون نــاوی چــوار 
رێستورانتیان وەك پاڵێوراوی كۆتایی راگەیاندووە. 
ئەو چوار رێستورانتەی لەسەر خەڵاتەكە كێبڕكێ 
دەكــەن، بریتین لە ناندێن، فلــۆر، تاتا ئیتەری، 
مەستەر وی. لە راگەیەندراوی ماڵپەڕەكەدا وەسفی 
رەنگاوڕەنگیی خواردنەكان، فرەجۆریی مەزەكان 

و بۆرەك و پاقلاوەی كوردەواری دەكرێ. 
رێستورانت و كافێی ناندێن لە مانگی تەمووزی 
ئەمســاڵ ســێیەم لقیــان لــە لەندەن كــردەوە. 
جۆناســان نــان، شــارەزا و نووســەری خۆراك، 
لــە ماڵپــەڕی ئیتــەر لــە نووســینێكدا لەبارەی 
رێستورانتە كوردییەكە ئاماژە بۆ ئەوە دەكات كە 
"ئەگــەر لەندەن نیویۆرك بووایە، ئەوە خەڵك بە 
كاروان روویان لەم كافە كوردییە دەكرد و دەبووە 

بابەتی بەرگی بریقەداری گۆڤارەكان".
رێســتورانت و كافەكانــی ناندێــن لە ناوچەی 

كەمبروێڵ لە باشــووری لەندەنن. رەنج بابان بە 
ماڵپەڕی )ئیتەر( دەڵێ: "ئێمە هیوادارین بتوانین 
خــواردن و مەزەی كوردەواری بهێنینە كەمبروێڵ 
و بەشێوەیەكی سەردەمییانە بیخەینە بەردەستی 

میوانەكانمان".
بەشــی لەندەنــی ماڵپــەری )ئیتــەر(، لــە 
ناوەڕاســتی تشرینی یەكەمی ئەمســاڵەوە داوای 
لــە خوێنەرانی خۆی كردووە ناوی رێســتورانتی 
دڵخــوازی خۆیانــی بۆ بنێرن. ئــەوە یەكەمجارە 
ماڵپەڕەكــە بــۆ ئــەو خەڵاتــە داوای بۆچوونــی 
خوێنەرەكانی بكات. وادەی پڕكردنەوەی فۆڕمی 
راپرســییەكە لە 14ی تشرینی یەكەم هەتا 10ی 

تشرینی دووەم بوو.
خوێنەرانــی ماڵپەڕەكــە دەبووایــە جوانترین 
نوێخوازتریــن  و  كاریگەرتریــن  رێســتورانت، 
رێســتورانت و بەتامتریــن رێســتورانتی لەندەن 
دیاری بكەن. ئەو رێستورانتانەی كە دەپاڵێورێن 

دەبــێ لــە كاتــی خەڵاتــی 
ساڵی رابردووەوە دروستكرابن 
یان ســەربەخۆ دەستیان بەكار 
كردبــێ. بــۆ خەڵاتەكەی ئەمســاڵ 
لقی دووەمی ناندێن لە باشــووری لەندەن 

پاڵێوراوە.
پــەری خەڵكــی قەڵادزێیە، لە ســاڵی 1989 
بەهۆی هێرشی رژێمی بەعس ناچار بوو شارەكەی 
جێبهێڵێ و روو لە ناوچەكانی دیكەی كوردستان 
بكات. ئەوكات بوو كە پەری زانی سفرەی ناوچە 
جیاجیاكانی كوردســتان چەند جیــاوازە. پەری 
دەفتەرێكی بچووكی لەگەڵ خۆیدا هەڵگرتبوو، لە 
هەر شوێنێك شتێكی جیاوازی خواردبا شێوازی 

دروستكردنەكەی دەپرسی.
ئەوكات تەمەنی پەری 18 یان 19 ساڵ بووە 
و لە ســەروبەندی ئەوەدا بووە كە بچێتە زانكۆ، 
بــەڵام نەیتوانیبوو تاقیكردنەوەی كۆتایی بكات. 
لە لێدوانێكیــدا بۆ ماڵپەڕی )ڤایس(ی ئەمریكی 
دەڵێ: "نەمتوانی تاقیكردنــەوە بكەم، دەبووایە 
رابكەم، بەڵام ئەوكاتە زۆر شــت فێربووم و هەر 
ئــەوەش وایكرد عاشــقی خــواردن بــم، چونكە 
هەموو كەســێك لە رۆژهەڵاتی كوردســتانەوە بۆ 
باشووری كوردســتان لە دروستكردنی خواردندا 

جیاواز بوون".
كابانــە كوردەكــە ســاڵێك دوای راكــردن لە 
قــەڵادزێ، لــە رۆژهەڵاتی كوردســتان چاوی بە 
پۆڵا كەوتبوو، لە ساڵی 1995 زەماوەندیان كرد 
و روویــان لە بەریتانیا كرد. لە 1998 كۆشــكی 
رۆژنامــە و گۆڤاریــان كــردەوە. پــەری لەپــاڵ 
هاوكاریكردنــی پۆڵا، كۆرســی زمانی ئینگلیزی، 
كۆمپیوتەر، ئارایشت و جوانكاریی ئافرەتانیشی 

بینی. 
پەری هیچكات ئەو رۆژگارەی بیرناچێتەوە كە 
دەبووایە كوڕەكانی بەرێتە قوتابخانەی سەرەتایی 
و یەكســەر بگەڕێتەوە بۆ كۆشكەكە، دواتر هەر 
خۆی دەچوو منداڵەكانی لە قوتابخانە دەهێنایەوە 
و هەموو خێزانەكە هەتا سەعات هەشتی شەو لە 
كۆشكەكە دەمانەوە. پەری دەڵێ: "راستە ماندوو 

بووم، بەڵام ئەوە شــتێك بوو خۆم دەمویســت. 
چانس و دەرفەت هەموو رۆژێك لە دەرگای مرۆڤ 

نادات".
خێزانەكــە لە 2008ەوە بیریــان لەوە كردەوە 
خــۆ لــە كاری خــواردن بــدەن. ســەرەتاش بە 
ساندویچی سادە دەستیانپێكرد. بیرۆكەی ناندێن 
لەوێوە ســەری هەڵدا. خێزانی پــەری پێیانوایە 
ناندێن نوێكردنەوەی خواردنی باوی كوردەوارییە. 
دەفتەرە كۆنەكەی پەری رۆڵێكی سەرەكی بینیوە 
لــەوەی گۆڕانــكاری لــەو خواردنانــەدا بكەن كە 
زۆربەی جار ئەوروپییەكان بە خواردنی رۆژهەڵاتی 

نێوەڕاستیان دەزانن.
پــەری دەڵــێ: "خواردنەكــە هــەر خواردنی 
كوردەوارییــە، بــەڵام تەندروســتترە، چونكە لە 
وڵاتــی خۆمــان شــیر، كەرە و ماســت و شــتی 
لــەو جۆرەمــان هەیــە، بــەڵام لێرە ئەو شــتانە 
بەكاردەهێنین كە شــیرەمەنی نەبــن، چەوری و 

كەرەش زۆر بەكارناهێنین".
رەنج و رامان هاوكاری سەرەكی دایكیان بوون 
بــۆ كردنەوەی ناندێن، هــەردوو براكەش پێكەوە 
بەڕێوەبــەری رێســتورانتەكەن، پــۆڵای باوكیان 
راوێــژكاری بازرگانــی و یارمەتیدەریانە و پەری 
دایكیان كە هەتا ئێســتاش دەفتــەرە كۆنەكەی 
لە یەكێك لە لقەكانی ناندێن هەڵواسیوە، شێفی 

سەرەكیی رێستورانتەكانە.
لــە  بەریتانــی  گاردیەنــی  رۆژنامــەی 
هەڵســەنگاندێكدا بۆ ناندێن دەنووســێ: "رەنگە 
ئەوانەی خواردنی توركی و رۆژهەڵاتی نێوەڕاست 
دەناســن، هەســت بكــەن شــارەزای خواردنــی 
كوردیشــن، بەڵام لە خواردنــی كوردیدا هەندێك 
پێكهاتــە هەن كــە چاوەڕواننەكــراون، لەوانەش 

شویت و كەرەوز".
خەڵاتەكانــی )ئیتەر( لە رۆژی 10ی كانوونی 
یەكەمی ئەمساڵ لە مەراسیمێكدا دابەش دەكرێن. 
بەگوێــرەی ماڵپەڕەكــە، دواییــن پاڵێــوراوەكان 
ئەوانەن كە لە 2019دا ساتێكی خۆشی خواردن 

و خواردنەوەیان لە لەندەن دروستكردووە.

رووداو - ستۆكهۆڵم

بەناز دانیشــتووی ســتۆكهۆڵمە، كێشەی نییە 
بەریتانیــا لــە یەكێتیی ئەوروپــا جیادەبێتەوە یان 
نــا، چونكە وڵاتینامــەی هەردووكیانی هەیە. بەناز 
دەڵێــت: "پێشــتر پێم خۆش نەبوو لــە لەندەنەوە 
هاتوومەتە ستۆكهۆڵم، بەڵام ئێستا زۆریشم لێ بكەن 

ناگەڕێمەوە، سوێد بۆ من وەك كوردستان وایە".
ئــەو كۆچبەرە كوردە ئێســتا بە ژیانی ســوێد 
خۆشــحاڵە، لەگــەڵ هاوژیــن و دوو منداڵەكەی بە 
ئارامــی دەژین و دەڵێت دوورن لە سترێســی ژیانی 

بەریتانیا.
پێچەوانــەی رابــردوو كە كوردی ســوێد روویان 
لــە بەریتانیــا دەكــرد، ئێســتا كــورد و تەنانەت 
بەریتانییەكانیش بۆ مانەوە لە چوارچێوەی یەكێتیی 
ئەوروپــا روو لە ســوێد دەكەن، بــە تایبەتی دوای 
مەسەلەی دەرچوونی بەریتانیا لە یەكێتیی ئەوروپا 

كە بە "برێكزت" ناسراوە.
بەناز محەممەد كە وڵاتینامەی بەریتانیای هەیە، 
بەهــۆی شــووكردنەوە رووی لە ســوێد كــرد. ئەو 
ئەمســاڵ یەكێك بوو لەو بەریتانیانەی نیشتەجێی 

سوێد كە بوونە خاوەنی وڵاتینامەی سوێدی.
بەپێی دوایین ئاماری دامەزراوەی كۆچی سوێد، 
خواســت لەسەر رەگەزنامەی ســوێدی و ژیان لەو 
وڵاتــە لەلایــەن بەریتانییەكانەوە زیــادی كردووە، 
بەهۆی نزیكبوونەوەی وادەی دەرچوونی بەریتانیاش 
لە یەكێتیی ئەوروپا، ئەمساڵ سێ هێندەی ساڵانی 
رابــردوو داواكاری بــۆ بەدەســتهێنانی وڵاتینامەی 

سوێدی زیادی كردووە.
بەپێی ئەو زانیارییانەی لە دامەزراوەكانی )كۆچ( 
و )باج(ـــەوە دەست )رووداو( كەوتوون، زیاتر لە 
30 هەزار بەریتانی لە ســوێد دەژین. هەر ئەمساڵ 

4100 كەسیان وڵاتینامەی سوێدیان وەرگرتووە.
بەپێی ئــەو زانیارییانە، نزیكــەی 300 كوردی 

خــاوەن وڵاتینامەی بەریتانی لە ســوێد دەژین. بە 
پێچەوانەشەوە نزیكەی 500 كوردی سوێدی روویان 

لە بەریتانیا كردووە.
ســامان ســۆفی كۆچبەرێكــی كــوردە و لــە 
بەریتانیاوە رووی كردووەتە سوێد. ئەو رەگەزنامەی 
نییــە و لە چاوەڕوانیدایە. دەڵێت: "بەریتانیا فێری 
ئەو شتانەی كردم كە لە سوێد دەتوانم جێبەجێی 

بكەم".
بەهێزیی كورد لە سوێد هانی سامانی داوە بێتە 
ئــەم وڵاتە و بەیەكجاری لێی بمێنێتەوە و دەڵێت: 
"بۆ ئێمە وەك كورد باشترە كە دێینە وڵاتە بچووكە 
بەهێــزە ئەوروپییەكان، بــەو توانایەی لە وڵاتێكی 
گەورەی وەك بەریتانیا پەیدای دەكەین، لە ســوێد 
دەتوانین شــتی گــەورەی پێ بكەیــن. لێرە كورد 
پارلەمانتاری هەیە، سیاســەتمەداری گەورەیان لێ 
دروست بووە، خاوەنكاری بەهێزی لێیە، ئەمە زیاتر 

هانی منی دا".
ساڕێژ ئیســماعیل، دوای ژیانێكی زۆری لەگەڵ 
خانەوادەكــەی لــە زۆر وڵاتانــی دنیا، بیــری لەوە 
كــردەوە نەگەڕێتەوە بەریتانیا و بێتە ســوێد. ئەو 
كە مامۆســتای زانكۆیە، مانــەوەی لە چوارچێوەی 
یەكێتیی ئەوروپا پێ گرنگە و دەڵێت: "قورس بوو 
لە ئەوروپیبوون دابڕێیــن، بەهۆی هاتنە دەرەوەی 
بەریتانیــا لــە یەكێتیی ئەوروپا، منیــش وەك زۆر 
لــە بەریتانییــەكان پێم بــاش بوو وابەســتەییەكم 
بمێنێتەوە و سوێدیشــم لە هەمــوو وڵاتەكان زیاتر 

پێ باش بوو".
خواســتی بە ئەوروپی مانەوە نەك كوردی ئەو 
وڵاتــە، بەڵكو بەریتانییە رەسەنەكانیشــی هانداوە 
روو لــە وڵاتانی ئەوروپــا بكەن. دانێل رید یەكێكە 
لەوانــەی كە رادیــۆ و تەلەڤزیۆنی فەرمیی ســوێد 
چیرۆكی ژیانی بڵاوكردووەتەوە. دانێڵ كە ئەمساڵ 
وڵاتینامەی ســوێدی وەرگرت، باسی هەستی خۆی 
دەكات كاتێــك بــە پاســپۆرتی ســوێدەوە یەكەم 

گەشت دەكات و دەڵێت: "هەستێكی زۆر خۆش بوو 
كە پاســپۆرتی ســوێدیم وەرگرت. لە داهاتوویەكی 

نزیكدا یەكەم گەشتی پێ دەكەم".
بەهۆی ئەو خواستە زۆرەی لەلایەن بەریتانییەكان 
بۆ بەدەستهێنانی پاسپۆرتی سوێدی هەیە، دەزگای 
كــۆچ یەكەیەكی ئیداریــی دامەزراوەكــەی تایبەت 

كردووە بە برێكزت.
یۆنــاس كۆلینگ، بەرپــرس و رێكخەری یەكەی 
برێكزت لە دەزگای كۆچی ســوێد گوتی: "ســاڵی 
پــار تەنیا 1400 بەریتانی وڵاتینامەی ســوێدییان 

بەدەستهێنابوو، ئەمساڵ ئەم ژمارەیە تا ئێستا بۆ 
4100 كەس بەرز بووەتەوە".

كوردی سوێد بۆ كار 
دەچنە بەریتانیا

رزگار تارق و هاوژینەكەی خۆیان ئامادە دەكەن 
بچنە بەریتانیا. كاری خۆی و خوێندنی منداڵەكانی 
راگرتووە و خانووەكەشــی بەكرێ داوە، بەرنامەی 
هەیە تا 4 بۆ 6 ســاڵی دیكە نەگەڕێتەوە ســوێد. 

هەموو ئەمانە پەیوەنــدی بە كاری هاوژینەكەیەوە 
هەیە كە لە ســوێد رێگری لێدەكــرا و لە بەریتانیا 

پێشوازی لێ دەكەن.
رزگار دەڵێــت: "ســوێد لەگــەڵ هەمــوو شــتە 
باشــەكانی، بەڵام رۆتینێكی قورســی بۆ كار هەیە 
و ئەوەنــدەی نەمابوو ژیانی هاوژینەكەم بفەوتێت، 
چونكــە لە بوارەكەی خۆی نەدەكەوتە ســەر كار، 
لــە كاتێكــدا كاری ئەو لەڕووی پســپۆڕێتی لە پلە 

یەكدایە".
رزگار ئەندازیارە و هاوژینەكەشی لە كوردستان 

پزیشــك بووە. بەڵام وەك ئەو دەڵێت، بەهۆی ئەو 
رۆتینە زۆرەی لە سوێد هەیە كاری نەدراوەتێ.

ماوەیەكە، بۆ پسپۆڕێتییە باڵاكانی ئەو كەسانەی 
خوێندنیــان لە وڵاتی یەكەمیان تــەواو كردووە، لە 
سوێد پرۆسەیەكی ئێجگار قورس دەستیپێكردووە. 
بە تایبەت لە بوارەكانی پزیشــكی و مامۆســتایی 
و چەند پیشــەیەكی دیكە. هەندێكیــان وازیان لە 
پیشەی ســەرەكییان هێناوە، بەشێكیشیان وەكو 
رزگار و هاوژینەكەی روو لە وڵاتانی دیكە دەكەن.

هەندێك لەوانەش بۆ مەبەستی دیكە، لەوانەش 
فێربوونی زمان، لە سوێدەوە روو لە بەریتانیا دەكەن 
كە بنار ئیكرام یەكێكیانە. بنار دەڵێت: "لە سوێد 
جگە لــە فێربوونی زمانەكەیان ســوودێكی دیكەم 
نەبینی. سوودی زمانەكەش لەگەڵ هەموو رێزم بۆی 
كــە لە فڕۆكە دابەزیت كۆتایی دێت. ئینگلیزییەكە 
زمانێكی جیهانییە و لە هەموو شوێنێك كاری خۆی 

دەكات".
خۆشەویستیی زمانی ئینگلیزی ئەوی لە سوێد 
هەڵكەند بۆ بەریتانیا. بنار دەڵێت: "لە منداڵییەوە 
حــەزم لــە فێربوونــی زمانی ئینگلیزی بــوو بەڵام 
دەرفەتم نەبوو، یەك هەفتە دوای بەدەســتهێنانی 
وڵاتینامــەی ســوێدی لــە ســاڵی 2014 چوومــە 
بەریتانیا، ئێستا لێرە چاوەڕێی وەرگرتنی وڵاتینامە 

دەكەم".
زۆر كۆچبەری كورد هەن كە لە نێوان ســوێد و 
بەریتانیــا ژیانیان دابەش بووە، هەندێكیان بەهۆی 
پێكهێنانی خێزان و هەندێكیشــیان بەهۆی كارەوە 

لەنێوان ئەو دوو وڵاتەدا دێن و دەچن.
ســیما ســەیدیان كۆمەڵنــاس و كارمەنــد لــە 
دامــەزراوەی بــاج و تۆماری ســوێد، دەڵێت: "ئەو 
كوردانــەی بەریتانیــن و هاتوونەتــە ســوێد، یان 
ئەوانــەی لە ســوێدەوە چوونەتــە بەریتانیا و كار 
دەكەن، زۆرینەیان سەركەوتوون و خزمەتێكی باش 

پێشكەش بە كۆمەڵگە دەكەن".

خێزانێكی كورد بەڕێوەی دەبەن

"ناندێن"ی كوردی پاڵێوراوی خەڵاتی 
باشترین رێستورانتی لەندەنە

زیاتر لە 300 كوردی بەریتانیا لە سوێد دەژین

لەبەر برێكزت بەریتانییەكان روو لە سوێد دەكەن

پەری و هەردوو کورەکەی

مەزەی کوردی

لە كوردستان مانگانە 10 ژن دەكوژرێن یان خۆیان دەكوژنژنان
رووداو - هەولێر

بەڕێوبەرایەتیی گشتیی بەرەنگاربوونەوەی توندوتیژیی دژ بە ئافرەتان لە هەرێمی كوردستان، ئاماری نۆ مانگی یەكەمی ئەمساڵی، توندوتیژییەكانی دژ بە ژنان 
بڵاوكردەوە، بەپێی ئامارەكەش لە ماوەی نۆ مانگی یەكەمی ئەمساڵدا 92 ژن كوژراون یان خۆیان كوشتووە. بەپێی ئامارەكە لە ماوەی ئەم نۆ مانگەدا، 35 ژن 

كوژراون و 57 ژنیش خۆیان كوشتووە، ئەو دوو حاڵەتەش بە بەراورد بە نۆ مانگی ساڵی رابردوو كوشتن كەمی كردووە و خۆكوشتن وەك خۆی ماوەتەوە، كە 38 
كوژرابوون و 57 ژنی دیكەش خۆیان كوشتبوو. هەر بە گوێرەی ئەو ئامارانە، 125 ژن لە هەرێمی كوردستان سووتاون و 82 ژنیش خۆیان سووتاندووە.

گومان دەكەم 
كچە خاڵەكەم و 

مێردەكەی دایكمیان 
بۆ پارە كوشتبێ

كچی هەمینە

تریسكە شێرزاد 
رووداو - هەولێر

هەمینــە لــە مانگــی ئایــاری ئەمســاڵدا بە 
كچەكــەی گوتبوو كــە دێت بۆ لای بــۆ هەولێر، 
بەڵام لەوكاتەوە ونبووە و كەســوكارەكەی نازانن 
لــە كوێیــە. كچەكەی دەڵێت دایكــی كە لە ماڵ 
دەرچــووە، پارەیەكــی زۆری پێبــووە و گومــان 

دەكات بۆ پارەكەی كوشتبێتیان.
هەمینە عوسمان، تەمەن 44 ساڵ، دانیشتووی 
ســۆرانە، دایكــی چــوار كوڕ و دوو كچــە. رۆژی 
2019/5/1 لە شــارۆچكەی سۆران بەڕێكەوتووە 
بۆ لای كچەكەی كە لە هەولێر نیشتەجێیە، بەڵام 
كچەكــەی دەڵێت دایكی نەهاتــووە بۆ لای و لەو 

رۆژیشەوە هیچ لەبارەی چارەنووسی نازانێ.
تەنیا فاروق، تەمەن 25 ســاڵ و كچی هەمین 
دەڵێــت، باوكیــان لە مانگی ئۆكتۆبــەری 2014 
كۆچــی دوایی كردووە، براكانــی ژنیان هێناوە و 
خوشكەكەشی شووی كردووە، بۆیە ئەو بە تەنیا 
لەگەڵ دایكی بووە. كچە خاڵێكیشــی كە لەگەڵ 
هاوژینەكەی خۆی كێشــەی هەبــووە و چاوەڕێ 

بووە جیابنەوە، لەگەڵ ئەوان ژیاوە.
 هەمینــە دوای مردنــی مێردەكــەی، حــەزی 
نەكــردووە كــەس پەیوەنــدی بەســەر ژیانــی 
ئــەوەوە هەبــێ، بــەو هۆیــەوە كوڕەكانــی لێی 

دووركەوتوونەتەوە و سەردانیان نەكردووە.
بــە گوتەی كچەكــەی، ئــەوان خێزانێكی بێ 
كێشــە بوون، تا ئــەو رۆژەی كچە مامێكی خۆی 
لە هەولێرەوە پەیوەندییان پێوە دەكات و دەڵێت 
گوایە پەیوەنــدی لەگەڵ كوڕێك هەیە و كوڕەكە 
تووشــی كێشە بووە و پۆلیس بەدوایدا دەگەڕێ، 
داوایــان لێــدەكات بۆ ماوەیەك ئەو كــوڕە داڵدە 
بدەن. تەنیا دەڵێت: "دایكم دڵی نەهات قســەی 
ئامۆزاكــەم بشــكێنێ و پێیگوت كێشــە نییە با 
بێتە لای من، تا ئەو كاتەی كێشەكەی چارەسەر 

دەبێ".

ئــەو كاتــەی ئــەو پیاوە لــە ماڵــی هەمینە 
بــووە، لەگەڵ برازاكــەی هەمینە كە ئەویش هەر 
لــەو ماڵــە ژیــاوە، پەیوەندی خۆشەویســتی لە 
نێوانیان دروست بووە. تەنیا دەڵێت: "ئەو كوڕە 
لەگەڵ كچە خاڵەكەم خەوتبوون، كچە خاڵەكەم 
لــەو كــوڕە دووگیــان بــوو، لە كاتێكدا هێشــتا 

دۆســیەكەی لە دادگا بوو. ئەو پیاوە رۆیشت بۆ 
ماڵی خاڵم، هەڕەشــەی لــە خاڵۆژنم كردبوو كە 
ئەگەر ئەو ئافرەتەی لێ مارە نەكەن، بەڵایەكتان 

بەسەردێنم". 
)س( كــە بــرازای هەمینەیــە، هێشــتا بــە 
تەواوی لــە مێردی یەكەمــی جیانەبووەتەوە كە 

شــووی بە )م( كــردووە. تەنیــا دەڵێت كاتێك 
كچــە ئامۆزاكــەی زانیویەتی )م( ژنــی هێناوە، 
پەیوەندی بە ئامۆژنییەوە كردووە تا لە ماڵەكەی 
دەریانبكات، بەڵام ئەوان پاڕاونەتەوە و گوتوویانە 
هیچ شوێنێكیان نییە رووی تێبكەن، بۆیە تا ئەو 
رۆژەی هەمینە ونبووە، ئەوان هەر لە ماڵی ئەوان 

بوون. 
مانگێــك بەر لە ونبوونــی دایكی، تەنیا بڕیار 
دەدات بچێتــە هەولێر كار بكات، لە كافتریایەكی 
شاری هەولێر كاری دەستدەكەوێ. تەنیا دەڵێت: 
"دوای ســێ هەفتە دایكم پەیوەندی پێوەكردم و 
گوتــی: منیش دێم بۆ هەولێر، حەز دەكەم بێمە 

لای تۆ".
بە گوتــەی تەنیا، دایكی لــەلای )م( ئەوەی 
دركاندبــوو كــە خــۆی و دایكی بەنیــازن بچنە 
پێشــتر  مــن  گوتبــووی  )م(  وڵات،  دەرەوەی 

قاچاخچی بووم و دەتاننێرمە دەرەوە.
تەنیــا دوایینجار لە ســەعات 2:30 خولەكی 
رۆژی 2019/5/1 گوێی لە دەنگی دایكی بووە كە 
پێیگوتووە من وا لە گەراجی سۆران بەڕێدەكەوم. 
بــەڵام هەمینە ناگاتە لای كچەكەی و لەو رۆژەوە 

بێسەروشوێنە.
تەنیــا دەڵێــت: "دایكــم هــەر نەگەیشــت، 
منیــش تەلەفۆنم بۆ كــرد مۆبایلەكەی داخرابوو. 

پەیوەندیم بە )م(ەوە كرد، لێمپرسی دایكم بۆچی 
مۆبایلەكــەی داخــراوە، گوتــی: مۆبایلی دایكت 
شەحنی نەماوە، كەمێكی دیكە دەگەینە هەولێر".
بــەڵام دایكــی هــەر نــاگات. تەنیــا دووبارە 
پەیوەندی بە )م(ەوە دەكات. ئەو دەڵێت زۆرمان 
نەمــاوە و دەگەین. تەنیــا داوای لە )م( كردووە 
مۆبایلەكەی بداتــە دایكی، بەڵام ئەو پێیگوتووە 

دایكی خەوتووە. 
تەنیا بۆ جاری سێیەم پەیوەندی دەكات، بەڵام 
ئەمجارەیان )م( تووشــی شۆكی دەكات كاتێك 
پێیدەڵێــت دایكت لەگەڵ ئێمە نییە و نازانین لە 

كوێیە.
ئەو كچە گومان دەكات دایكی لەلایەن )م( و 
كچە خاڵەكەیەوە كوژرابێ، چونكە بە گوتەی ئەو، 
ئەو رۆژەی دایكی هاتووە بۆ هەولێر 17 هەزار و 
700 دۆلاری پێبــووە. دوای ونبوونی هەمینەش 
ئــەو ژن و مێــردە نەگەڕاونەتەوە ســۆران. تەنیا 
دەڵێت: "تەلەفۆنم بۆ كردن و هەڕەشەم لێكردن 
كە ســكاڵایان لەسەر تۆمار دەكەم، لەدوای ئەوە 

یەكسەر مۆبایلەكانیان داخست".
ئێستا گومانەكانی تەنیا لەسەر تێوەگلانی ئەو 

ژن و پیاوە لە دیارنەمانی دایكی زیاتر بوون، بە 
تایبەتی دوای ئەوەی لە مانگی هەشتی ئەمساڵ 
ئەو ژن و پیاوە بە تۆمەتی كوشتنی بەڕێوەبەری 
پێشــووی ئاوی كۆمەڵگەی كانی قرژاڵەی ســەر 
بە شــاری هەولێر دەســتگیركران و دواتریش لە 
گرتەیەكی ڤیدیۆیی پۆلیسدا دانیان بە تاوانەكەدا 

نا.
تەنیــا دەڵێت: "ئــەو رۆژەی كچە خاڵەكەم و 
مێردەكەیم لە تەلەفزیۆن بینی ئیعترافیان لەسەر 
كوشتنی بەڕێوەبەری پێشووی ئاوی كانی قرژاڵە 
كرد، گومانەكانم زیاتر بوون و لەو باوەڕەدام ئەوان 
دایكمیان بۆ پارە كوشــتووە و تەرمەكەشیان لە 

شوێنێك فڕێداوە".
دوای شــەش مانگ لە ونبوونی دایكی، تەنیا 
و براكانی تا ئێســتا ســكاڵایان تۆمار نەكردووە. 
تەنیا دەڵێت: "لەگەڵ مێردی خوشكەكەم چووینە 
بنكەی پۆلیســی تــووڕەق، بەڵام لــەوێ گوتیان 
دەبێ برایەكت بێ سكاڵا تۆمار بكات، براكانیشم 
لەبەر ئەوەی قسەیان لەگەڵ دایكم نییە، نەهاتن 
ســكاڵا تۆمار بكەن، پێمگوتن لە ســۆران سكاڵا 

تۆمار بكەن، بەڵام براكانم سكاڵا تۆمار ناكەن".
زانا فاروق، كوڕی گەورەی هەمین بە )رووداو( 
ی گوت: "لەسەر ئەوەی دایكم دەیگوت دەچم بۆ 
ئەوروپا، نێوانمان تێكچوو، دوای دیارنەمانی دایكم 
تەنیا زۆر گوتی ســكاڵا تۆمار بكە، منیش لەبەر 
خاتری خوشــكەكەم چووم بۆ بنكەی پۆلیســی 
تووڕەق، بەڵام لەوێ ســكاڵاكەیان لێوەرنەگرتم و 

گوتیان دەبێ لە سۆران سكاڵا تۆمار بكەن".
زانا لەو باوەڕەدایە دایكی لەلایەن )س( و )م( 
بەڵایەكی بەسەر هێنراوە و دەڵێت: "دڵنیام ئەگەر 
دایكم لــە ژیاندا بووایە، حەتمــەن پەیوەندی بە 
تەنیاوە دەكرد، چونكە زۆر زۆری خۆشدەویست".
رائید هۆگر عەزیز، گوتەبێژی پۆلیسی هەولێر 
لەبارەی دیارنەمانی ئــەو ژنە بە )رووداو( گوت: 
"لەبەر ئەوەی ئەو ئافرەتە دانیشــتووی سۆرانە، 
دەبێ كەسوكارەكەی لەوێ سكاڵا تۆمار بكەن". 

لە سۆرانەوە هاتووە بۆ هەولێر

ئافرەتێك شەش مانگە شوێنبزرە

رووداو - فرانس پرێس

درەنگانی ئێوارە حەلا نامەیەكی لە ئینستاگرامەوە 
بــۆ هات: "هەموو وێنــە و تۆمارە دەنگییەكانی تۆم 
لایە، دەتەوێ بینێرم بۆ باوكت؟". ئافرەتە عێراقییەكە 
ژمارەیەكی زۆر نامە و پەیامی لەو جۆرەی لەلایەن ئەو 
هاككەرانەوە بۆ هاتــووە كە دزەیان كردووەتەوە ناو 
هەژماری فەیسبووك، سناپچات و ئینستراگرامەكەی 
و ئەو وێنانەیان دزیوە كە حەلا بە نامەی تایبەت بۆ 

خەڵكی ناردووە.
حــەلا، تەمەن 25 ســاڵ كــە بە ناوی خــوازراو 
قســەی بۆ ئاژانسی )فرانس پرێس( كردووە، دەڵێ: 
"هەندێكیــان پارەیان دەویســت، هەندێكیــان داوای 
پەیوەندیی سێكســیان دەكرد، ئەگەر پەیوەندییەكە 
هــەر لەســەر تەلەفۆنیش بووایــە، ئەوانی دی تەنیا 

دەیانویست كەڵەگاییم لێبكەن".
ئافرەتانــی عێراقی باس لەوە دەكەن كە ژمارەی 
ئــەو حاڵەتانــەی كەســانی نەناســراو بــە ئۆنڵاین 
هەڕەشــەی ئابڕووبــردن لە ئافرەتــان دەكەن زیادی 
كردووە، ئەوەش بەشێكی لەلایەن هاككەرەكانەوەیە 
و بەشــێكی دیكەی لەلایەن خۆشەویستە كۆنەكانی 
ئافرەتەكانەوەیــە كــە ســەردەمانێك متمانەیان بە 
یەكدی هەبووە و وێنەی خۆیان بۆ ناردوون و ئێستا 

لە دژیان بەكاری دەهێننەوە.
هــۆی  پارێــزەران  و  چالاكڤانــان  قوربانیــان، 
كۆمەڵێــك  بــۆ  دیاردەیــە  ئــەو  تەشەنەســەندنی 
فاكتەر دەگەڕێننەوە، لەوانــەش كۆمەڵگای داخراو، 
بەكارهێنانی تۆڕە كۆمەڵایەتییــەكان بۆ پەیوەندیی 
خۆشەویستی، پارێزراونەبوونی هەژماری قوربانیان و 

یاسای لاوازی وڵات.

لــە ژینگەیەكــی داخــراوی كۆمەڵایەتیــی وەك 
كۆمەڵــگای عێراقــدا، ئــەو حاڵەتانــە دەرئەنجامی 
كارەساتباری دەبێ، لە باشترین حاڵەتدا ئافرەتەكە 
بۆ ساڵانێكی زۆر پەڵەی شەرمەزاری دەكەوێتە سەر، 
لە خراپترین حاڵەتیشدا رووبەڕووی "كوشتن لەسەر 

شەرەف" دەبێتەوە.
ســاڵی رابردوو، تارا فارس، مۆدێل و ئەستێرەی 
ئیســنتاگرامی عێراقــی لــە بەغــدا كــوژرا، زۆربەی 
گومانەكان بۆ ئەوە دەچوون تەقەكەرەكان بە چاوی 
ســووك سەیری ســتایلی كراوەی جلوبەرگ و ژیانی 

تارایان كردبێ.
حەلا چارەنووســی تاڵی تارای لە مێشــكدا بوو، 
بەڵام نەیدەویست مل بۆ داوای ئەو كەسانە بدات كە 
دەیانویست بەكاری بهێنن. ئەمساڵ لە عێراق رایكرد، 
بەڵام وەك خۆی دەڵێ: "هەتا ئێستاش هەڕەشەم بۆ 

دێ. ئەو خەڵكە شتیان لەبیر ناچێ".
روسول كەمال، شــارەزای توندوتیژیی جێندەری 
پێیوایە دابڕانی زۆری نێوان رەگەزی نێر و مێ وایكردووە 
گەنجانی عێراقی بۆ پەیوەندیی خۆشەویســتی پەنا 
بــۆ پێگەی وەك فەیســبووك و ئینســتاگرام بەرن، 
لە وڵاتێكیشــدا كە هیچ پەروەردەیەكی سێكسی لە 
قوتابخانەكانــدا نییــە، كچان دەچنــە ناو كۆمەڵێك 
گروپی نهێنیی ئافرەتانەوە بۆ ئەوەی باسی جەستەی 

خۆیان بكەن، یان راوێژ وەربگرن.
روســول كــە لەگــەڵ چەندیــن قوربانی قســەی 
كــردووە، دەڵــێ كــوڕان و كچــان زۆرجــار وێنــەی 

شەخســی بۆ یەكدی دەنێــرن، لە عێراق ئەو وێنەیە 
دەكرێ ئافرەتێكی بێ لەچك بێ كە لە بەشی زۆری 
كۆمەڵگای عێراقیدا "وەك شوورەیی سەیر دەكرێ". 
ئەو وێنانەش لەلایەن كەسانێكەوە بەكاردەهێنرێن بۆ 

هەراسانكردن و بەكارهێنانی ئافرەتان.
هاوكاری قوربانییــەك ئاماژە بۆ ئەوە دەكات كە 
قوربانییەكــە بۆ ماوەی چوار ســاڵی رەبەق مانگانە 
200 دۆلاری بە خۆشەویســتێكی كۆنی خۆی داوە، 
تاوەكــو ئــەو وێنانــەی لایەتــی بــاوی نەكاتەوە. 
ئافرەتێكــی دیكە بــاس لەوە دەكات كــە وێنەكانی 
لەلایــەن هاككەرێكەوە دزرابوون و ئــەو ناچار بووە 
مۆبایل و خشــڵەكانی بفرۆشێ بۆ ئەوەی كابرا رازی 

بكات وێنەكانی بڵاونەكاتەوە.
ئافرەتێكــی دیكە بەشــێوەی ئۆنڵاین سێكســی 
لەگەڵ پیاوێــك كردبوو، دواتر پیاوەكە هەڕەشــەی 
لێكردبــوو ئەگــەر لەگەڵــی نەخــەوێ وێنــەكان و 

ڤیدیۆكانی بۆ مێردی ئافرەتەكە دەنێرێ.
روسول ئاماژە بۆ ئەوە دەكات كە ئەو حاڵەتانە: 
"هەمــوو جۆرەكانــی توندوتیژییــان تێدایــە، هــەر 
لــە توندوتیژیی سێكســییەوە بیگرە هەتــا دەگاتە 
توندوتیــژی ســایكۆلۆژی و ئابــووری" لــە كاتێكدا: 

"قوربانیان بە دەگمــەن رێگەچارەیەكی كۆمەڵایەتی 
یان یاسایی شك دەبەن".

هیچ رێگرێك نییە

پارێــزەر مــەروا عەبدولڕەزا كە لە چەند ســاڵی 
رابــردوودا دەیان كەیســی لــەو جــۆرەی هاتووەتە 
بەردەســت، پێیوایــە هۆكاری تەشەنەســەندنی ئەو 

دیاردەیە ئەوەیە "هیچ رێگرێك نییە".
بەگوتەی مەروا، ســەردانی بنكەكانی پۆلیس بۆ 
ئافرەتانی عێراقی وەك تابۆ وایە، قوربانیانیش لەوە 
دەترســن هەڕەشــەكارەكە لەلایەن یەكێك لە هۆزە 
بەهێزەكانی عێراقەوە پشــتگیری بكــرێ، هەر بۆیە 
"زۆربەی قوربانیان تەنانەت ســكاڵاش تۆمار ناكەن، 
چونكە چوونە دادگا لای ئەو ئافرەتانە وەك شتێكی 

ترسناك وایە".
بەرەنگاربوونــەوەی كێشــەیەكی لــەو جۆرە كە 
دەرهاویشتەی پێشكەوتنی تەكنەلۆژیایە، پێویستی 
بــە ســتافی شــارەزای دادوەریــش هەیە ئــاگاداری 
مەترســییەكانی ئینتەرنێت و ئەو هەڕەشــانە بن كە 
دەكرێ لە تۆڕە كۆمەڵایەتییەكانەوە لەسەر هاووڵاتیان 

دروســتبكرێ. بە گوتەی مەروا، ئــەو قوربانیانەش 
كە كەیسەكەیان دەبەنە دادگا، زۆربەی جاران رێیان 
لــە دادوەرێــك دەكەوێ كە شــتێكی ئەوتۆ لەبارەی 
ئینتەرنێتــەوە نازانێ، یان تاوانەكە بە شــێوەیەكی 

جیاواز تۆمار دەكات. 
پارێزەرەكە دەڵێ: "من دادوەرم بینیوە پرسیویەتی 
ئەم فەیسبووكە چییە؟ ئەگەر دادوەرێكیش كەیسەكە 
وەك كەیســی پیاوێك ببینێ كــە هەوڵی تۆقاندنی 
كچێــك دەدات، ئــەوە دەكــرێ بڕگــەی دژەتیــرۆر 
بەكاربهێنێ و یەكســەر سزای لەســێدارەدان بەسەر 
كەســەكەدا بســەپێنێ. یان دەكرێ حاڵەتەكە وەك 
ناوزڕاندن ببینێ و تەنیا سزایەكی مادی بۆ ببڕێتەوە".
وەزارەتــی ناوخۆی عێراق دەڵێت لە یەك مانگی 
رابــردوودا ســێ كەیســیان لــە بەغــدا كردووەتەوە 
كــە كەســەكان هەڕەشــەی بڵاوكردنــەوەی وێنەی 
سێكســییان لە قوربانیان كــردووە، ژمارەیەكیان بە 
"هەڕەشــەی تاوانكارانــە" و ژمارەیەكی دیكەیان بە 

"ساختەكاری" تۆمەتبار كراون.
بــەڵام فەرمانگەیەكــی پۆلیســی عێــراق كــە 
ئەفسەری ئافرەتیشی هەن، هانی قوربانیان دەدات 
دەنــگ هەڵبڕن. ئەو فەرمانگەیە مامەڵە لەگەڵ ئەو 

پیاوانی هاككەر
بوونەتە هەڕەشە لەسەر ئافرەتانی عێراق

وو

ئافرەتێك:

لە ترسی 
بڵاوكردنەوەی 

وێنەكانم عێراقم 
جێهێشت

وو

فەرمانگەیەكی پۆلیس:

70 %ی حاڵەتەكانی 
هەڕەشەی ئۆنڵاین 

بۆ وەرگرتنی پارەیە 
لە ئافرەتان

وو

چالاكڤانێك:

ئافرەتانی عێراق 
بە دەگمەن 

رێگەچارەیەك بۆ 
بەرەنگاربوونەوەی 

ئەو هەڕەشانە 
شك دەبەن

كەیســانەدا دەكات كە توندوتیژیــی دژی ئافرەتان 
لەخۆدەگرێ. 

بەشــەی  ئــەو  بەڕێوەبــەری  عەتیــە،  غالیــب 
پۆلیســی عێراق، دەڵێ: "لای ئەفســەرەكانی ئێمە 
ئاشكرانەكردنی ناسنامەی قوربانی لە ئەولەویەتدایە، 
هەرچۆنێكیــش قوربانییەكە پێی خــۆش بێ ئاوها 
بەدوای كەیســەكەیدا دەچین، ئەگەر پێی خۆش بێ 
كەیســەكەی رەوانەی دادگا دەكەیــن و ئەگەر پێی 
خــۆش نەبــوو لــە دەرەوەی دادگا مامەڵــە لەگەڵ 

كەیسەكەی دەكەین".
ئەو بەشــەی پۆلیس بانگەشەی ئەوە دەكات كە 
یەكەكانــی ئــەوان لــە دادگاكان كاریگەرترن. تەنیا 
لە مووســڵ و لە ماوەی یەك هەفتەدا ســێ كەیسی 
هەڕەشەی بڵاوكردنەوەی وێنە و ڤیدیۆیان لە رێگەی 

پێكهێنانەوەی كەسەكان چارەسەر كردووە.
بە گوتەی غالیب، كێشەكە خەریكە بۆ ئاستێكی 
مەترســیدار پەرەدەســتێنێ. لــە كاتێكــدا نزیكەی 
70%ی حاڵەتەكانی هەڕەشەی ئۆنڵاین بۆ وەرگرتنی 
پــارە لە ئافرەتانە، زۆربەی حاڵەتەكانیش لە بەغدا 
و ناوچە عەشــایرییەكانی باشــوورن. غالیب دەڵێ: 
"بۆ دابەزاندنی ژمارەی ئەو حاڵەتانە پێویستمان بە 

یاسایە".
مەروا پێیوایە كەمكردنەوەی حاڵەتەكان پێویستی 
بە رێوشوێنی توندە، میدیا نابێ ئەو حاڵەتانە وەك 
سكانداڵ بڵاوبكاتەوە و گروپە ناحكومییەكان دەبێ 
راهێنانی ئاسایشــی دیجیتاڵی بــە خەڵك بكەن بۆ 
ئــەوەی نەكەونــە داوی هاككەرەكانەوە، ئەگینا "لە 

چاوتروكانێكدا كچێك دەكوژرێ".

 ئەو ئافرەتە 
دانیشتووی 

سۆرانە و دەبێ 
كەسوكارەكەی 

لەوێ سكاڵا تۆمار 
بكەن

گوتەبێژی پۆلیسی هەولێر

هەمینە بەنیاز بوو لەگەڵ کچەکەی بچێتە ئەوروپا

لە گەرمیان گەنجێك خۆی دەكوژێتکۆمەڵایەتی
رووداو - کەلار

رۆژی 2019/11/20 گەنجێكی دانیشتووی گوندی گردەگۆزینەی سەر بە قەزای كەلار لە نێو ماڵەكەیدا بە فیشەك خۆی كوشت. دوای رووداوەكەش باوكی گەنجەكە بەهۆی 
جەڵتەی دڵەوە، مرد.

رائید جەمال قدووری، گوتەبێژی پۆلیسی گەرمیان رایگەیاند "ئێوارەی رۆژی 2019/11/20 تەرمی گەنجێك بەناوی ئەحمەد رەشید عەزیز، لە دایكبووی 1997، هێنرایە بەشی 
فریاكەوتنی نەخۆشخانەی شەهید هەژار لەكەلار كە بەهۆی بەركەوتنی فیشەكەوە گیانی لەدەستدابوو. بە گوتەی كەسوكاری ناوبراو نەخۆشیی دەروونی هەبووە و بە دەمانچە خۆی 

كوشتووە". بە گوتەی رائید جەمال هەر دوای رووداوەكە باوكی گەنجەكەش بەهۆی كاریگەری رووداوەكەوە جەڵتە لێیداوە و مردووە.

خۆكوشتن لە رۆژهەڵاتی كوردستان 
پەرەدەستێنێ

جەبار دەستباز
رووداو - سنە

بێدەنگی باڵی بەســەر گوندی قوچــر لە رۆژئاوای 
دیواندەرەدا كێشــاوە. لەم ساڵانەی دواییدا ژمارەیەك 

حاڵەتی خۆكوشتن لەم گوندەدا تۆمار كراوە. 
هیــوا قورەیشــی كە لــەو گوندە مامۆســتایە، بە 
)رووداو(ی گــوت: "مەخابن، بەهــۆی نەخوێندەواری 
و نەبوونی هۆشــیارییەوە، خۆكوشــتن گەیشتووەتە 
ئاستێك كە چیدی خەڵك لە مردن ناترسن و ئەوەش 

كارەساتێكی لەم گوندەدا خوڵقاندووە".
تەنیــا لەم گوندەدا، لە 10 ســاڵی رابــردوودا 10 
ئافرەت خۆیان كوشتووە. دوایین حاڵەتی خۆكوشتن 
شەش مانگ لەمەوبەر بوو، كاتێك ئافرەتێك بە ناوی 
بەهار، تەمەن 35 ساڵ، لەسەر كێشەی خێزانی لەگەڵ 

مێردەكەی، ئاگری بەردایە گیانی خۆی.
داوە  زۆری  هەوڵێكــی  گوندەكــە  مامۆســتای 
هۆشــیاریی خوێندكارەكانی بەرزبكاتــەوە و رێگە لە 
كارەســاتی زیاتــر بگرێ، هاوكات هانــی ئافرەتانیش 
دەدات واز لــە قوتابخانــە نەهێنــن، بــەڵام خەڵكــی 
گوندەكە بە نیگەرانییەوە باســی بابەتی خۆكوشتن و 
كێشــە دەروونییەكان دەكەن، هەر بۆیە ئەستەمە لە 
دەرەوەی فاكتــەرە ئابوورییەكان هۆكارێكی دیكە بۆ 

ئەو دیاردەیە دابنرێ.
هیوا دەڵێ: "خەڵكی ئەم گوندە نایانەوێ هەواڵی 
بەرزبوونەوەی رێژەی خۆكوشتن بڵاو ببێتەوە، چونكە 
هەســت بە شــەرمەزاری دەكەن". )رووداو( لەبارەی 
رێــژەی خۆكوشــتن لەو گوندە پرســیاری لــە فایەق 
بەگــی، ئەندامی ئەنجوومەنی قوچر كرد، بەڵام فایەق 
بــە تووڕییــەوە گوتی: "هەموو گەلی كــورد بە تێكڕا 
بەدەســت خۆكوشــتنی ژنان و پیاوانــەوە دەناڵێنێ، 
كەچی ئێــوە هاتوون دەتانەوێ لەبــارەی گوندێكەوە 

قسە بكەن!".
دەستكورتی بەهۆكاری ســەرەكیی بەرزبوونەوەی 
خۆكوشــتن لە ئێران لەقەڵــەم دەدرێ، بە تایبەتیش 
لە ناوچــە كوردییەكانی وەك بۆكان، ئیلام، ســەقز، 

مەریوان و سنە.
پارێزگا كوردییەكان لە نێوان هەژارترین پارێزگاكانی 

ئێراندان. بەهرام نەسروڵڵاهیزادە، سەرۆكی فەرمانگەی 
بودجە و پلان لە پارێزگای ســنە لە سەرەتای 2018 
بە ئاژانسی هەواڵی تەسنیمی راگەیاند، رێژەی بێكاری 
لەو پارێزگایە ٪16.3 یە، واتە سێیەم بەرزترین رێژەی 

بێكاری لە نێو هەموو پارێزگاكانی ئێراندا.
بەرپرســانی تەندروســتیی ســنە ئامــادە نەبوون 
ژمارەی خۆكوشتن لە شاری سنە بۆ )رووداو( ئاشكرا 
بكەن، بەڵام كاربەدەستێك، بە مەرجی ئاشكرانەكردنی 
نــاوی، وێنایەكی گشــتی و ترســناكی لەبــارەی ئەو 

دیاردەیە خستەڕوو. 
لەســەر ئاســتی ئێران، لە هەر 100 هەزار كەس 
شــەش كەســیان هەوڵــی خۆكوشــتن دەدەن. بەڵام 
كاربەدەستەكە دەڵێ "ژمارەكان لە پارێزگا كوردییەكان 
بەرزتــرن، بە جۆرێك لە پارێزگای ئیلام لە هەر 100 
هەزار كەس 13 كەســیان هەوڵی خۆكوشتن دەدەن، 

ئەوەش ژمارەیەكی ترسناكە".
بە گوتــەی كاربەدەســتەكە "56%ی حاڵەتەكانی 
خۆكوشتن لە ناوچە شارییەكان روودەدەن و 44%یش 
لە ناوچە گوندییەكان". رێژەكە بۆ پیاوان و ئافرەتان 

یەكسانە.
كاربەدەستەكە بە )رووداو(ی گوت: "بەداخەوە، لە 
ناوچە پشــتگوێخراو و هەژارنشینەكانی سنە، سەقز، 
دیواندەرە، كامیاران و دێگولان بەرزترین رێژە هەیە". 

ئامــاژەی بۆ ئەوەش كرد كە بەرپرســانی باڵا ناهێڵن 
دەسەڵاتی خۆجێیی ئامارەكان بۆ میدیا ئاشكرا بكات 
"بۆ ئەوەی رێگە لە بڵاوبوونەوەی رەشبینی و خەمۆكی 

لە كۆمەڵگادا بگرن".

یەك مانگ، یەك گەڕەك، حەوت 
ئافرەت

بێدەنگیی بەرپرســان، رێكخراوەكانــی مافەكانی 
مرۆڤی ناچار كردووە خۆیان داتاكانی پەیوەندیدار بە 

خۆكوشــتن تۆمار بكەن و بڵاوی بكەنەوە. لە هەشت 
مانگی یەكەمی ئەمســاڵدا، 190 كەس لە شــارەكانی 
ورمێ، كرماشان، سنە و ئیلام خۆیان كوشتووە. لەو 
ژمارەیە 97 كەسیان پیاو و 93 كەسیان ئافرەت بوون.
رێكخــراوی هەنگاو بۆ داكۆكی لە مافەكانی مرۆڤ 
ئامــاژە بۆ ئەوە دەكات كە: "لەم ژمارەیە تەمەنی 44 
كەســیان لە خوار 18 ساڵەوە بووە، لەوانەش 25یان 

كچ و 19یان كوڕ بوون".
ئەو خەڵكەی قسەیان بۆ )رووداو( كردووە، دەڵێن 
تەنیا لە مانگی تشــرینی یەكەمی 2019 لە گەڕەكی 

نەیسەری سنە 7 ئافرەت خۆیان كوشتووە.

باری ئابووری
ئیــدارەی ئەمریكــی لە ئایاری 2018 كشــانەوەی 
وڵاتەكــەی لە رێككەوتنی ئەتۆمیی ئێران و كۆمەڵەی 
5+1 و سەپاندنەوەی سزاكان بەسەر حكومەتی تارانی 
راگەیاند. ســزاكانی ئەمریكا گوشارێكی زۆری لەسەر 

باری دارایی خەڵكی ئێران دروستكردووە. 
موحســین شــوجاعی، جێگــری ســەرۆكی لقــی 
ســنەی رێكخراوی خۆشــبژێوی، هــۆكاری زیادبوونی 
خۆكوشــتن بۆ كێشــە ئابوورییــەكان دەگەڕێنێتەوە. 

شــوجاعی بە )رووداو(ی گوت: "راستە كاری ئێمە لە 
رێكخراوی خۆشبژێوی زیاتر بەرەنگاربوونەوەی دیاردە 
كۆمەڵایەتییە مەترســیدارەكانە، بەڵام بە ناڕاستەوخۆ 
هەوڵــی بەرەنگاربوونەوەی كێشــەی خۆكوشــتنیش 
بەرزكردنــەوەی  هەوڵــی  ئــەوەش  بــۆ  دەدەیــن، 
ئاســتی هۆشــیاری لە نێــوان خوێنــدكاران، ئافرەتە 

خانەنشینەكان و گەنجان دەدەین".
شــوجاعی بــەردەوام بــوو گوتی: "ئێمــە فێریان 
دەكەیــن بە هیواوە بژین. هەركاتێك بزانین كەســێك 
هەوڵــی خۆكوشــتنی داوە، راوێژكارانــی دەروونی و 
پزیشكەكانمان دەچنە لای و هەوڵدەدەن بیگەڕێننەوە 

سەر ژیانی ئاسایی خۆی".
بەبۆچوونی كاربەدەستەكەی پارێزگای سنە "كێشە 
ئابوورییــەكان" فاكتەری ســەرەكین و "رەشــبینی و 
خەمۆكی و تێكچوونی بــاری دەروونی" لەناو خەڵكدا 
دەهێننــە ئــاراوە، لــە كاتێكــدا ئەزموونی ئــەوان لە 
و  ئابــووری  "قەیرانــی  رێكخراوەكــە دەریخســتووە 
خۆكوشــتن پەیوەندییان بەیەكەوە هەیە". هەرچەند 
جەختی لەوەش كردەوە كە "تۆڕە كۆمەڵایەتییەكانیش 

كاریگەرییەكی نێگەتیڤیان لەسەر گەنجان هەیە".

پلانی خۆكوشتنی بەكۆمەڵ
لــە چەند ســاڵی رابــردوودا، پارێــزگای ئیلام بە 
500 هــەزار دانیشــتووەوە ژمارەیەكــی زۆر حاڵەتی 

خۆكوشتنی بە خۆوە بینیوە.
موســا ئومیــدی، دەرووننــاس لــە ئیــام دەڵێ: 
"مەینەتیی هەرە گەورەی شــەڕی ئێران و عێراق بەر 
خەڵكی ئیلام كەوت". پارێزگای ئیلام لەسەر سنووری 
نێوان ئێران و عێراقە و ژمارەیەكی زۆری بێوەژنەكانی 

ئەو پارێزگایە خۆیان كوشتووە.
نەهامەتییەكانــی جەنگی هەشــت ســاڵەی ئێران 
و عێراق كێشــە ئابوورییەكانیشــی هاتووەتە ســەر و 
ئەوەش ئافرەتە دەســتكورتەكان هان دەدات پەنا بۆ 
خۆكوشــتن بەرن. موسا دەڵێ: "كاریگەریی جەنگ و 

نەبوونی پلانی ئابووری فاكتەری سەرەكین".
دوو ساڵ لەمەوبەر، 12 قوتابی كچی خوێندنگایەكی 
ئیــام بڕیاریان دا بە كۆمەڵ كۆتایی بە ژیانی خۆیان 
بهێنن، بۆ ئەو مەبەســتەش بە نیــاز بوون خۆیان لە 

سەربانی قوتابخانەكەیانەوە بخەنە خوارەوە. 
مووســا دەڵێ: "دووانیــان مــردن و ئەوانی دیكە 
خێزانەكانیان بە پلانەكەیانی زانیبوو و رزگاریان كردن. 
خۆكوشــتن بووە بە قەیرانێكی مەترســیدار لە ئێران 
بە گشــتی و لــە رۆژهەڵاتی كوردســتان بە تایبەتی، 
بەرپرســانی پەیوەندیــدار دەبــێ بــە جیــدی بیر لە 
دۆزینەوەی چارەسەری كۆمەڵایەتی بكەنەوە و ئامانجی 
درێژخایەن دابنێن، بۆ ئەوەی رێگە لە پەرەســەندنی 

ئەو دیاردەیە بگرن".

تریسكە شێرزاد
رووداو – هەولێر

چەند پێشمەرگەیەك پەیوەندی بە موقەدەم 
دڵزارەوە دەكەن، بەڵام وەڵام ناداتەوە، كاتێك 
دەیانــەوێ بچــن بــۆ لای، دەبینــن دەرگای 
ژوورەكەی داخراوە، ئەوان دەرگای ژوورەكەی 
دەشــكێنن و دەبینــن لە نێــو خوێنی خۆیدا 

كەوتووە.
 2019/11/18 رۆژی  بەرەبەیانــی 
موقەدەمێكی هێزەكانی زێرەڤانی بەناوی دڵزار 
ئەحمــەد حەمەدئەمین، تەمەن 55 ســاڵ، لە 
كاتــی ئەركدا لە فەرماندەیی زێرەڤانی، خۆی 
كوشــت. موقەدەم دڵزار دانیشتووی گەڕەكی 
قەڵای نوێی شاری هەولێر و باوكی چوار منداڵ 

بوو.
بەرپرســی  مەولــود،  دڵشــاد  عەقیــد 
راگەیاندنی فەرماندەیی پێشمەرگەی زێرەڤانی 
ئــەوەی  "دوای  راگەیانــد:  بــە)رووداوی(ی 
چەند پێشــمەرگەیەك پەیوەندی بە موقەدەم 
دڵــزارەوە دەكــەن و وەڵام ناداتــەوە. دەچن 
بــۆ ژوورەكــەی، دەبینــن دەرگای ژوورەكەی 
داخراوە، پاشان دەرگاكە دەشكێنن و دەبینن 

خۆی كوشتووە".
بەرپرســی راگەیاندنی زێرەڤانی، موقەدەم 
دڵزار بە "كەســێكی لێهاتوو" وەســف دەكات 
و دەڵێت كارەكەی خۆی زۆر خۆشدەویســت. 
هەروەها دەڵێت لێژنەیەكی لێكۆڵینەوە پێكدێنن 
بۆ ئەوەی بزانن هۆكاری خۆكوشتنەكەی چی 

بووە.
 هەڵوێست دڵزار كە كوڕی گەورەی دڵزارە 
و لەگــەڵ باوكــی پێشــمەرگە بــووە، رۆژی 
رووداوەكە ئەو لە ماڵ بووە. هەڵوێست گوتی: 
"باوكم بەیانیی رۆژی 17ی مانگ چوو بوو بۆ 
دەوام. شەو نەگەڕایەوە، بەڵام ئێمە بەلامانەوە 
ئاسایی بوو، چونكە هەفتەی جارێك شەوێك 

لە بارەگا دەمایەوە".
هیــچ  باوكــی  رەتیكــردەوە  هەڵوێســت 
كێشەیەكی هەبووبێ و گوتی: "ئەو رۆژە باوكم 
كە لە ماڵ چووەتە دەرەوە، هیچ كێشــەیەكی 

نەبووە، لە دەوامیش ئاســایی بووە. ئێســتا 
دایكــم دەڵێت باوكت لەو ماوەیە كەمێك دڵی 
توند بووە، بەڵام باسی نەكردووە لەبەرچی".

هەڵوێســت دەڵێــت باوكی كەســێكی زۆر 
خەمخــۆر بــووە، بە بچووكترین شــت خەمی 
دەخــوارد، بــەردەوام بیــری لای ئــەوە بووە 
كــە دەوامەكەی بە رێكوپێكی بكات و گلەیی 

نەیەتە سەری. 
هەڵوێســت دەڵێــت رۆژی پێشــتر لەگەڵ 
باوكی بووە و وەكو رۆژانی پێشــتر ئاســایی 
بینیویەتی، ســەعات نۆی بەیانی رۆژی دواتر 
كەســێك پەیوەندی پێوە كــردووە و هەواڵی 
مەرگــی باوكــی پێــداوە. هەڵوێســت دەڵێت 
كــە هەواڵەكــەم بیســت خەریك بوو شــێت 
بــم، نەمزانــی چۆن هەواڵەكەم بــە دایكم دا. 
گوتیشی: "دایكم لەو رۆژەوە باری تەندروستی 

تێكچووە".
 جەوهەر ئەحمەد كە برای موقەدەم دڵزارە، 
دەڵێت: "قەت نەمزانیوە دڵزار هیچ كێشەیەكی 
هەبووبێ، تەنیا نەخۆش بوو، نەخۆشییەكەشی 

لــە ئەنجامــی زۆر خەمخواردنەوە تووش بوو، 
گوشاری خوێنی بەرز دەبووەوە".

جەوهــەر دوایینجــار ســێ رۆژ بــەر لــە 
رووداوەكــە گوێی لــە دەنگی براكــەی بووە. 
ئــەو دەڵێت: "ســێ رۆژ پێش ئــەوەی دڵزار 
خۆی بكوژێ، تەلەفۆنم بۆ كرد، هەســتم كرد 
بێتاقەتە، بەڵام لێم نەپرسی بۆچی بێتاقەتی. 
پێیگوتــم یەكشــەممە دەچمە دەوام و شــەو 

ناگەڕێمەوە". 
جەوهەر كە دوای پرســەی براكەی قسەی 
لەگەڵ براژنەكەی كردووە، دەڵێت: "براژنەكەم 
گوتی ئەو ماوەیە دڵزار زۆر بێتاقەت دیار بوو، 
بەڵام باسی هیچ شتێكی لەلای ئێمە نەكردووە، 

ئێمەش لێمان نەپرسیوە بۆچی بێتاقەتە".
كەســوكاری موقەدەم دڵــزار دەڵێن ئەوان 
هیچ شــتێك لەبارەی خۆكوشتنەكەی نازانن، 
چاوەڕێــن لێكۆڵینەوەكانی پۆلیــس لەبارەی 
رووداوەكــە تــەواو بن، بەڵكو ئــەوكات بۆیان 
روون ببێتەوە كە موقەدەم دڵزار بۆچی خۆی 

كوشت!

تریسكە شێرزاد
رووداو – هەولێر

لەگــەڵ هاوژینەكەی و براژنەكــەی و منداڵە 
تەمــەن یــەك مانگییەكــەی لــە ژووری میوان 
دانیشــتبوون، لە نــاكاو دەنگی گوللەیەك هات، 
كاتێــك هاوژیــن و براژنەكەی ئاوڕیــان دایەوە، 
بینییان خوێن لە كەللەسەری ئیدریس دەچۆڕێ، 
ئەوان جگە لە قیژە و هاوار شتێكی دیكەیان لە 

دەست نەهات بۆ رزگاركردنی.
شــەوی 2019/11/18 گەنجێكــی تەمــەن 
22 ســاڵ بەناوی ئیدریس حەیدەر، دانیشتووی 
گەڕەكی رەحیماوای شــاری كەركــووك، لە نێو 
ماڵەكــەی خۆیــدا خــۆی كوشــت. ئیدریس كە 
پێشــمەرگە بوو لە یەكەكانی هەشــتای سەر بە 
پارتی دیموكراتی كوردستان، خێزاندارە و باوكی 

كوڕێك بوو كە تەمەنی تەنیا یەك مانگە.
 عەقید ئەفراسیاو كامیل، گوتەبێژی پۆلیسی 
كەركــووك بــە )رووداو(ی راگەیانــد: "بنكــەی 
پۆلیســی رەحیماوا لەلایەن برایەكی ئیدریسەوە 
لە رووداوەكە ئاگادار كرایەوە. پۆلیس گەیشتنە 
شــوێنی رووداوەكە و تەرمەكەیان گواستەوە بۆ 

پەیمانگای دادپزیشكی كەركووك".
پۆلیس قســەی لەگەڵ كەســوكاری ئیدریس 
كردووە، ئەوان لە ئیفادەكەیاندا دەڵێن: "ئیدریس 
لــە ژوورەوە لەگــەڵ هاوژینەكــەی و براژنەكەی 
دانیشــتووە، لــە ناكاو دەمانچــەی دەرهێناوە و 
گوللەیەكی لە ســەری خــۆی داوە، بەڵام دەڵێن 

نازانن بۆچی خۆی كوشتووە".
هیــوا حەیدەر كە برا گەورەی ئیدریســە، بە 
)رووداو(ی گوت: "شەوی رووداوەكە ماڵی براكەم 
میوانیــان هەبــوو، دوای رۆیشــتنی میوانەكان، 
براكەم لەگەڵ هاوژینەكەی و براژنەكەم بەیەكەوە 
لە ماڵەوە بوون. من كە دراوسێی ئەوانم لە ناكاو 
گوێم لە دەنگی تەقەیەك بوو، براژنەكەم بە هاوار 
كردن هاتە دەرەوە و گوتی فریام بكەون ئیدریس 

خۆی كوشت".
ژوورەوە  "لــە  گوتوویەتــی  براژنەكــەی   
دانیشــتبووین. ئــەو كەمێــك دوور لــە ئێمــە 
دانیشتبوو، من خەریكی پاككردنەوەی منداڵەكەم 

بــووم، هەر ئەوەندەمــان زانی دەنگی گوللەیەك 
هات".

ســەبارەت بە هۆكاری خۆكوشتنی ئیدریس، 
هیــوا دەڵێــت: "لەوانەیــە براكــەم ئــەو كاتــە 
چەكەكــەی خاوێــن كردبێتــەوە و گوللەیەك لە 
دەســتی دەرچووبێت، ئەگەرنا هیچ كێشەیەكی 

نەبوو".
 بەڵام )ك.ر( كە هاوڕێیەكی نزیكی ئیدریسە 
و دەڵێت چەند ســاڵێكە یەكتر دەناسین، باسی 
ئــەوە دەكات كە چەنــد رۆژێك پێش رووداوەكە 
ئــەوم زۆر بە بێتاقەتی بینیوە "ســاوم لێكرد، 
بەڵام زۆر بە بێتاقەتی وەڵامی دایەوە. یەكەمجارم 

بوو ئیدریس بەو شێوەیە ببینم".
)ك( كــە ئاگاداری ژیانی ئیدریســە، دەڵێت 
ئیدریس پێشمەرگە بوو، چەند ساڵێك لەمەوبەر 
باوكی مرد، ئەركی بەخێوكردنی خێزانەكە كەوتە 
ئەســتۆی ئەو. جگــە لە بەخێوكردنــی دایكی، 
یارمەتــی براكەشــی دەدا، چونكە بــاری دارایی 

براكەی باش نەبوو.
)ك( پێیوایــە ئیدریــس كێشــەی هەبووە و 

دەڵێــت: "چەنــد ســەعاتێك پێــش رووداوەكە 
لە كۆڵان وەســتابووم، ئیدریس بــە كۆڵانەكەدا 
تێپەڕی، ســەلامێكی كرد، لە جــاران كزتر دیار 
بــوو، لێم پرســی چیتــە؟ گوتی: هیــچ نییە و 

كەمێك بێتاقەتم".
)ك( بە بیســتنی هەواڵی مەرگی هاوڕێكەی 
شــۆك بووە، كاتێكیــش چووەتە پرســەكەی، 
لــە خزم و كەســەكانی پرســیوە، بۆچی خۆی 
كوشــتووە، ئــەوان گوتوویانە پێــش رووداوەكە 

تووڕە بووە و هەڕەشەی خۆكوشتنی كردووە. 
ســەبارەت بــەوەی كــە ئایــا ئیدریس خۆی 
كوشــتووە، یان گوللــەی لەدەســت دەرچووە. 
عەقید ئەفراســیاو دەڵێت: "گوللەی لە مێشكی 
خــۆی داوە، بەپێــی ئەزموونی ئێمــە لە بارەی 
رووداوەكان، پێناچــێ بە هەڵە گوللەی لە خۆی 

دابێ".
ئیدریس نهێنی مەرگەكەی لەگەڵ خۆی بردە 
نێو گۆڕ، دوای خۆیشی منداڵێكی هەتیو كرد كە 

تەمەنی تەنیا یەك مانگە.

لە ئێران دەستكورتی بە هۆكاری یەكەمی خۆكوشتن دادەنرێ 

لە هەشت مانگی 
یەكەمی ئەمساڵدا 

191 كەس لە 
رۆژهەڵاتی 

كوردستان خۆیان 
كوشتووە

لە پارێزگای ئیلام لە 
هەر 100 هەزار كەس 

13 كەسیان هەوڵی 
خۆكوشتن دەدەن

خۆكوشتن لە 
رۆژهەڵاتی 
كوردستان 

پەرەدەستێنێ

بە بەرچاوی هاوژین و 
منداڵەكەیەوە، خۆی كوشت

موقەدەمێكی زێرەڤانی 
خۆی دەكوژێت

دڵزار ئەحمەد حەمەدئەمین ئیدریس حەیدەر

نووســینەوەی  لیژنــەی  كارەكانــی  رووداو: 
دەستووری سووریا بە كوێ گەیشت؟ 

یەحیــا عەریــزی: لــە كۆبوونــەوەی رابــردوودا 
ئەندامانــی لیژنەكــە بۆچوونــی خۆیان خســتەڕوو 
لەبــارەی ئــەوەی چــی گرنگــە بــۆ نووســینەوەی 
دەســتوور. هەرچەندە لــە 150 ئەندامەكە نەتوانرا 
بۆچوونــی هەمــووان وەربگیرێــت، بۆچوونەكان بۆ 
سێ ئاستی )یاسایی، سیاسی و دەستووری( پۆلێن 
كران. لــە كۆبوونــەوەی ئەمجارە ئەو پێشــنیازانە 
تاوتوێ دەكرێن كە لە چوارچێوەی دەســتووریدان، 
بەڵام بەشێكی ئەندامانی لیژنەكە كە سەر بە رژێمی 
ســووریان، ئەوان لەو باوەڕەدان دەســتووری 2012 
بكرێتــە بنەمــای نووســینەوەی دەســتووری نوێ، 
ئێمە دەڵێین دەبێت ســووریا دەستوورێكی نوێی بۆ 

بنووسرێتەوە.
 رووداو: ئێوە ئامادەن دەستووری 2012 فراوان 

بكرێت، نەك سەرلەنوێ دەستوور بنووسرێتەوە؟

یەحیــا عەریزی: دەســتووری ســاڵی 2012 بۆ 
ســووریا گونجــاو نییــە. ئەو دەســتوورە بــۆ ئەوە 
گونجــاوە كــە جارێكــی دیكــە تراژیدیــای دیكــە 
دروســت بكات، چونكە ئەو دەســتوورە بەشــێكی 
ماددەكانی دەســەڵات دەخاتە دەســتی یەك لایەن، 
بۆ نموونە سەرۆكی وڵات دەسەڵاتی جێبەجێكردن، 
یاسادانان، بەڕێوەبردن و هەموو شتێكی بەدەستە. 
جیاكردنــەوەی دەســەڵاتەكان زۆر گرنگــە، بۆیــە 

پێویستمان بە دەستوورێكی نوێیە.
رووداو: ئێوە دەتانەوێت سووریا چۆن بێت وەكو 

ئۆپۆزیسیۆن؟
یەحیــا عەریزی: بە بۆچوونی ئێمە، ســووریا بۆ 
هەموو ســوورییەكانە. بەهای ســووریا لەســەرووی 
هەموو شتێكە. ئێمە دەچینە جنێڤ بۆ نووسینەوەی 
دەســتوور، تیمــی دیكــەش هــەن دەچنــە جنێڤ 
ئامانجیــان بەرژەوەندی ســوورییەكان نییە، بەڵكو 
ئامانجیــان دەســەڵاتە، ئەوەش باشــترین ئاماژەیە 
بۆ ئەوانەی دەیانەوێت ســەركوتكاری و دیكتاتۆری 

بــەردەوام بێــت و وڵات وێران بكەن. ئێمە باوەڕمان 
وایە ئەو نۆ ســاڵە كارەســاتبارەی رابــردوو، نابێت 

دووبارە ببێتەوە.
رووداو: بەڵام پێكهاتەكانی دیكە، كورد، توركمان، 
كریســتیان و چەركــەز و... دەیانەوێت ســووریا بۆ 
ئەوان هەمان مافی تێدابێت، كێشەیان هەیە لەگەڵ 
ئەوەی دەنووسرێت كۆماری عەرەبی سووری ،چونكە 

ستەمیان بینیوە لەژێر ئەو ناونیشانە؟
یەحیا عەریزی: ئێمە پێمانوایە دەبێت ســووریا 
بۆ هەموو ســوورییەكان بێت. هەمــوو پێكهاتەكان 
بــە عەرەب، كورد و ئاشــووری، یــان هەر پێكهاتە 
و ئاینزای دیكە یەكســان بن بەرامبەر یاســا، ئەوە 
ئامانجی ئێمەیە، چونكە مرۆڤ لەســەرووی هەموو 
شــتێكەوەیە. ئێمە هەســت بەو ستەمە دەكەین كە 
لەســەر كــورد هەبــووە و دەزانین ســتەمی زۆریان 
بەرامبــەر كراوە، جەخت لەوە دەكەینەوە كە نابێت 
هیــچ ســتەمێك لەســەر كــورد بمێنێــت، لەبارەی 
ئەوەی بنووســرێت كۆماری عەرەبی ســووری، یان 
كۆماری ســووریا، یان هەر جۆرێكــی دیكە، ئەوانە 
لە دانوستاندنەكاندا باس دەكرێن، بەڵام هێشتا هیچ 

رێككەوتن نەكراوە لەوبارەوە.
رووداو: هەست ناكەن ستەمتان لە كورد كردووە 
كــە تەنیــا دوو ئەندامــی لە لیژنەی نووســینەوەی 

دەستووردا هەن؟
یەحیــا عەریزی: دوو ئەندامی كــورد لە لیژنەی 
دەستوور هەن، برایانی كورد لە لیژنەی بچووككراوە 
كــە لە 15 ئەنــدام پێكهاتوون هەن، لــە لیژنە 50 
كەســییەكەش هــەن. هەروەهــا لــە تیمــی رژێمی 
سووریاش هەن، پرسەكە پەیوەست نییە بە ژمارەوە، 
بەڵكو پەیوەســتە بە مافی هاووڵاتیبوونی یەكسان. 
وەكو پێمگوتی ستەمی سەر كورد لەبەرچاو دەگرین 
و ئەوە پرســێكی سەرەكییە بۆ ئێمە. بەشی زۆری 
گفتوگۆ و كۆبوونەوەكانی دەســتەی دانوســتاندنی 

سووریا هەر لەوبارەوە بووە.
 رووداو: بــەڵام ئەگەر پرســیار لە كورد بكرێت، 
كۆمەڵێــك گلەیــی و گازندەتان لێدەكــەن و دەڵێن 
ئۆپۆزیســیۆن ناحەقیــی گــەورەی بەرامبــەر كورد 
كردووە و تەنیا دوو ئەندامی كورد لە لیژنەكەدا هەن 
و لە لیژنەی بچووككراوەش تەنیا یەك ئەندام هەیە، 
ئەندامێك چۆن دەتوانێ مافی كورد بپارێزێ لە نێو 

45 ئەندامدا؟ میكانیزمی دانانی ئەندامەكان چۆنە، 
رێككەوتنە یان دەنگدانە؟

یەحیا عەریزی: هیواخوازم برایانی كورد لە لیژنە 
50 كەسییەكە لە دەســتەی دانوستاندن لێبگەڕێن 
ئەوانــەی كوردنین بەرگری لە دۆخــی كورد بكەن. 
ئەوانــەی كــورد نین بەرگریكار و پارێزەری پرســی 
كــورد بن، ئەگەر ســەیر بكەیت، لــەو مۆزایكەی لە 
ســووریا هەیە نەتــەوە و پێكهاتە و ئاینــزای زۆری 
تێدایــە، ئەگــەر نوێنــەری هەموویان لــە لیژنەكان 
دابنرێــت، ژمارەكــە یەكجار زۆر دەبێت، پرســەكە 
پەیوەست نییە بە هەڵبژاردن، چونكە دۆخی سووریا 

باش نەبووە تاوەكو هەڵبژاردنی تێدا بكرێ.
رووداو: بەشار جەعفەری، باڵیۆزی سووریا دەڵێت 
دەســتوەردانی دەرەكــی لە لیژنەی نووســینەوەی 

دەستوور هەیە، ئایا ئەمە راستە؟
 یەحیا عەریزی: لە راســتیدا، بەشار جەعفەری 
هیــچ  بدرێتــەوە،  وەڵام  نییــە  ئــەوە  شــایەنی 
دەستوەردانێك لە لیژنەی دەستووری سووریا نییە. 
گفتوگۆ و دانوستاندنەكان سووری- سوورین، بەڕێز 
گەیر پێدرســن، لە كۆبوونەوەكانــدا وەكو نوێنەری 
نەتــەوە یەكگرتــووەكان ئامــادە دەبێــت، هەردوو 
سەرۆكی لیژنە دەستوورییەكەش لە ئۆپۆزیسیۆن و 
رژێمی سووریا بە نۆرە سەرۆكایەتی لیژنەكە دەكەن، 
هیچ دەستوەردانێكیش لە گفتوگۆكاندا نییە، ئەگەر 
دەســتوەردان هەبێــت لە پێكهێنــان و دامەزراندنی 
لیژنەكان بووە، چونكە دەزانن پرسی سووریا تەنیا 
وەكو پرســێكی نێوخۆیی نەماوەتــەوە، داگیركاری 
جیــاواز لە ســووریا دەبینین، رووســیا لــە هەموو 
شوێنێكە، میلیشیاكانی ئێران لە سووریان كە رژێم 

هەست بە ستەمی 
سەر كورد دەكەین و 

نابێت هیچ ستەمێك 
لەسەر كورد بمێنێ 

وو

بێ هەڵبژاردن و قۆناغی 
راگوزەری سیاسی 

دەستوور كێشەكانی 
سووریا چارەسەر ناكات 

وو

لە دەستووری نوێدا 
مافی كورد وەكو هەر 
هاووڵاتییەكی دیكەی 

سووری دەبێت 

وو

گفتوگۆ و 
دانوستاندنەكان 

لەبارەی دەستوور 
سووری- سوورین

وو

رووداو - هەولێر

هەســتی دژە ئەمریكایــی لەنــاو خەڵكی توركیا 
تادێــت هەڵدەكشــێ. جگە لــە رەهەنــدی مێژوویی 
ئەم هەســتە، چاودێران پێیانوایە سیاسەتی حیزبی 
دەســەڵاتدار و هاوكاریــی ئەمریــكا بــۆ رۆژئــاوای 
كوردســتان، هۆكاری هەڵكشانی هەســتی دژایەتی 

ئەمریكایە لەنێو توركاندا.
مێــژووی پەیوەندییەكانــی توركیــا و ئەمریــكا 
دەگەڕێتەوە بۆ سەردەمی جەنگی دووەمی جیهانی. 
دواتر ئەو پەیوەندییە لە رووی سەربازی، سیاسی و 

ئابوورییەوە بەرەوپێش چوو.

هاوپەیمانێتییەكی پڕ لە كێشە!

 هەستی دژە ئەمریكایی لەناو كۆمەڵگای توركی 
لە دوای ساڵانی 1960 سەریهەڵداوە، بەهۆی هەندێك 
بارودۆخ ئەم هەستە لە هەندێ قۆناغدا هەڵكشاوە و 
هەندێ جاریش داكشاوە. بەر لە دەركەوتنی ئەمریكا 
وەكو زلهێزێك لە جیهاندا، لەناو كۆمەڵگای توركیدا 
هەســتی دژە ئینگلیز هەبــوو، دواتر دژە ئەمریكایی 
جێــگای گرتــەوە. لە چەپــەوە بگرە تا راســت، لە 
ئیســامییەكانەوە بگــرە تا نەتەوەپەرســتەكان، لە 

هەستی دژە ئەمریكاییدا هاوبەشن. 
بەگوێرەی كۆمپانیای )پیــورس(ی ئەمریكی بۆ 
راپرســی و توێژینەوە، توركیا لەسەر ئاستی جیهان 
لە پلــەی پێنجەمیندایە لە ریزبەنــدی ئەو وڵاتانەی 
كۆمەڵگاكانیــان دژ بــە ئەمریكایــە. بــە گوێــرەی 
راپرسییەكانی كۆمپانیاكە، نزیكەی 80%ی كۆمەڵگای 

توركی دژی ئەمریكان. 
هــەر لــەو رووەوە زانكــۆی )قــادر هــاس( لــە 
ئیســتانبوڵ لە رۆژی چواری كانوونی دووەمی 2019 
راپرسییەكی كردووە، بەپێی ئەنجامەكەی 81.9%ی 
بەشــداربووان ئەمریكا بە هەڕەشــە دەزانن لەســەر 

یەكێتی خاكی توركیا.
لەدوای جەنگی دووەمی جیهانییەوە، پەیوەندیی 
نێوان ئەمریكا – توركیا لە چوارچێوەی ئاسایشــی 
نیشــتمانی و بەرژەوەندیی هاوبەشــی هەردوو وڵات 
رێكخــرا. توركیا وەكو ئەندامێكی ناتۆ بەشــداری لە 
شــەڕی كۆریادا كرد. هەرچەندە پەیوەندی هەردوولا 
لەڕووی سەربازی، سیاسی و ئابوورییەوە پێشكەوت، 
بــەڵام پەیوەندییەكــە بــە شــەپۆلی رووداوەكانــی 

سەردەمی شەڕی سارد كاریگەر بووە.
 نەسرین ناس، ژنە ئەكادیمی و نووسەری تورك 
پێیوایە نەبوونی پەیوەندیی هاوسەنگ و یەكسان لە 
نێوان هەردوولادا بووەتە هۆی ســەرهەڵدانی هەستی 
دوژمنایەتی لە بەرامبەر ئەمریكا. ناس بە )رووداو(ی 

گوت: "بەهۆی كێشەی توركیا – یۆنان و مەسەلەی 
قوبرس، ناوبەناو پەیوەندیی دوو قۆڵی هەڵكشــان و 
داكشــانی بەخۆوە بینیوە. دوای ســەپاندنی گەمارۆ 
بەســەر توركیــادا لە ســاڵانی 1970 بــەدواوە، ئەو 

پەیوەندییە نەگەڕایەوە ئاستی جارانی".
هەروەها دەڵێت: "بەهۆی دەستێوەردانی ئەمریكا 
لــە كوبا، ڤێتنام و وڵاتانی ئەمریكای لاتین، ناوەندە 
سیاســییەكانی توركیا و كۆمەڵگای توركی زیاتر لە 
ئەمریكا نیگەران بوون، نەبوونی پەیوەندیی یەكسان 
بــووە هــۆی ســەرهەڵدانی هەســتی دوژمنایەتی لە 

بەرامبەر ئەمریكا".
ئەگەرچــی لــە ســەردەمی ســەرۆكایەتی )بیڵ 
كلینتــن( پەیوەندیی هەردوولا باشــتر بوو، ئەمریكا 
هاتە ســەرخەت بۆ ئــەوەی توركیا ببێتــە ئەندامی 
یەكێتیی ئەوروپا، بەڵام ئەمە زۆر درێژەی نەكێشــا. 
نەســرین ناس دەڵێت: "بەهــۆی داگیركردنی عێراق 
لەلایەن ئەمریــكاوە، دوژمنایەتیی تورك بۆ ئەمریكا 
زیاتــر بوو. ســەرەڕای هەوڵەكانــی ئەردۆغان بەڵام 
پەرلەمانــی توركیا رێگای نەدا ســەربازانی ئەمریكا 

خاكــی توركیــا بــۆ لێدانــی عێــراق بەكاربێنن. بە 
دەســتگیركردنی ســەربازانی تورك لە ســلێمانی لە 
ســاڵی 2003 و گونیە لەســەر كردنیان دوژمنایەتی 

تورك بۆ ئەمریكا گەیشتە لوتكە". 
نەســرین ناس كە پێشــتر ئەندامــی پەرلەمانی 
توركیــا بــووە و هەروەها ســەرۆكی پارتــی رێگای 
راســت )دۆغرویــۆڵ( بووە لە دوای تانســۆ چیللەر، 
پێیوایە: "بەهۆی ئەم كێشانەی لەم ساڵانەی دواییدا 
ســەریهەڵداوە 90%ی كۆمەڵــگای تــورك بووەتــە 

دوژمنی ئەمریكا".
بەڵام ســەڤەن نیشــانیان، نووســەری ئەرمەنی، 
هەستی دوژمنایەتیی تورك بۆ ئەمریكا بە رەهەندی 
مێژووییەوە دەبەستێتەوە. لە هەڤپەیڤینێكی رادیۆییدا 
لەگەڵ پێگەی ئەحواڵ، ئەم مەسەلەیە بەم شێوەیە 
دەخوێنێتــەوە: "توركیا وڵاتێكە لەســەر كولتووری 
دژە كریســتیان بنیاتنراوە. ئەمــە لۆژیكی دەوڵەتی 
عوســمانی بــووە. بەگوێرەی ئــەم لۆژیكــە رۆژئاوا 
دوژمنــە، كریســتیان دوژمنە. شــەڕی هەر توركێك 
لەگەڵ ئەوان ئەركی لە پێشینەیە. ئەم لۆژیكە خۆی 

خزاندووەتــە نــاو هەموو كــون و كەلێنێكی كۆماری 
توركیاوە. كەواتە لە پشت دوژمنایەتی ئیمپریالیزم لە 
توركیا، كولتووری دژە كریستیان خۆی حەشار داوە. 
100 ســاڵە دەوڵەت دەڵێت )دوژمنان وڵاتیان داگیر 
كردووین(، بەڵام كەس ئەو پرسیارە ناكات كێ شەڕی 

بەرپا كردووە، بۆچی دوژمن وڵاتی داگیركردووین".
نیشــانیان هەر لە درێژەی ئەو قســانەدا دەڵێت: 
"كۆمەڵــگای توركــی زۆر ئیعتیبار بۆ قســەی میدیا 
دادەنێــت. كاتێــك دەڵێــن تورەگەیــان لەســەری 
ســەربازانی ئێمە كرد، خەڵك لە هۆكاری پشت ئەم 
كردەوەیەی نەپرســی، چونكە میدیا باســی نەكرد، 
هەســتی رقلێبوونەوە بەم شــێوەیە هەڵدەكشــێت. 
جگــە لە هەدەپە هەموو پارتەكانــی دیكەی توركیا 
هانــی هەســتی دژە ئەمریكایی دەدەن بە شــێوازی 
جۆراوجــۆر. بەتایبەتی ئاكەپە هەوڵدەدات هەســتی 

دوژمنایەتی بەرامبەر ئەمریكا تۆختر بكاتەوە".
جگە لە هــۆكارە مێژووییەكان، چەندین هۆكاری 
دیكەش هــەن كە بوونەتە هــۆی تیژكردنەوەی ئەم 
هەســتە. لەوانــە هاوكاریــی ســەربازیی ئەمریكا بۆ 

یەكینەكانی پاراســتنی گەل )یەپەگە( لە رۆژئاوای 
كوردستان، داڵدەدانی فەتحوڵڵا گولەن لە ئەمریكا كە 
میدیای فەرمیی توركیا بە داڕێژەری پلانی كودەتای 

تەمموزی 2016 ناوی دەبات. 
مــوراد یەتكین، نووســەر و شــرۆڤەكاری تورك 
پێیوایــە هاوپەیمانیی توركیا لەگەڵ ئەمریكا بەهۆی 
پێداویســتی و بەرژەوەندیی هــەردوو وڵات لە رووی 
بەرگری هاتووەتە گۆڕێ. لەمبارەیەوە بە )رووداو(ی 
گوت: "مەرج نییە دوو هاوپەیمان لە هەموو بوارێكدا 
وەكو یەكدی بیربكەنەوە. لەو كاتەی خەڵك پێیوایە 
بەرژەوەندیــی ئەمریــكا لە دژی توركیایە، هەســتی 

دوژمنایەتی هەڵدەكشێت". 
یەتكین بە پێچەوانەی نووســەر و شــرۆڤەكارانی 
دیكە، پێیوایە هیچ هۆكارێكی مێژوویی لەئارادا نییە 
بــۆ ئەوەی تــورك وەكو دوژمن لــە ئەمریكا بڕوانن: 

"هۆكارەكەی نەگونجانی سیاسییە". 
ئێســتا هەســتی  پێیوایــە  نووســەرەش  ئــەم 
دوژمنایەتیــی تورك بەرامبــەر ئەمریكا لە بەرزترین 
ئاستدایە. دەربارەی هۆكارەكەشی دەڵێت: "پێموایە 
هاوكاریی ئەمریكا بۆ یەپەگە رۆڵێكی گەورەی هەیە. 
بەبــێ ئەمەش هەســتی دژە ئەمریكایی بــەرز بوو، 
بــەڵام كاتێك هەماهەنگیی ئەمریــكا لەگەڵ یەپەگە 

دێتەگۆڕێ، ئاساییە ئەم هەستە زیاتر هەڵبكشێ".
موراد یەتكین دەشــڵێت بەرزبوونەوەی هەســتی 
دوژمنایەتــی پەیوەنــدی بــە دەســەڵاتەوە نییە "لە 
ناخی كۆمەڵگادا ئەم هەستە پەنگی خواردووەتەوە. 
بەڵام گوتاری ئەمڕۆی دەســەڵات ئەم هەســتە زیاتر 

دەوروژێنێ". 
بــەڵام رۆژ گیرەســون، بەڕێوەبــەری ناوەنــدی 
)راوەســت( بۆ توێژینــەوە و راپرســی بۆچوونێكی 
دیكەی هەیە. لە وەڵامی پرســیارەكانی )رووداو( دا 

دەڵێت: "ئەمە شتێكی نوێ نییە، 50 ساڵە هەستی 
دژە ئەمریكایی لە توركیا هەیە. لەو كاتەی پەیوەندیی 
توركیا لەگەڵ ئەمریكادا بەهێز بووە، لەناو كۆمەڵگای 

توركیدا هەستی دژە ئەمریكایی هەر هەبووە".
بەگوێرەی گیرەسون، ئیسلامییەكان و چەپەكان 
هەســتی دژە ئەمریكایــی وەكــو ئەرگیومێنتێــك 
بەكاردێنــن: "ئەمــەش كاریگەری لەســەر لۆژیك و 
بیركردنــەوەی تاكــی تــورك هەبووە". گیرەســون 
پێیوایە سیاسەتی حكوومەت رۆڵی سەرەكی دەبینێ 
لە بەرزكردنەوەی هەستی دژە ئەمریكایی: "حكومەتی 
توركیا لە رێگای كەناڵەكانی راگەیاندن پروپاگەندەی 
دژە ئەمریــكا دەكات، ئەمــەش فــوو بــە هەســتی 
دوژمنایەتی بەرامبەر ئەمریــكادا دەكات. بەتایبەتی 
لە مەســەلەی كــورد و پەیوەندیــی ئەمریكا لەگەڵ 
یەپەگە، رێنوێنی نەفرەتی نەتەوەپەرستی تورك دژ 

بە ئەمریكا دەكات".
لەم ســاڵانەی دواییدا لە ئەمریكا گفتوگۆ لەسەر 
"ئیســامی میانــڕەو" هەروەهــا "كێشــەی كــورد" 
زیاتــر بووە. كۆمەڵــگای تورك كە لەســەر بنەمای 
نەتەوەپەرســتی بنیاتنراوە، ئەم دوو مەســەلەیە بە 
هەڕەشە دەزانن لەسەر ئاسایشی نەتەوەیی تورك. 

نەســرین ناس لەمبارەیەوە دەڵێــت: "بەگوێرەی 
بۆچوونــی بــاو لەناو كۆمەڵگای توركیــادا، ئەمریكا 
لــە رێــگای پــڕۆژەی رۆژهەڵاتی ناوەڕاســتی گەورە 
دەخوازێت توركیا دابەش بكات، رژێمی )ئیســامی 
میانــڕەو( لە بنەمادا ســەر بە ئەمریكایــە، ئەمریكا 
دەخوازێت توركیایەكی دوور لە بنەماكانی ئەتاتورك 
دروســت بكات. هــەرە دوایــی بەهۆی پشــتگیریی 
ئەمریكا لە پەیەدە و كوردی سووریا، بە پشتگیریی 
دەســەڵاتی توركیــا هەســتی دژە ئەمریكایــی لــە 

هەڵكشاندایە".

بەهۆی كورد 

هەستی دژە ئەمریكایی لە توركیا لە هەڵكشاندایە!

ئێستا 90 %ی توركەكان لە دژی 
ئەمریكان

سەرۆكی پێشووی پارتی رێگەی راست:

هاوكارییەكانی ئەمریكا بۆ یەپەگە هەستی 
دژە ئەمریكای لە توركیا بەهێز كردووە

نووسەرێكی تورك:

یەحیا عەریزی، ئەندامی لیژنەی نووسینی دەستووری سووریا 

داوا لە نوێنەرانی كورد دەكەین رێگەمان 
بدەن بەرگری لە كورد بكەین 

داوای هاتنــی كردوون. هەروەها ئەمریكا و توركیا و 
زۆر لایەنی دیكەش هەن ، پرســەكە نێودەوڵەتییە، 
بــەڵام تاوەكو پێمان بكرێت لە لیژنەی دەســتووری 
وا دەكەیــن ئەنجــام و بەرهەمــی كۆبوونــەوەكان 
لەبارەی نووســینەوەی دەستوور بەشێوەیەك بێت، 

دەستوورێك دابنێین شایەنی سووریا بێت.
رووداو: لیژنەكە دەتوانێ چارەســەرێكی سیاسی 

بۆ سووریا دابنێت؟
یەحیا عەریزی: دەزانین كە لیژنە دەستوورییەكە 
كاری دۆزینــەوەی چارەســەری سیاســی نییــە بۆ 
ســووریا، بڕیاری نێودەوڵەتی هــەن، لەوانە 2254، 
نووسینەوەی دەستوور تەنیا پرسێك نییە لەبارەی 
سووریا، دەستوور دەبێت گشتپرسی بۆ بكرێت لەنێو 
گــەل بۆ ئەوەی پەســند بكرێت. بــۆ بەڕێوەچوونی 
ئەو گشپرســییەش دەبێت كەشێكی ئارام و گونجاو 
بڕەخســێنرێت، بۆ ئەوەی ســوورییەكان بە ئازادانە 
دەنگ بدەن بە دەستوور. پێویستە لە سووریا قۆناغی 
راگوزەری سیاسی هەبێت بۆ گەڕاندنەوەی سووریا بۆ 
دۆخی ئاسایی، بەپێی بڕیارە نێودەوڵەتییەكە دەبێت 
هەڵبژاردنی سەرۆكایەتی و پەرلەمانی بكرێت، بەبێ 
ئەوانە چارەسەری سیاسی لە سووریا نابێت، لیژنەی 
دەســتووری تەنیــا هەنگاوێكــە بــەرەو دۆزینەوەی 

چارەسەرێك بۆ سووریا. 

رووداو: كەواتــە لەوبــاوەڕەدان بگەنە ئەنجامێك 
لەگەڵ شاندی حكومەتی سووریا؟

 یەحیــا عەریزی: ئێمە لای خۆمانەوە بە هەموو 
جیدیەتێــك دەچینــە گفتوگۆكانەوە، بــەڵام رەنگە 

لایەنــی بەرامبەر گرنگی بە پرســی دیكە بدات، بە 
دیاریكراویــش گرنگیــدان بە مانەوە لە دەســەڵات، 

ئەوەش چارەسەر نییە بۆ سووریا..
رووداو: مافــی گەلی كورد لە دەســتووری نوێی 

سووریا چی دەبێت؟
یەحیــا عەریــزی: مافــی كــورد وەكــو هــەر 

هاووڵاتییەكی سووری دەبێت بەبێ جیاكاری.

تیمی رژێمی سووریا 
تەنیا ئامانجیان 

بەردەوامیدانە بە 
مانەوەی دەسەڵات 

بڕیارە ئەمڕۆ دووشەممە 25ی تشرینی 
دووەمی 2019 جارێكی دیكە لیژنەی 
بچووككراوەی نووسینی دەستووری 

سووریا لە جنێڤ بە سەرپەرشتی نەتەوە 
یەكگرتووەكان كۆببێتەوە، خاڵی ناكۆك و 

سەرەكیی نێوان ئۆپۆزیسیۆن و حكومەتی 
سووریا لەسەر ئەوەیە ئۆپۆزیسیۆن 

داوای نووسینی دەستوورێكی نوێ بۆ 
سووریا دەكات، بەڵام حكومەتی سووریا 

داوا دەكات دەستووری 2012 بكرێتە 
بنەما بۆ دەستووری نوێ. یەحیا عەریزی، 
ئەندامی لیژنەی نووسینی دەستووری 

نوێی سووریا و گوتەبێژی دەستەی باڵای 
دانوستاندنەكانی ئۆپۆزیسیۆنی سووریا 
لە هەڤپەیڤینێكدا لەگەڵ )تۆڕی میدیایی 

رووداو( دەڵێت: مافی كورد لە دەستووری 
نوێی سووریا وەكو هەر هاووڵاتییەكی 

دیكەی سووری دەبێت.

هەڤپەیڤین: دلبخوین دارا
رووداو- هەولێر

نەخۆشــخانەی  راوێژكاریــی  بەشــی  لــە 
فریاكەوتنی رۆژهــەڵات لە ئەركدابووم و وەك 
پزیشــكی نیشــتەجێی دێرینــی فریاكەوتــن 
نەخۆشــەكانم بەڕێدەكــردن. چەند گەنجێك 
هاتنــە ژوورەوە كــە بــە هەموویــان یارمەتی 
هاوڕێیەكــی خۆیــان دەدا، نەخۆشــەكە جگە 
لــە هاوار هاوار بۆ ئازارەكــەی، توانای هیچی 
نەمابوو، كە لێمپرسی چیتە و بۆ وا گرفتاری، 

یەكسەر دەستی بە گلەیی كرد!
پزیشك لە دەستنیشانكردنی نەخۆشیدا لە 
یەكەم ســاوەوە دەست بە دەستنیشانكردن 
دەكات تاوەكــو هەموو پشــكنینە بنچینەییە 
ســادە و ئاڵۆزەكان كە هەموویان یارمەتیدەر 
دەبن. ســەرەتا دەبێت مێژووی نەخۆشییەكە 
وەربگریت كە زۆرجار لەلای هەندێك نەخۆش 
كارێكــی زەحمەتــە و ئامــادە نییــە هیــچ 
زانیارییەكــت پێبڵێــت، ئەمەش نــەك لەبەر 
ئەوەی باوەڕی پێت نییە، بەڵكو لە تەمبەڵیی 
خۆیەتــی و نازانێت ئەمە دەستنیشــانكردنی 

نەخۆشییەكەی دوادەخات.
گرفتی زۆر لە نەخۆشەكانی ئێمەدا ئەوەیە 
كە هاتوون بۆ پشــكنینی تاقیگەیی، نەك بۆ 
لای پزیشك، هاتوون بۆ ئەشیعە نەك بۆ لای 
دكتۆر، هاتوون بۆ موغەزی نەك بۆ چارەسەری 
تــەواو، ئەمەش زۆرجار وادەكات پزیشــكەكە 
نەتوانێت بەدواداچوون بۆ دەستنیشــانكردن 
بكات و دواتریش چارەســەری نەخۆشــییەكە 

بەشێوەیەكی زانستی دەستپێبكات.
ئەو گەنجانەی هاتنە لای من، هەریەكەیان 
قسەیەكی دەكرد، یەكێك دەیگوت نەخۆشە و 
یەكێك دەیگوت تووشی سكچوون بووە، یەكێك 
لەولاوە باسی سەرئێشــەی دوو رۆژ پێشتری 
خــۆی دەكرد و یەكێكیــش قۆڵی هەڵكردبوو 
تاوەكــو زەختێكــی بــۆ بگــرم، قەرەباڵغــی 
یەكەكانــی راوێژكاری كە هیچ نەخۆشــخانە و 
بنكەیەكی تەندروســتی كوردستان لێی بەدەر 
نییە، زۆرجار گرفت دروســتدەكات، پزیشــك 
ناپەرژێتە سەر نەخۆشە راستەقینەكە و لەبەر 

هاوەڵەكانی هیچی پێناكرێت.
ئــەوەی دەمەوێــت بیڵێم ئەوەیــە، ئەگەر 
قەرەباڵغیی نەخۆشــخانەكان لەدەســت ئێمە 
نەبێت و چارەســەرێكی خێرامان پێنەكرێت، 
دەتوانیــن یارمەتیدەر بین لــە كەمكردنەوەی 
قەرەباڵغیی ژووری پزیشــك، تاوەكو پزیشك 
تەنیا ســەرقاڵی نەخۆشــەكە بێــت، ئەمەش 
بــەوە دەكرێــت لەجیاتی پێنج هــاوەڵ، یەك 
كــەس لەگــەڵ نەخۆشــەكە بێــت، لەجیاتی 
هەڵكردنی قۆڵی خۆت بۆ زەختگرتن، خەریكی 
ئامادەكردنی نەخۆشــەكە بیت بۆ پشــكنینی 
فیزیكــی لەلایەن پزیشــك، چونكــە ئەوكاتە 
نەخۆشەكە بەشێوەیەكی خێراتر پشكنینەكەی 
بۆ دەكرێت و پزیشكیش وردتر دەتوانێت بیری 

لای نەخۆشییەكەی بێت.
كــە پیاوەكــە هاتــە ژوورەوە، لێمپرســی 
ئایــا گرفتــی چییــە و لەبەرچــی ســەردانی 
نەخۆشــخانەی كردووە، لەجیاتــی وەڵامێكی 
دروستی هۆكارەكەی، یەكسەر گوتی: نامبینی 
چەنــد لاوازم، كە گوتم هــۆكاری لاوازییەكەی 
چییە و دوای چەندین پرسیاری دیكە، توانیم 
دوو ســێ وشەی دروســتی لێوەرگرم و زانیم 

نەساخەكە تووشی سكچوون بووە!
 بۆ زانینی توندیی ســكچوونەكەی پرسیم 
كــە چەنــد رۆژە ئاوایــە و رۆژانــە چەندجار 
سكچوونی هەیە، نەخۆشــەكە لەتاو ژانەكەی 
خــۆی گوتی دكتۆر رۆژانە زیاتــر لە 30 جار 
دەچمــە توالێت، هاوڕێكــەی كە لەگەڵی بوو، 
بەبــێ ئەوەی لە ژانی نەخۆشــەكە تێبگات و 
بەبێ ئەوەی پرسیاری لێبكەم یەكسەر گوتی: 
"دكتۆر داشكاندنی بۆ بكە، بەخوا بە هەر سێ 

رۆژەكەش 30 جار دانەنیشتووە".
بەشــێوەیەكی  ســكچوون  تووشــبووانی 
گشــتی بــۆ چارەســەر كــە دڵنیابووینــەوە 
لەوەی مەترسیدار نییە، تەنیا پێویستیان بە 
وەرگرتنی ژیناو )موغەزی( دەبێت، لەگەڵیدا 
هەندێــك رێنمایــی دەكرێــن، بــەڵام ئەوەی 
بەرچاومان دەكەوێت، نەخۆشــەكانی خۆمان 
بەبێ بوونی نیشانە مەترسیدارەكانی هەوكردن 
كە بریتین لە بوونی خوێن لە پیساییدا، پێچ 
و سكئێشــەی توند، تا و رشانەوە، لە عیادە 
لاكۆڵانەكان یەكســەر نەخۆشــەكان دەســت 
بــە وەرگرتنــی دەرمانە دژەزینــدە و دەرمانە 
دژە مشــەخۆرەكان دەكــەن و كــە دەگەنــە 
نەخۆشــخانە كار لــە كار تــرازاوە، چونكــە 
نەخۆشــەكە چارەســەرە پێویســتەكەی بــۆ 
نەكــراوە كە وەرگرتنی شــلەكانە چ لەڕێگەی 

موغەزی یان لەڕێگەی دەم.

دكتۆریش 
داشكاندن 

دەكات؟

دكتۆر هونەر رێبوار

رووداو - برایت ساید

بەشێكی خەڵك بۆ دابەزاندنی كێشی 
زیــادی لەشــیان پەنا بــۆ رێگەی هەڵە 
دەبەن، یەكێــك لەوانەش بەكارهێنانی 
دەرمانە. ئێستا لە تۆڕە كۆمەڵایەتییەكان 
ریكلام بۆ بەرهەمەكانی دابەزاندنی كێش 

یەكجــار بەرچــاون و زۆربەی خەڵكیش 
بەبێ دڵنیابوونەوە لە ســەلامەتیی ئەو 

بەرهەمانە، بەكاریاندێنن.
بەرهەمەكانی دابەزاندنی كێش بە زۆر 
جۆر بەردەســتن، بۆ نموونە بەشێوەی 
چا، شــەربەت، كرێم و حەب. پزیشكان 
بــەردەوام هۆشــداری دەدەن لەبــارەی 

بەكارهێنانی ئەو حەبانەی بۆ دابەزاندنی 
كێــش بەكاردەهێنرێن، چونكە چەندین 
زیانی لاوەكییان لەســەر جەستە هەیە 
بەبێ ئەوەی بەخۆمان بزانین. پزیشكان 
دەڵێــن باشــترین رێگە بــۆ دابەزاندنی 
كێــش بریتییــە لــە خواردنــی خۆراكە 

تەندروستەكان و وەرزشی بەردەوام. 

رووداو - ئێڤریدەی هێڵس

رژیمانــەی  لــەو  یەكێــك  ئێســتا 
بەشــێكی زۆری خەڵكی بۆ دابەزاندنی 
كێــش پەیــڕەوی دەكــەن بریتییە لە 
رژیمی كیتــۆ. بەپێی ئــەو ئامارانەی 
گووگڵ بڵاوی كردوونەتــەوە، مانگانە 
زیاتــر لە یەك ملیۆن كەس لەنێو ئەو 
بزوێنەرەدا بۆ رژیمی كیتۆ گەڕاون. ئەو 
كەسانەی پەیڕەوی ئەم رژیمە دەكەن، 
دەبێــت رۆژانە لە ژەمە خۆراكییەكاندا 
كاربۆهێدراتێكــی كەم یان هیچ بڕێكی 
نەخۆن و لە جیاتی ئەوە بڕێكی زیاتری 

چەوری وەردەگرن.
ســەرچاوەكانی  كەمخواردنــی 
كاربۆهێــدرات وادەكات جەســتە بــۆ 
زیاتــری  بڕێكــی  دەســتكەوتنی وزە 

لــەم  بســووتێنێ،  چەورییــەكان 
پرۆسەیەشــدا هەندێك ماددە دروست 
دەبــن كــە بــە )كیتــۆن( ناســراون، 
جگــەرەوە  لەلایــەن  ماددانــە  ئــەم 
وەك  دواتــر  و  بەرهەمدەهێنرێــن 
ســەرچاوەیەكی وزە بــۆ فرمانەكانــی 
جەستە بەگشتی و مێشك بەتایبەتی 

بەكاردەهێنرێن.
دەریانخســتووە  توێژینــەوەكان 
رژیمــی كیتــۆ یەكێكــە لــە رژیمــە 
سەركەوتووەكان بۆ دابەزاندنی كێش، 
بەوپێیەی یارمەتیدەرە لە سووتاندنی 
و  پاراســتنی شــێوە  چەورییــەكان، 
قەبــارەی ماســولكەكان و مەترســیی 
هەندێك نەخۆشــیش كەم دەكاتەوە. 
ئــەو میكانیزمانەشــی كــە بەهۆیەوە 
كێــش كــەم دەبێتــەوە، بریتییــە لە 

كەمخواردنی كاربۆ‌هێدراتەكان كە ئەمە 
راســتەوخۆش دەبێتە هۆی ئەوەی لە 
خۆراكە نادروســتەكان دووربكەویتەوە 
وەربگــری.  كەمتــر  كالۆرییەكــی  و 
هەروەها زۆرتر خواردنی سەرچاوەكانی 
پڕۆتینیــش كە بەشــێكە لە رژیمەكە، 
هۆكارە بۆ هەســتكردن بە تێربوون و 

دووربوون لە زۆرخۆری.
ئــەو خۆراكانەی بــۆ پەیڕەوكەرانی 
لــە  بریتیــن  بەســوودن  رژیمەكــە 
ماســی، هێلكە، چــەرەس بەتایبەتی 
بادەم، ئاڤۆكادۆ و گۆشــتی مریشك، 
بەپێچەوانەوە دەبێــت لەو خۆراكانەی 
دەوڵەمەنــدن  كاربۆهێــدرات  بــە 
دووربكەونــەوە لەوانە برنــج، پەتاتە، 

شیر و پاقلە.

رووداو - برایت ساید

تیمێكی پزیشــكانی زانكۆی ییل و ئۆكسفۆرد 
لــە توێژینەوەیەكدا بۆیــان دەركەوتووە ئەوانەی 
وەرزش دەكــەن دڵخۆشــترن بــەراورد بەوانــەی 

دەوڵەمەندن.
لە توێژینەوەكەدا پزیشكان سوودیان لە داتای 
زیاتر لە یەك ملیۆن ئەمریكی وەرگرتووە، تێیدا لە 
شێوازی ژیانی ئەو بەشداربووانەیان كۆڵیوەتەوە، 
بــۆ نموونــە كاژێرەكانــی وەرزشــكردن، بــاری 
تەندروستی، مووچەی مانگانە و باری خێزانداری. 
پزیشــكانی  داتاكانیــش،  شــرۆڤەكردنی  دوای 
توێــژەر بۆیــان دەركەوتــووە ئەوانــەی رۆژانــە 
چالاكی جەســتەییان هەبووە، دڵخۆشــتر بوون، 
بــاری دەروونییــان جێگیرتر بووە و مەترســیی 
تووشــبوونیان بە نەخۆشــییە دەروونییەكانیش 
بەڕێژەی 43% كەمتــرە بەراورد بەوانەی مانگانە 
مووچەیەكــی زۆر وەردەگــرن و بــاری داراییــان 

باشترە.
پزیشــكانی توێژەر دەڵێــن، ئەمە مانای ئەوە 
نییــە كاتێكــی زۆر بە وەرزش بەســەر ببەیت و 
خــۆت ماندوو بكەیت، چونكە ئەمجۆرە نەك هەر 
تەنیــا ســوودی نابێت، بەڵكــو لەوانەیە زیان بە 
جەســتە و دەروونیشــت بگات. رۆژانە 30 - 60 
خولەك وەرزش بۆ باشتركردنی باری دەروونی و 

دڵخۆشبوونت بەسە.
لــە توێژینەوەكــەدا هاتــووە جــۆری وەرزش 
رۆڵێكــی گرنگــی هەیە لــە باشــتركردنی باری 
دەروونی، بۆ نموونە ئەو وەرزشــانەی بەشێوەی 
گــروپ دەكرێــن كاریگەرییەكی ئەرێنــی زیاتری 

لەسەر دەروونی مرۆڤ هەیە.
تیمە پزیشــكییەكە دەڵێن لەكاتی وەرزشــدا 
جەستە بڕێكی زیاتری ئیندۆرفینەكان دەردەدات، 
ئەوانــەش لەنێو مێشــكدا بە وەرگــری تایبەتی 
خۆیانەوە دەنووسێن و سەرەنجام ئازاری جەستە 
كەمدەكەنەوە و هەســتی ئەرێنیبــوون بە مرۆڤ 

دەبەخشن.
پزیشــكان روونیدەكەنەوە وەرزش دڵخۆشــی 
دەبەخشــێت كە ئێجگار گرنگــە بۆ بەهێزكردنی 

سیستەمی بەرگریی جەستە.

4
       زیانگەیشتن بە جگەر:

بەشــێكی ئەو حەبانەی بــۆ دابەزاندنی 
كێــش بەكاردەهێنرێــن لــە جگەردا شــی 
دەبنەوە و بەمەش زیان بە جگەر دەگەیێنن. 
بەكارهێنانیشیان بۆ ماوەیەكی درێژ دەبێتە 

هۆی سستبوونی جگەر و لەكاركەوتنی.

      سستبوونی گورچیلەكان:
لەڕێگــەی  بەرهەمانــە  ئــەو  زۆربــەی 
گورچیلەكانەوە فڕێدەدرێنــە دەرەوە، بۆیە 

زۆربەی ئەوانەی بەرهەمی )هایدرۆكسیدات(
یان تێدایە زیان بە گورچیلەكان دەگەیێنن 
گورچیلــەی  سســتبوونی  دواجــار  و 

لێدەكەوێتەوە.

      كەمخەوی:
یەكێــك لــە كاریگەرییــە لاوەكییەكانی 
دەرمانەكانــی دابەزاندنــی كێــش بریتییە 
لــە تێكدانی خەو كە كێشــەیەكی بەربڵاوە 
و چەندیــن لێكەوتەی مەترســیداری هەیە، 

بەشێكی ئەو دەرمانانە ماددەی چالاككەریان 
تێدایە كە كاردەكەنە سەر كواڵیتی خەو.

      سكچوون:
بەهــۆی  دەرمانانــە  ئــەو  زۆربــەی 
پێكهاتەكەیانــەوە دەبنە هۆی ســكچوون، 
چونكــە ناهێڵــن چەورییــەكان بمژرێــن، 
ســكچوون بەشــێوەیەكی درێژخایەنیــش 
وشــكبوونەوەی  چونكــە  مەترســیدارە، 

جەستەی لێدەكەوێتەوە.

رژیمی كیتۆ چییە؟

رووداو - هێڵس لاین

لەگــەڵ نزمبوونــەوەی پلەكانــی گەرما و 
هاتنــی وەرزی زســتان، ژمارەیەكــی زۆری 
خەڵك نەخۆشدەكەون، پرســیارەكە ئەوەیە 
بۆچی لەم وەرزەدا مەترســیی تووشبوونمان 

بە نەخۆشی زیاترە؟ 
د.رۆبێرت گلاتێر، پزیشــكێكی پســپۆڕی 
فریاكەوتنی هەناوی لە نەخۆشخانەی لینۆكس 
هیــڵ لــە نیویــۆرك وەڵامــی ئەم پرســیارە 
دەداتەوە. د.رۆبێرت دەڵێت، لەگەڵ دابەزینی 
پلەكانــی گەرمــا ڤایرۆســەكان بەربڵاوتــر و 
بەهێزتــر دەبن و مرۆڤ تووشــی هەوكردنی 

جیاواز دەكەن.

هەنــاوی  پســپۆڕەكەی  پزیشــكە 
روونیدەكاتەوە ڤایرۆسەكان لە وەرزی سەرمادا 
زیاتــرن و بەرگەی لەنێوچــوون دەگرن و زۆر 
دەبن، هەروەها سیستەمی بەرگریی جەستەش 
سســت دەبێت، بۆیە بەربڵاویی ڤایرۆسەكان 
لەم وەرزەدا هۆكارە بۆ تووشــبوونی خەڵكی 

بە هەوكردنە جیاوازەكان.
د.رۆبێرت دەشڵێت، یەكێك لە بەربڵاوترین 
گرفتەكانــی خەڵكی لــەم وەرزەدا بریتییە لە 
تووشــبوونیان بــە هەڵامــەت، یەكێــك لــەو 
ڤایرۆسانەشــی كە هۆكارە بۆ تووشــبوون بە 
هەڵامەت )رینۆ ڤایرۆســە(، توێژینەوەكانیش 
دەریانخستووە لەگەڵ دابەزینی پلەكانی گەرما 
ئەم ڤایرۆسە لەنێو جەستەدا زۆر دەبێت و بە 

ئاسانیش لەنێو خەڵكدا دەگوازرێتەوە.
بەرگریــی  سســتبوونی  بــە  ســەبارەت 
جەســتەش لە وەرزی زســتاندا، پزیشكێكی 
پسپۆڕی خێزانی لە سەنتەری جۆنی پزیشكی 
دەڵێت، دابەزینی پلەكانی گەرما، سیستەمی 
بەرگریــی جەســتە لاواز دەكات، یەكێــك لە 
بۆچوونەكانیــش ئەوەیە ســەرما هــۆكارە بۆ 
گرژبوونی لوولەكانی خوێن، ئەمەش رۆیشتن 
و كاری خڕۆكە سپییەكانی خوێن لاواز دەكات 
و توانایان بۆ لەنێوبردنی ڤایرۆسەكان كەمتر 

دەبێتەوە.
پزیشكە پســپۆڕەكەی خێزان رێنمایی 
دەدات بــۆ دووربوون لە نەخۆشــی، 
داپۆشــین،  گــەرم  خۆمــان 
دەستمان بشۆین و سەرچاوە 
دەوڵەمەندەكان بە ڤیتامین 

C بخۆین.

بۆچی 
لە زستاندا زیاتر 

نەخۆشدەكەوین؟

وەرزش زیاتر لە پارە 
دڵخۆشمان دەكات

         كاریگەری لاوەكیی 
دەرمانەكانی دابەزاندنی كێش

كاریگەرییە لاوەكییان حەبی دابەزاندنی كێش بریتین لە:

ئەوەی هاوپەیمانەكانــی ئەمریكا لە رۆژهەڵاتی 
نێوەڕاســت و ئەوروپــا لێــی دەترســان بەســەر 
خۆیان بێ، لە رۆژی نۆی ئۆكتۆبەری ئەمســاڵ بە 
كردەوە بینییان بەســەر رۆژاڤای كوردستان هات. 
بەرپرســان، دیپلۆماتكاران و شارەزایانی كاروباری 
رۆژهەڵاتی نێوەڕاست پێیانوایە ئەوەی لە باكووری 
ســووریا روویــدا، كاریگەریی درێژخایەنی لەســەر 

پێگەی ئەمریكا لە جیهاندا دەبێ.
پێــش هێرشــی توركیــا بــۆ ســەر رۆژاڤــای 
كوردستان، ئیدارەی ئەمریكی بەڵێنی بە توركەكان 
دابــوو كــە هێزەكانــی ئەمریكا بەرەنــگاری ئەوان 
نابنەوە. هەفتەیەك دوای پەلاماری توركیا، دۆناڵد 
ترەمــپ، ســەرۆكی ئەمریكا رایگەیاند كە شــەڕی 
نێــوان توركیا و هێزەكانــی یەپەگە پەیوەندیی بە 

ئەمریكاوە نییە.
مەرجــی  بــە  ئەوروپــی،  دیپلۆماتێكــی 
ئاشــكرانەكردنی ناوی، بە گۆڤــاری )ئەتڵەنتیك(
ی ئەمریكــی دەڵــێ: "ئەوەی لە ســووریا روودەدا 
بە كێشــەی خەڵكانی دیكە نــاوزەد دەكرێ، بەڵام 
كێشــەی خەڵكانی دیكە بە ئەگەری زۆر كاریگەری 
لەسەر هاوپەیمانە ئەوروپییەكانی ئەمریكا دەبێ".

پرســیارێك كــە لــە مێشــكی ئەوروپییەكاندا 
دەخولێتەوە، ئەوەیە هەتا چەندە دەتوانن لە كاتی 
تەنگانەدا چاویان لە پشتیوانیی ئەمریكییەكان بێ، 
دیپلۆماتەكە دەڵێ: "جارێ زووە باسی ئەوە بكەین 
لــە هەلومەرجێكی ئاوهادا رەوشــەكە چۆن دەبێ. 
بــەڵام ئەمە پرســیارێكە حاڵی حازر بە پرســیارە 

سەرەكییەكە دەزانرێ".
رۆژهەڵاتی نێوەڕاست و ئەوروپا خەریكە پێكەوە 
لە بایەخە ستراتیژییەكەیان لە سیاسەتی دەرەوەی 
ماكــرۆن،  ئیمانوێــل  كەمدەبێتــەوە.  ئەمریــكادا 
ســەرۆككۆمار فەرەنســا، لە هەڤپەیڤینێكدا لەگەڵ 
گۆڤاری )ئیكۆنۆمیست(ی بەریتانی پەنجە لەسەر 
ئەو گۆڕانە دادەنــێ و دەڵێ: "بەڵام پێگەی ئەوان 
)واتــە ئەمریكییەكان( لــە 10 ســاڵی رابردوودا 
گــۆڕاوە، هەڵبەت ئەو گۆڕانــە تەنیا پەیوەندی بە 
ئیــدارەی ترەمپەوە نییــە. دەبێ لەوە تێبگەین كە 

لە قووڵاییەكانی سیاســەتی ئەمریكادا روودەدات. 
ئەو بیرۆكەیە لەلایەن ســەرۆك ئۆباماوە خرایەڕوو، 

كاتێك گوتی: من سەرۆكی زەریای هێمنم".
بیرۆكــەی ســەرۆكی زەریــای هێمــن ئاماژەیە 
بــۆ گۆڕانــی ئەولەویەتەكانــی سیاســەتی دەرەوە 
و بازرگانیــی ئەمریــكا لــە ئەوروپــا و رۆژهەڵاتی 
نێوەڕاســتەوە بــۆ لای چین و وڵاتانی كیشــوەری 

ئەمریكا.
نە هێرشــی توركیا و نە كشــانەوەی هێزەكانی 
ئەمریكا بە هاوئاهەنگیی ناتۆ نەبووە، بگرە زۆر لە 
زلهێزەكانی ناتۆ دژی ئەو هێرشە بوون و ئابڵوقەیان 
سەپاندە سەر پیشەسازی بەرگریی توركیا. ماكرۆن 
دەڵێ: "نازانم سبەینێ مادەی پێنجی پەیماننامەی 
ناتۆ چی بەســەر دێ. ئەگەر بەشار ئەسەد لەدژی 
توركیا دەستبكاتەوە، ئایا ئێمە دەتوانین پابەندی 
ئــەو مادەیە بین؟ ئەمە پرســیارێكی گرنگە، ئەمە 

كێشەیەكی گەورەیە بۆ ناتۆ".
 بــە گوێرەی مادەی پێنجی پەیماننامەكە، هەر 
جۆرە هێرشێكی سەربازی بۆ سەر ئەندامێكی ناتۆ 

بە واتای هێرشە بۆ سەر هەموو ئەندامانی ناتۆ.
ســەرۆككۆماری فەرەنســا ئامــاژە بــۆ ئەوەش 
دەكات كە ترەمپ لەبارەی كێشــەكانی رۆژهەڵاتی 
نێوەڕاســت پێیگوتــووە "ئــەوە دراوســێی ئێوەیە 
نــەك ئێمــە. ئــەوە كێشــەی ئەوروپییەكانــە و 
كێشــەی من نییە". ماكرۆن پێیوایە ئەوە "زەنگی 
بەخەبەرهێنانەوەیــە" و دوای هێرشــی توركیــا و 
بێدەنگیــی ئەمریكا، ئەوروپییــەكان دوو هەنگاوی 
ســتراتیژییان لــە پێشــە كــە یەكەمیــان دانانــی 
سیاســەتێكی بەرگریی ســەربەخۆ لە ئەمریكایە و 
دووەمیان رێكخستنەوەی پەیوەندییەكانی ئەوروپا 

و رووسیای دراوسێیە.
رووسیا و ئێران براوەی سەرەكیی سیاسەتەكانی 
دەیەی رابردووی ئەمریكا لە رۆژهەڵاتی نێوەڕاســت 
بوونە. خەمســاردیی ئەمریكا بەرامبەر كێشەكانی 
رۆژهەڵاتی نێوەڕاســت بۆشاییەكی گەورەی ئەمنی 
و سیاســی دروســتكردووە كــە رووســیا دەتوانێ 
بیقۆزێتەوە. ئێرانیش كە بەهۆی سزاكانی ئەمریكا 
گوشــارێكی ئابووریــی زۆری لەســەرە، بە كردەوە 

هەڕەشە لە ئاسایشی وڵاتانی كەنداو دەكات.

بەرپرســی وڵاتێكــی هاوپەیمانــی ئەمریــكا لە 
رۆژهەڵاتی نێوەڕاســت بــە )ئەتڵەنتیــك( دەڵێ: 
ئەوەیــان  ترســی  هاوبەشــەكان  و  "هاوپەیمــان 
لێنیشــتووە كە دابەزینی ئاستی ســەركردایەتی و 
نفــووزی ئەمریكا لە سەرتاســەری جیهان شــەڕی 
ناوچەیــی لێبكەوێتەوە". لــە كاتێكدا ركابەرەكانی 
ئەمریــكا "دەســەڵات و نفووزیــان زیاتــر دەبــێ و 
ئــەو بۆشــاییە پڕدەكەنــەوە كە بەهــۆی نەزانی و 

گۆشەگیریی ئەمریكا دروستبووە".
لە چوار ساڵی رابردوودا، محەممەد بن سەلمان، 
شــازادەی جێنشینی سعودیە، چوار جار سەردانی 
رووســیای كردووە، هەردوو وڵاتیش لە سێ ساڵی 
رابردوودا دەستپێشــخەر و جێبەجێكاری سەرەكی 
رێككەوتنی دابەزاندنــی بەرهەمی نەوتی ئۆپێك و 
هاوپەیمانەكانی بوون. جیا لەمە رووسیا پەیوەندیی 
نزیكی لەگەڵ ئێران، توركیا و ئیســرائیل هەیە كە 
وڵاتانــی عەرەبــی بە ئاســتی جیاواز بــە دژبەری 

خۆیانیان دەزانن.
كاربەدەســتێكی نزیك لە ئیدارەی ســعودی بە 
رۆژنامەی )فاینەنشــڵ تایمــز(ی بەریتانی دەڵێ: 
"رووسیا كاریگەریی زۆری بەسەر ئێران و توركیاوە 
هەیــە، بۆیــە دەبــێ مامەڵەیــان لەگــەڵ بكەین. 
هەلومەرجەكــە وەك ئــەوەی ســەردەمی جەنگــی 
ســارد نییــە كە تۆ ناچــار بیت لایەنێــك بگری و 
پشت بكەیتە لایەنەكەی دیكە. من پێموانییە ئێمە 
سەرقاڵی هەڵبژاردنی هاوپەیمانی نوێ بین، بەڵكو 
خەریكیــن گوێ دەگرین، چونكــە دەبێ دڵنیا بین 

لەوەی لە داهاتوودا بژارەمان لەبەردەست دەبێ".
لــە مانگ و نیوی رابردوودا، قســەی زۆر كراوە 
لەسەر ئەوەی كە ترەمپ گڵۆپی سەوزی بۆ توركیا 
هەڵكردووە. كاربەدەستێكی ئەمریكی ئەو بۆچوونە 
بە "هەڵە و قســەی هەڵبەســتراو" دەزانێ، چونكە 
هەر لە ســەرەتاوە "گڵۆپی ســوور لە كاردا نەبووە 
هەتــا دواتر باســی گڵۆپی ســەوز بكــرێ". بەڵام 

هەمــان بەرپرس لــە لێدوانێكدا بــۆ )ئەتڵەنتیك( 
كۆكە لەســەر ئەوەی بڕیارەكەی كۆشكی سپی لە 
سەرتاســەری جیهان "زیانی گــەورەی بە ئەمریكا 

گەیاندووە".
ئەوەی ئەوروپییەكان و عەرەبەكانی رۆژهەڵاتی 
نێوەڕاســتی نیگــەران كــردووە تەنیا كشــانەوەی 
هێزەكانــی ئەمریــكا لــە باكووری ســووریا نەبوو، 
بەڵكو "چۆنێتیی كشانەوەكە" نیگەرانییەكی زیاتری 
بۆ دروستكردوون، لەبەر ئەوەی وڵاتانی عەرەبی و 
ئەوروپیش لە نزیك ســێ ساڵی رابردوودا ئەوەیان 
بۆ دەركەوتووە كە ئیدارەی ترەمپ لەگەڵ بیرۆكەی 
بەكارهێنانی هێزی ســەربازی بــۆ یەكلاكردنەوەی 

كێشەكان نییە.
بڕیاری كشانەوەی هێزەكانی ئەمریكا لە سووریا 
لەناكاو و تاكلایەنە بوو، بە جۆرێك نەك هەر كوردی 
رۆژاڤا هیچ زانیارییەكی پێشــوەختیان لەبارەیەوە 
نەبــوو، بەڵكو هاوپەیمانە ئەوروپییەكانیش لەگەڵ 
بڵاوبوونــەوەی راگەیەندراوەكەی كۆشــكی ســپیدا 

زانیان ئەمریكا بە نیازی چییە.
دیپلۆماتێكی ئەوروپی دەڵێ: "تووشــی شــۆك 
بوویــن، لە كاتێكدا بیرمان لــە كاریگەریی خراپی 
بڕیارەكــەی كۆشــكی ســپی و هێرشــی توركیــا 

دەكردەوە".
هاوپەیمانەكانــی ئەمریــكا لــە ژاپۆنــەوە بــۆ 
ئەفغانســتان و هەتا دەگاتە كەناراوەكانی ئەوروپا 
لەســەر زەریــای ئەتڵەســی، دەزانــن ئــەوەی لە 
باكــووری ســووریا روویــدا تەنیــا لــەو ناوچەیەدا 
نامێنێتەوە و كاریگەری بەرفراوانتری لەسەر دۆخی 
ئەمنیی جیهان دەبێ. فێرناندۆ كوتز، بەرپرسێكی 
باڵای پێشــووی ئەنجوومەنی ئاسایشی نیشتمانیی 
ئەمریــكا دەڵێ "ئێمە خەریكین لە بیرۆكەی پاكس 

ئەمێریكانا پاشەكشێ دەكەین".
پاكــس ئەمێریكانا بــە قۆناغی پــاش جەنگی 
دووەمــی جیهانــی دەگوترا كە تێیــدا فراوانبوونی 
سنووری دەســەڵات و نفووزی ئەمریكا لە جیهاندا 
هاوتــا دەكرایــەوە لەگەڵ پاراســتنی ئاســایش و 
ئارامیــی جیهــان. لــەو قۆناغــەدا ئەمریــكا وەك 
هاوپەیمانێكی "جێی متمانە" لە قەڵەم دەدرا. كوتز 
 )فۆتۆ: AFP(  هاوپەیمانانی ئەمریكا دەزانن ئەوەی لە رۆژاڤا روویدا كاریگەری لەسەر ئاسایشی جیهان دەبێدەڵێ: "خەریكین لاپەڕەیەكی نوێ هەڵدەدەینەوە".

 )فۆتۆ: AFP(  لە خۆپیشاندانەكانی هەفتەی رابردووی ئێراندا زیاتر لە 100 كەس كوژران

ئێمە خەریكین لە بیرۆكەی پاكس 
ئەمێركانا پاشەكشێ دەكەین

وو
بەرپرسێكی باڵای پێشووی ئەمریكی:

رووسیا كاریگەریی زۆری بەسەر 
ئێران و توركیاوە هەیە، بۆیە 

دەبێ مامەڵەیان لەگەڵ بكەین
وو

بەرپرسێكی سعودی:

كێ باجی دامركاندنەوەی خۆپیشاندانەكانی ئێران دەدات؟پێگەی ئەمریكا پاش هێرشی توركیا بۆ سەر رۆژاڤا

وو

توێژەرێكی ئێرانی:

ئەوە خۆپیشاندان 
نەبوو بۆ 

سووتەمەنی 
بەڵكو راپەڕینێكی 

تەواو بوو

وو

شارەزایەكی كاروباری ئێران:

هێزە ئەمنییەكانی 
ئێران توانایەكی 

گەورەی 
سەركوتكردنی 

خۆپیشاندانەكانیان 
هەیە

رووداو - هەولێر

خۆپیشــاندانەكانی هەفتەی رابــردووی ئێران 
كاریگەریی ســزاكانی ئەمریكای لەسەر ئابووریی 
ئــەو وڵاتــە دەرخســت. دەستوەشــاندنی هێــزە 
ئەمنییەكانیــش كــە زیاتــر لــە 100 كــوژراوی 
لێكەوتــەوە، ئاماژەیــە بــۆ ئەوەی تــاران چیدی 
ناتوانــێ بە بەڵێنی ئابووری رای گشــتیی ئێران 
جڵــەو بكات. هەر ئــەوەش وا لە ئێــران دەكات 
لە هەموو كاتێك زیاتر نیگەرانی خۆپیشــاندان و 

ناڕەزایەتییە جەماوەرییەكان بێت.
رۆژی هەینــی 15ی تشــرینی دووەم، خەڵــك 
لە شــارە جیاجیاكانی سەرانســەری ئێران رژانە 
ســەر شــەقام، ئەوەش دوای ئــەوەی حكومەتی 
ئێــران بڕیاری دا نرخی ســووتەمەنی ئازاد ســێ 
هێنــدە زیاد بــكات و بڕی ئەو ســووتەمەنییەش 
كــە پشــتیوانی دارایی حكومەتی لەســەرە، كەم 
بكاتــەوە. خۆپیشــاندانەكان هــەر زوو بــوون بە 
خۆپیشــاندانی سەرتاســەری كە زیاتــر لە 100 
شاریان گرتەوە و لە خۆپیشاندانێكی ئابوورییەوە 

بۆ دژایەتیی سیستەمی سیاسی وڵات گۆڕا.
ئەمجــارەی  لــە خۆپیشــاندانەكانی  ئــەوەی 
بــوو،  ئێرانــدا جێگــەی ســەرنجی شــارەزایان 
خێرایــی و توندیی كاردانەوەی هێزە ئەمنییەكان 
بــوو لەچاو خۆپیشــاندانەكانی ســاڵانی رابردوو. 
هێــزە ئەمنییــەكان بەپێچەوانەی خۆپیشــاندان 
و ســەرهەڵدانەكانی پێشــوو، خێرا دەستیان بۆ 
داخســتنی هێڵەكانی پەیوەندیــی ئینتەرنێتی و 

بەكارهێنانی توندوتیژی و كوشتار برد.
بەگوێــرەی داتاكانــی رێكخــراوی لێبوردنــی 
نێودەوڵەتی )ئەمنســتی(، لە خۆپیشاندانەكاندا 
زیاتــر لــە 106 كــەس كــوژراون، لــە كاتێكــدا 
داخســتنی ئینتەرنێــت كاریگەری زۆری لەســەر 

بزنسی ئۆنلاینی ئێران دانا.
عەلیــڕەزا نادر، توێژەر لــە ناوەندی بەرگریی 
لە دیموكراســی لە واشــنتن، بە گۆڤاری )فۆرین 
پۆڵســی(ی ئەمریكی دەڵێ: "ئەوە خۆپیشــاندان 
نەبوو بۆ ســووتەمەنی، راپەڕینێكــی تەواو بوو. 
رژێــم ئینتەرنێت رادەگرێ بۆ ئەوەی بە كوشــتار 
خــۆی لــەو دۆخــە دەربــاز بــكات، بــەڵام هیچ 
رێگایەك بۆ رزگاربوون نەماوە. ئەگەر ئەمجارەش 
خۆپیشــاندانەكان سەركوت بكەن، خۆپیشاندانی 

دیكە سەرهەڵدەدەن".
ئێــران وڵاتێكــی نامۆ نییە بە خۆپیشــاندان، 
هێــزە ئەمنییەكانی ئــەو وڵاتە لــە كۆتاییەكانی 
ســەرهەڵدانی  گەورەتریــن  رابــردوودا  دەیــەی 
جەماوەرییان لە شارە گەورەكان بێدەنگ كرد كە 
ئــەوكات بە "بزووتنەوەی ســەوز" ناوی دەركرد. 
ســوزان مالۆنــی، شــارەزای كاروبــاری ئێران لە 
پەیمانگای برووكینگز، ئاماژە بۆ ئەوە دەكات كە 
لە 40 ســاڵی رابردوودا هیــچ كاتێك "پێكهاتەی 
دەســەڵات لە كۆماری ئیســامیدا هێندەی ئەمڕۆ 

پتەو نەبووە".
مالۆنی پێیوایە خۆپیشــاندانەكان بە دەگمەن 
ترسی رووخانیان خستووەتە دڵی سەركردەكانی 
كۆمــاری ئیســامییەوە، لەبــەر ئــەوەی "هێــزە 
ئەمنییەكانــی ئــەو وڵاتــە توانایەكــی گــەورەی 
ئیدارەكردن یان ســەركوتی خۆپیشــاندانەكانیان 
هەیــە". بــەڵام ئەمجــارە حكومــەت جگــە لــە 
بەكارهێنانی زەبر و زەنگ هیچ ئامرازێكی دیكەی 

بۆ دامركاندنی خۆپیشاندان لەبەردەست نییە.

لێكۆڵەرە ئەمریكییەكە جەخت لەوە دەكاتەوە 
"هەموو پێكدادانێك لە نێوان هاووڵاتیانی تووڕە و 
دەسەڵاتێك كە نەرمی نانوێنێ، درز لە سیستەمدا 
دروســتدەكات، ئەوەش پتەوترین رژێم لەبەریەك 
هەڵدەوەشــێنێ، وەك ئەوەی 40 ساڵ لەمەوبەر 

لە ئێران روویدا".
ســزاكانی ئەمریــكا بــۆ ســەر ئێــران داهاتی 
هەنــاردەی نەوت و غازی ئێرانیان بەشــێوەیەكی 
ئامــارە  بەگوێــرەی  دابەزانــدووە.  بەرچــاو 
فەرمییــەكان، رێــژەی هەڵاوســانی دارایی ئێران 

گەیشتووەتە سەرووی ٪40. سندوقی نەختینەی 
نێودەوڵەتــی ئاماژە بۆ ئەوە دەكات كە گەشــەی 
ئابووریــی ئێــران لــە 2019 دا بە رێــژەی 10٪ 

دابەزیوە.
نرخی خۆراك لە دوو ساڵی رابردوودا بە رێژەی 
دوو بەرامبــەر بەرزبووەتــەوە، لە كاتێكدا بەهای 
دراوی ئێرانی ٪60 دابەزیوە. سندوقی نەختینەی 
نێودەوڵەتی پێشــبینی دەكات رێژەی بێكاری لە 
ســاڵی داهاتوودا بۆ سەرووی ٪18 بەرزببێتەوە، 
ئەوەش بەمانای ئەوەیە كە ئەگەرێكی بەهێز هەیە 
ناسەقامگیری لە ســاڵی داهاتوودا روو لەو وڵاتە 

بكاتەوە.
حكومەتــی ئێــران رایگەیانــدووە ئامانــج لەو 
سیاسەتە نوێیە بەرزكردنەوەی داهاتی نێوخۆیی، 
و  ســووتەمەنی  بەكارهێنانــی  كەمكردنــەوەی 
هەناردەكردنــی ســەرچاوەكانی وزەیە بۆ وڵاتانی 
دی، لــە كاتێكــدا داهاتــی هەمــوو ئەوانەش بۆ 
چینی هەژاری وڵات دەگەڕێنرێتەوە كە بە گوتەی 
حكومــەت زیاتر لە 60 ملیۆن دانیشــتووی ئێران 

دەگرێتەوە.
ســووتەمەنی  توركیــا  هێنــدەی   10 ئێــران 
بەكاردەهێنێ، لە كاتێكدا توركیا هەم ئابوورییەكی 
گەورەترە و هەم دانیشتووشــی لە ئێران زیاترە. 
بەشــێك لەو جیاوازییە بۆ قاچاخی سووتەمەنیی 
ئێــران بــۆ وڵاتانی دراوســێ دەگەڕێتــەوە كە لە 
هەندێكیانــدا وەك توركیــا و پاكســتان، نرخــی 

سووتەمەنی 10 هێندەی ئێران گرانە.

خۆپیشاندان و هەڵبژاردنەكانی 
شوبات

هەفتــەی رابــردوو، عەلی خامنەیــی، رێبەری 
شۆڕشــی ئیســامیی ئێران لە گوتارێكــدا وێڕای 
پشــتگیری لە بەرزكردنەوەی نرخی سووتەمەنی، 
گوتیشی زانیاری و شــارەزایی پێویستی لەبارەی 
بەرهەمهێنان، بەكارهێنان و نرخدانانی سووتەمەنی 

نییە.
ســووتەمەنی  نرخــی  بەرزكردنــەوەی  بــەڵام 
بەرفراوانتــردا  سیاســەتێكی  چوارچێــوەی  لــە 
بەڕێوەدەچن كە بە سیاسەتی "ئابووریی خۆڕاگری" 
نــاوزەد دەكرێ و ئەنجوومەنی باڵای هاوئاهەنگیی 
ئابــووری سەرپەرشــتی دەكات. خامنەیــی خۆی 
ئەنجوومەنــەی  ئــەو  دروســتكردنی  پێشــنیازی 
كــردووە كە بە هاوبەشــی لەلایەن ســەرۆككۆمار، 
ســەرۆكی پەرلەمان و ســەرۆكی هێــزی دادوەریی 
ئێرانەوە ســەرۆكایەتی دەكرێ. خامنەیی لە چەند 
ســاڵی رابردوودا چەندینجار باسی كەمكردنەوەی 
بەكارهێنانــی نێوخۆیــی ســووتەمەنی كــردووە، 

لەوانەش لە حوزەیرانی 2016 و ئابی 2018.
جیــا لەمــە، پــڕۆژەی چاكســازیی نرخەكانی 
ســووتەمەنی لە ساڵی 2007 خرایەڕوو. لە 2010 
نرخــەكان بە جۆرێك بەرزكرانــەوە كە كۆتایی بە 
پشــتیوانیی دارایی حكومەت لەسەر سووتەمەنی 
هات. پشــتیوانی دارایی حكومەت بــۆ دابەزاندنی 
نرخەكانی ســووتەمەنی لــە 2012 جارێكی دیكە 

گەڕانەوە.
هەمــوو ئەوانە ئامــاژەن بۆ ئــەوەی خامنەیی 
هێندەش بێئاگا نییە لە سیاسەتی وزەی وڵاتەكەی 
و ئەو بڕیارەی كە سەبارەت بە بەرزكردنەوەی نرخی 
ســووتەمەنی دەركــراوە. ناوەندی )ســتراتفۆر(ی 
ئەمریكی پێیوایە لەگەڵ نزیكبوونەوەی هەڵبژاردنی 
پەرلەمانیی ئێران لە شــوباتی 2020، لۆمەی ئەو 
سیاسەتە نوێیە دەكەوێتە سەر حەسەن روحانی، 
ســەرۆككۆماری ئێران و هاوپەیمانە میانڕەوەكانی 
كــە حكومــەت و بەشــێكی زۆری پەرلەمانیــان 

بەدەستەوەیە.
ژمارەیەكــی زۆر لە ئەندامانی پەرلەمانی ئێران 
دژی بڕیارەكــەی حكومــەت وەســتانەوە، بــەڵام 
دوای پشــتگیری خامنەیی بۆ بڕیارەكە، ئەوانیش 
بێدەنگییــان لێكرد. ســاردبوونەوەی پەرلەمان لە 
دژایەتیــی بڕیارەكە، متمانەی خەڵك بە پەرلەمان 
كەمدەكاتەوە و چاوەڕێ دەكرێ كاریگەری بەرچاوی 
لەسەر رێژەی بەشداری خەڵك لە هەڵبژاردنەكاندا 

هەبێ.

ئێران پاش راپەڕینی 
سووتەمەنی

دەستووری سووریا
 "بەبێ کورد کێشەیە"

بەشــداربووانی دیبەیتەکــەی )رووداو( هیچیــان 
گەشــبین نین بە ئایندەی ســووریا. مارتن هۆروود 
)لیبــراڵ دیموکــرات- بەریتانیا( دەڵێــت: "وڵاتانی 
رۆژاوا و ئەوانیدیکــە پشــتی ئەوانەیــان لە زەوی دا 
کــە داوای ســووریایەکی دیموکراســیتریان دەکرد. 
پشــتی ئەوانەیان بەشــێوەیەکی مێژوویی لە زەوی 
دا و وایانکــرد ئــەو کەلێنــە رووســیا و ئەوانیدیکە 
پڕی بکەنەوە. واشــیانکرد بەشــار ئەســەد لەڕووی 
سەربازییەوە ســەربکەوێت. ئەردۆغانیش یارمەتیی 

ئەو پرۆسەیەی دا". 
ئــەو پەرلەمانتارەی یەکێتیــی ئەوروپا لەبارەی 
دۆخی ئێستای سووریاوە دەڵێت: "یەکجار زۆر خراپ 
بووە و چەندین نەوەی پێویستە تا دەگەینە چارەسەر 
و رێککەوتنێکی ئاشتییانە. لە کورتمەوداشدا دەبینین 
کە ئەو ئەســەدەی دەرکەوت مرۆڤکوژترین کەســی 
سەدەی بیســت و یەکە، لە سووریا سەرکەوتووە". 
بــەڵام هانا نۆیمــان )پارتی ســەوزەکان- ئەڵمانیا( 
ئومێدێکی بچکۆلەی بە هەوڵەکان بۆ نووســینەوەی 
دەستووری سووریا ماوە: "هەوڵدان بۆ نووسینەوەی 
دەســتوور بیرۆکەیەکــی باشــە، بەوەی کــە لایەنە 
جیاوازەکانی ناکۆکییەکە پێکەوە کۆدەکرێنەوە. بەڵام 
ئەمە لەکاتێکدا روودەدات کە لەڕووی ســەربازییەوە 

دۆخەکە لە بەرژەوەندیی ئەسەد یەکلایی بووەتەوە. 
بۆیە راستییەکەی ئەسەد و رووسیا ئێستا خەریکی 
ئەوەن بەرگێکی سیاســیش بکەنە بەر سەرکەوتنە 
ســەربازییەکەیان لە قەیرانی سووریادا". ئەوەی ئەو 
پەرلەمانتارە ئەڵمانییەی یەکێتیی ئەوروپای نیگەران 
کردووە، ئەوەیە کە کورد بەشدارنین لە نووسینەوەی 
دەســتووردا و دەڵێــت: "بەشــدارنەکردنی کــورد 

کێشەیەکی یەکجار زۆر گەورەیە".
دەربارەی رۆڵی ئەوروپا و بەرپرســیاریی وڵاتانی 
ئەوروپــا لە دروســتبوونی ئەو دۆخەی لە ســووریا 
هەیە، کاتــی پیری )پارتــی کرێکاران-هۆڵەندا( لە 
دیبەیتەکەدا دەڵێت: "ئێمە لەچاو ئەمریکا بە ئەرێنی 
و نەرێنی رۆڵێکی وا گەورەمان نەبووە لە ســووریا. 
ئەمریکا وردە وردە لە سووریا دەکشێتەوە و رووسیا 
کە جــاران ئامادەگییەکــی وای لە ســووریا نەبوو، 
وردە وردە دەگاتە هەموو شــوێنێکی ســووریا. ئەو 
رۆڵەی ئەوروپا لە سووریا دەتوانێ بیگێڕێ بەشێوەی 
ســەربازی نییــە، بەڵکــو بەشــێوەی سیاســییە. 
بەداخەوە لەڕووی سیاسیشەوە ئێمە وەک کۆمەڵگەی 

نێودەوڵەتی لەو کەیسەدا شکستمان هێناوە".
 داواکردنی هەرێمی 

دژەفڕین "شەرعییە"
ســەبارەت بە داواکاریی کوردیش بۆ دامەزراندنی 
هەرێمێکــی دژەفڕیــن لــە رۆژاوا و پاراســتنی کورد 

تێیــدا، پەرلەمانتارانی ئەوروپا گەشــبین نەبوون و 
لە دیبەیتەکــەی رووداودا پێیانوابوو ئەوە زەحمەتە 
رووبــدات. کاتی پیری )پارتــی کرێکاران- هۆڵەندا( 
دەڵێــت: "مــن لەوە تێدەگــەم کە کوردی ســووریا 
هەرێمــی دژەفڕینیان دەوێ، بەڵام ئەمە یەکجار زۆر 
زەحمەتــە جێبەجێ بکرێت. چونکە راســتییەکەی 
ئەوەی ئاسمانی سووریا کۆنترۆڵ دەکات رووسەکانن. 
لەبەرامبــەردا تورکیامان هەیە کــە ئەندامی ناتۆیە. 
وەک دەشــزانین کاتێک ئێمەی ئەوروپی ویســتمان 
لەوبارەیە بڕیارێک لە ئەنجوومەنی ئاسایشی نەتەوە 
یەکگرتووەکانــەوە دەربچێت، ئەوە ئەمریکییەکان و 
رووســەکان بوون کە شکســتیان بە هەوڵەکە هێنا. 
بۆیە بەڕاستی لە داواکاریی کورد تێدەگەم و دەکرێ 
شــەرعیش بێت، بــەڵام بەداخەوە دەبینین ئێســتا 
داواکارییەکــی واقیعبینانــە نییە". مارتــن هۆروود 
)لیبراڵ دیموکرات- بەریتانیا(ش هەمان رای هەیە و 
دەڵێت: "من یەکێکم لەوانەی پشتیوانی لە دامەزراندنی 
هەرێمــی دژەفڕین بۆ کوردی ســووریا دەکەم، بەڵام 
لەڕووی ســەربازییەوە جێبەجێکردنی زۆر سەختە. 
چونکە بۆ جێبەجێکردنی پێویستت بە پارتنەرێکی 
هەرێمــی و ئەندامی ناتۆ هەیە کــە تورکیایە! وەک 
دەشزانین ئەردۆغان هەڵسوکەوتەکانی بەشێوەیەکە 

لە دەرەوەی ئەو سنوورەیە کە قابیلی قبوڵ بێ". 
هانــا نۆیمــان )پارتــی ســەوزەکان- ئەڵمانیا(

ش هاوڕایــە لەگــەڵ هــۆروود و دەڵێــت: "خۆزگەم 
دەخواست وانەبووایە و کرابایە هەرێمی دژەفڕین بۆ 
کوردی سووریا هەبێت، بەڵام واقیعە نادادپەروەرانەکە 
ئەوەیــە کــە ئەمە ناکــرێ جێبەجێ بکرێــت. بۆیە 
بەڕاســتی داواکارییەکە شەرعییە، بەڵام کەس نییە 
ئــەو هەرێمە بپارێــزێ و بڕیارەکە جێبەجێ بکات". 
چونکــە، وەک ئەو پەرلەمانتارەی یەکێتیی ئەوروپا 
دەڵێــت: "ئەگــەر ناوچــەی دژەفڕین هەبــێ، دەبێ 
رووســەکان بیپارێزن و ئەوەی لەدەســت تورکیاش 
بیپارێزیت کە ئەندامی ناتۆیە، زۆر قورسە". نۆیمان 
باســی دووفاقیی وڵاتانی ئەوروپا دەکات و دەڵێت: 
`کێشــەیەک کە هەیــە ئەوەیە ئێمە لــە پەرلەمانی 
ئەوروپا بەتوندی دژی هێرشی تورکیا وەستاینەوە و 
گوتمان ئەوە دژی یاسای نێودەوڵەتییە و پێویستە 
گەمارۆی چەکفرۆشتنیش بسەپێندرێ، بەڵام ئەوەی 
وەزارەتی دەرەوەی وڵاتانی ئەوروپا دەیانگوت هەمان 
شــت نەبوو کە ئێمە لە پەرلەمان دەمانگوت. بۆیە 
نابــێ بەڵێــن بدەیــن و چاوەڕوانیــی خەڵکی کورد 
بەرزبکەینەوە و دواییش نەتوانین جێبەجێی بکەین".
زۆنی ئارامی تورکیا بۆ کێ ئارامە؟

هەوڵەکانــی تورکیــا بــۆ دامەزراندنــی زۆنێکی 
ئارام لــە رۆژاوای کوردســتان، مژارێکی دیکەیە کە 
لــە دیبەیتەکــەی رووداودا لــە پەرلەمانــی ئەوروپا 

گەنگەشــەی لەســەر کرا. مارتن هــۆروود )لیبراڵ 
دیموکــرات- بەریتانیا( بەتونــدی دژی ئەو بیرۆکەیە 
دەوەســتێتەوە و دەڵێت: "دروستکردنی زۆنی ئارام 
لەنێو سووریا لەلایەن تورکیاوە بۆ تورکیا ئارام دەبێ، 
بەڵام بۆ کوردەکان نا. ئێمە لەئێســتاوە دەبیستین 
کە رەنگە بەو ئۆپەراســیۆنەی تورکیا کردی تاوانی 
جەنــگ ئەنجامدرابن. بۆیە ناکرێ ئەو زۆنی ئارامەی 
تورکیا باسی دەکات باش بێت. بۆیەش لە پەرلەمانی 
ئەوروپا لەدژی وەســتاینەوە". کێشــەیەک کە هانا 
نۆیمان باسیکرد، ئەوەبوو کە کام سوورییانە لەلایەن 
تورکیــاوە دەگەڕێندرێنەوە ئەو زۆنە ئارامەی تورکیا 
دەیەوێ دروســتی بکات: "کێشەکە ئەوەیە ئەوانەی 
تورکیا دەیەوێ وەک ئاوارەی ســووری بیاننێرێتەوە 
ئەو زۆنی ئارامەی باسی دەکەن، کورد نین بەڵکو لە 
شوێنەکانی دیکەوە هاتوون. بۆیە ناکرێ ئەو خەڵکە 
ناچاربکەیت لە ناوچەیەک بژین کە هی خۆیان نییە و 
لەجیاتی ئەوە خەڵکی هەمان ناوچەت ناچارکردبێت 
ئاوارەبــن. من بڕوا ناکــەم ئەردۆغانیش بڕوای بەوە 
هەبووبێ کە دەتوانێ ئەو دوو ملیۆن کەسە بنێرێتەوە 
و زۆرتــر ئامانجی ئەوە بوو گورز لە کوردەکان بدات 

لەو ناوچەیە".
ئەوروپا "پابەندی بەڵێنەکانی نییە"
ســەبارەت بەو پاڵنەرانەی وایانکــردووە تورکیا 

باســی دامەزراندنی ئــەو زۆنە ئارامە بــکات، کاتی 
پیری )پارتی کرێکاران- هۆڵەندا( هەڵسەنگاندنێکی 
جیــاوازی هەیــە: "ســەرۆکی تورکیــا دەیــەوێ بە 
مەســەلەی زۆنی ئــارام کۆمەڵێک شــت بە جارێک 
بکات. ســەرەتا دەردەکەوێ کە لە نێوخۆی تورکیا 
کێشــەی هەیە و هەســتەوەرییەکان بەرامبەر ئاوارە 
سوورییەکان کە لە تورکیا میوانداری دەکرێن، زۆرتر 
دەبــن. بۆیــە دەڵێ بەو ئۆپەراســیۆنە ســەربازییە 
بەشێکی ئەو کێشــەیە چارەسەر دەکەین. هەروەها 
دیــارە دەڵــێ نامانــەوێ میلیشــیای کورد لەســەر 
سنوورەکانمان ببینین. بۆیە دەیانەوێ ئەوەی ناویان 
لێناوە زۆنی ئارام، دروست بکەن بۆ دوورخستنەوەی 
ئەوانــەی ناویان لێناون تیرۆریســت. بەڵام هێندەی 
مــن بزانم قەت هیچ هێرشــێک لەلایــەن یەپەگەوە 
نەکراوەتە سەر تورکیا". کێشەیەکی دیکە کە پیری 
باســی دەکات، ئەوەیە کــە "پارتەکــەی ئەردۆغان 
هەروا پارچەپارچە دەبێت. بینیمان کە ئۆپۆزیسیۆن 
یەکیانگرت و هەڵبژاردنی شارەوانییەکانیان بردەوە، 
بەتایبەتیــش لە شــەش شــاری گــەورەی تورکیا. 
دەرمانــی گونجــاو لەوکاتانەدا جووڵاندنی هەســتی 

ناســیۆناڵیزمە. بۆیە بە ئۆپەراسیۆنی سەربازی لە 
سووریا، لەپڕ هەمووان ناچاربوون لەژێر فەرماندەی 

سەرۆکی وڵات یەکبگرن". 
ئــەوەی بە بــڕوای پیری تورکیــا "هەقە تێیدا" 
ئەوەیــە کە "ناکرێ ئــەو هەموو ئاوارەیە لە تورکیا 
بــن و ئێمــە لەگەڵیــان رێکبکەویــن و پابەنــدی 
رێککەوتنەکەشــمان نەبین. هەمان شت بۆ ئوردن 
و لوبنان و حکومەتی هەرێمی کوردستانیش راستە 
و بارێکی قورســیان بەهۆی ئاوارە سوورییەکانەوە 
لەسەرشــانە. یەکێتیــی ئەوروپا لەمــەدا پابەندی 
بەڵێنەکانــی نەبــووە بەرامبــەر تورکیــا و تەنیــا 
پارەکەی ناردووە و ئەویش خەریکە تەواو دەبێت". 

 "تەنیا دەستتێوەردانی 
رووسیا تەواوە"

میک واڵس )سەربەخۆکان- ئێرلەندا( بەدرێژایی 
دیبەیتەکــە لەگــەڵ میوانەکانــی دیکــە رای تەواو 
جیاوازی هەیە. ئەو دەڵێ: "لە دوو ساڵی رابردوودا 
دوو جــار چوومەتــە ســووریا. بۆیــە روانگەیەکی 
جیــاوازم هەیە بۆ ئــەوەی لــەوێ روودەدات. هیچ 

باش نەبوو هیچ هێزێکی دەرەکی دەســتتێوەردان 
لە ســووریادا بکات. دۆخی ســووریا لەســەرەتاوە 
وای لێنەدەهات ئەگەر ئەمریکی و ســعودییەکان و 
ئەوانیدیکە دەستتێوەردانیان نەکردبایە و پشتیوانیی 
جیهادییەکانیــان نەکردبایە بۆ ناســەقامگیرکردنی 
سووریا". بەڵام ئەو پەرلەمانتارەی یەکێتیی ئەوروپا 
ســەبارەت بــە رووســیا رایەکــی جیــاوازی هەیە: 
"بیرتان نەچێ رووســیا بەفەرمی لەلایەن دەوڵەتی 
ســووریای خاوەن سەروەرییەوە بانگهێشتکراوە بۆ 
ئەوەی هاوکاریی بکات و بیپارێزێ. دەوڵەتانی دیکە 
هیچیان بانگهێشت نەکرابوون کە بچن و هەموویان 
بەشێوەی نایاسایی لە سووریان. حکومەتی سووریا 
بەبــێ هاوکاریی رووســیا و ئێــران دەڕووخا، بۆیە 
حکومەتــی ســووریا مافی خۆی بوو بانگهێشــتی 
دەوڵەتــی دیکــە بــکات بیپارێزێت". ئــەو دەڵێت 
ئەزموون دەریخســتووە گۆڕانــکاری لە رژێمەکانی 
ناوچەکەدا ســوودی نەبووە: "ئــەو وڵاتانەی هانی 
گۆڕانکاریی رژێمەکانیان دا لە ناوچەکەدا لە عێراق 
و سووریا و لیبیا و شوێنەکانی دیکە، دۆخەکەیان 

باشــتر کرد یان خراپتر؟ من ناڵێم بەشــار ئەسەد 
پیاوی چاکە، بــەڵام زلهێزەکانی جیهان یان باراک 

ئۆباماش پیاوی چاک نەبوو".
ســەبارەت بــە رۆڵــی کوردیــش لــە ئایندەی 
سووریادا، ئەو پەرلەمانتارە ئێرلەندییەی پەرلەمانی 
ئەوروپــا دەڵێــت: "نزیکــەی هەشــت لەســەتی 
دانیشتووانی ســووریا کوردن. بڕوام وایە پێویستە 
حکومەتــی ســووریا مامەڵەیەکــی باشــتر لەوەی 
تورکیا دەیکات، لەگەڵ کوردەکانی بکات. بڕواشــم 
وایە هەمــوو دەوڵەتانی ناوچەکە خراپ مامەڵەیان 
لەگەڵ کورد کردووە. کوردەکان لەلایەن ئەمریکا و 
ئیسرائیلەوە بۆ بەرژەوەندیی خۆیان بەکاردەهێنرێن. 
من پێموایە پێویســتە کورد دەوڵەتــی خۆیان نا، 
بەڵکو جۆرێک لە ئۆتۆنۆمییان هەبێ لەنێو سووریا 
و تورکیــا و ئێــران و عێراق، بەڵام بــەو مەرجەی 
لەگــەڵ حکومەتی ســووریا کاربکەن نــەک لەگەڵ 

حکومەتی دەوڵەتانی بێگانە".

* دیبەیتەکــەی تۆڕی میدیایــی رووداو لەگەڵ 
پەرلەمانتارانی یەکێتیی ئەوروپا، شەوی چوارشەممە 

کاژێر 21:00 لە تەلەڤیزیۆنی رووداو ببینە.

ناکرێ هەرێمی دژەفڕین بۆ کوردی سووریا دابمەزرێت
لە نهۆمی ســێیەمی باڵەخانــەی پەرلەمانی ئەوروپا لە برۆکســەل، چــوار پەرلەمانتاری 
یەکێتیــی ئەوروپا باســی ئایندەی رۆژاوا دەکەن. ئەوان بەشــدارن لــە دیبەیتێکدا کە تۆڕی 
میدیایی رووداو بۆی رێکخســتبوون لەســەر ئایندەی رۆژاوای کوردســتان و مەترسییەکانی 
هەستانەوەی داعش و پەیوەندیی بە خۆپیشــاندانەکانی ئەمدواییەی ناوچەکەوە. هەریەکە 
لەو پەرلەمانتارانە کاریگەریی گەورەیان لەسەر سیاســەتی یەکێتیی ئەوروپا و سیاسەتی 
وڵاتەکانیشــیان هەیە. مارتن هۆروود لــە بەریتانیا بە یەکێک لە پشــتیوانەکانی دۆزی کورد 
ناســراوە. لەکاتی هێرشی تورکیاش بۆ ســەر رۆژاوای کوردســتان، رۆڵێکی گەورەی گێڕا لە 
جووڵاندنی پەرلەمانتارانی ئەوروپا. د.هانا نۆیمان لە ئەڵمانیا، کە بەشــداربوویەکی دیکەی 
دیبەیتەکەیە، ســەرۆکی لیژنەی کەنــداوی عەرەبییە لە پەرلەمانــی ئەوروپا. ئەو لە رۆژانی 
رابردوودا لە مووســڵ بــووە و وەک خۆی دەڵێت، قۆناخی پۆســت داعش هێشــتا زۆری ماوە 
تەواوبێت. کاتی پیری پەرلەمانتارێکی پڕ جووڵە و ناســراوی هۆڵەندییە کە بەمدواییانە کاتێک 
شــاندێکی ئەوروپا ســەردانی تورکیای کرد، حکومەتی تورکیا ڤیتۆی لەسەر سەردانی ئەو 
بــۆ ئەو وڵاتە دانا. کەچی لــە دیبەیتەکەی رووداودا پیری رەخنە لــە یەکێتیی ئەوروپا دەگرێ 
و دەڵێــت: "ئەو بەڵێنانــەی بە تورکیای داوە لە مەســەلەی ئاوارەکاندا وەکــو خۆی جێبەجێی 
نەکردووە". میوانی چوارەمی دیبەیتەکەی رووداو پەرلەمانتارێکی ئێرلەندییە کە لە ئێرلەندا 
بەوە ناســراوە وەزیران و کاربەدەســتانی گــەورەی وڵات لــە بەرنامــە تەلەڤزیۆنییەکاندا 
رەخنەباران دەکات و ناوێکی زۆر ناسراوە. ئەو لە دیبەیتەکەی رووداودا پشتیوانی لە مانەوەی 
رووســیا لە سووریا دەکات و پێیوایە ئەمریکا و ســعودیە و وڵاتانی دیکە بەرپرسیارن لەوەی 

دۆخی سووریا گەیشتووەتە ئەمڕۆ.

  هێمن عەبدوڵڵا
رووداو- برۆکسەل

د. هانا نۆیمان، سەرۆکی لیژنەی 
کەنداوی عەرەبی لە پەرلەمانی 

ئەوروپا )پارتی سەوزەکان، ئەڵمانیا(:

میک واڵس، پەرلەمانتاری ئەوروپا 
)سەربەخۆکان، ئێرلەندا(:

کاتی پیری، پەرلەمانتاری ئەوروپا 
)پارتی کرێکاران، هۆڵەندا(:

مارتن هۆروود، پەرلەمانتاری یەکێتیی 
ئەوروپا )لیبراڵ دیموکرات- بەریتانیا(:

نابێ بەڵێنێک بە 
کوردی سووریا 

بدەین کە پێمان 
جێبەجێ ناکرێ

لەگەڵ دەوڵەت 
نیم بۆ کورد، 

بەڵام با جۆرێک 
ئۆتۆنۆمییان 

هەبێ

ئەوروپییەکان 
هەوڵیاندا لە 

یوئێنەوە کورد 
بپارێزن، بەڵام 

ئەمریکا و رووسیا 
نەیانهێشت

زۆنی ئارام بۆ 
تورکیا ئارام 

دەبێ نەک بۆ 
کورد

وووو
وو

وو

پەرلەمانتارانی یەکێتیی ئەوروپا لە دیبەیتێکی )رووداو(دا لەبارەی ئایندەی رۆژاڤا:

 )فۆتۆ: رووداو(چوار پەرلەمانتاری یەکێتیی ئەوروپا باسی ئایندەی رۆژاوا  بۆ )رووداو( دەکەن



18 ژمارە ) 580 ( - دووشەممە 2019/11/25

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

نیشــتمانیی  یەكێتــی  دەكــرا  چــاوەڕێ 
كوردســتان لە دوای نەمانی مام جەلال ببێتە 
ئاردی ناو دڕك. هەر گروپە و بكەوێتە لایەك 
و ببنە چەند حیزبێ، یان لە باشــترین حاڵدا 
خەڵكانێكــی كەم لەناو یەكێتــی بمێننەوە و 
دەست بە باڵی حیزبەكەوە بگرن و یەكێتییەكی 
لاواز وەك ناو بمێنێتەوە. بەڵام ئەزموونی ئەم 
ســێ ســاڵەی دوای تاڵەبانی پێچەوانەی ئەو 
چاوەڕوانیانەی نیشــانداین. نــەك پەرتوبڵاو 
نەبــوو، نەك نەبوو بــە چەند حیزبێك، بگرە 
زیاتر لەدەوری یەك كۆبوونەوە و حیزبی تر و 
كارەكتەری تری سیاسی دەرەوەی یەكێتیش، 

روویان لە یەكێتی كردەوە.
هیچكەس لە دۆســت و نەیارانی یەكێتیش 
گومانیــان لە رۆڵ و پێگەی مام جەلال نییە، 
ئــەو چاوەڕوانینانەش كە هەبــوون بۆ دۆخی 
یەكێتی لەدوای مام جەلال، هیچیان تێڕوانین و 
خواستێكی دوژمنكارانە نەبوون كە پێیانوابوو 

یەكێتی تێكدەشكێ، ئەوەندەی وێناكردن بوو 
بۆ قورسایی و سەنگی تاڵەبانی و وێناكردنی 
ئەو بۆشــاییەی لە دوای ئەو دروست دەبێت. 
بەڵام زۆرینەی یەكێتییــەكان بەئەمەك بوون 
بۆ رابەرەكەیان و وەك ئەمانەتێكی تاڵەبانی، 
مامەڵەیان لەگەڵ یەكێتیدا كرد و لە مەترسی 
لەناوچوون پاراستیان. ئەم سەركردایەتییەی 
ئێســتای یەكێتــی ســەرباری هــەر هەڵــە و 
كەمتەرخەمــی و خراپەكارییەكیــان، فەزڵی 
ئەوەیان بەســەر یەكێتییەوە هەیە كە شۆكی 
دوای مام جەلالیان بەسەركەوتوویی تێپەڕاند و 

نەیانهێشت یەكێتی پەرشوبڵاو ببێتەوە. 
ئەگەر هەڵسەنگاندن بۆ پێگەی جەماوەری 
و دەنــگ و ژمــارەی كورســییەكانی یەكێتی 
لە هەرێمــی كوردســتان و عێراقیش بكەین، 
دەبینیــن یەكێتی ئەو شكســتانەی لە دوای 
جیابوونەوەی بەشێك لە سەركردایەتییەكەی 
و دروســتبوونی بزووتنەوەی گۆڕان تووشــی 

بــوو، كــە چــاوەڕوان دەكــرا دوای تاڵەبانی 
شكســتەكانی زیاتر بــن، پێچەوانە كەوتنەوە 
و لە هەموو ئەو هەڵبژاردنانەی ئەنجامدراون، 
دەنگ و ژمــارەی یەكێتی بەرزبووەتەوە و لە 
بەشداری سیاسی و لە پێگەی جەماوەریشدا 
روو لــە هەســتانەوەیە. دەرفەتــی ئەوەشــی 
لەبەردەمــە ببێتــەوە هێزە ســەرەكییەكەی 
پێشــتر و ببێتەوە ركابــەری هێزی یەكەم لە 

گۆڕەپانی سیاسی هەرێمی كوردستاندا.
ئێستا كە هەنگاوە كردارییەكانی بەستنی 
و  دەســتپێكردووە  كۆنگــرەی  چوارەمیــن 
پێناچێــت ئاســتەنگی گــەورەی بێتە پێش، 
ئەگــەر لەو وادەیەش كــە دیاریكراوە نەتوانێ 
كۆنگرە ببەســتێ، رەنگە هــەر هەفتەیەك و 
دووانــی تری پێویســت بێت بــۆ تەواوكردنی 
ئامادەكارییەكان. كەواتا یەكێتی پاشەكشــە 
ناكات لە تێپەڕاندنی ئەم قۆناغە سەختەش. 
هەرچەندە ســەرباری ئەو هەوڵانەی بۆ سازان 
و لێكتێگەیشتنێكی گشتی لەئارادان بێ كێشە 
و بێ مەترســیش نییە، بەڵام ترسی كۆنگرە 
و لێكەوتەكانی بە ئەندازەی ئەو ترســە نییە 
كە بە نەمانی مام جەلال بۆ یەكێتی دروست 
بوو. كە یەكێتی مەترســییە گەورەكەی دوای 
تاڵەبانــی تێپەڕانــد، دەتوانــێ بــە ئاســانی 
بەســەر هەر گرفتێكی تریشدا زاڵ بێت. وەك 
چۆن هەســتكردن بە بەرپرسیارێتی قۆناغی 
دوای تاڵەبانــی، وایكــرد یەكێتی بە بەهێزی 
هەســتێتەوە، بەســتنی كۆنگــرەش دەكرێت 
بەهەمــان ئــەو بەرپرســیارێتییەوە بكرێتــە 
دەرفەتێكی باش بۆ ئەوەی یەكێتی بەسەنگ 

و پێگەیەكی بەهێزتر و كاریگەرترەوە بێتەوە 
ناو گۆڕەپانی سیاسی.

 هیــچ حیزبێكــی كــوردی بە ئەنــدازەی 
یەكێتی خاوەن كادیری ناوەندیی لێوەشاوە و 
خاوەن توانا نییە. هەروەها خاوەن بنكەیەكی 
جەماوەریی دڵسۆزە. كەموكووڕییەكانی یەكێتی 
لە رابردوو لە ئێستاشدا لە سەركردایەتییەكەیدا 
بووە نەك لە ئاســتی كادیر و جەماوەرەكەی. 
بەڵام گرفتی ســەرەكی ئەم حیزبە ئەوە بووە 
كــە دەرفەتی كەمی رەخســاندووە بۆ ئەوەی 
كادیرە ناوەندی و گەنجەكانی بەرێتە پێشەوە 
و سوود لە توانا و شارەزاییان ببینێ. ئەوەی 
كردووشیەتی بەشــێكی زۆری لەسەر بنەمای 
دەستەگەری و مەحســوبیەت بووە. دەكرێت 
ئەم كۆنگرەیــە بكرێتە خاڵی وەرچەرخان بۆ 
یەكێتی، بە گۆڕینی میكانیزمەكانی گەیشتن 
بە سەركردایەتی و دانانی رێوشوێنی گونجاو 
بــۆ جێكردنەوەی ژمارەیــەك خوێنی تازە لە 

واجیهەی حیزبەكە.
رەخنەیــەی  ئــەو  رەوایەتــی  لەگــەڵ 
ئاراســتەی یەكێتــی دەكرێــت كــە دەرفەتی 
بــۆ گەنــج نەڕەخســاندووە و بەشــێك لــە 
سەركردایەتییەكەی هەموو تەمەنیان لەو پێگە 
و پۆســتانەدا بردووەتە ســەر، بــەڵام دەبێت 
ئەو واقیعەش لەبەرچاو بگیرێت كە ئەزموونی 
كەڵەكەبووی ئەو سەركردانەش نابێت نادیدە 
بگیرێت وەك پێویســتییەك بــۆ قۆناغەكانی 
داهاتــووی یەكێتی. كەواتا بــۆ ئەوەی دەرگا 
بــەڕووی گەنجبوونەوەی یەكێتیدا بكرێتەوە و 
ســوود لە ســەركردە خاوەن ئەزموونەكانیش 

وەربگرێــت، پێویســتە ئــەم كۆنگرەیــە هەر 
كۆنگــرەی گۆڕینــی پەیــڕەو و پرۆگــرام و 
دەموچــاوەكان نەبێــت، بەڵكــوو كۆنگــرەی 
گۆڕینــی سیســتەم و شــێوەی بەڕێوەبردنی 

یەكێتیش بێت.
بۆیە باش وایە یەكێتی لەبری ئەم شێوازە 
هەرەمییە لە بەڕێوەبردن و لە سەركردایەتی و 
مەكتەبی سیاســی و سكرتێر و ئۆرگانەكانی، 
خــۆی بگۆڕێــت بــۆ چەنــد ئەنجوومەنێــك. 
بــۆ نموونــە ئەنجوومەنــی راپەڕانــدن، ئــەم 
لــە  یەكێتــی  كاروبارەكانــی  ئەنجوومەنــە 
پارێــزگاكان و لــە مەكتەبــەكان بەڕێوەببات 
و هەمــووی تەرخــان بكرێــت بــۆ كادیــرە 
گەنجەكانی ناو یەكێتی ئەوانەی لە كۆنگرەدا 
دەچنە ســەركردایەتی. ئەنجوومەنێكی تر بە 
ناوی شــارەزایان بۆ پاراســتنی بەرژەوەندیی 
یەكێتــی، ئەندامبوون لــەم ئەنجوومەنە یان 
پێــوەری ئەندامەكانــی بریتــی بێــت لەوەی 
كە لــە دامەزراندنی یەكێتییەوە تا ئێســتا و 
بــۆ داهاتــووش بكرێتە بنەما كــە دەبێت بە 
ئەندامێتی مەكتەبی سیاســیدا تێپەڕ بووبن. 
دەسەڵاتیشــیان پراكتیكــی نەبێــت، بەڵكوو 
وەك رەقیبێك وابن بەسەر ئۆرگانەكانی تری 
یەكێتییەوە، ئاگایان لە سیاســەتی گشتی و 
هەڵوێســتی حیزبەكە بێت، ئاگایان لە موڵك 
و مــاڵ و داهــات و خەرجییەكانــی یەكێتــی 
بێــت. تا ئەوكاتەی تەواو دەبنە هێزی ســەر 
بــە حكومەت ئاگایان لە دەزگا ئەمنییەكان و 
هێزە چەكدارەكان بێت. ئەنجوومەنێكی تریش 
وەك چاودێری دروستبكرێت بۆ كەڵكوەرگرتن 

لــە توانــا و وزەی ئەو كادیرانەی كە پێشــتر 
وەزیر و پەرلەمانتار بوون، ئەمانە هیچ ئەرك 
و قورســاییەك ناخەنە سەر یەكێتی، چونكە 
هەموو ئیمتیازی خۆیان هەیە لە خانەنشینی 
حكومەت. بەڵام بۆ ئەوەی حیزب بتوانێ سوود 
لە توانا و شــارەزاییان وەربگرێت، پێویســتە 
لەیەك ئەنجوومەنــدا رێكبخرێن و بەكارببرێن 
و لەكاتی هەڵبژاردن و ســاتە پێویســتەكانی 
یەكێتیدا تواناكانیــان بەگەڕبخرێت. هەروەها 
دەتوانرێت ســوود لە شارەزایی و پسپۆڕییان 
وەربگیرێت لە پشــتەوەی كوتلــە پەرلەمانی 
و حكومییەكانی یەكێتی لە كوردســتان و لە 

بەغداش.
یەكێكی تر لەو حاڵەتانەی كە پێویســتی 
بە بڕیاری ئازایانەی كۆنگرە هەیە، مەسەلەی 
تەفەروغە بۆ كاری حیزبی. ئێستا لەناو پەنجا 
ئەندامــی كۆمیتــەی ســەركردایەتی زیاتر لە 
10 كەسیان لەلایەك ئەندامی سەركردایەتین 
و لەلایەكیش وەزیــر و پەرلەمانتارن. واتا لە 
یــەك كاتدا شــوێنی دوو كادریان گرتووە. لە 
كاتێكدا سەتان كادری بەتوانا و لێوەشاوەش 
لــە ماڵەوەن. ئەگەر رێگەچارەی بۆ دانەنرێت 
رەنگە لەم كۆنگرەیەدا لــەو ژمارەیەش زیاتر 
بن. كەواتا پێویستە بڕیارێك هەبێت جگە لە 
ســەرۆكی تیم لە پەرلەمــان و لە حكومەت، 
هەركەســێكیان كــە خۆیــان هەڵبــژارد بــۆ 
سەركردایەتی و دەرچوون، پێویستە لە كاری 
پەرلەمانی و حكومی بكشــێنەوە و شوێنیان 
بە كەسانی تر پڕبكرێتەوە. بەمەش دەرفەتی 

یەكسان بۆ كادرەكانی دەڕەخسێنێ.  

کاک یورگەن.. 
لەســەر خواســتی خۆی بــەردەوام بە کاک 
یورگــەن  کاک  دەکــرد.  بانگمــان  یورگــەن 
دۆستێکی میهرەبان و هاوڕێیەکی گەورەی ئێمە 
بوو. لە نێوان ســاڵانی 1961ـ 1966 دیرۆک و 
زانســتی سیاسی لە زانستگەی هایدلبێرگ ـ لە 
ئەڵەمانیا خوێندبوو. تاکو خانەنشین بوو کاری 
رۆژنامەوانی بــۆ رادیۆ و بۆ تەلەفزیۆن دەکرد. 
لەو کەســانە بــوو کــە دەیانەوێــت دەرەوەی 
کولتــوور، زمــان و بیرکردنــەوەی خۆیشــیان 

بدۆزنەوە، شارەزای ببن و پێی ئاشنا بن. 

کاک یورگەن منداڵی نێو شــەڕ بوو، شەڕی 
جیهانیــی دووەم. ئــەو منداڵیــی خــۆی لــە 
رۆژگارێکــی پڕ کارەســات و تژی لە نەهامەتی 
و ستەمدا گوزەراندبوو. خۆی لە باسی منداڵیی 

خۆیدا دەیگوت: 
بەردەوام لە شــوێنێکەوە بۆ شــوێنێکی تر 
لە راکردن و خۆشــاردنەوەدا بووین. خراپترین 
شتیش گەیشتن بوو بەو وێستگە هەرە خەمگین 
و پــڕ بــرک و ژانــەی کــە دایک و بــاب ئیتر 
نەیاندەتوانی تێرمان بکەن. بۆیە ناچاربووین لە 
کێڵگە و ماڵە جووتیارەکاندا وەکو خزمەتکار و 

تەنیا بۆ تێربوون کار بکەین.
 

ئەو لەوبارەیەوە دەیگوت: 
ئەوە خراپترین رۆژگاری ئێمە بوو. کارکردن 
بــە منــداڵان تاوانە و ئــەوان لــە ڕۆژگاری ئەو 

تاوانانەدا منداڵیی خۆیان بەسەربردووە. 
پــاش تەواوبوونی شــەڕ یورگــەن هۆپە بە 
پشــتگیری و یارمەتــی مامێکــی دەتوانێت لە 
شــاری ئۆسنابروک دەســت بە خوێندن بکات. 
لەشــاری مانهایم قۆناغی ئامادەیی و لە شاری 
هایدلبێرگیــش زانکــۆ تــەواو دەکات. پــاش 
تەواوکردنی خوێندن، لــە ڕۆژنامەی مانهایمەر 
مۆرگەن دەســت دەکات بە کار و دواتریش بۆ 
ماوەی بیســت ســاڵ لە باشووری ئەڵەمانیا لە 
دەزگای میدیایی "ئێس دی ئێر" درێژە بە کاری 

ڕاگەیاندن دەدات.
    

* 	* 	*

ناسینی کورد و کێشەکەی.. 
ســاڵی 1985 لــە ســۆنگەی دامەزراندنــی 
پرۆژەیەکی نوێی ڕاگەیاندن، یورگەن هۆپە بەرەو 
شــاری دۆرتموند هەواری خــۆی دەگوازێتەوە. 
لەوێ دەبێت بە بەرپرســی پرۆژەکە و ڕادیۆی 
نێونەتەوەیــی دۆرتمونــد دادەمەزرێنــن. وەکو 
یورگەن دەیگوت، پاش لێکۆڵینەوە هەست بەوە 
دەکەن کە ژمارەیەکی زۆر کەســانی پەنابەر و 
بیانی لەو هەرێمەی ئەڵەمانیا دەژین و پێویستە 

بە زمانی خۆیان زانیارییان پێشکەش بکرێت و 
ئاگاداری ڕووداوەکان بن، چ لە بواری سیاسەت 
یان لە بوارە جیاجیاکانی ژیاندا. لەوێ هۆپە و 
هاوڕێکانی بڕیار دەدەن لە پرۆژەی نوێیاندا بە 
هەشت زمان خزمەتگوزاریی میدیایی پێشکەش 

بکەن. 
لــە گفتوگۆیەکــدا کە ســاڵی 2012 لەگەڵ 
کاک یورگەن لە ماڵی خۆی ســازمان دا، باس 
لەو ڕۆژگارە و ئاشــنا بوون بە کێشەی کورد و 
رقی نەتەوەپەرســتانی تورک بەرانبەر بە کورد 

دەکات. کاک یورگەن دەڵیت: 
"لە کۆبوونەوە و دیدارەکانماندا بۆم دەرکەوت 
بەشــێکی زۆر و گرنــگ لە تورکیــا کوردن، بە 
کــوردی دەدوێــن و بەکــوردی بیردەکەنەوە". 
یورگــەن هۆپە خــۆی بە بزەیەکی شــیرینەوە 

دەیگێڕایەوە و دەیگوت: 
"لــە کۆبوونەوەیەکــدا بــە دڵێکی ســاف و 
ساکارەوە پاش سەرەتایەک سەبارەت بە کورد 
و کوردســتان گوتــم: کەواتە ئێمــە دەبێت بە 
زمانی کوردییش بەرنامەمان هەبێت. کاتێک ئەم 
پێشنیازەم لە دەم دەرچوو، بوو بە هەرا. تورکە 
بەشــدارەکانی کۆبوونەوەکە کــە رۆژنامەوان و 
رۆشــنبیر بوون، هەرهەموو هەستان، بەڕوومدا 
هەڵشــاخان و گوتیــان: واتــە تــۆ دەتەوێــت 
دوژمنایەتــی تورکیــا بکەیــت. تــۆ دەتەوێت 
وەڵاتەکەمان پارچە پارچە بکەیت و بە زمانێک 

کە )بوونی نییە( بەرنامە ساز بکەیت". 
ئــەو ڕۆژە کاتێک هۆپــە دەگەڕێتەوە ماڵ، 

دەبینێــت ماڵەکەیان بە هێــزی پۆلیس دەورە 
دراوە و هاوژینەکەی لێیدەپرسێت: چ قەوماوە؟ 
چیت کردووە کە بەردەوام زەنگی تەلەفۆنەکەمان 
لێدەدات، بە تەلەفۆن سووکایەتیمان پێدەکەن 

و هەڕەشەی کوشتنمان لێدەکەن؟ 
یورگــەن دەیگــوت: "پــاش ئــەو رووداوە 
زۆرتر و باشــتر تێگەیشــتم کە کورد لەگەڵ چ 
دژوارییەکی کوشــندە رووبەڕوون و گیرۆدەی چ 

چارەنووسێکی تاڵن".
  

* 	* 	*

کاک یورگەن لــە دیدارێکی تەلەفزیۆنیدا بە 
درێــژی بــاس لــەو رووداوە دەکات، هەروەهــا 
بــاس لەوەیــش دەکات کــە جارێــک هێــزی 
ئاسایشــی شــاری دۆرتموند هێرشێکی تورکە 
توندڕەوەکانیــان لە دژی خــۆی و ماڵباتەکەی 
پووچــەڵ کردووەتــەوە. بەڵام ســەرباری ئەو 
هێــرش و مەترســیانە، ئەوان کۆڵیــان نەدا و 
ســاڵی 1987 بەشــی کوردییان لە ڕادیۆی ڤێ 
دێ ئێرـ ی ئەڵەمانی کردەوە و تاکو ئێستایش 

بەردەوامە.  
پــاش ئــەوە ئیتــر یورگــەن هۆپــە لەلای 
کــوردەکان و لــەلای تورکــەکان دەبێــت بــە 
کەســێکی ناســراو، بــەڵام کەســێک بــە دوو 
وێنەی زۆر لێکجیاواز. کەســێک بۆ توندڕەوان، 
ڕەگەزپەرســتان و پەڕگیران ئاژاوەگێڕ و نەیار، 
بۆ کورد و یارانی ئازادیش دەنگێک، نەوایەک و 

ئاوازێکی جوان لە نێوان رۆژهەڵات و رۆژئاوادا، 
وەکو دەنگێک دەناســرێت و دەبیســترێت کە 
تەنیــا بــۆ خۆشەویســتی، لێکتێگەیشــتن و 
پێکەوەهەڵکردنــی مرۆڤ و کولتــوورەکان کار 

دەکات.
 

* 	* 	*

ســاڵی 1996 بۆ یەکەمجــار یورگەن هۆپە 
گەشتی کوردستان )باشوور( دەکات، ئیتر ئەو 
گەشت و پەیوەندییە بەردەوام دەبێت و نزیکەی 
شــازدە جار ســەردانی باشــووری کوردستان 
دەکات. لــە دیــداری ســەرکردەکانی کوردەوە 
تاکو بەشــداربوون لــە کردنــەوەی پەرلەمانی 
)یەکگرتووی( کوردســتان لە ســاڵی 2002دا 
چالاک و بەشدار دەبێت. بەشێوەیەکی بێلایەن 
و هــاوکات پارێزەری ئازای مافــی مافخوراوان 
بــەردەوام دەنگ و دۆخی کورد دەگەیەنێت بە 
خەڵک و بە چەندین ناوەندی گرنگی ئەڵەمانیا.

 
یورگەنی ئازیز، خەمگینین بە مردنت. ماڵئاوا 

و ئۆغر بێت پیاوە ئازیز و میهرەبانەکە. 
یورگەنی ئازیز، خۆشــبەختە ئەو کەســەی 
وەکــو تــۆ ئازایانــە و پاکژانــە دەژی و ئــەو 
هەموو هــاوڕێ و هۆگرەیش لە ئەڵەمانیاوە بۆ 

کوردستان بە مەرگی خەمگین دەبن.
 

لە دڵماندایت و بیرت دەکەین کاک یورگەن. 

لە چەنــد مانگی رابــردوودا، لە چەندین 
ناوچــەی جیــاوازی رۆژهەڵاتی ناوەڕاســت، 
باکــووری ئەفریقــا، ئاســیا و ئەمەریــکای 
لاتین شــەپۆلێکی خۆپیشاندانی جەماوەری 
ســەریهەڵدا. خۆپیشــاندانەکان سەرەتا بۆ 
هەندێ داخوازیی گشــتی وەک باشترکردنی 
گەندەڵــی  بێــکاری،  خزمەتگوزارییــەکان، 
و گرانــی دەســتیانپێکرد و دواتــر ئاســتی 
داخوازییەکان بەرزتر بوونەوە و چاکسازیی 
بنەڕەتــی و گۆڕینــی سیســتەمی سیاســی 
لــە  گرتــەوە.  دەســتووریان  هەمــواری  و 
ناوچەی رۆژهەڵاتی ناوەڕاستیش لە وڵاتانی 
عێــراق، لوبنــان و ئێران شــەپۆلێکی نوێی 

خۆپیشاندان دەستیپێکرد. 

ناوەڕاســت،  رۆژهەڵاتــی  لــە  لێــرە 
ئیستبدادی رۆژهەڵاتیی سەدان ساڵە ڕەگی 
لەناو کولتووری سیاسی و کۆمەڵایەتیی ئەم 
کۆمەڵگەیانەدا داکوتاوە. ئیســتبدادێک کە 
بــە درێژایی مێژوو هــەر ڕۆژە لەژێر ناوێکدا 
خــۆی نــوێ دەکاتــەوە و ڤێرژنێکــی نوێی 
دەخاتــە بــازاڕی داڕزاوی سیاســەتی ئــەم 
ناوچەیــە. زاراوەی ئســتبدادی ڕۆژهەڵاتی، 
هــەر لــە ســەردەمی یۆنانــی کۆنــەوە بۆ 
ئاســیاییەکان  حکومەتــە  لــە  باســکردن 
بەکاردەهــات، بــۆ نموونــە ئەریســتۆ لــە 
کتێبــی سیاســەتدا دەنووســێت: "خــووی 
بەربــەرەکان لە چــاو خــووی یۆنانییەکان 
پتــر مەیلــی لــە کۆیلایەتییــە و، خــووی 

ئاســیاییەکان پتر لــە ئەوروپییەکان مەیلی 
لــە کۆیلایەتییــە، هەربۆیــە ئاســیاییەکان 
حکومەتــی  ناڕەزایەتییــەک  هیــچ  بەبــێ 
ئیســتبدادی قبــووڵ دەکەن". لــە چەرخی 
نوێشــدا ماکیاڤیلی یەکەمین فەیلەســووفی 
ڕۆژئاواییــە کە دەوڵەتی عوســمانی لەگەڵ 
ڕژێمە پاشــایەتییەکانی ئەوروپــادا بەراورد 
دەکات و لــە کتێبــی میــردا دەڵێت: "یەک 
کــەس لــە وڵاتــی تورکانــدا فەرمانڕەوایی 
کۆیلــەی  هەموویــان  ئەوانیتــر  و  دەکات 
ئــەون. ئــەو وڵاتەکەی خۆی بەســەر چەند 
سنجاقێکدا دابەش دەکات و بۆ هەریەکەیان 
فەرمانڕەوایەک دەنێرێت و بە ویستی خۆی 
دایاندەنێــت و لایاندەبات... ئەمان کۆیلەی 
گوێ لە مســتی خاوەنەکانی خۆیانن". پییر 
بێل فەیلەســووفی فەرەنســی و پێشڕەوی 
چەرخی رۆشــنگەری بۆ یەکەمجار لە ساڵی 
1704 زاراوەی "ئیستبداد"ی بە واتای نوێ 
بەکارهێنا و پاشــان مۆنتســکیۆ پەرەی بە 

زاراوەی ئیستبدادی رۆژهەڵاتی دا.  
لە لایەکی تــرەوە، خەڵکی ئەم ناوچەیە 
لــە ڕێگــەی ئینتەرنێتــەوە ڕۆژانــە لەنــاو 
ماڵەکانــی خۆیان ئاشــنای جیهانی نوێ و 
پێشــکەوتنەکانی دەبن. بە هۆی شۆڕشــی 

تەکنەلــۆژی و نەبوونــی میدیــای بابەتی و 
ســەربەخۆ، بەشــێکی زۆر لە دانیشتووانی 
ئەم ناوچەیە لەبری ئامرازە کلاسیکییەکانی 
راگەیاندن وەک تەلەفزیۆن، ڕادیۆ و ڕۆژنامەی 
حکومــی پەنــا دەبەنــە بــەر ئینتەرنێت و 
ماڵپــەرە ئەلیکترۆنییەکان، کە کەمتر لەژێر 
کاریگــەری و کۆنترۆڵــی دەوڵەتەکانــدان و 
ڕۆژانــە لــەم ڕێگایــەوە زانیاریی پێویســت 
بەدەستدێنن. ئەمڕۆ دەسەڵاتدارانی ناوچەکە 
مڵۆزمێکی نوێیان لێ پەیدا بووە کە ئەویش 
تۆڕی جاڵجاڵۆکەیــی ئینتەرنێتە، ئەوان لە 
چەرخێکدان و هاووڵاتیان لە چەرخێکی تردا 
دەژین، هەربۆیە ئەم دەسەڵاتدارانە ناتوانن 

وەڵامگۆی داخوازییەکانی خەڵک بن.
 We( و )Hootsuite( بەپێی راپۆرتی 
are Social(لــە کانوونی دووەمی ســاڵی 
2019 لــە کــۆی )256.6( ملیۆن کەس لە 
دانیشــتووانی رۆژهەڵاتی ناوەڕاست، پتر لە 
71% واتە )182( ملیۆن کەس ئینتەرنێتیان 
هەیــە. هەروا ژمــارەی بەکارهێنەرانی تۆڕە 
کۆمەڵایەتییــەکان دەگاتــە )136( ملیــۆن 
کــەس کــە دەکاتــە 53% ی دانیشــتووان. 
جێی باســە 73%ی دانیشتووانی ڕۆژهەڵاتی 
ناوەڕاســت لە شــارەکاندا دەژین و )304( 

ملیۆن هاوبەشی مۆبایل هەیە.
بــە ســەرنجدان لــەم ئامارانــە، بۆمــان 
دەردەکەوێــت کــە جیهانی ئەمــڕۆ بەهۆی 
تەقینــەوەی  و  تەکنۆلۆژیــا  پێشــکەوتنی 
زانیارییــەکان بووەتە جیهانێکــی دیجیتاڵ 
و کاریگەریــی ئینتەرنێت لە ژیانی ڕۆژانەی 
خەڵکــدا بــە جۆرێکە کە ئیــدی ژیان بەبێ 
هەربۆیــە  نییــە،  مومکیــن  ئینتەرنێــت 
شۆڕشــی لوبنانییــەکان کــە بەهــۆی بــاج 
خســتنە سەر واتســاپەوە بوو، بە شۆڕشی 
واتســاپ نــاوی دەرکــرد. بــەدەر لەمەش، 
ئەمــڕۆ شۆڕشــەکانیش بوونەتە شۆڕشــی 
دیجیتاڵــی و ئیــدی وەک دەیەکانی ڕابردوو 
نییە کە شۆڕشــەکان لە ڕێگەی ڕێکخستنی 
ڕێبەرایەتییەکــی  و  حزبــی  و  سیاســی 
دیاریکــراوەوە بــن. بەشــێکی زۆری ئــەم 
شۆڕشــانە ڕێبەریان نییە و هاوئاهەنگی لە 
ڕێگەی تــۆڕە کۆمەڵایەتییەکانەوە دەکرێن. 
هەربۆیــە دەبینیــن لە زۆرێک لــەم وڵاتانە، 
ئــەم  بــۆ شکســتپێهێنانی  حکومەتــەکان 
شۆڕشــانە یەکســەر پەلامــاری هێڵەکانــی 
ئینتەرنێــت دەدەن و دەیبــڕن. ئینتەرنێت 
و تــۆڕە کۆمەڵایەتییــەکان ئەمــڕۆ بوونەتە 
بەڵای گیانی دەسەڵاتدارانی ئەم ناوچەیە و 

هەڕەشە لە بەردەوامیی دەسەڵاتی ڕەهایان 
دەکەن.

بڕینی تۆڕی پەیوەندییەکان دیاردەیەکی 
نوێ نییە لای حکومەتە ئیســتبدادییەکانی 
ناوچەکــە، ئەگەر ســەیرێکی مێژوو بکەین، 
بۆمان دەردەکەوێت )110( ســاڵ لەمەوبەر 
لەسەردەمی قاجارەکاندا شۆڕشێک لە تاران 
ڕوویــدا، کە محەممەدعەلی شــای قاجار بۆ 
ئەوەی هەواڵی شۆڕشەکە نەگاتە شارەکانی 
تر، فەرمانــی دا هێڵەکانی تەلەگراف ببڕن 
کــە تاکە ئامێری پێشــکەوتووی پەیوەندی 
بوو لەو ســەردەمەدا. هەروا فەرمانی دا بە 

راگرتنی چاپی رۆژنامەکانیش لە تاران.
وەک  ئیســتبداد  و  ئینتەرنێــت  ئەمــڕۆ 
دوو نەیــار لــە ململانێــدان، پەرەســەندن 
و بەهێزبوونــی هەریەکەیــان دەبێتــە هۆی 
لاوازبوونــی ئەویتریــان و تــا دێــت تــۆڕی 
جاڵجاڵۆکەیــی پتــر لە جاران لە دەســت و 
قاچی سیســتەمە ئیستبدادییەکان دەئاڵێت 
و بەربەســت لەبەردەمیاندا دروست دەکات. 
نەوەی دیجیتاڵ و شۆرشی دیجیتاڵ تا دێت 
خەونی حکومەتە ئیســتبدادییەکان ئاڵۆزتر 
دەکات و پێناچێت ئیدی چەمکی ئیستبداد 

لەم جیهانە دیجیتاڵیەدا جێی ببێتەوە.  

لەبارەی كۆنگرەی یەكێتی

یورگەن هۆپە
مرۆڤە جوانەکەی 

نێوان رۆژهەڵات و رۆژئاوا

ئینتەرنێت و ئیستبداد

عارف قوربانی
 arifqurbany@yahoo.com

سیروان رەحیم

ئازاد وەڵەدبەگی

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

هاتنــی مایك پێنس، جێگری ســەرۆكی 
ئەمریــكا بۆ هەولێــر و نەچوونی بۆ بەغدا، 
و  كوردســتان  لــە  بەرپرســان  و  خەڵــك 
عێــراق و ناوچەكــە زۆریان لەســەر گوت و 
شرۆڤەكارانیش لە داهاتوودا زیاتری لەسەر 
دەڵێــن، بــەڵام بەشــێكی ئەو ســەردانە لە 
لێدوانی "بەرپرســێكی پلەبەرز"ی ئەمریكادا 
بۆ ئاژانســی )ئەسۆشــێیتد پرێس( پوخت 
دەبێتەوە كە گوتوویەتی ســەردانی جێگری 
ســەرۆكی ئەمریكا بۆ هەولێر " ئامانجەكەی 
هاوپەیمانەكانــی  كــوردە  دڵنیاكردنــەوەی 
ئەمریكای دژی داعشە، هەروەها دڵنیاییدانە 
بەو ئەمریكیانەی ماوەیەكی درێژە پشتیوانی 

لە كێشەی كورد دەكەن".
بەشــەكەی دیكــە ئەوەیــە، ئەمریــكا لە 
دۆخــی عێــراق و شــێوەی بەڕێوەبردنــی 
عێراق رازی نییە. لەبەرئەوەش پەیامەكانی 
و  لەعێــراق  ئەمریــكا  ســەرۆكی  جێگــری 
لــە پەیوەندییــە تەلەفۆنییەكەیــدا لەگــەڵ 
سەرۆكوەزیرانی عێراق زیاتر داواكاری بوون 
و كەمتر پشتیوانی بوون. بەڵام پەیامەكانی 

لە كوردستان تەواو پێچەوانە بوون. 

بــۆ  پــارەی  و  خوێــن  زۆر  ئەمریــكا 
عێــراق خەرجكــرد، بــەڵام عێــراق بــووە 
نموونەیەكی شكستخواردوو، بەرهەمهێنەری 
تیرۆریســتی  رێكخــراوی  مەترســیدارترین 
بــۆ جیهــان. دۆخی عێراقیش بــە مۆدێل و 
بەڕێوەبردنێكــی زۆر خراپــەوە بووە مایەی 
ئــەوەی كــە تەنانــەت بە پێداگیــری زۆری 
حكومەتــی ئەمریــكاش، كۆمپانیا نەوتی و 
كۆمپانیــا جۆراوجــۆرە ئەمریكییــەكان ئەو 
متمانەیەیــان بۆ دروســت نەبــوو كە عێراق 
ئــەو شــوێنەیە بتوانــن تێیــدا كاربكــەن و 
عێراقی ئێســتا بكەنە هاوبەشــی ئابووریی 
خۆیان، چونكە وڵاتێكی شــڵەژاو و نائارامە 
و نەبووەتە هاوبەشــی سیاســی ئەمریكا و 

رۆژئاوا. 
كــورد لــەم ناچەیەدا بۆ خۆپاراســتن لە 
چەوســاندنەوەی  و  كۆمەڵكــوژی  دەســت 
دەوڵەتانــی ناوچەكــە پەنــای بــۆ دەرەوە 
بردووە و چــاوی لە پاراســتنی دەرەوەیە. 
لەوانەیــە زۆرجار ســەرۆكەكانی ناوچەكە و 
سیاسییەكانیان ئەوەیان وا لێكدابێتەوە كە 
كــورد بووەتە داردەســتی بێگانــە و كارتی 

دەستی وڵاتان لە دژی دەوڵەتانی ناوچەكە. 
بەڵام بەر لەو قســەیە، دەبێ ئەو پرســیارە 
بكرێــت بۆچــی كۆنتریــن نەتــەوەی ئــەم 
ناوچەیــە چاوی لە پاراســتنی دەرەوەیە؟. 
لە باشــووری كوردســتان چوار هەزار گوند 
وێرانكــران بە مزگەوتەكانیانــەوە، بەڵام بە 
پاراســتن و پشــتیوانی وڵاتانــی رۆژاوایــی 
ئەو گوندانە بــە مزگەوتەكانیانەوە ئاوەدان 
كرانــەوە، ئەوانەی ئاوەدانیش نەكراونەتەوە 
بەهۆی قبوڵنەكردنی پێكەوەژیانی ئاشتیانە 
و چارەســەركردنێكی سیاســیانەی كێشەی 

كوردە لەلایەن دەوڵەتانی ناوچەكەوە. 
لــە مــاوەی ســێ ســاڵی رابــردوودا، بە 
ستراتیژێكی هاوبەش، دەسەڵات و هەیبەتی 
كورد تێكدەشــكێنرا، دەســت بە گۆڕینێكی 
دیمۆگرافی لە دژی كورد كرا، بەمەبەســتی 
گۆڕینــی  و  دەســەڵاتدارێتی  نەهێشــتنی 
لەهەموویشــی  و  جوگرافــی  ناســنامەی 
مەترسیدارتر بۆ شكاندنی هەیبەتی كورد. 

ئەو ستراتیژە رەنگدانەوەیەكی زۆر خراپی 
بەسەر دۆخی كەمینەكانی كوردستانیشەوە 
هەبووە، چونكە ئەو ناوچەیە كە لەمێژوودا 
مۆزایكێكــی هەمەڕەنگــی ئاییــن و نەتەوە 
جیاوازەكان بوو، هەمووی لەنێوبرا، ئەوەی 
ماوەتەوە تەنیا لــە ناوچە كوردییەكاندایە، 
ئەویــش بەهۆی ئەو ســتراتیژە ناوچەییەوە 
لەژێــر هەڕەشــەیەكی زۆر گەورەدایە و، لە 
دواڕۆژدا مەترســی رۆژهەڵاتــی نێوەڕاســت 
لەسەر ئاسایشی جیهان زۆر زیاتر دەكات. 
كــە كۆشــكی ســپی دەیەوێــت دڵنیایی 
ماوەیەكــی  ئەمریكیانــەی   " ئــەو  بداتــە 
كــورد  كێشــەی  لــە  پشــتیوانی  درێــژە 
پشــتیوانی  ئەوەیــە  نیشــانەی  دەكــەن"، 
كــورد ئەوەندە فراوان بووە، گەیشــتووەتە 
رادەی كاریگەرییەكــی زۆر بە دەســەڵات و 
تاڕادەیەكیش دەكرێ ببێتە مژارێكی دیاری 
ململانێی نێو هەڵبژاردنی ســەرۆكەكان، كە 

ئــەوە پێشــكەوتنێكی زۆر گەورەیە. بەڵام 
دیسانەوە دەبێ ئەوە وانەكات كورد هێوریی 
خــۆی لەدەســتبدات و لەخۆبایــی ببێــت، 
چونكە هێشــتاش لــەو جیهانــەدا ئەوانەی 
رێكدەكــەون دەوڵەتەكانن نەك نەتەوەكان. 
لەبەرئــەوەش دەبێ كــورد بەهێزبوونەوەی 
پێگەی سیاســی خۆی بۆ رێككەوتن لەگەڵ 
پایتەختــی ئەو دەوڵەتانــە بەكاربێنێت كە 
كوردســتانیان پێوە لكێنراوە. لەهەمانكاتدا 
پەیوەندییەكانی لەگەڵ دەوڵەتان و گەلانی 

جیهان بەهێزتر بكات. 
 قسەكانی مایك پێنس جێگری سەرۆكی 
ئەمریكا دوای سەردانەكەی بۆ هەولێر، زۆر 
جێگەی ســەرنج بوون لە زۆر رووەوە، بەڵام 
ئــەوەی كــە دڵنیاییەكەی لــە هەولێر و لە 
"رێگــەی ســەرۆك بارزانییەوە" بــۆ هەموو 
كــورد و، ئــەو " ئەمریكیانــەی ماوەیەكــی 
درێژە پشــتیوانی لە كێشەی كورد دەكەن" 
و جیهــان نارد، خــاوەن گرنگی و واتایەكی 
زۆر گەورەیــە. ئەوە بۆ هەولێر و ســەرۆكی 
بەبیرهێنانەوەیەكی  كوردستانیش،  هەرێمی 
ئاســتێكی  گەورەیــە.  ئەركێكــی  تــازەی 
زۆری ئاوەدانــی و ســەقامگیری سیاســی 
و رێككەوتنــی سیاســی نێــوان لایەنەكانی 
هەرێمــی كوردســتان، هەولێــری لــە بەغدا 
جیاكردووەتــەوە. ئــەوە دەبێ بــۆ رۆژاوای 
كوردستانیش پەیامێك بێت كە دەبێ لایەنە 
ســەرەكییەكانی بــە ناســنامە و بەبڕیاری 
خۆیــان و بەبــێ دەســتێوەردانی دەرەوەی 
كــورد، رێككەوتنێكی سیاســییان هەبێت، 
بــۆ ئەوەی كاركــردن لەگەڵیــان بپەڕێتەوە 
تەنیــا  نــەك  سیاســی  كاركردنێكــی  بــۆ 
سەربازی. هاوپەیمانیی دژی داعش، ئێستا 
پەیامەكانی خۆی لە رۆژئاوای كوردستان و 
باكووری ســووریا بە كوردی بڵاودەكاتەوە، 
بەڵام پەیامی سیاســی ئەمریكا بۆ كورد لە 
رۆژئاوای كوردستان هێشتا بە ئاشكرا نییە.

ماوەیەكە خۆپیشاندانی ناڕەزایی بەشێكی 
زۆری وڵاتانــی ناوچەكــەی گرتووەتەوە، بە 
تایبەت ئەو وڵاتانەی لە 2011 بەر شەپۆلی 
ناڕەزاییەكانــی بەهاری عەرەبــی نەكەوتن. 
ئێستا هەریەكە لە وڵاتانی سودان، جەزائیر، 
شــەپۆلێكی  ئێــران   و  عێــراق  لوبنــان، 
ناڕەزایــی جەمــاوەری رووی تێكــردوون كە 
بەشــێك لە توێژەران بە شــەپۆلی دووەمی 
بەهــاری عەرەبی نــاوی دەبەن. هەرچۆنێك 
بێــت داخوازیی ئەمجارەی خۆپیشــاندەران 
جیــاوازی هەیە لــە داواكاری ناڕەزاییەكانی 
2011، چونكە خۆپیشــاندانەكانی ئێستا لە 
زۆربەیان بەشێوازێكی ئاشتیانە بەڕێوەدەچن 
تا ئێستا و لەلایەن هیچ گرووپێكی سیاسی 
رێكخراوەوە ئاراســتە ناكرێن. ناڕەزاییەكانی 
2011 لە سەردەمێكدا بوون كە نرخی نەوت 
لە بەرزترین ئاستدا بوو، بۆیە ناڕەزاییەكان 
زیاتر مەبەســتیان گۆڕینی نوخبەی سیاسی 
بــوو، بە تایبەت ئەو نوخبە سیاســیەی كە 
زیاتر لە ســێ دەیە دەبوو پانتایی سیاســی 
و ئابووریــی ئەو وڵاتانەیان بــە زەبری هێز 
زەوت كردبوو. كەچی ناڕەزاییەكانی ئێســتا 
لــە كاتێكــدان كــە نرخــی نــەوت نزمــە و 
بەشــێكی زۆری ئەو وڵاتانەی باسمانكردن، 
تووشــی كێشــەی ئابووری بوون و ناتوانن 
خزمەتگوزاریــی پێویســت پێشــكەش بــە 

خەڵكەكەیان بكەن.
ئەوەی تایبەت بێت بە عێراق، ناڕەزاییەكان 
بەشــێكن لەو بزووتنــەوە كۆمەڵایەتیەی كە 
چیتر ناچنە چوارچێــوەی ململانێی ئایینی 
و مەزهەبــی. ناڕەزاییەكانــی عێــراق چیتر 
لەلایــەن ئــەو بەرهەڵســتكارانەوە نییە كە 
دژی فۆرمــی دەســەڵاتی سیاســی عێراقی 

دوای 2003 بوون، وەك سوننەكان، بەڵكو 
لەلایەن خــودی ئەو پێكهاتە كۆمەڵایەتیەیە 
دەســەڵاتی  ســەرەكی  ســەرچاوەی  كــە 
سیاســی عێراقــی دوای 2003 یــە، بــەڵام 
گەیشــتوونەتە ئەو باوەڕەی كــە چیتر ئەو 
فۆرمە لــە حوكمڕانی ناتوانێ بیانخەڵەتێنێ 
بە بیانــووی پارێزگاریكردن لــە مەزهەب و 
دژایەتیكردنــی نەیارانی ئەهلــی بەیت. واتا 
بابەتی سەرەكی خۆپیشــاندانەكان بریتییە 
لە دواكاریی پێشكەشــكردنی خزمەتگوزاری 
و دەرفەتی كار و خۆشگوزەرانی. بە تایبەت 
كە دانیشــتووانی عێراق ساڵانە یەك ملیۆن 
كــەس زیــاد دەكات و نیــو ملیۆن كەســی 
نوێــش دێنە نــاو بــازاڕی كارەوە. هەڵبەتە 
ئەمــە لــە كاتێكدایە كــە رێــژەی گەنجانی 
بێــكار لــە عێراقــدا گەیشــتووەتە ٪30 و 
لــە بەرامبەریشــدا نرخی نــەوت دابەزیوە. 
ئەمــە لە كاتێكــدا ٪93ی داهاتی عێراق لە 
رێگای فرۆشــتنی نەوتــەوە دابین دەكرێت. 
تێكــڕای تەمەنی خۆپیشــاندەرانی بەغدا لە 
ســاڵی 2015 لە سەرووی پەنجا ساڵ بوو، 
بەڵام هی ئێســتا زۆرینەی خۆپیشــاندەران 
تەمەنیــان 17 تا 18 ســاڵە، واتا زۆربەیان 
جگــە لە دەســەڵاتی خۆماڵــی دوای 2003 
‌هیچــی تریان لەبارەی رژێمــی بەعس لەبیر 

نییە تا دەسەڵات بەچاویاندا بداتەوە.  
پرســیاری گرنــگ لێــرەدا ئەوەیــە ئەم 
دەوروبەرمــان  خۆپیشــاندانەی  شــەپۆلی 
ئەگەری ئەوەی هەیە هەرێمی كوردستانیش 
بگرێتــەوە؟ هەرچەندە جۆرێك لە جیاوازی 
هەیــە لــە بەراوردكــردن لە نێــوان دۆخی 
خزمەتگــوزاری و ئاســایش و ئارامــی لــە 
هەرێمــی كوردســتاندا بــەراورد بــە بەغدا 

و پارێزگاكانــی تــری عێــراق كــە لەڕووی 
خزمەتگوزارییــەوە لە دۆخێكــی خراپدان. 
هەرێمــی  لــە  ئێســتا  تــرەوە  لەلایەكــی 
كوردســتان هیــچ ئۆپۆزســیۆنێكی بەهێــز 
نییە بتوانێت خەڵك بهێنێتە ســەر شەقام 
و جێــگای باوەڕی ئــەوان بێت، بە تایبەت 
دوای ئــەوەی بزووتنەوەی گــۆڕان بڕیاری 
دا بچێتــە ناو حكومەت و دواتریش ئەوەی 
پێیدەگوتــرا "نــەوەی نــوێ"، بــە جۆرێك 
كۆتایــی هات كــە خەڵك ئەســتەمە باوەڕ 
بــە بزووتنەوەیەكــی سیاســیی تــر بكەن 
لــە بەرەنگاربوونــەوەی دەســەڵاتدا. بەڵام 
لــە هەمــان كاتــدا فاكتــەری تریــش هەن 
كــە وامــان لێدەكەن بڵێین ئەگــەری ئەوە 
هەیە ئەم شــەپۆلی خۆپیشاندانە هەرێمی 

كوردستانیش دەگرێتەوە. 
كابینــەی نۆیــەم جۆرێــك لــە ئومێــدی 
سیاســی بە كەســانێكی زۆر بەخشیوە كە 
كۆمەڵێــك چاكســازیی ریشــەیی ئابــووری 
و سیاســی بــكات، بــەڵام ئەمــە دەبێــت 
هــاوكات بێت لەگــەڵ گرتنەبەری كۆمەڵێك 
هەنــگاوی بوێر كە لــە كارنامەی حكومەتدا 
بەڵێــن دراوە جێبەجێ بكرێــن. دەبێت ئەو 
بەڵێنانە هەندێك دەرئەنجامی بەرجەستە و 
دیاریان لێبكەوێتەوە و كاریگەرییان هەبێت 
لەســەر ئاستی گوزەرانی خەڵك. بۆ نموونە 
پرۆژەیاســای چاكســازی دەبێــت تــا زووە 
جێبەجــێ بكرێت و دەرئەنجامەكانیشــی لە 
راگەیەندن پیشــانبدرێت بــۆ ئەوەی خەڵك 
بزانــن بەكــوێ گەیشــتووە و كــێ رێگــری 
لێــدەكات. لەڕاســتیدا كابینــەی نۆیــەم لە 
زووە  تــا  بــەڵام  ســەرەتایدایە،  تەمەنــی 
دەبێت دەرئەنجامی كۆمەڵێك چاكســازی و 
پێداچوونەوە بە فۆرمی كارگێڕی و یاســایی 
بــۆ خەڵك بەیــان بكات بۆ ئــەوەی خەڵك 
بزانن چی كراوە و چی دەكرێت لە ئایندەدا. 
بۆ ئەم مەبەستە زەروورە سەرۆكی حكومەت 
هــەر شــەش مانــگ جارێــك، یــان دوای 
تەواوبوونی ساڵێك لە كابینەكەی لە رێگای 
میدیــاوە دەســكەوت و كارەكانی خۆی لەو 
ماوەیەدا بۆ خەڵك بەیان بكات. لەوانەیە تا 
ئێســتا كۆمەڵێك شــتی گرنگ كرابن، بەڵام 
هاووڵاتی ســادە نازانێت و ئــاگاداری نییە، 
بۆیــە پێویســتە دەســكەوتەكان بە خەڵك 
نیشــان بدرێــن، بۆ ئــەوەی خەڵك ئومێدی 

هەبێت بە هەنگاوەكانی داهاتووش. 

فاكتەری دووەم كە وادەكات خۆپیشاندان 
هەرێمیش بگرێتەوە، ئەوەیە كە بزووتنەوەی 
گۆڕان ئەگەرچی ئێســتا بەشێكی گرنگن لە 
حكومەت، بــەڵام ئەم بزووتنەوەیە لەســەر 
خودی ناڕەزایی بەرەنگاربوونەوەی حكومەت 
دروست بووە و گەشەی كردووە، بۆیە مەرج 
نییە و هیچ گەرەنتیەكیش نییە كە تاســەر 
لەگــەڵ حكومــەت بێت، بە تایبــەت ئەگەر 
دەرفەتێكی سیاســی لەباری بۆ بڕەخســێت 
و زەمینــەی خۆپیشــاندان لەبــار بێــت بێ 
دوودڵی بەرەی ناڕەزاییەكان هەڵدەبژێرێت، 
سیاســییەی  ســەرمایە  ئــەو  چونكــە 
گــۆڕان لــە ناڕەزایەتییــە جەماوەرییــەكان 
دەســتیدەكەوێت، هەرگیز لەنــاو حكومەتدا 
دەستی ناكەوێت. بە تایبەت ئەگەر پرۆژەی 
چاكسازی تووشی بەربەست بێت پێدەچێت 
گۆڕان قســەیەكی تــری هەبێت. ئەوەی لەو 
ماوەیــەدا چاودێریــی بەشــێك لــە گوتاری 
سیاسی ســەركردەكانی بزووتنەوەی گۆڕان 
و میدیــای گۆڕانــی كردبێــت، دەتوانێــت 
هەســت بــە جۆرێــك لە نەشــئەی كەشــی 
خۆپیشاندانەكانی دەوروبەر لە گوتاری ئەو 

بزووتنەوەیەدا بكات. 
فاكتەرێكی تر كە وادەكات ئەو چوار سەڵە 
بە ئارامی تێنەپەڕێت و هەرێمی كوردستان 
گەڕێكــی دیكــەی خۆپیشــاندان بەخۆیەوە 
ببێنــێ، بریتییە لە ململانێــی باڵەكانی ناو 
یەكێتی، بە تایبەت لە ئانوســاتی كۆنگرەدا 
ئەگەر كێشــەیەك دروســت بێــت، دەكرێت 
كاریگــەری لەســەر ئیلتیزاماتــی یەكێتــی 
هەبێــت لەناو حكومەتدا. ئەمە جگە لەوەی 
كە تا ئێستا كۆمەڵێك پرسی هەڵپەسێردراو 
لــە نێوان یەكێتی و پارتیــدا ماون دەتوانن 
پەیوەندییەكان گرژ بكەنەوە. هەڵبەتە نابێت 
ئەوەش لەبیر بكەین كە تا ئێستاش بەشێك 
لــە ســەركردەكانی یەكێتــی وای دەبینــن 
هاوســۆزیی جەمــاوەری خۆیــان زیاتــر لە 
رێگای دژایەتی و بەرهەڵســتیی حكومەت و 
پارتییەوە كۆدەكەنەوە نەك پارێزگاریكردن 
لە حكومەت و هاوپەیمانێتی لەگەڵ پارتی. 
بەتایبەت ئــەو گروپەی یەكێتی كە لەڕووی 
زۆر  و  ئەكتیڤــن  زۆر  میدیــاوە  سۆشــیال 
جاریش وەك ئۆپۆزســیۆن خۆیــان نمایش 
دەكەن. بۆیــە بە لەبەرچاوگرتنــی ئەمانە، 
هیــچ دوور نییە شــەپۆلی ناڕەزایی هەرێمی 

كوردستانیش بگرێتەوە.

 hemen@rudaw.net

هێمن عەبدوڵڵا

پشتی پەردەی 
سەردانەکەی پێنس

بــە رواڵــەت ســەردانی جێگری ســەرۆکی ئەمریکا بــۆ هەولێر بۆ 
دووپاتکردنــەوەی بەردەوامیی پەیوەندییەک بوو کە وەک پێنس ناوی 
لێنــا "ئاگری شــەڕ" بەهێــزی کردبوو، بــەڵام مانــای رانەگەیەندراوی 
ســەردانەکە لەوە زیاترە. پەیامەکەشی هەر بۆ گەلی کوردی "دۆستی 

ئەمریکا" نەبوو.
ئەوەی کە بۆچی خەلیفەی ترەمپ بەسەر هەرسێ سەرۆکایەتییەکەی 
عێراقدا بازیدا و یەکســەر هاتە لای ســەرۆک نێچیرڤــان بارزانی، هەر 
لەنێو عێراق و هەرێمی کوردســتاندا پرسیاری دروستنەکردووە. بەڵکو 
لــە ئەمریــکاش کردوویەتی. لە وەڵامی ئەو پرســیارەدا بەرپرســێکی 
کۆشــکی ســپی وەڵامێکی دیپلۆماســیی داوەتــەوە و دەڵێت جێگری 
ســەرۆکی ئەمریــکا نەیدەتوانی لــە بەغدا باوەش بە بەرپرســانی ئەو 
حکومەتەی عێراقدا بکات کە خۆپیشاندەرانی سەرکوت کردووە، بەڵام 
ئەمە قسەیەکی راست نییە. چونکە چەند هەفتەیەک لەمەوبەر، هەمان 
ئەو مایک پێنســە لە تورکیا باوەشــی بە بەرپرسانی تورکیدا کرد کە 
هێرشیان کردبووە ســەر رۆژاوای کوردستان و هەر ئەوکاتەش هاواری 
محەممەدی مێردمنداڵی کورد، کە هەموو لەشی بە چەکێکی فسفۆڕی 

سووتێنرابوو، دنیای کاس دەکرد.
راســتییەکەی ئەو ســەردانە بەشــێکی پەیوەندی بەو گۆڕانکاری و 
بەخۆداچوونەوەیەوە هەیە کە ترەمپ و ئیدارەکەی سەبارەت بە عێراق 
و سووریا و لەنێویشیدا سەبارەت بە رۆڵی کورد لەو دوو وڵاتە دەیانەوێ 
بیکەن. لە رۆژانی رابردوودا لە برۆکسەل لەگەڵ پەرلەمانتارانی ئەوروپا 
و هەندێــک کەســی دیکەی نزیک لــە بڕیاری ئەوروپا قســەم دەکرد. 
ئەوانیش باسی ئەو گۆڕانەیان دەکرد کە خەریکە ترەمپ و ئیدارەکەی 
دەیکەن. ئەویش پاش ئەو هەڵە ســتراتیژییەی لە ســووریا کردیان و 
مەیدانیــان بۆ رووســیا چۆڵ کرد. ئەوان دەیانگوت ئــەوە درێژکراوەی 
هەمان ئەو هەڵەیە بوو کە ئیدارەکانی پێشــووتری ئەمریکا لە عێراق 

کردیان و مەیدانیان بۆ ئێران چۆڵ کرد.
لەماوەی زۆرتر لە ســێ ســاڵی رابــردووی ســەرۆکایەتیی ترەمپدا 
ناوچەکەی ئێمە و بەتایبەتیش کورد زۆرترین زیانی لە تێنەگەیشتنی 
سەرۆکی ئەمریکا لە کێشەکانی ناوچەکە بەرکەوتووە. ئەمریکا بۆخۆیشی 
زیانــی گــەورەی بەرکــەوت و ئــەوەی پلانداڕێژەرە ســتراتیژییەکانی 
ئەمریــکا ســاڵەها پلانیان بــۆ دانابوو لــە ناوچەکەدا، بەشــی زۆری 
تێکچوو. بەتایبەتیش پشــتکردنە کورد لە قۆناخی یەکەمدا لە ســاڵی 
2017 و لە قۆناخی دووەمیشدا ئەمساڵ لەکاتی هێرشەکەی تورکیادا 

بــۆ ســەر رۆژاوا کە زیانــی زۆر گەورەی لە متمانــەی هاوپەیمانەکانی 
ئەمریکا لە سەرتاسەری جیهاندا بە ئەمریکا دا. قسەکانی ئەمدواییەی 
ســەرۆک ماکرۆن ســەبارەت بە کەمتر پشتبەستن بە ئەمریکا و زۆرتر 
پشتبەخۆبەســتنی ئەوروپییەکان لەڕووی ســەربازییەوە، یەکێکە لەو 
نموونانەی دەیســەلمێنێ سیاســەتی هەڵەی ترەمپ بەرامبەر کورد و 

پشتتێکردنی هاوپەیمانەکەی زیانی لە ئەمەریکا داوە.
پێنس لەنێو ستافی ترەمپدا کەسێکی ئاسایی نییە و هەروا جێگری 
سەرۆکیش نییە. ئەو ئێستا بەرجەستەکەری سیاسەتی نوێی دەرەوەی 
ترەمپە، بەتایبەتیش لە رۆژهەڵاتی نێوەڕاســت. هەرچەندە هەوڵەکان 
بۆ لابردنی سەرۆک لە ئەمریکا زەحمەتە بگەنە ئەنجام، بەڵام تەنانەت 
ئەگەر سەریشیانگرت، ئەوەی تاوەکو دوای هەڵبژاردن دەبێتە سەرۆکی 
ئەمریکا مایک پێنســە. هەر لەئێستاشەوە ترەمپ رایگەیاندووە کە بۆ 
خولی دووەمی سەرۆکایەتییەکەشی )ئەگەر دەرچوو( جێگرەکەی مایک 
پێنس دەبێت. بۆیە کاتێک جێگری سەرۆکی ئێستا و رەنگە سەرۆک 
یان جێگری ســەرۆکی داهاتووی ویلایەتە یەکگرتووەکانی ئەمریکا لە 
ســەفەرێکی کتوپڕی خۆیدا بۆ رۆژهەڵاتی نێوەڕاســت تەنیا سەردانی 
سەرۆکی هەرێمی کوردستان دەکات، رووداوێکی ئاسایی و سەردانێکی 

پرۆتۆکۆڵی نییە.
یەکێــک لە هۆکارەکانی ئەو ســەردانە پەیوەندی بە کەســایەتی و 
ئەجێنــدای نێچیرڤــان بارزانییــەوە هەیە، کــە هەوڵــدەدات هەرێمی 
کوردســتان سیاسەتێکی هاوســەنگ و کاریگەری هەم لەنێو عێراقدا و 
هەم لەسەر ئاستی نێودەوڵەتیش هەبێت. بۆیەش رۆژێک لەلای شێخ 
تەمیمی قەتەر دەیبینین و رۆژی دواتر میوانی شێخ محەممەد بن زایدە 
لە ئەبووزەبی. ئەمەش لەم قۆناخەدا کە هەموو ناوچەکە بەسەر دۆست 
یــان دوژمندا دابەش بووە، یەکجار قورســە. پێنــس بەو پەیامەی بۆ 
عەبدولمەهدی و دوو سەرۆکایەتییەکەی عێراق ناردی، هۆشداریی دانێ و 
پێیگوتن: "لە ئێران دووربکەونەوە"، هەرچەندە دەزانێ پەیوەندییەکانی 
هەولێر و تاران و هەولێر و ئەنقەرە خراپ نین و باشیشن و پێویستیشە 
هەر باش بمێنن، بەڵام پەیامی سەرۆکەکەی خۆی بۆ سەرۆکی هەرێمی 
کوردستان ئەوە بوو کە دەیانەوێ "ئەو پەیوەندییە بەهێزەی بە ئاگری 

شەڕ" دروستبووە، لەگەڵ کورد بپارێزن.
لەو گۆڕانکارییانەی لە ماوەی داهاتوودا روودەدەن، هەرێمی کوردستان 
دەتوانــێ رۆڵێکی گرنگــی هەم لەنێو عێراقدا و هەم لە ناوچەکەشــدا 
هەبێ. سیاسەتی نوێی ئیدارەی ترەمپ و خۆپیشاندانەکانی ئەمدواییە 
لــە ناوچەکەدا و شــەڕەکەی تورکیا لەنێــو رۆژاوا رووداوی تێپەڕنین و 

دەبێ هەرێمی کوردستان بۆ دەرهاویشتەکانیان ئامادەبێت.    

گەڕانەوەی هەیبەتی كورد و 
لەخۆبایینەبوون

خۆپیشاندان هەرێمی 
كوردستان دەگرێتەوە؟

ئاكۆ محەممەد
  ako@rudaw.net

زوبێر رەسوڵ
دكتۆرا لە زانستە سیاسییەكان، زانكۆی ئێكسیتر



نووری.. لە كەمپی
ئاوارەییەوە بۆ بینەری ملیۆنی

خاوەنی ئیمتیاز : تۆڕی میدیایی رووداو

سەرنووسەر : سەلام سەعدی

جێگری سەرنووسەر : ساڵح قادر

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

salam@rudaw.net

rodan@rudaw.net

